
رووداو - دهۆك
دوای چوار ساڵ لە شەڕ و ماڵوێرانی، هێشتا رەوشی كارەبای پارێزگای نەینەوا لە پارێزگاكانی هەرێمی كوردستان باشترە 

و لەوێ رۆژانە نزیكەی 17 سەعات كارەبای نیشتیمانی هەیە.
 كەمال محەممەد، بەڕێوەبەری گشتیی كارەبای دهۆك لەبارەی ئەو جیاوازییە بە )رووداو(ی گوت: "راستە كارەبای 
مووسڵ لە كارەبای كوردستان باشترە، ئەویش لەبەر ئەوەیە كە كۆمپانیاكانی كار و قەیوان، رۆژانە 400 مێگاوات 
كارەبا دەفرۆشنە مووسڵ. ئێمە وەكو حكومەتی هەرێمی كوردستان ناتوانین كارەبا بكڕین، ئەوانیش وەبەرهێنن و 

بازرگانی دەكەن، كە ئێمە نەتوانین لێیان بكڕین، ئەوان بە لایەنی دیكەی دەفرۆشن".
بەڕێوەبەری گشتیی كارەبای دهۆك دەربارەی تواناكانی بەرهەمهێنانی كارەبا لە هەرێمی كوردستانیش 
دەڵێت "ژێرخانی بەرهەمهێنانی كارەبامان هیچ كێشەی نییە، وێستگەكانی كارەبا بە تایبەتی ئەوانەی 
كەرتی تایبەت دەتوانن 24 سەعات كارەبا دابین بكەن و تەنانەت دەتوانن 2000 مێگاوات زیاد لە 

پێویستی كوردستان كارەبا بەرهەمبێنن، بەڵام حكومەت ناتوانێ لێیان بكڕێتەوە".

)كار( و )قەیوان( رۆژانە 400 مێگاوات 
كارەبا بە مووسڵ دەفرۆشن

فەرید ئەسەسەرد:

پارتی رازی دەبێت 
سەرۆك كۆمار وەربگرینەوە

زریان رۆژهەڵاتی

كێ جبەخانەكانی كوردستان 
دەسووتێنێ؟

پۆلیسی كەركووك بڕیاری دەركردنی 

600 ماڵی كوردی دەدات
3

2

خەسرەو ناقد

تۆپی پێ.. كولتوور، 
شەریعەت و فەلسەفە

پۆلیسی فیدراڵی سێ 
پێشمەرگە 

ئەشكەنجە دەدات

یەك ملیۆن دۆنم 
دارستان و پاوان لە 
كوردستان سووتاون

12 ژنان

2 راپۆرتەهەواڵ

8 ئابووری

كولتوور

419

ژنێكی ئێزدی لە كەنەدا 
ئەمیرێكی داعش 

دەناسێتەوە

3

نێچیرڤان بارزانی بە بانگهێشتی ئەردۆگان دەچێتە توركیا

سەرۆكی پەیمانگایەكی لێكۆڵینەوە لە توركیا بۆ )رووداو(:

5

پەیوەندیی نێوان ئەنقەرە و 
هەولێر زۆر بەهێز دەبێتەوە

پارێزگاری هەولێر: كێشەی كەمئاوی لە هەولێر نامێنێت راپۆرتە هەواڵ
رووداو  - هەولێر

نەوزاد هادی، پارێزگاری هەولێر رایگەیاند، لەسەر بڕیاری راستەوخۆی سەرۆكوەزیرانی هەرێمی كوردستان، لەگەڵ بەڕێوەبەرانی ئاو و ئاوەڕۆی 
هەولێر كۆبووینەوە بۆ چارەسەركردنی كێشەی كەمئاوی لە هەندێك گەڕەكی هەولێر و بە جێبەجێكردنی پڕۆژەی ئاوی ئیفراز، كێشەی كەمئاوی لە 

هەولێر نامێنێ. پارێزگاری هەولێر هەروەها رایگەیاند "بە كۆتاییهاتنی هێڵی چوارەمی ئیفراز لە هەولێر كۆتایی بە كێشەی كەمئاوی دەهێندرێت و هەموو 
بیرەكانی هەولێر دادەپۆشــرێنەوە و دادەخرێن". بەمەبەســتی دانانی پلانێك بۆ چارەسەركردنی كێشەی كەمئاوی لە سنووری پارێزگای هەولێر، رۆژی 

یەكشەممە، 2018/7/8 پارێزگاری هەولێر لەگەڵ بەڕێوەبەرانی ئاوی هەولێر و دەوروبەری و ستافی ئەندازیاری كۆبووەوە.

رۆژانە 57 مێگاوات كارەبا بەبێ بەرامبەر دەدرێتە ئاوارەكانی دهۆك

كۆمپانیاكانی كار و قەیوان رۆژانە 400 
مێگاوات كارەبا بە مووسڵ دەفرۆشن

ناسر عەلی
رووداو - دهۆك

بەڕێوەبەری گشــتیی كارەبای دهــۆك، هۆكاری 
كەمیــی كارەبــا لــە پارێزگاكەیــان بــۆ كەمپەكانی 
ئــاوارەكان دەگەڕێنێتــەوە و دەڵێت ئەگــەر كارەبا 
نەدەنــە كەمپــەكان، رۆژانە دەتوانــن كارەبای زیاتر 
بدەنە هاووڵاتیان. هەروەها دەڵێت تا ئێستا خەرجیی 
كارەبــای كەمپی ئاوارەكان لە دهۆك 64 ملیار دینار 

بووە.
لەگەڵ بەرزبوونەوەی پلەكانی گەرما، سەعاتەكانی 
پێدانی كارەبای نیشــتیمانیش بە هاووڵاتیان كەمتر 
دەبێتەوە، ئەوەش ناڕەزایی خەڵكی لێكەوتووەتەوە. 
پێدەچــێ حكومــەت باش لە ئێشــی بــێ كارەبایی 
تێگەیشــتبێ، هەفتەی رابردوو نێچیرڤــان بارزانی، 
ســەرۆكی حكومەتی هەرێمی كوردســتان رایگەیاند 
كــە كارەبایەكی زۆر دابیــن دەكەن، بەڵام پارەیەكی 
كەمــی ئــەو كارەبایەیــان دەســتدەكەوێتەوە، بۆیە 
بەنیازن لەمەودوا لەرێگەی سیمكارتەوە كارەبا بدەنە 
هاووڵاتیــان، پرۆژەیــەك رەنگە كۆتایــی بە گرفتی 

پچڕانی كارەبا بهێنێ.
ئەندازیار كەمال محەممەد، بەڕێوەبەری گشــتیی 
كارەبای دهۆك باســی پــرۆژە نوێیەكەی حكومەتی 
بۆ چارەسەری كێشەی كارەبا كرد گوتی "بۆ دانانی 
پێوەری ســیمكارت پارە لە هاووڵاتیــان وەرناگرین، 
نرخی پارەی كارەباش گران ناكەین، تەنیا سوودەكەی 
بۆ كۆكردنەوەی پارەی كارەبایە، چونكە هەر كەسێك 
بۆ ماوەی سێ مانگ پارەی كارەبا نەدات، لە رێگەی 

ئەو سیستمەوە كارەباكەی دەبڕین".
پــرۆژە نوێیەكەی حكومەت هــەرزوو كەوتە بەر 

توانج و پلاری بەكارهێنەرانی فەیسبووك و هەندێك 
پێیانوایــە پرۆژەكە تەنیا بە گیرفانی خەڵكی هەژار 
دەوێــرێ و خواپێــداوان دەبنە خاوەنی ســیمكارتی 
فری. بــەڵام كەمال محەممەد دەڵێــت: "هاووڵاتیان 
دڵنیــا دەكەینەوە هەموو لایەك ســوود لەو پرۆژەیە 
وەردەگرن، رەوشــی كارەبا زۆر باشــتر دەبێ و هیچ 
كەســێكیش ناتوانێ فێڵ لە سیستمەكە بكات، هەر 
كەسێكیش پارەی كارەبا نەدات، كارەباكەی دەبڕین".
"ماڵ لە خۆی نەبوو، میوانیشی هات" ئەو ئیدیۆمە 
كوردییە پڕ بە پێســتی رەوشــی ئێســتای هەرێمی 
كوردستانە، لە كاتێكدا هاووڵاتیان بە دەست كەمیی 
كارەبــاوە دەناڵێنن، لــە دوای 2014 ـــەوە بەهۆی 
شــەڕی داعش زیاتــر لە یەك ملیــۆن و 400 هەزار 
ئاوارە رژانە هەرێمی كوردستانەوە كە نیوەیان روویان 

لە كەمپەكانی پارێزگای دهۆك كرد.

ئەندازیــار كەمال محەممەد دەڵێت ئــەو ئاوارانە 
بارگرانییەكــی زۆریان لەســەر كارەبای نیشــتیمانی 

دروستكردووە
 "هەر لە سەرەتاوە حكومەتی هەرێمی كوردستان 
هەڵەیەكــی گــەورەی كرد كە یەكســەر كارەبا و ئاو 
و خزمەتگوزارییەكانــی دیكــەی بــۆ دابینكــردن، 
دەبووایــە رێكخراوەكانی مافی مــروڤ و حكومەتی 
عیراق ناچاركرابان هاوكارییــان بكەن، ئەگەر ئەوان 
بــێ كارەبا و ئاو بوونایە، یوئێن و حكومەتی عێراق 
ناچــار دەبــوون هاوكارییان بكەن، بــەڵام ئێمە هەر 
زوو هاوكاریمان كردن، هەتا ئێســتا تەنیا لە كەرتی 
كارەبــا 64 ملیار دینار خەرجی ئــەوان بووە، ئەوان 
بوونە هۆكاری تێكدانــی ژێرخانی ئابووریی هەرێمی 

كوردستان".
بە قســەی كەمــال محەمــەد، ئەگــەر كارەبا لە 
ئــاوارەكان ببــڕن، دەتوانــن كارەبــای زیاتــر بدەنە 

هاووڵاتیان.
 كەمــال محەممــەد دەڵێت :"لە وەرزی زســتاندا 
رۆژانە 115 مێگاوات و ئێستاش رۆژانە 57 مێگاوات 

كارەبا بەبێ بەرامبەر دەدەینە ئاوارەكان".
دوای چوار ســاڵ لە شــەڕ و ماڵوێرانی، ئێســتا 
رەوشی كارەبای پارێزگای نەینەوا زۆر لە پارێزگاكانی 
هەرێمی كوردستان باشترە. لەوێ رۆژانە نزیكەی 17 
سەعات كارەبای نیشتیمانی هەیە. كەمال محەممەد 
لەبارەی كارەبای مووسڵەوە دەڵێت: "راستە كارەبای 
مووســڵ لە كارەبای كوردســتان باشــترە، ئەویش 
لەبەر ئەوەیە كە كۆمپانیاكانی كار و قەیوان، رۆژانە 
400 مێگاوات كارەبا دەفرۆشنە مووسڵ. ئێمە وەكو 
حكومەتی هەرێمی كوردستان ناتوانین كارەبا بكڕین، 
ئەوانیــش وەبەرهێنن و بازرگانــی دەكەن، كە ئێمە 

نەتوانیــن لێیــان بكڕین، ئــەوان بە لایەنــی دیكەی 
دەفرۆشن".

دەربارەی تواناكانی بەرهەمهێنانی كارەبا، كەمال 

محەممەد گوتی "لە كوردستان ژێرخانی بەرهەمهێنانی 
كارەبا هیچ كێشــەی نییە، وێســتگەكانی كارەبا بە 
تایبەتی ئەوانەی كەرتی تایبەت دەتوانن 24 سەعات 

كارەبا دابین بكەن و تەنانەت دەتوانن 2000 مێگاوات 
زیاد لە پێویســتی كوردســتان كارەبا بەرهەمبێنن، 

بەڵام حكومەت ناتوانێ لێیان بكڕێتەوە".

هەڵەمان كرد كە 
كارەبامان دایە 
ئاوارەكان

بەڕێوەبەری گشتیی كارەبای دهۆك

دیمەن بورهان 
رووداو - هەولێر

ئەو رووداوەی شــەوی 2018/5/23 لە شاری 
یاریی ماجدی لاند لە هەولێر روویدا و بووە هۆی 
مردنی سێ كەس بە ناوەكانی زانا، شیفا و سیما، 
لەگەڵ برینداربوونی دوو كەسی دیكە بە ناوەكانی 
ئاڵا و كانی، بە سوڵح كۆتایی هات و دۆسیەكەی 
لە دادگا داخرا، بەپێی زانیارییەكانیش سوڵحەكە 

بە 700 هەزار دۆلار كراوە.
رووداوەكــە بەهــۆی كەوتنــی كرێنێــك بوو 
بەســەر یەكێك لە یارییەكاندا كە قوربانییەكانی 
لەســەر بوو، لەســەر ئــەو رووداوە چــوار كەس 
دەستگیركران كە دوویان شوفێری كرێنەكە بوون، 
هەروەها محەممەد عەلی جەعفەر كە ئەندازیاری 

میكانیكی شاری یاریی ماجدی لاند بوو.
 پارێــزەری محەممەد جەعفەر بــە )رووداو(
ی گــوت: "محەممــەد شــەوی رووداوەكــە لەوێ 
نەبووە، بــەڵام تۆمەتبار كرابوو، لە كاتێكدا ئەو 
تەنیا بەرپرسی میكانیكی بوو، هیچ كێشەیەكیش 
لەبــواری میكانیكیــی ئەو یارییــەدا نەبوو، بۆیە 

محەممەد بەبێ تاوان دەستگیركرابوو".
ئــەو پارێــزەرە پێشتراســتی كــردەوە كــە 
كێشــەكە لە رێگەی ســوڵحەوە چارەسەر كراوە 
و گوتــی "كەســوكاری قوربانییــەكان لــەدادگا 

تەنازولیان كرد، بۆیە ئەوانەی لەسەر ئەو رووداوە 
دەستگیركرابوون، بە كەفالەتی 15 ملیۆن دینار 

بۆ هەر یەكێكیان ئازادكران".
ســەبارەت بەداخســتنی كەیســەكەش، ئەو 

پارێــزەرە گوتی: "هەموو شــتێك تــەواو بووە، 
ئێســتا چاوەڕوانــی تەواوبوونــی وەفاتنامــە و 
قەسام شەرعی سێ قوربانییەكە دەكەین تاوەكو 

كەیسەكە بەیەكجاری دابخرێت".

ســەبارەت بە مافی گشــتی لە دۆســیەكەدا، 
ئەو پارێزەرە گوتــی: "رەنگە بەهۆی لێبووردنی 
گشــتی، مافی گشــتی لە دۆســیەكەدا نەمێنێ، 
چونكە یاســای لێبوردنی گشــتی دەڵێت ئەگەر 

دادخواز تەنازولی كرد حكومەتیش لە مافی خۆی 
خۆشدەبێت".

عەبدوڵــا،  نوورەدیــن  دەشــتی  هەروەهــا 
پارێــزەری كۆمپانیــای ماجــدی لانــد، لەبارەی 
ســوڵحی ئەو رووداوە، گوتــی "لایەنی بەرامبەر 
لــە مافی كەســێتی خۆیان خۆشــبوون، ئەوان 
تەنازولیــان كــرد كــە هیــچ ســكاڵایان نییە و 

رووداوەكە قەزا و قەدەر بووە".
ســەبارەت بە بڕی پارەی سوڵحەكە، دەشتی 
نوورەدیــن گوتی "ســوڵح كراوە، بــەڵام بۆ بڕی 
پارەی سوڵحەكە ئاگادار نیم چونكە لەپەڕاو باس 
ناكرێ، سكاڵاكە سكاڵای یاساییە. لە دادگا تەنیا 
بــاس لەوە دەكرێ كە ئایا ســكاڵایان هەیە یان 
نا، زانیاریم لەســەر گوژمەی پارەكە نییە، تەنیا 
دەزانم بەڵێ پارە وەرگیراوە، بەڵام لەسەر داوای 

هەردوولا بڕی پارەكە ئاشكرا ناكرێ". 
مــەلا تاهیــر مــەلا عەبدوڵــا، پێشــنوێژ و 
گوتارخوێنــی مزگەوتــی گــەورەی بەحركە كە 
ســوڵحەكە لــە دیوەخانەكــەی ئەو كــراوە، بە 
)رووداو(ی گوت :"هەموومان دەزانین رووداوەكە 
بەئەنقەســت نەبووە و قەزاو قــەدەر بووە، بۆیە 
داوامــان لــەو بنەماڵە بەڕێزە كرد كە پێویســت 
ناكات بەچاوی رق تەماشای ئەو بەڕێزانە بكەن و 
كاریان رابگیرێ، ئەو بنەماڵەیەش رازی بوون كە 
لێیان خۆش ببن و داواكەیان لە دادگا بكشێننەوە 

بەبێ هیچ داواكاری و بەرامبەرێك".
ســەبارەت بە چۆنیەتی سوڵحەكەش گوتی: 
"حاجــی ئەحمەد ماجدی، خاوەنــی كۆمپانیای 
و  كەســایەتی  لەگــەڵ چەنــد  لانــد  ماجــدی 
مامۆســتایەكی ئاینــی هاتنــە لامــان، ئێمەش 
قســەمان لەگەڵ كەســوكاری قوربانییەكان كرد 
كە رووداوەكە بە ئەنقەســت نەبــووە، ئەوانیش 
رازی بوون لێیان خۆش ببن و بە فەرمی مۆریان 
كرد كە هیچ كێشــەیەكیان لەگەڵ كۆمپانیاكە و 

تۆمەتبارەكاندا نییە".
ســەبارەت بە بــڕی پارەی ســوڵحەكە، مەلا 
تاهیر گوتی: "بەهیچ جۆرێك سوڵح لەسەر پارە 
نەكــراوە، ماڵی قوربانــی داوای هیچیان نەكرد، 
بــەڵام حاجــی ئەحمــەد وەك دیارییــەك خۆی 
حەزی كرد بڕێك پارە كە لە ئوسوڵدایە بیانداتێ، 

گوژمەكەی ناتوانم بڵێم چەند بووە".
ســێ قســە لەبارەی بــڕی پارەكــە دەكرێ، 
ســەرچاوەیەك كە ئــاگاداری ســوڵحەكە بووە، 
گوتی "هەندێــك دەڵێن یەك ملیۆن دۆلار بووە، 
هەندێكی دیكە دەڵێن 900 هەزار دۆلار بووە، لە 
دادگاش پێیانگوتم 590 هەزار دۆلار بووە، بەڵام 
زانیاریــم هەیە ســوڵحەكە بە 700 هــەزار دۆلار 
كــراوە". بەڵام مەلا تاهیر گوتی: "پارەكە بڕێكی 
ئوســوڵی بووە و لە 500 هەزار دۆلار زیاتر بوو، 

بەڵام نەگەیشتووەتە یەك ملیۆن دۆلار".

سوڵحی رووداوەكەی ماجدی لاند بە 700 هەزار دۆلار كرا 

شكار ئەحمەد
رووداو - هەولێر

ســێ پێشمەرگەی سریەی دووی فەوجی سێی 
لیــوای دووی وەزارەتــی پێشــمەرگە كە خەڵكی 
داقوقــن، دوای تەواوبوونی ئەركەكەیان و لەكاتی 
گەڕانەوەیــان بۆ داقــوق رێگەیان لێ هەڵە دەبێت 
و دەچنە ناوچەیەكی نزیك لە پۆلیســی فیدڕاڵی، 
بەڵام بــۆ ماوەی چوار رۆژ دەستبەســەر دەكرێن 
و ئەشــكەنجە دەدرێن، تەنانــەت هەوڵی ئەوەش 
دەدەن تۆمەتی پەیوەندی بە داعش بخەنە پاڵیان 

و بە یاسای تیرۆر دادگاییان بكەن.
نەقیــب جەمــال عەبدولڕەحمــان، فەرماندەی 
ســریەی دوو لــە فەوجــی ســێی لیــوای دووی 
وەزارەتی پێشمەرگە لەبارەی دەستگیركردنی ئەو 
ســێ پێشمەرگەیە بە )رووداو(ی گوت: "ئەو سێ 
پێشــمەرگەیە لە ســاڵی 2010ـوە لەلای ئێمەن. 

بــە هەڵە چوونەتــە نزیكی بارەگاكانی پۆلیســی 
فیدراڵــی، كە پرســیاریان لێكــردوون، گوتوویانە 
پێشــمەرگەین، ئەوانیش یەكســەر دەســتگیریان 
كــردوون، ئێمــە لەڕێگەی فەرمانــدەی لیوا و زۆر 
كــەس و شــوێنی دیكــەوە هەوڵمــان دا ئازادیان 
بكەین، بەڵام هیچ ســوودی نەبوو، بەداخەوە ئەو 
ســێ پێشــمەرگەیە لەلایەن پۆلیسی فیدڕاڵییەوە 
بەنــد كرابوون و ئەشــكەنجەش درابوون، تاوەكو 
لە رۆژی 2018/7/2 لەدوای ســێ شــەو مانەوە، 

ئینجا ئازادكران".
ئەحمەد عەبدوڵڵا رەشید، تەمەن 27 ساڵ كە 
7 ســاڵە پێشــمەرگەیە، لەگەڵ دوو پێشمەرگەی 
دیكــە بــە ناوەكانی حوســێن عەلــی بەهجەت و 
ماهیر خەڵەف عەلی لەلایەن پۆلیسی فیدڕاڵییەوە 
)رووداو(ی  بــە  ئەحمــەد  دەســتگیركرابوون. 
گــوت: "ماوەی پێنــج رۆژ بوو لــە دەوام بووین، 
رۆژی 2018/6/30 لەكاتــی گەڕانەوەمــان دوای 

ئەوەی ســاترەكانی پێشــمەرگەمان بەرەو پردێ 
بڕی، گەیشــتینە شــوێنێك كە پۆلیسی فیدراڵی 
لێبــوو، كەمێــك رۆیشــتین و رێگەكەمــان لــێ 
هەڵــە بــوو، كەوتینە نێو پۆلیســی فیدراڵییەوە، 
رێگایان لێگرتین و پرســیاریان لێكردین، گوتمان 
پێشــمەرگەین و دەمانەوێت بگەڕێینــەوە داقوق، 
بــەڵام رێگەمان لــێ هەڵە بــووە، پەیوەندیان بە 
ســەرووی خۆیانــەوە كرد و ئەفســەرێكی عەرەب 
هــات، پرســیاری نــاوی فەرماندەكەمــان و ئــەو 
ســریەی كرد كە ئێمەی لێیــن، ئینجا گوتی ئێمە 

براین و هیچ كێشەیەكتان لێرە نابێت".
بەڵام دواتر ئەحمەد و دوو هاوڕێكەی دەخرێنە 
نێو ئۆتۆمبێلێكی سەربازی و دەبرێنە قەرەدەرە. 
ئەحمەد دەڵێت: "لەوێش جارێكی دیكە پرسیاریان 
لێكردینەوە و تەماشای مۆبایلەكانمان و وێنەكانی 
ناویــان كرد، لەوێشــەوە بردیانین بۆ كەركووك و 

گوتیان بەیانی ئازادتان دەكەین".

ئەحمــەد و هاوڕێكانــی چاوەڕێیــان دەكــرد 
ئــازاد بكرێــن، بــەڵام لەبــری ئەوە بەنــد كران و 
ئەشكەنجەدران، ئەحمەد دەڵێت: "گوتیان بەیانی 
ئازادتــان دەكەیــن، بەڵام درۆیــان لەگەڵ كردین، 
چونكــە لەو رۆژەوە دەســتیانكرد بە لێكۆڵینەوە 
و ئەشــكەنجەدانمان، چــوار رۆژ بــەم شــێوەیە 
مامەڵەیــان لەگــەڵ كردیــن، تەنانــەت تۆمەتــی 
ئەوەیان خســتە پاڵمان كە داعشــین، ئەگەرچی 

ناسنامەی پێشمەرگایەتیمان پێشاندان".
ئەو شوێنەی ئەحمەد و هاوڕێ پێشمەرگەكانی 
لــێ گیرابوون، زیندانێكی فەرمــی نەبووە، بەڵكو 
مزگــەوت بووە، لەمبارەیەوە ئەحمەد دەڵێت: "لە 
ژیانمدا زیندانم نەبینیبوو، ئەو شــوێنەی ئێمەیان 
لــێ بەنــد كردبــوو مزگــەوت بــوو كردبوویان بە 
زینــدان، خواردنیان تەنیا بەشــی ئەوە پێدەداین 
كە نەمرین لەبرســان، بە چــوار كەس تەنیا یەك 
ســەموونیان پێدەدایــن. لەو زیندانە 26 كەســی 

دیكەی لێبوو، یەكێكیان حەشــدی شــەعبی بوو، 
ئەوانــی دیكــەش بــە تۆمەتــی ئەندامێتی داعش 
گیرابــوون، مامەڵەیەكــی زۆر خراپیــان لەگــەڵ 
دەكردین، تەنانەت هەندێك لە گیراوەكان نوێژیان 
دەكرد، لەكاتی نوێــژدا، نوێژەكانیان پێدەبڕین و 
دەیانبردن بۆ لێكۆڵینەوە، لەكاتێكدا بەشــێك لە 

پۆلیسەكانی ئەوێ خۆشیان نوێژیان دەكرد!". 
ئەحمەد شــێوازی ئەو ئەشــكەنجانە بۆ رووداو 
بــاس دەكات كــە لەمــاوەی ئــەو چــوار رۆژەدا 
چەشــتوویانە:  فیدڕاڵــی  پۆلیســی  بەدەســتی 
"رۆژانە بە كێبڵ و ســۆندە لێیاندەداین، كارەبایان 
لێدەداین، دەیانگوت دەبێت بڵێن داعشــین، بەڵام 
ئێمــە دەمانگوت ئێمەش وەكو ئێــوە رووبەڕووی 
داعــش بووینەتــەوە، بۆیە زیاتر ئەشــكەنجەیان 
دەداین، تەنانەت من و پێشــمەرگەیەكی دیكەیان 
بۆ ماوەی 16 كاژێر بە دەســت و چاو بەســتراوی 
ئەشكەنجە دا، مامەڵەیەكی زۆر دڕندانەیان لەگەڵ 

دەكردین".
بە گوتــەی ئەحمــەد ویســتوویانە بەتۆمەتی 
ئەندامێتی داعش دادگاییان بكەن و ســزا بدرێن، 
ئــەو گوتی "بردیانین بــۆ دادگا و لە فایلەكانمان 
لە شوێنێك نووســیبوویان داعشن، لە شوێنێكی 
دیكەش نووسیبوویان سەر بە رێكخراوی قاعیدەن، 
هەروەهــا لــە شــوێنێكی دیكــە نووســیبوویان 
پەكەكــەن، لەكاتێكدا ئێمە پێشــمەرگە بووین و 

ناسنامەی پێشمەرگایەتیمان پێبوو".
ئەو ســێ پێشــمەرگەیە دوای دوای چوار رۆژ 
بەندكــردن و ئەشــكەنجەدان و مامەڵــەی خــراپ 
لەگەڵیان ئازاد كران، ئەحمەد دەڵێت "لە دەرەوە 
هەوڵێكــی زۆر درابوو بۆ ئازادكردنمان، دوایینجار 
لــە رۆژی 2018/7/2 پۆلیســی فیدڕاڵــی بەهۆی 
دادوەرێكەوە كە خەڵكی داقوقە بە كەفالەت ئازادی 
كردین، بەڵام هێشــتا ناسنامەی پێشمەرگایەتی و 

مۆبایلەكانمان لەلای ئەوان ماوە".

پۆلیسی فیدراڵی سێ پێشمەرگە ئەشكەنجە دەدات
چوار رۆژ لە مزگەوتێكدا بەندیان كردوون

لە رووداوەكەی ماجدی لانددا سێ كەس گیانیان لە دەست دا

نێچیرڤان بارزانی لەسەر بانگهێشتی ئەردۆغان دەچێتە توركیا راپۆرت
رووداو -هەولێر

سەرۆكوەزیرانی هەرێمی كوردستان لەسەر بانگهێشتی فەرمی سەرۆككۆماری توركیا، دەچێتە توركیا و لە رێوڕەسمی سوێندخواردنی رەجەب تەیب 
ئەردۆغان، وەك سەرۆكی نوێی توركیا بەشدار دەبێت. رۆژی دووشەممە 9-7-2018 لەكاژێر 16:00 بەكاتی هەولێر، رێوڕەسمی سوێندخواردنی رەجەب تەیب 

ئەردۆغان وەك سەرۆككۆماری ئەو وڵاتە بۆ پێنج ساڵی داهاتوو بەڕێوەدەچێت. نێچیرڤان بارزانی، سەرۆكوەزیرانی هەرێمی كوردستان بە فەرمی بۆ ئەو رێوڕەسمە 
بانگهێشتكراوە و ئامادەی سوێندخواردنەكەی ئەردۆغان دەبێت. لەیەكەمین پەیوەندی فەرمی دوای گشتپرسی، ئێوارەی رۆژی دووشەممه 2-7-‌2018 نێچیرڤان 

بارزانی، سەرۆكوەزیرانی هەرێمی كوردستان و رەجەب تەییب ئەردۆغان، سەرۆككۆماری توركیا پەیوەندییەكی تەلەفۆنییان ئەنجامدا. 

نەوزاد مەحموود
رووداو  - سلێمانی

پێكهێنانی حكومەتی نوێی عێراق، لەوە ئاڵۆزترە 
لایەنــە شــیعەكان بەتەنیــا لەنێو ماڵــی خۆیاندا 
یەكلایی بكەنەوە. هەربۆیە شاندەكانی دانوستاندن 
لــە بەغــداوە روویــان لــە هەولێــر كردووەتــەوە. 
بەرپرســێكی پارتی دیموكراتی كوردستان رێگای 
پێكهێنانی حكومەت بە رێگایەكی پڕ كەند و كۆسپ 
دەزانێ و دەڵێ وەڵاممان بۆ هەموو لایەنە شیعەكان 
وەك یەكە "بەڵام تێبینیمان لەسەر عەبادی هەیە". 
بەرپرسێكی یەكێتیش دەڵێ :"ئەوانەی ئێستا زۆرتر 
بەڵێن دەدەن لە ئێران نزیكن، بەڵام ئێمە و پارتی 

دەبێ ئەمریكاش لە خۆمان نیگەران نەكەین".
رۆژی 2018/7/7 دوو شــاندی هاوپەیمانیــی 
فەتــح كــە خاوەنی 47 كورســییە و هاوپەیمانیی 
دەوڵەتی یاســا كە 26 كورســی هەیە، لە بەغداوە 
گەیشــتنە هەولێــر. دوای كۆبوونەوەیــان لەگــەڵ 
بارزانــی و مەكتەبی سیاســی پارتی و یەكێتی بە 
جیــا، رایانگەیاند كە گفتوگۆی ئەرێنییان كردووە 
لەگــەڵ ســەركردەكانی ئــەو دوو حیزبــە، بــەڵام 
بەرپرسانی پارتی و یەكێتی رەتیدەكەنەوە هێشتا 
قســە لەســەر پێكهێنانی هاوپەیمانی و حكومەت 

كرابێت.
ئەندامێكی ســەركردایەتی پارتی رایگەیاند كە 
حیزبەكەی وەك ساڵانی رابردوو بە ئاسانی ناچێتە 
نێو گفتوگۆی پێكهێنانی حكومەتەوە "هاوبەشیی 
راستەقینە و كێشەی خاك و چارەسەری كێشەی 
نەوت و غاز و گەڕانەوە بۆ جێبەجێكردنی دەستوور، 
داواكاریــی ئێمە و یەكێتین و هەموو ئەوانەش كە 

دێن بەڵێن دەدەن كاریان لەسەر بكەن".
ئەو ســەركردەیەی پارتی كە نەیویســت ناوی 
بڵاوبكرێتەوە، گوتیشــی: "دەبێ هاوپەیمانییەكی 
گەورە لە نێوان شــیعە و كورد و سوننە پێكبێت، 
ئێمە ئەگــەر داواكارییەكانمــان لەبەرچاو گیران و 
بەڵێنی جێبەجێكردنیــان درا، دەچینە نێوییەوە، 
ئەگەر رازیش نەبوون، بێگومان لەگەڵ لایەنی دیكە 

هاوپەیمانی دەكەین".
وەك چــاوەڕوان دەكرا عێراق لە دوای شــەڕی 
داعــش پارچــە پارچــە نەبــوو، بەڵام شــیعەكان 
لێكتــرازان و لە گرەوی پەراوێزخســتن و دابڕینی 
هەولێــرەوە لــە جیهــان، ئێســتا گــرەو لەســەر 
بەدەستهێنانی مەیلی هەولێر دەكەن بۆ پێكهێنانی 
حكومەتی داهاتووی عێراق. دوای كۆبوونەوە لەگەڵ 

پارتی، حەسەن سنەید، سەرۆكی شاندی دەوڵەتی 
یاسا گوتی: "خاڵی هاوبەش زۆرن بەتایبەت لەنێوان 
ئێمە و پارتی دیموكراتی كوردســتاندا. هیوادارین 
ئــەم نزیكبوونەوەیە بەردەوام بێ.. نە كورد هێڵی 
سووری هەیە لەسەر وردەكاریی پرۆسەی سیاسی 

لــە عێراق، نە لایەنە براوەكانیش هێڵی ســووریان 
لەســەر داواكانی كورد لە چوارچێوەی دەستووردا 
هەیــە". گوتیشــی كــە "لــە رۆژانــی داهاتــوودا 

نزیكبوونەوەی زیاتر لەنێوانماندا دەبینن".

سەرۆكی تیمە دانوستانكارەكەی دەوڵەتی یاسا، 
دانوســتاندنەكانی هەولێری بە "بەرهەمدار" ناوبرد 
كــە تێیدا باســی پێكهێنانــی گەورەترین كوتلەی 
پەرلەمانییــان كــردووە بۆ پێكهێنانــی حكومەت 
لەســەر بنەمای "نە رەتكردنەوە نە خۆسەپاندن". 

بەڵام بەپێی زانیارییەكانی )رووداو( شاندی دیكە 
بەڕێــگاوەن بــەرەو هەولێر كە چــاوەڕوان دەكرێ 
ئەوانیش بــاس لە كۆبوونــەوەی بەرهەمدار بكەن 
لەگــەڵ كورد. وەك بەرپرســانی پارتی و یەكێتی 

دەڵێن، جگە لە شــاندێكی ســوننەكان، هەریەكە 
لــە حەیدەر عەبــادی و موقتەدا ســەدر و عەممار 
حەكیــم، لە داهاتوویەكی نزیكــدا گفتوگۆی گەرم 

دێننە هەولێر.
یەكێتــی و پارتــی، وەك دوو هێــزی بــراوەی 

هەڵبژاردنەكانــی عێــراق لە هەرێمی كوردســتان 
پێكــەوە 43 كورســییان هەیــە. ئێســتا ئــەوان 
سەرقاڵی تەواوكردنی وردەكارییەكانی پێكهێنانی 
شــاندی هاوبەش و كۆمیتــەی هەماهەنگكارن بۆ 

ئەوەی لانیكەم تاوەكو ئەوكاتەی حكومەتی نوێ لە 
عێراق پێكدەهێنرێ، بۆچوونی دژبەیەكیان نەبێ، 
هەریەكە لە هوشــیار زێبــاری و مەلا بەختیار، بە 

دەربڕینی جیاواز ئەوەیان پشتڕاست كردەوە.
عەرەفات كەرەم، سەرۆكی پێشووی فراكسیۆنی 
پارتــی لە پەرلەمانــی عێراق، دەڵــێ هەموو ئەو 
هاوپەیمانێتییانەی لە دوای هەڵبژاردنەوە لە عێراق 
راگەیێنــدراون، تەنیا پروپاگەنــدەن و تاوەكو ئەو 
رۆژەی ئەنجامــی دەنگــەكان بە فەرمی پەســەند 
دەكرێ، كاركردن لەسەر پێكهێنانی هاوپەیمانێتی 
تەنیــا وەك قســە دەمێنێتــەوە "بۆیــە پارتــی 
بــاش لە هاوكێشــەكان تێــدەگات و تاوەكو دوای 
پەسەندكردنی فەرمی و كۆتایی دەنگەكان، بڕیاری 

هاوپەیمانی لەگەڵ هیچ لایەك نادات".
گوتیشی: "هاوپەیمانێتییەكانی عامری و مالیكی 
ســەرقاڵی ئەوە بوون كاغەزێــك ئامادە بكەن كە 
چــۆن دۆخەكە ببەنەوە بۆ پێش ســاڵی 2014 و 
ئــەو كاغــەزە بخەنە بەردەم كــورد بۆ پێكهێنانی 
حكومــەت، پارتی لەم كاتەدا بەوە رازییە دۆخەكە 
بگەڕێتــەوە بــۆ پێــش ســاڵی 2014 و لایەنــە 
عێراقییەكانیــش دەزانن جگە لــە رازیبوون بەوە، 

هیچ رێگایەكی دیكە لەبەردەمیان نییە".
كورد ســێ مەرجی بۆ پاڵپشــتی هەر لایەنێك 
هەیــە كــە دەیەوێ بۆ چوار ســاڵی دیكە حوكمی 
عێــراق بگرێتــە دەســت. یەكــەم جێبەجێكردنی 

دەستوور، دووەم: هاوبەشی لە بڕیاردان، سێیەمیش 
بەشــداریی راستەقینە. بەڵام وەك ئارێز عەبدوڵڵا، 
ئەندامــی ســەركردایەتی یەكێتی باســی دەكات، 
هێشتا گفتوگۆكان لەسەر دۆزینەوەی رێگایەكە بۆ 
پێكهێنانی فراكسیۆنێكی گەورە "هێشتا ململانێی 
نێو شــیعەكان هێندە خراپ نەبووە كە پێكهێنانی 
حكومەت بگاتە بنبەســت، بەڵام كە تێگەیشــتن 
لەوەی پەیوەندیی نێوان پارتی و یەكێتی باشــە، 
هاتوونەتەوە بۆ كوردســتان بۆ گفتوگۆ، بێگومان 
ئەگەر یەكڕیــزی نێوخۆیی زۆرتر بێ، ئەوان زۆرتر 

ئیشیان بە كورد دەبێ".
نێوەنــدی  ســەرۆكی  شــەممەری،  ئیحســان 
بیركردنەوەی سیاســی كە ناوەندێكی سوننەكانە، 
دەڵــێ ئەوەی فەتــح و دەوڵەتی یاســای گەیاندە 
هەولێر ، پێكەوەیی و لێكنزیكی نەسر و سائیرونە، 
ئــەوان چوون بۆ هەولێر بۆ لێكتێگەیشــتن لەگەڵ 
كوتلــە ســوننی و كوردییەكان بۆ دروســتكردنی 

گەورەترین كوتلە لەم نزیكانەدا.
بەپێی زانیارییەكان كە لە بەرپرسانی پارتی و 
یەكێتییەوە دەست )رووداو( كەوتوون، شاندەكانی 
هاوپەیمانێتــی مالیكی و عامــری، داوایان كردووە 
پشــتیوانی لەوان بكەن لە پێكهێنانی حكومەتدا، 
ئەوانیــش ئامــادەن لــە چوارچێوەی دەســتووردا 
هەموو كێشــەكان چارەسەر بكەن. بەڵام كێشەی 
پارتــی و یەكێتــی ئەوەیە كە ئــەو دوو لایەنە، بە 
لایەنە نزیكەكانی ئێران دەژمێردرێن و لەولاشــەوە 
هاوپەیمانێتییەكانــی ســائیرون بە ســەرۆكایەتی 
ســەدر و نەسر بە ســەرۆكایەتی عەبادی، بەڵێنی 

باشتر لەوەی عامری و مالیكی دەدەن.
 عەرەفات كەرەم دەڵێت، ئەوان هێڵی سوور نا، 
بەڵام تێبینییان لەسەر عەبادی هەیە "لە سەردەمی 
مالیكیدا ناكۆكی هەبوو، بەڵام خوێن نەڕژا، كەچی 

لەسەردەمی عەبادیدا پێشمەرگە شەهید بوون".
بەڵام ئەندامێكی سەركردایەتی یەكێتی، پێیوایە 
نزیكیی بێپەردەی عامــری و مالیكی لە ئێرانەوە، 
دەبێتە گرفتی بەردەم گفتوگۆكانمان و دەڵێ "ئێران 
پێیخۆشــە ئێمە لەگەڵ ئــەو دوو هاوپەیمانێتییە 
رێكبكەویــن و ئەوانیش بەڵێنی چارەســەركردنی 
كێشــەكان دەدەن، بەڵام گرفتەكە ئەوەیە ئەوكات 

ئەمریكا نیگەران دەبێت". 
ئــەو بەرپرســەی یەكێتی كە نەیویســت ناوی 
بهێنرێ، گوتیشــی: "باشــترە كورد چاوەڕێ بێت 
تاوەكــو ململانێی نێوماڵی شــیعە كۆتایی بێت و 

مامەڵە لەگەڵ هاوپەیمانییەكی گەورەدا بكات".

كورد دەچێتە بەرەی ئێران یان نەیاری ئێران؟

لە رۆژانی 
داهاتوودا زیاتر 
لە كورد نزیك 
دەبینەوە

سەرۆكی شاندی دەوڵەتی یاسا

ئێران پێیخۆشە 
لەگەڵ فەتح و 
دەوڵەتی یاسا 
رێكبكەوین
ئەندامێكی سەركردایەتی یەكێتی

هێڵی سوور نا، 
بەڵام تێبینیمان 
لەسەر عەبادی 
هەیە
پارتی

نەوزاد مەحموود
رووداو  - سلێمانی

باســی  یەكێتــی  ســەركردایەتی  ئەندامێكــی 
رێككەوتنــی نوێی حیزبەكەی لەگەڵ پارتی دەكات 
بۆ مامەڵەكردن لەگەڵ پرسی پێكهێنانی حكومەتی 
نوێــی عێــراق و دەڵێــت "رێككەوتنەكــە زۆرتر بۆ 
ئەوەیە هیچ لایەكیان بەبێ ئەوی دیكە نەچێتە نێو 
هاوپەیمانی لەگەڵ لایەنە عێراقییەكان و پرۆژەیەكی 
هاوبەشــیان هەبێت بــۆ مامەڵەكــردن لەگەڵ ئەو 
هاوپەیمانێتییانــەی حكومەتــی داهاتــووی عێراق 

پێكدەهێنن.
شــاندی  دوو  رابــردوو،  رۆژی چوارشــەممەی 
مەكتەبــی سیاســی پارتــی و یەكێتی لــە هەولێر 
كۆبوونــەوە. فەریــد ئەسەســەرد كــە یەكێك بوو 
لــە ئەندامانی شــاندی یەكێتی، بە ئامــاژەدان بە 
راسپاردەكانی نێو ئەو كۆبوونەوەیە گوتی: "پارتی 
و یەكێتــی پێش دەســتپێكردنی گفتوگۆی فەرمی 
لەگەڵ لایەنە عێراقییەكان، پێویستیان بە پاكێجێكە 
و دەبــێ ئەو پاكێجە ئامادە بكــەن، پاكێجەكەش 
كــراوە دەبێــت بــۆ لایەنەكانــی دیكــەی هەرێمی 

كوردستان كە بێنە ناوییەوە".
لــە دوای رووداوەكانی 16ی ئۆكتۆبەری ســاڵی 
2017ەوە، پەیوەندییەكانــی پارتــی و یەكێتــی 
جۆرێــك لە ســاردی تێكەوت. پارتی بەشــێك لە 
سەركردە و فەرماندەكانی یەكێتی تۆمەتبار دەكات 
بــەوەی هەماهەنگیی ژێربەژێریان لەگەڵ ســوپا و 
حەشــدی شــەعبی كرد بۆ پەلاماردانی كەركووك. 
بــەڵام رووداوەكانــی دوای هەڵبژاردنــی پەرلەمانی 
عێراق، رەوشــێكی تازەی هێناوەتە ئــاراوە كە لە 
ویســت و بەرنامــەی هەموو لایەنە سیاســییەكان 
گەورەترە و پێكهێنانی حكومەتی تەواو ســەخت و 
ناهەموار كردووە. ئەوەش وایكردووە جارێكی دیكە 
پارتی و یەكێتی وەك براوەی هەڵبژاردن بگەڕێنەوە 
بۆ قسەكردن لەسەر ئەو خاڵە هاوبەشانەی هێشتا 

لە نێوانیاندا ماون.

ئــەو ئەندامــەی ســەركردایەتی یەكێتی دەڵێ 
تاوەكو ئێستا پارتی و یەكێتی بەیەك مەودا نزیكن 
لــە لایەنە عێراقییەكان، بەڵام ناتوانن بەوشــێوەیە 
بمێننەوە ئەگەر بیانەوێ بەشداریی پرۆسەكە بكەن. 
ئەسەســەرد دەڵێت "دەبێ دواجار زیاتر نزیك بین 
لەلایــەك، بەڵام نابــێ پێشــوەختە پاكێجەكەمان 
باسبكەین و دەبێ لەگەڵ راسپێردراوی پێكهێنەری 

حكومەت وردەكاری پاكێجەكە باسبكەین".
لایەنــە  هاوپەیمانێتیانــەی  ئــەو  لەبــارەی 
عێراقییەكان لەگەڵ یەكدی رایدەگەیێنن و تەمەنی 
هیچیــان لــە هەفتەیەك زیاتــر بڕ نــاكات، فەرید 
ئەسەسەرد هۆكارەكە بۆ "خراپیی نێوماڵی شیعە" 
دەگێڕێتەوە و دەڵێت: "هەرلایەك دەیەوێ زۆرترین 
قازانج لە پرۆسەی پێكهێنانی حكومەت بكات، بەڵام 
لەبــەر ئەوەی ئەوان یەك ماڵــن، دەبێ لە بنەمادا 
لەگەڵ یەكتری رێكبكەون ئەوكات لەگەڵ لایەنەكانی 

دیكە رێكبكەون". 
فەرید ئەسەسەرد لایەنە نەرێنییەكەی خراپیی 

نێوماڵی شــیعە بۆ ئەوە دەگێڕێتەوە كە "دۆخەكە 
بــە پەككەوتوویــی دەمێنێتەوە و ئــەوكات بەغدا 
لایەنێكی تێدا نابێت ئێمە بتوانین قســەی لەگەڵدا 
بكەین. لە هەلومەرجی واشدا كورد هەر دەبێ بەبێ 
هاوپەیمــان بمێنێتەوە، ئەگەر ئێمە لەگەڵ ســەدر 
هاوپەیمانی دروســتبكەین، بێگومان هادی عامری 

دژمان دەوەستێتەوە، بەپێچەوانەشەوە سەدر دژمان 
دەوەســتێتەوە. بۆیە كۆدەنگیی ئــەوان كۆمەڵێك 

كێشە لە ئێمە دووردەخاتەوە".
ئێستا قسە لەسەر ئەوە دەكرێ كە هاوپەیمانێتی 
عامری و مالیكی، دەیانەوێ بە بەڵێنی گەڕانەوە بۆ 
پێش 2014 دڵی كورد بەدەســتبهێننەوە، ئەوەش 
بەلای فەرید ئەسەســەردەوە "زۆر باشە بۆ كورد"، 
بەڵام كێشەكە ئەوەیە ئەو لایەنەی ئامادەیی تێدایە 
دۆخەكــە بگێڕێتەوە بۆ پێش 2014 لەســەر ئێران 
حیسابە و بەو هاوپەیمانێتییە لەگەڵ ئەوان "ئێمە 
دەكەوینە نێو خانەی ئێرانەوە و ئەوكات كێشــەی 

زۆرمان لەگەڵ ئەمریكییەكان بۆ پەیدا دەبێ".
لــە  رەتیدەكاتــەوە  ئەسەســەرد،  فەریــد 
كۆبوونەوەی چوارشەممەی رابردوودا لەگەڵ پارتی، 
لەسەر بنەمای پرسەكانی بەغدا باسی پۆستەكانی 
داهاتــووی هەرێمی كوردســتانیان كردبێ و دەڵێ 
تەنیا لەســەر ئەوە قســەیان كردووە بەبێ یەكدی 
نەچنــە نێو گفتوگۆ لەگەڵ لایەنــە عێراقییەكان". 

نەیشاردەوە كە باسی پەیوەندییەكان لەگەڵ گۆڕان 
و هاوپەیمانــی و كۆمــەڵ و یەكگرتــووش كراوە و 
دەڵێ: "ئێمە و پارتی هەر دەبێ چاوەڕوانی گۆڕان و 
هاوپەیمانی و كۆمەڵ و یەكگرتوو بكەین بۆ چوونە 
بەغدا، ئێمە تاوەكو پەسەندكردنی ئەنجامی كۆتایی 
هەڵبــژاردن چاوەڕێی ئــەو چوار لایەنــە دەكەین، 
ئــەوكات دەســتدەكەینەوە بە گفتوگــۆ لەگەڵیان، 
ئەگــەر نەهاتن ئــەوكات لەگەڵ پارتــی دەچینەوە 

بەغدا".
ئەسەســەرد گوتیشــی: "ئەوەی لەگەڵ پارتی 
ناومــان نــاوە هاوپەیمانــی، تەنیا بــۆ قۆناغێكی 
دیاریكــراوە و رەنگــە لەگــەڵ پێكهێنانی كابینەی 
نوێــی حكومەتی بەغــدا هەڵوەشــێتەوە، ئەوكات 
پێویستمان بەشێوازێكی دیكەی پەیوەندی دەبێ. 
یــان فراكســیۆنی هاوبەش دروســتدەكەین یان بە 

فراكسیۆنی جیاواز".
هەندێك لە هەڵســوڕاوانی بزووتنــەوەی گۆڕان 
لــە چەنــد رۆژی رابردوودا هێرشــیان كردە ســەر 
د.بەرهەم ساڵح و پێیانوابوو هەوڵ بۆ دەستخستنی 
لەوانــەش  دەدات.  تاكەكەســی  بەرژەوەنــدی 
بەدەســتهێنانی پۆستی ســەرۆكایەتی كۆمار. ئەو 

پۆســتەی كە پێشتر پارتی رایگەیاند وەك ساڵانی 
رابردوو مافی یەكێتی نییە.

بەڵام فەرید ئەسەســەر پێیوایە دواجار هەر بۆ 
یەكێتــی دەبێت:"پارتی دواجــار رازی دەبێت ئەو 
پۆســتە لای یەكێتی بێت. وەرگرتنی ئەو پۆســتە 
لەلایــەن یەكێتییەوە، پەیوەندی داهاتووی یەكێتی 
و پارتی دیاری دەكات. ئەگەر ئەو پۆستە یەكێتی 
وەریگرێتەوە و پارتی كێشــەی بۆ دروست نەكات، 
ئەوكات رەنگە بناغەیەكی نوێ بۆ پەیوەندی پارتی 
و یەكێتــی دیــاری بكەیــن، بەڵام ئەگــەر وانەبێ، 
نەخشەی نوێ بۆ پەیوەندی لەگەڵ پارتی دانانرێ".
نــاوی بەرهــەم ســاڵحیش دوور دەخاتەوە لەو 
ئەگەرانــەی باســیان لێوەدەكــرێ و دەڵــێ "ئێمە 
یەكێك لە خۆمان دەپاڵێوین بۆ وەرگرتنی پۆستی 
سەرۆكی كۆمار و نایدەینە دكتۆر بەرهەم". چونكە 

وەك ئــەو باســی دەكات، دكتۆر بەرهەم دەســتی 
لەكاركێشاوەتەوە و لە هەڵبژاردندا لیستی هەبووە 
"لەم هەلومەرجەدا ناتوانین كەســێك لە دەرەوەی 

یەكێتی بپاڵێوین بۆ پۆستی سەرۆككۆمار ".

فەرید ئەسەسەرد، ئەندامی سەركردایەتی یەكێتی بۆ )رووداو(:

پۆستی سەرۆككۆمار بدرێتە یەكێتی بناغەیەكی 
نوێ بۆ پەیوەندی لەگەڵ پارتی دادەنێین

بە هاوپەیمانی 
لەگەڵ عامری و 
مالیكی، لەگەڵ 
ئەمریكا تووشی 
كێشە دەبین

دواجار پارتی رازی 
دەبێ پۆستی 
سەرۆك كۆمار بۆ 
یەكێتی بێ

هاوپەیمانیمان 
لەگەڵ پارتی 
بۆ قۆناغێكی 
دیاریكراوە

یەكێتی: دەنگەكانمان لە كەركووك زیادیكردووە 

رووداو - هەولێر
یەكێتی نیشتمانی كوردستان "سەركەوتنی تازە" لە كەركووك رادەگەیێنێت و لەبارەی ئەنجامی ژماردنەوەی دەستی دەنگەكان لەو پارێزگایە رایدەگەیێنیت 

ژمارەی دەنگەكانیان زیادیكردووە. لە كۆنفرانسێكی رۆژنامەڤانیدا هەریەك لە خالد شوانی، ئەندامی سەركردایەتی و رێبوار تەها، پەرلەمانتاری یەكێتی لە بەغدا 
رایانگەیاند: "لە ژماردنەوەی 523 سندووق لە كۆی 2020 سندووقی كەركووك كە دەكاتە 25%-ی سندووقەكان لە دوای 5 رۆژ لە بەڕێوەچوونی پرۆسەكە، سەرەنجام 

خۆشبەختانە كورد و یەكێتی زۆر سەربەرزانە، لەناو ئەو غەدر و پیلانە دوژمنكارییە، راست و دروستی ئەنجامی دەنگەكانی خۆی و جارێكی دیكە كوردستانی بوونی 
كەركووكی سەلماند". هەروەها گوتیان "ژمارەی دەنگەكانمان زیادی كردووە".

راپۆرت

پۆلیسی كەركووك بڕیاری دەركردنی 
600 ماڵی كوردی دەدات

سروە ئەحمەد 
رووداو - كەركووك

لەژێر ناوی سەپاندنی یاسا لە كەركووك، چەندین 
خێزانی كوردی نیشــتەجێی گوندەكانی دەوروبەری 
كەركــووك، هەڕەشــەی دەركردنیــان لەســەرە، لە 
نوێترین پێشهاتیشدا پۆلیسی كەركووك، هەڕەشەی 
دەركردنی 600 خێزانی كوردی گوندەكانی چۆپلیجە 

و هەنجیرە و باجوان دەكات.
موختــاری گوندی هەنجیــرە، گومانی لە بڕیاری 
پۆلیســی ناوچەكــە هەیە و دەڵێــت "پیلان"ێكە بۆ 

تەعریبكردنی گوندە كوردنشینەكانی كەركووك.
نورەدین سەعدوون، موختاری گوندی هەنجیرە بە 
)رووداو(ی گوت: "گوندەكەمان پێشتر كەوتبووە نێو 
سنووری كارەكانی كۆمپانیای نەوتی باكوور، ساڵی 
2003 ناردیانیــن بۆ پارێزگا، لەوێ ئەو شــوێنەیان 
وەكو قەرەبوو پێداین و لە ســاڵی 2005 ئاوەدانمان 

كردەوە".
لــەدوای رووداوەكانــی 16ی ئۆكتۆبەر، جارێكی 
دیكــە كۆمپانیــای نەوتــی باكــوور یەخــەی ئــەو 
گوندنشینانەی گرتووەتەوە و چەند جارێك پۆلیس 
چووەتــە ســەریان و ئــاگاداری كردوونەتــەوە كــە 
ســەردانی دادگا بكەن، ئێســتاش بەڵێننامەیان پێ 
پڕكراوەتــەوە، هــەر كاتێك دادگا بڕیــاری دا دەبێ 
گوندەكەیان چۆڵ بكەن. موختاری هەنجیرە دەڵێت 
"ئەمــە بیانووە بۆ دەركردنمان، ئەگەرنا بۆچی ئەوە 

چەند ساڵە داوای ئەو زەویانە ناكەن".

نوورەدیــن بــەدووری نازانــێ بــەم نزیكانــە لە 
گوندەكەیــان دەریانبكەن، بۆیــە داوا لە كۆمپانیای 
نەوتــی باكــوور دەكات هەر هیچ نەبــێ قەرەبوویان 
بكاتــەوە، چونكــە ئەوان لەســەر گیرفانــی خۆیان 

گوندەكەیان ئاوەدان كردووەتەوە.
و  دادگا  و  پۆلیــس  گوشــارەكانی  ســەرەڕای 
كۆمپانیــای نەوتــی باكــوور، بــەڵام هەندێــك لــە 
دانیشتووانی ئەو سێ گوندە دەڵێن بەهیچ شێوەیەك 

چۆڵی ناكەن.
محەممەد عەلی، دانیشــتووی گوندی باجوان بە 
)رووداو(ی گــوت: "ئێرە زێدی بــاب و باپیرانمانە، 
ئێستا گوشارمان لەسەرە چۆڵی بكەین، بەڵام ئێمە 
نەك بۆ حەشــبی شەعبی و پۆلیســی فیدراڵی، بۆ 
كەسی چۆڵ ناكەین، مەگەر خوێنەكەمان لەسەر ئەم 

خاكە بڕژێ".
هــەر لەوبــارەوە فەتحوڵــا ســەعید محەممەد، 
موختاری گوندی باجوان دەڵێت، دەركردنی ئەوان لە 
زێدی خۆیان، زیندووكردنەوەی بڕیارەكانی سەردەمی 

بەعسە.
فەتحوڵــا بــە )رووداو(ی گــوت :"ئــەم ســێ 
گوندە لە ڕێگــەی ئەنجوومەنی پارێزگای كەركووك 
و لایەنــە كوردییەكانــەوە ئــاوەدان كراونەتــەوە و 
قەرەبووی زەویوزارەكانیان كردووینەتەوە، پێشــتر 
نەیانهێشت لە شوێنە كۆنەكە خانوو دروست بكەین، 
لەبەرئــەوەی بیــری نــەوت و بــۆڕی غــازی لێبوو، 
ئێرەیــان وەكو قەرەبوو پێدایــن، لەگەڵ كۆمپانیای 
نەوت رێككەوتنمان هەبوو، پەرژینێكیان دروستكرد 

و گوتیان دەتوانن لەو دیو پەرژینەكە خانوو دروست 
بكەن، ئێمەش بەڵێننامەمان پڕكردەوە كە سنووری 

پەرژینەكە نەبەزێنین".
فەتحوڵڵا پێیوایە ئەو هەڕەشــەیەی لەســەریانە 
بــۆ دەركردنیان لــە گوندەكانیان، دەرهاوێشــتەی 
رووداوەكانی 16ی ئۆكتۆبەرە، چونكە ئێســتا كورد 
دەســەڵاتی ئیداری و ســەربازی بەســەر ناوچەكەدا 

نەماوە.
فەتحوڵڵا گوتی: "چەند كەسێك هەن لە پارێزگای 
كەركووك پێشــتر ســەر بــە رژێمی بەعــس بوون، 
ئێســتا دەیانەوێ بڕیارەكانــی رژێمی بەعس زیندوو 
بكەنــەوە كە گوندە كوردییەكانــی تەعریب دەكرد، 
ئەگینا بۆچی گوندە عەرەبنشینەكانی دەوروبەرمان 
ئاگادارییــان بۆ نەهاتووە چۆڵــی بكەن". فەتحوڵڵا 
گوتیشــی: "ئێمەی دانیشــتووانی ئەو ســێ گوندە 
ژمارەمان 600 ماڵ دەبێ، لە نێوان ئەو سێ گوندەدا 
گوندێكی عەرەبنشــین هەیە، ئەوانیش پێشتر وەكو 
ئێمە قەرەبــوو كراونەتەوە و زەوییــان وەرگرتووە، 

بەڵام ئەوان ئاگادار نەكراونەتەوە".
فەتحوڵــا داوای بەهاناوەچوونی دانیشــتووانی 
ئــەو ســێ گونــدە دەكات و دەڵێــت: "زانیاریمــان 
هەیــە لێژنەیەك لە پۆلیســی فریاكەوتن و فیدراڵی 
و ناوخــۆ پێكهاتــووە، لە بەرنامەیاندایــە بە زەبری 
هێــز دەرمانبكــەن، بــەڵام ئێمــە بەڵێنمــان داوە، 
خانووەكانیشــمان بەســەردا بڕووخێنــن، چۆڵــی 

نەكەین".
)رووداو( چەنــد جارێك پەیوەندی بە پۆلیس و 

بەرپرسانی ئیدارەی شــارەكەوە كرد، بەڵام وەڵامی 
پەیوەندییەكانیان نەدایەوە.

عەمید سەرحەد قادر، بەڕێوەبەری لەكارلادراوی 

پۆلیســی قــەزا و ناحیەكانــی كەركــووك دەڵێــت 
ئــەوان ئــاگاداری هەوڵــی دەركردنی دانیشــتووانی 
ئەو ســێ گوندەن، بۆیە ئێســتا لایەنە كوردییەكان 

و پەرلەمانتارانی كورد لەگەڵ بەرپرســانی ئیدارەی 
پارێــزگای كەركووك لەســەر خەتن بــۆ ئەوەی لەو 

بڕیارە پەشیمانیان بكەنەوە.

دانیشتووانی سێ گوندەكە دەڵێن خانووەكانیشمان بەسەردا بڕووخێنن چۆڵی ناكەین

جەمال ئەحمەد جەمیل
رووداو - سلێمانی 

ژماردنەوەی دەنگەكان بە دەســت لە كەركووك 
كۆتایی هات، بەڵام گلەیی و رەخنەی لایەنەكانی دوو 
هێندەی دیكە زیاد كرد. چونكە پێیانوایە پرۆسەكە 
زۆرتر بۆ كاتكوشتن بووە. بەرپرسێكی بزووتنەوەی 
گــۆڕان لە كەركــووك دەڵێــت "ئەنجامەكانی دوای 
بەرپرســێكی  ناكەیــن"،  پەســەند  ژماردنــەوەش 
هاوپەیمانی بۆ دیموكراسی و دادپەروەرییش دەڵێت 
دۆخی تایبەتی كەركووك لەبەرچاو دەگرن و سكاڵا 

تۆمار ناكەن.
دوای هەڵبژاردن، ناوی كەركووك چووە لیستی 
ئەو پارێزگایانەی عێراق كە زۆرترین قسەیان لەسەر 
بوو بەهۆی زۆریی سكاڵای لایەنەكان لەسەر ئەنجامی 
هەڵبــژاردن. لایەنە توركمانی و عەرەبییەكانی ئەو 
پارێزگایــەش لایەنێكــی كوردییــان تۆمەتبار كرد 

بەوەی ساختەكاری لە هەڵبژاردندا كردووە.
وریــا محەممــەد، ئەندامــی ژووری هەڵبژاردنی 
بزووتنەوەی گۆڕان، دەڵێ "بەپێی هەمواركردنەوەی 
یاســای هەڵبژاردنەكانی عێراق، دەبوو ژماردنەوەی 
دەنگەكان بەدەست بێت و بەراوردی دەنگەكان بكرێ 

لەگەڵ دەنگە ئەلیكترۆنییەكان، بەڵام ئەوە نەكرا". 
گوتیشــی: "دەبوو لایەنەكان چاودێری ژماردنەوەی 
دەنگــەكان بكەن، بەڵام لە دوورەوە رێگەیان پێدرا 
چاودێری بكەن، دەنگی لایەنەكان نەدەژماردرایەوە، 
بەڵكو كارتی دەنگدانەكە دەژمێردرا، ئایا 200 كارتە 

یان 300 كارتە".
ئــەو بەرپرســەی گــۆڕان دەڵێــت تانەیــان لە 
ژماردنــەوەی دەنگــەكان داوە و چاوەڕێــی وەڵامی 
كۆمیســیۆنن، ئەگەریــش كۆمیســیۆن و دادگای 
فیدراڵــی وەڵامی تانەكانی نەداوە: "ئەوكات جڤاتی 
نیشتمانی كۆدەبێتەوە و بڕیار دەدات، ئایا بایكۆتی 
پرۆســەی سیاســی دەكەین یان بە چ میكانیزمێك 
بەشــدار دەبین، بەڵام دڵنیام بزووتنــەوەی گۆڕان 

ئەنجامەكان رەتدەكاتەوە".
تەنیا گۆڕان و هاوپەیمانی و كۆمەڵ و یەكگرتوو 
نین كە ئەنجامەكانی كەركووك رەتبكەنەوە. جگە لە 
هێزە عەرەبی و توركمانەكانیش هەندێك لە لایەنە 
عێراقییەكان لە بەغداوە لە ئەنجامەكان نیگەرانن. 

حەسەن بارام، ئەندامی ئەنجوومەنی بەڕێوەبردنی 
هاوپەیمانــی بۆ دیموكراســی و دادپەروەری، دەڵێ 
یاســای هەموارەكە لە بڕگەیەكدا باس لەوە دەكات 
دەنگــی ســەرجەم ســندووقەكان دەژمێردێنــەوە، 

بــەڵام دواتر ئــەو لیژنەیەی دادوەران كە شــوێنی 
كۆمیســیارانی گرتــەوە، بەپێچەوانەی یاســاكەوە 
مامەڵەیان كرد، تەنیا ئەو سندووقانەیان ژماردەوە 
كــە ســكاڵایان لەســەرە، بۆیە :"ئەمــە خەرقێكی 

گەورەی یاساكەیە".
ســەبارەت بــە بۆچوونی هاوپەیمانــی لەبارەی 
ئەنجامــی ژماردنــەوەی دەنگەكان لــە كەركووك، 
حەســەن بارام گوتی: "ئێمە نە سەرەتا سكاڵامان 
لەسەر سندووقەكان تۆمار كردبوو، نەچاودێریشمان 
نــارد، چونكــە پێمانوایــە كەركــووك دۆخێكــی 
هەســتیاری هەیە"، حەســەن بارام هەروەها دەڵێ 
ئەوان دۆخی كەركووك لەبەرچاو دەگرن و دەشزانن 
ســاختەكاری روویداوە "بــەڵام ئێمە وامان بە باش 
زانی لەم قۆناغەدا لە مەسەلەی كەركووكدا، كەمێك 

نەرم بین".
لە 16ی ئۆكتۆبەری ســاڵی رابردوودا، ســوپای 
عێــراق و هێزەكانــی حەشــدی شــەعبی گەڕانەوە 
كەركووك و دۆخی سیاســی و كۆمەڵایەتی شارەكە 
شڵەژانێكی زۆری بەخۆیەوە بینی و تاوەكو ئێستاش 
بەتەواوی هێور نەبووەتەوە. هەربۆیە هەڵبژاردن لە 
كەشــێكی پڕ لە ململانێی نەتەوەیــی و مەزهەبیدا 

بەڕێوەچوو.

بەرپرسی دەزگای هەڵبژاردنی كۆمەڵی ئیسلامی، 
دەڵێ دوای بێهیوابوون لە كۆمیسیاران، لەهەوڵدان 
لە ســەرچاوەی دیكەوە ژمارەكانیان دەستبكەوێت 
و بــەرواردی ژمارەكانی بكــەن "بەڵام بۆ كەركووك 

بڕیاری كۆتایی خۆمان نەداوە".
هاوژیــن عومــەر، رەخنە لە كۆمســیۆن دەگرێ 
بەوەی لە ســەرتاوە تەواوی دەنگەكانی پێنەداون، 
هیــچ حیزبێكــی كوردیش ئــەوەی لە بەردەســت 
نییــە. هاوژین عومەر گوتی "ناتوانی خەڵك بنێری 
بــۆ حەویجە، ئەوە ئەســڵی كێشــەكەیە و تەواوی 
ژمارەكانت نییە تاوەكو بەراوردی بكەیت، زۆرینەی 
ئەو سندوقانەی جیاكراونەتەوە هی ناوچە عەرەبی 
و توركمانییەكانــن. ئێمە دەتوانین بڵێین جیاوازی 
هەیە، بەڵام لەبەرئەوەی ژمارەكان لەبەردەست نین، 

ناتوانین قەبارەی ئەو جیاوازییە بخەینەڕوو".
بڕیار رەشــید، گوتەبێژی مەكتەبی هەڵبژاردنی 
یەكێتی، رایدەگەیێنێ هەموو بڕیارەكانی كۆمسیۆن 
پەســەند دەكــەن و هاوكات دەڵێ ســكاڵایان دژی 
11 چاودێــری توركمــان و عەرەب تۆمــار كردووە 
"ڤیدیۆمان لایە چوونەتە نێو كۆگای ســندووقەكان 
و باســی ســاختەكاری و دەســتكاریی دەنگــەكان 

دەكەن".

گۆڕان ئەنجامی ژماردنەوەی دەنگەكانی 
كەركووك رەتدەكاتەوە

ناسر عەلی
رووداو - دهۆك

لە چەنــد رۆژی رابردوودا بەشــێك لە هێزەكانی 
ســوپای عێراق و حەشــدی شــەعبی لە شــنگال و 
زوممار كشــانەوە، فەرماندەیەكی پێشمەرگە دەڵێت 
حەشدی شەعبی و سوپای عێراق ترسیان لە دووبارە 
ســەرهەڵدانەوەی داعــش هەیە. بــەڵام بەڕێوەبەری 
ناحیــەی زوممار دەڵێت هیچ هێزێــك بە تەواوی لە 

ناوچەكە نەكشاوەتەوە.
 هەفتــەی رابــردوو 20 هەمــەر و ئۆتۆمبێلــی 
ســەربازیی ســوپای عێراق لە شــنگال كشــانەوە، 
هەروەها 15 ئۆتۆمبێلی دیكەش كە چەكی قورسیان 
لەســەر بوو لە گونــدی بەردیەی ســەر بە ناحیەی 

زوممار كشانەوە.
بەرپرســێكی پارتی زانیاری لەبارەی كشانەوەی 
ئەو هێزانە دا و گوتی: "ســەرەتای هەفتەی رابردوو 
هێزێكی زۆر لەگەڵ 15 ئۆتۆمبێلی حەشدی شەعبی 
لە گوندی بەردیە كشــانەوە، جگە لەوەش رۆژی 7ی 
تەممــوز دوو فەوجی حەشــدی شــەعبی بە چەكی 

قورسەوە لە زوممار كشانەوە".
ئــەو بەرپرســەی پارتــی كــە نەیویســت ناوی 
بڵاوبكرێتــەوە، لەبــارەی هــۆكاری كشــانەوەی ئەو 
هێزە، گوتی: "هەتا ئێســتا هۆكاری كشانەوەی ئەو 
هێــزە نەزانراوە، بەڵام دەنگۆیــەك بڵاوبووەتەوە كە 

پێشمەرگە دەگەڕێتەوە ئەو ناوچانە".
ئەحمەد گەرگــەری، بەڕێوەبەری ناحیەی زوممار 
كە دوای كشــانەوەی هێزەكەی حەشدی شەعبی لە 
زوممار بەشداری كۆبوونەوەیەكی ئەمنی بەرپرسانی 
ناوچەكەی كردووە، گوتی: "لە كۆبوونەوەكەدا باسی 
كشــانەوەی هیچ هێزێك نەكراوە، هیچ هێزێكیش بە 

تەواوی لە ناوچەكە نەكشاوەتەوە".
ســەبارەت بە گەڕانەوەی پێشــمەرگە بۆ زوممار، 
گەرگــەری گوتی: "ئەو دەنگۆیــە بڵاوبووەتەوە، من 
لە كۆبوونەوە ئەمنییەكەشدا پرسیارم لە بەرپرسانی 
حەشــد و ســوپای عێراق كرد، ئەوان گوتیان جارێ 

هیــچ بڕیارێك لەبــارەی گەڕانەوەی پێشــمەرگە بۆ 
ناوچەكە نییە".

هــەر لەبارەی كشــانەوەی حەشــد و ســوپا لە 
شــنگال، خودێــدا جوكــێ، بەڕێوەبــەری ناحیــەی 
ســنونێی سەر بەقەزای شنگال بە )رووداو(ی گوت: 
"هەتا ئێستا هیچ بڕیارێك بۆ كشانەوەی هێزی حەشد 

و سوپای عێراق لە شنگال نییە".
خودێدا كە فەرماندەیەكی حەشــدی شەعبییە و 
ئێســتا بەوەكالەت بەڕێوەبەری ناحیەی ســنونێیە، 
گوتیشی: "راستە هەفتەی رابردوو چەند ئۆتۆمبێلێكی 
سەربازیی سوپای عێراق لە شنگال كشانەوە، بەڵام 

ئەو هێزە بەشێك لەو هێزەبوو كە پێش چەند رۆژێك 
لەگەڵ هێزی ئەمریكی هاتبوونە شنگال و بەشێكیان 

كشانەوە".
بابەكر زێباری سوپاســالاری پێشــووی عێراق و 
بەرپرســی میحوەری رۆژئاڤای دیجلە بــە )رووداو( 
گوت: "زانیاریمان لەســەر كشــانەوەی هێزی عێراق 
نییــە". ســەبارەت بە گەڕانــەوەی پێشــمەرگەش، 
زێباری گوتی: "هێشــتا هیــچ رێككەوتنێك نەكراوە 
بــۆ گەڕانــەوەی پێشــمەرگە بۆ ئــەو ناوچانە، هەتا 
حكومەتی عێراقیش پێكنەیەت، زەحمەتە رێككەوتن 

لەو بارەیەوە بكرێ". 
دووبــارە  لــە  هۆشــداری  زێبــاری  بابەكــر 
ســەرهەڵدانەوەی داعــش دا و گوتــی: "مەترســیی 
دووبارە ســەرهەڵدانەوەی داعش هەیە، رۆژانە دەیان 
چەكداری داعش لە ســنووری ســووریاوە دەپەڕنەوە 
عێراق، چونكە ســنوورەكان هیچ كۆنترۆڵیان لەسەر 

نییە".
ســەرچاوەیەكی بەرپرس لە هێزی پێشمەرگە بە 
)رووداو(ی راگەیاند: "هێزەكانی حەشــدی شــەعبی 
و ســوپای عێــراق زۆر لــە ســەرهەڵدانەوەی داعش 
دەترســێن، تا ئێســتا چەند جارێك فەرماندەكانیان 
پەیوەندییان بە وەزارەتی پێشــمەرگەوە كردووە كە 

پێشمەرگە بچێتەوە ناوچەكان."
ئەو ســەرچاوەیە گەڕانەوەی پێشمەرگەی بۆ ئەو 
ناوچانــە بەســتەوە بە پێكهێنانــی حكومەتی نوێی 

عێراق و گوتی: "ئەمریكا زۆر هەوڵی داوە پێشمەرگە 
بگەڕێتــەوە كەركــووك و ناوچەكانــی دیكــە، بەڵام 
عەبــادی نایەوێ لەو كاتــەدا رێككەوتنی گەڕانەوەی 

پێشمەرگە واژۆ بكات، هەر كاتێك حكومەتی عێراق 
پێكهات، رێككەوتنی گەڕانەوەی پێشمەرگە بۆ ناوچە 

كوردستانییەكان واژۆ دەكرێ".

بەشێك لە حەشدی شەعبی لە شنگال دەكشێنەوە

بەرپرسێكی پێشمەرگە

حەشدی شەعبی 
و سوپا داوایان 
لێكردووین 
بگەڕێینەوە شنگال

هیچ رێككەوتنێك 
بۆ گەڕانەوەی 
پێشمەرگە لەئارادا 
نییە
بەرپرسێكی حەشدی شەعبی

رووداو: سیســتمی ســەرۆكایەتی چیــی نوێ بۆ 
توركیا و وڵاتانی دەوروبەری دێنێ؟

ئەحمــەد ئویســاڵ: بۆ باســكردنی ئەم پرســە، 
پێویســتە ئــاوڕ لە مێــژووی توركیا پێــش و پاش 
ئاكپارتــی بدەینــەوە. بــەر لــە هاتنــی ئاكپارتی، 
توركیایەكــی لاواز لــەڕووی سیاســەت و ئابــووری 
هەبــوو. هەژموونی ســەربازیی زۆر باڵا بوو بەســەر 
سیاسەتڤانان لە توركیا و بەردەوام قەیرانی ناوخۆیی 
و دەرەكییــان دروســت دەكــرد. ئەمانــە هەمــووی 
كۆتاییان هات. دوای هاتنی ئاكپارتی بۆ دەســەڵات، 
توركیا كرانەوەیەكی خێرای دیپلۆماســی و سیاسی 
و ئابووری بەخۆوەبینــی. هەروەها لەڕووی ئابووری 
و كولتووریشــەوە هەنــگاوی زۆر مــەزن نــران. لــە 
ســەردەمی نوێدا، ئــەو تایبەتمەندییانە زیاتر دەبن. 
گەلی توركیا پێشوازییەكی زۆری لەم سیستەمە كرد 
و دەنگی پێدا. لە بەرامبەردا پارتەكانی ئۆپۆزیسیۆن 
پێداگرییان لەســەر سیســتەمی كۆنی وڵات دەكرد. 
پێموایە ئەو سیاسەتە كارایەی ئاكپارتی لە سیاسەتی 
دەرەوە و مامەڵــەی بــاش لەگــەڵ دراوســێیەكان و 
كرانەوەی بەڕووی كۆمەڵگەكانی دیكە رەنگدانەوەی 
ئەرێنی هەبوو، هەر بەمشێوەیەش بەردەوام دەبێت.

 رووداو: لە نێوخۆی توركیا ترسێك لە سیستەمە 
تازەكە هەیە كە مەســەلەی دیموكراسی بەرەو پاش 
بچێ، هەموو دەوروبەری توركیاش دەڵێن بەو پێیەی 
دەســەڵاتی ســەرۆك زۆر دەبن، زیان لە دیموكراسی 

دەدات.. 
ئەحمــەد ئویســاڵ: نەخێر زیان بەدیموكراســی 
ناگەیەنێ. من خۆم پرۆفیســۆرم لە بواری سیاسەت 
و كۆمەڵناســیدا. ئەگەر دەسەڵات بەهێز بێت كێشە 
سەرهەڵنادات. بوون و نەبوونی شەرعیەتی دەسەڵات 
كێشــەیە بــۆ كۆمەڵــگا. واتــا دەســەڵات لــە گەل 
وەردەگیرێت یان وەرناگیرێت. لە رێگەی شەرعییەوە 
هەڵبژێردراوە یان بەزۆرەملێ خۆی سەپاندووە، گەل 
پشــتیوانی دەكات یــان دژایەتی دەكات؟ بۆ نموونە 
هەمــوو عێراقییــەك دەیزانی ئەگەر لــە وڵاتەكەیدا 
هەڵبژاردنێكی شــەفاف و بێگەرد بكرایە، ســەددام 
حوســێن 10%ی دەنگەكانــی نەدەهێنــا، كەچــی 
دەیان ســاڵ جڵەوی دەسەڵاتی عێراقی گرتەدەست. 
بــەڵام ئەردۆغــان زیاتر لــە 50%ی دەنگەكانی هێنا 
و پشــتیوانی كۆمەڵگــەی توركیــای بەدەســتهێنا. 
ئەمەش واتای ئەوە دەگەیەنێت كە پاشــڤەچوون لە 
دیموكراسییەتی توركیا رووی نەداوە، بەپێچەوانەوە 
خەڵك بەشێوەیەكی راستەوخۆ نوێنەر و دەسەڵاتی 
هەڵبــژارد. ئەمەش سیســتەمێكی پەســەندكراوە. 
چونكە لە سیســتەمی پەرلەمانیــدا، گەل نوێنەرانی 
خۆی بۆ پەرلەمان هەڵدەبژێرێت و ئەوانیش سەرۆك 
دەستنیشان دەكەن. لەم نێوەندەدا، یەكلاكردنەوەی 
سیاســی و تۆڵەســەندنەوە و هەندێــك حیســابی 
دیكەی سیاســی دەكرێــت و رایەڵەكە تێكدەچێت. 
هەندێكجاریش دەكەوێتە ژێــر كاریگەری لۆبییەكان 
و گوشــاری جیاجیــای دەرەكــی، لــە عێراقیــش 
بەڕوونــی ئەمە دەبینرێت. هەم خەڵكی هەرێم، هەم 
عێراقییەكانیش دركی ئەم پرسە دەكەن. كەسێك بە 
20%ی دەنگەكان ســەرۆك یان ســەرۆكوەزیران یان 

سەرۆكی پەرلەمان دەبێت. 
رووداو: لــە ناوچــە كوردییەكان كورســییەكانی 
ئاكپارتــی لە كورســییەكانی هەدەپــە زیاتر بوون، 
ئاكپارتــی چۆن دەخوازێ پرســی كورد چارەســەر 

بكات؟
ئەحمــەد ئویســاڵ: لــە ســەردەمی دەســەڵاتی 
ئاكپارتیــدا هەنگاوی زۆر مەزن نران بۆ چارەســەری 
پرســی كورد، لە كاتێكدا پێشتر نكۆڵی لە وجودی 
كورد دەكرا. مۆدێلی ئاكپارتی مۆدێلی چاكســازییە 
و لەسەر بنچینەی چاكســازی، سیستەمی دەوڵەت 
بەڕێوەدەبات. ئەم پرســە درێژەی دەبێت و پێموایە 
كێشە مەزنەكان كۆتاییان هات لەبارەی پرسی كورد 

بەشــێوەیەكی دیموكراسی. كێشــەی زۆر گەورە لە 
توركیا هەبوون كە رەنگدانەوەیان لەســەر كوردیش 
هەبوو. بۆ نموونە سنوورداركردنی ئاینی كە بەشێكی 
زۆری كورد موحافیزكارن. چونكە نكۆڵی لە بوونیان 
دەكــرا و هەروەهــا رێگەیــان نــەدەدا ئەركی ئاینی 
خۆیان بەئازادی جێبەجێ بكەن. پێموایە دوای ئەم 
هەڵبژاردنە، كورد زیاتر دەحەسێنەوە و كێشەكانیان 

چارەسەر دەكرێت.
كەمپینەكانــی  لــە  ئەردۆغــان  بــەڵام  رووداو: 
هەڵبژاردندا گوتی ئیدی شتێك بەناوی پرسی كورد 
نەماوە، ئەمە نیشانی دەدات كە هەڵوێستی ئەردۆغان 

بەرامبەر چارەسەری پرسی كورد گۆڕاوە؟
ئەردۆغــان  نەخێــر،  ئویســاڵ:  ئەحمــەد 
سیاســەتڤانێكە گــوێ بەداخوازییەكانــی كۆمەڵگا 
دەدات و هەوڵی نزیكبوونەوەی زیاتر دەدات. ئەمەش 
هۆكاری ســەركەوتنی بوو. هەر كاتێك لە شوێنێكی 
دیاریكراودا، داواكاری خەڵك هەبووایە تەنانەت ئەگەر 

پرۆژەی ئۆپۆزســیۆنیش بووایە، بیزانیایە ســوودی 
بــۆ كۆمەڵگا دەبێــت، جێبەجێی دەكــرد. ئەمەش 
هۆكارێكی دیكە بوو كە بەردەوام هەنگاوێك لە پێش 
ئۆپۆزیســیۆن بــوو. پێموایە ئەردۆغان ســوپاس و 
ستایشی كوردیش دەكات بەهۆی پشتیوانیكردنیان 
بۆ دووبارە وەرگرتنەوەی دەسەڵات. هەرگیز پێموانییە 
ئەردۆغان داواكاری كۆمەڵگا پشــتگوێ بخات، بۆیە 
پێموایە پرســی كورد درێژەی پێدەدرێت و كاریشی 
لەســەر دەكرێ. ئەرۆدغان چاوەڕێی هەڵبژاردنەكانی 
ئــاداری 2019 دەكات. لەوانەیــە لەگــەڵ مەهەپــە 
درێژە بەهاوپەیمانێتی بدات یان لەگەڵ لایەنی دیكە 
بچێتە هەڵبژاردنەوە و نایەوێت خۆی بخاتە دۆخێكی 
شەرمەزارانەوە، چونكە لە هەڵبژاردنەكانی نێوخۆییدا 
بەگشتی دەنگی دەسەڵات كەم دەكات. ئەگەر دەنگی 
ئاكپارتی لە 40% كەمتر بێت و شــارەوانییەكی زۆر 
لەدەستبدات، ئەوسا گومان لە رەوایی و شەرعیەتی 
دەكــرێ. بەدڵنیاییــەوە نایەوێت خــۆی بخاتە ئەم 
تەنگوچەڵەمەیە و لەوانەیە هاوپەیمانی لەگەڵ مەهەپە 
بۆ پارێزگاكانی رۆژئاوا بێت، لە ناوچە كوردییەكاندا 
بەتەنیا بچێتــە هەڵبژاردنەكانــەوە. بۆیە پێموانییە 
دەنگی ئاكپارتی لە رۆژهەڵات و باشوور كەمبكرێتەوە 
و رێگــەش بەوە نــادات هزری نەتەوەپەرســتی لەم 
شوێنانەدا سەرهەڵبدات. هاوكار دەبێت لە سەپاندنی 
كەشێكی دیموكراسییانە. بۆ چارەسەركردنی پرسی 
كوردیش، پێموایە ئەسپی بەرەنگاربوونەوەی پەكەكە 
زیاتــر تاو دەدرێت، چونكە پەكەكە بەناوی كوردەوە 
چەواشەكاری دەكات. مەبەستم ئەوەیە، بەلاوازبوونی 
پەكەكە، دەرفەتی زیاتر دەڕەخسێ، بۆ درێژەپێدان 

بەچارەسەركردنی پرسی كورد.
رووداو: ئەگــەر پرۆســەی چارەســەری پرســی 
كورد دەستپێبكاتەوە، ئەمجارە موخاتەبی ئاكپارتی 
بۆ ئەو پرســە كــێ دەبێ؟ هەدەپــە، پەكەكە، یان 

پەرلەمانتارانی كورد؟
چارەســەری،  پرۆســەی  ئویســاڵ:  ئەحمــەد 

بەدانیشــتن و گفتوگــۆ لەگــەڵ پەكەكە شكســتی 
هێنــا. پەكەكە هەڵە بــوو. عەبدوڵڵا ئۆجەلان داوای 
دەستبەرداربوونی چەك ‌و كشانەوەی گەریلاكانی كرد 
لە توركیا، بەڵام پەكەكە وەك چۆن دەســتبەرداری 
چەكەكەیان نەبوون، چەكی زیاتریان خستە نێو شار 
و شــارۆچكەكان و شــەڕی خەندەقیان تاقیكردەوە، 
دواتر شكستیان هێنا، چونكە گەلی كورد پشتیوانیان 
نەبوون. ناشــزانم پرســی چارەســەركردنی كێشەی 
كــورد بە چ ئاراســتەیەكدا دەڕوات، بەڵام پێموانییە 
چیدی پەكەكە بە "موخاتەب" وەربگیرێت. ئەم پرسە 
بــەردەوام دەبێــت. لەوانەیە چەند كەســایەتییەكی 
دیاریكراوی نێو هەدەپە یان كەسایەتی كۆمەڵایەتی و 
نوێنەرانی رێكخراوەكانی كۆمەڵگەی مەدەنی بۆ ئەم 
مەبەستە قسەیان لەگەڵ بكرێ، بەڵام تاوەكو ئێستا 

بەشێوەیەكی فەرمی رانەگەیێندراوە.
رووداو: ئۆپەراسیۆنی قەندیل بەردەوام دەبێ؟

ئەحمەد ئویساڵ: ئۆپەراسیۆنی قەندیل بەردەوام 
دەبێت. پێموایە قەندیل زۆر گرنگە و ئیدی پەكەكە 

گۆشەگیر دەكرێ.
رووداو: بە گرتنی قەندیل پەكەكە لەنێودەچێ؟ 

ئەحمــەد ئویســاڵ: كاتێــك قەندیــل كۆنتــرۆڵ 
دەكرێــت و پاكدەكرێتــەوە، پەكەكە هیچ بنكەیەكی 
سەرەكی نامێنێ هەڕەشە لە توركیا بكات، لەوانەیە 
لە قۆناغی داهاتوودا پەكەكە لە كێشەیەكی ناوخۆدا 
بەشێوەیەكی فراوان كۆتایی بێت، رەنگە ئەوكات لە 
دەرەوە ببێتە كێشــە بۆ ئێــوە. هەركەس باخچەی 
خــۆی پاك بكاتەوە، هەموو ماڵەكە پاك دەبێتەوە، 
بۆیە توركیــا لەناوخۆدا ســەرقاڵی پاككردنەوەیانە 
و ســوورە لەســەر ئــەوەی ریشەكێشــیان بــكات. 
لەوانەیە پرســیار بكەیت، بۆچی پێشتر بەمشێوەیە 
بەرەنــگاری پەكەكــە نەدەبوونەوە، منیــش دەڵێم، 
بەداخەوە لەناوەوە گولەنییەكان، گرووپێكی فەرماندە 
ســەربازییەكانی سوپا نەیاندەویســت ئەم كێشەیە 
چارەســەر بكرێــت و بەجددی بەرەنــگاری پەكەكە 
نەدەبوونەوە. ئیرادەی سیاســی هەبوو، بەڵام دەبوو 
هێزە چەكــدارەكان بەشــێوەیەكی كارا رووبەڕوویان 
ببنــەوە، بەڵام ئەو بوێرییەیان نیشــان نەدەدا، بۆیە 
پەكەكە زیانی زۆر گەورەی هەم بەكورد هەم بەتورك 
گەیانــد. باشــترین نموونــەش هەوڵــی ئەنجامدانی 
كودەتای ســەربازی بوو كە شــەوی كودەتاكە، ئەو 
تیمــە ســەربازییە تایبەتەی تیمی كۆمانــدۆ بوون، 
لەبری ئــەوەی رووبەڕووی پەكەكــە ببنەوە، كەچی 

ســەرجەمیان گولەنی دەرچوون و لە ئیزمیر هەوڵی 
كوشــتنی ســەرۆككۆماریان دا. بێگومان ئەمانە بە 
بەڵگەی ســەلمێنراو تۆماركراون و هەموویان دانیان 
بەوەدا ناوە كە جددی نەبوون لە بەرەنگاربوونەوەی 

تیرۆر و پەكەكە و سەرقاڵی كاری دیكە بوون. 
رووداو: بۆچی توركیا نایەوێ مەسەلەی پەكەكە، 

وەكو نموونەی ئێرلەندای باكوور چارەسەر بكات؟
ئەحمــەد ئویســاڵ: رۆژئاواییەكان پشــتیوانیی 
زۆر جددییــان بــۆ ئێرلەنــدا دەربــڕی بــۆ ئــەوەی 
كێشــەكەی چارەســەر بكات، بــەڵام بەداخەوە هەم 

وڵاتــە هەرێمییەكان و هەم وڵاتــە رۆژئاواییەكانیش 
بــۆ لاوازكردنــی توركیا پشــتی پەكەكەیــان گرت. 
هــەر ئەوانەش هۆكار بوون بۆ ئەوەی پرســی كورد 
ئاڵۆزتر بێت و چارەسەر نەبێت. هەدەپەش بەشێكە 
لــەم رووداوە كــە لە رووی سیاســییەوە هەوڵەكانی 
چڕكــردەوە بۆ ئەوەی چاكســازی بكات، بەڵام باڵی 
چەكــداری توندئاژۆ رێگربوو دەســت بە چاكســازی 
بكات. كاتێك دەمیرتاش نیازی چاكســازی هەبوو، 
لە هەڵبژاردنی پێشووی سەرۆكایەتی كۆماردا 13%ی 
دەنگەكانی هێنا، بەڵام ئەمجارەیان 8%ی دەنگەكانی 

هێنا. ئەمەش بەواتای ئەوە دێت كە كورد خوازیاری 
چارەسەركردنی كێشەكەیەتی لە رێگەی دیموكراسی 
و سیستەماتیكەوە، بەداخەوە هەدەپە و پەكەكە ئەم 
دەرفەتەیان نەقۆستەوە و لەدەستیاندا. دەمیرتاشیش 
پشتیوانی لە شــێوازی توندئاژۆیی چەكداری كرد و 
وەك گوتەبێژی پەكەكە مامەڵەی لەگەڵ سیاســەتی 
دەوڵەتدا دەكرد. راستە هەدەپە لە سەرەتاوە ویستی 
چاكســازی لەمبارەیەوە بكات، بەڵام پەكەكە رێگری 
لێكــرد و لە بەرامبەریشــدا هەدەپە رەخنەی نەگرت 
و گوێڕایەڵــی بــوو. دەیتوانــی رەتیبكاتەوە چونكە 
پشتیوانییەكی زۆری كۆمەڵگای كوردی لەپشت بوو، 
بەڵام نەیكرد. بۆیە مۆدێلی ئێرلەندا دووبارە نەبووەوە، 
توركیاش بۆ ئەوەی خواستە دیموكراسییەكەی گەلی 
كورد جێبەجێ بكات، لەگەڵ كەسایەتییەكان و ئەو 
لایەنانەی باوەڕیان بەدیموكراسی و ئاشتەوایی هەیە، 
دەســتبەكار دەبێت. پێویســتە لەمــە باش تێبگەن 
كە ئەردۆغان بەهیچ شــێوەیەك لە گەلی كورد زویر 
نابێت. لە هەڵبژاردنەكانی داهاتووشدا، بەبێ دەنگی 
كورد ئەردۆغان هەرگیز ســەرناكەوێت و ناشتوانرێت 
ئــەوە بگوترێت كە ئاكپارتی ئیــدی لەگەڵ مەهەپە 
دەســتیان خســتووەتە نێو دەســتی یەكدی و باڵی 
نەتەوەپەرســت لەمەودوا زاڵ دەبێت. بەتایبەتی ئەم 
بۆچوونە لای كوردی باكووری عێراق هەیە و ئێمەش 
ئاگاداریــن، بــەڵام ئەمە دوورە لە راســتی. لەوانەیە 
ئەردۆغان دوای هەڵبژاردنــە نێوخۆییەكان، كۆتایی 
بــەم رێككەوتنە سیاســییە بهێنێ، بۆیــە دووپاتی 
دەكەمــەوە، ئەردۆغــان هەرگیز زویر نابێت لە گەلی 
كورد و پشتییان تێناكات، چونكە دەنگی پێدەدەن و 
ناچاریشە هاموشۆیان بكات و پەیوەندییەكانی باش 

بكات لەگەڵیان. 
رووداو: كــورد ترســی لەوە هەیــە ئاكپارتی كە 
هاوپەیمانێتــی لەگــەڵ مەهەپــەدا هەیــە، مەهەپە 

نەهێڵێت هەنگاو بۆ چارەسەری پرسی كورد بنێ؟
ئەحمــەد ئویســاڵ: نەخێــر، ئاكپارتــی ناچێتە 
ژێــر باڵی مەهەپە، چونكــە ئەردۆغان خۆی بەهێزە 
و تەنیــا دەنگــی ئەردۆغان زیاترە لــە 52%ی كۆی 
دەنگەكان و ســەرباری ئەمەش، مەهەپە داوای هیچ 
پۆســتێكی وەزارەتیشــی نەكردووە، ئەمەش خۆیان 
رایانگەیانــدووە. دەنگی ئاكپارتیش نزیكە لە نیوەی 
پەرلەمــان كە پێویســتی بــە 301 كورســی هەیە، 
ئاكپارتی 295 كورسی هەیە، بەڵام كاتێك پرۆژەیەك 
بۆ كورد بێتە كایەوە ئیدی هەدەپە پشتیوانی دەكات 

یــان پڕۆژەیەك لەبارەی ئافرەتان بێنێتە رۆژەڤەوە، 
پارتەكانی دیكە پشتگیری دەكەن. ئەگەر پرسێكی 
تایبەت بەمیللەت بێت، بێگومان لایەنەكانی دیكەش 
پشــتیوانی دەبن. واتە لێــرەدا مەهەپە ئەو هێزەی 
نابێت بۆ ئەوەی هەژموونی خۆی بەســەر ئاكپارتیدا 

بسەپێنێ. 
رووداو: كاتێــك لە 2015 باســی گشتپرســی لە 
باشــووری كوردســتان كرا، توركیــا بێلایەنی خۆی 
نیشــاندا و گوتــی ئەوە پرســێكی نێوخۆییە، بەڵام 
2018 كە گشتپرسی بووە جددی، هەڵوێستی توركیا 

گۆڕا، بۆچی هەڵوێستی گۆڕا؟
ئەحمەد ئویســاڵ: توركیا لە نزیكــەوە ئاگاداری 
نەهامەتییەكانی كوردی باكووری عێراقە. لە نزیكەوە 
ئاگاداری پێشــهاتەكانی كوردستانە و هیچ لارییەكی 
نەبووە لە پێشــكەوتن و بووژانەوەی كوردســتان لە 
رووی ئابــووری و دارایی. هەر بەپشــتیوانی توركیا 
ئــەم ناوچەیــە ئاوەدانی بەخۆیەوە بینــی و جیاواز 
بــوو لەگــەڵ هەموو شــارەكان و ناوچەكانی دیكەی 
عێراق. تەنانەت لە سیمینارێكدا لە بەغدا راشكاوانە 
دەیانگوت عێراق لەگەڵ وڵاتێك كاری كرد زیانی لێدا، 
بەڵام حكومەتی هەرێمی كوردســتان لەگەڵ توركیا 
كاری كرد و ســەركەوت و بــووە نموونەیەكی جوان 
لە ناوچەكەدا. بەڵام ئەمە مانای ئەوە ناگەیەنێت كە 
توركیــا رازی بێت بە دامەزراندنی دەوڵەتی كوردی، 
چونكە ئەم دەوڵەتە هەڕەشەیەك دەبێت بۆ توركیا. 
رێگــە خۆشــدەكات بــۆ پارچەپارچەكردنــی. بۆیە 
توركیا رەخنەی گرت و مافی رەخنەگرتنیشی هەیە. 
دامەزراندنی دەوڵەتی كوردی كاریگەری لەسەر هەموو 
كورد و ناوچــە كوردییەكانیش دەبوو. تەنانەت لەم 
پرسەیەدا راوێژ بەتوركیاش نەكرا. توركیا بیری لەوە 

دەكردەوە كورد ئەم كارتە وەك تاكتیكێكی سیاسی 
بەكاردەهێنن و قەت لەو باوەڕەدا نەبوو هێندە جددی 
بن، بۆیە راشكاوانە رووبەڕووی بووەوە. كاتێك دژی 
وەســتا، بۆ ئــەوە نەبوو دژایەتی خۆشــگوزەرانی و 
گەشەپێدانی كورد بكات، بۆ ئەوە دژی وەستا، چونكە 
هاوسەنگی لە ناوچەكەدا دەگۆڕی. لەگەڵ راگەیاندنی 
دەوڵەتــی كوردی، توركیا دەزانێت كە دەســەڵاتێك 
ئەم ناوچەیەی بەڕێوەنەدەبرد دژایەتی توركیا بكات، 
ئێمــە ســەركردایەتی هەرێم باش دەناســین، بەڵام 
بــە دامەزراندنــی دەوڵەتی كــوردی، پەكەكە بەهێز 
دەبوو. یان خراپترین شیمانە، تاقمێك دەهاتنە سەر 
دەســەڵات رق و كینەیان دژ بەتوركیا دەبوو، ئیدی 
لە وڵاتێكی دۆســتەوە، وڵاتێكی نەیار سەریهەڵدەدا، 
كێشــەیەكی نوێش رووی دەكــردە ناوچەكە. دەكرا 
راوێــژ بەتوركیــا بكــرێ، بەتایبەتی بەهــۆی كات و 
ساتەكەشییەوە یان بەهۆی مەرجە نێودەوڵەتییەكان 
كــە دەكــرا بقۆزرێتــەوە بۆ كارتێكی گوشــار دژ بە 
دەسەڵاتدارانی بەغدا، ئەوسا بەڕاوێژكردن بەتوركیا، 

حكومەتی هەرێم دەستی بەهێزتر دەبوو. 
دواتریــش دەوڵەتێكــی كــوردی دادەمــەزرا كە 
توانای پەیداكردنی پارووە نانێكی نەدەبوو. دەبووە 
ســەرچاوەی نائارامــی. لەوانەیــە توركیــا ئەمانەی 

بینینێ، بۆیە ئەم هەنگاوەی نا. بۆ توركیا ســەخت 
بوو پشــتیوانی لە كورد بكات كە ئەمەشی بكردایە 
كێشەی گەورە لە نێوان كورد و تورك سەریهەڵدەدا، 
ئەمە لەڕووی هەڵبژاردنەكانیشەوە كاریگەری دەبوو. 
كــورد تەنیــا دەنگــی بــە كــورد دەدا و توركیــش 
بەهەمانشێوە دەنگی تەنیا بۆ تورك دەبوو. هەدەپە 
دەنگی 20%ی دەبوو، لە بەرامبەردا مەهەپە 30%ی 
دەنگەكانــی دەهێنا، ئەمەش زیانێكــی گەورەی بە 

ئاكپارتی دەگەیاند و دۆڕاوی هەڵبژاردنەكان دەبوو.
رووداو: پێكهێنانی حكومەتی داهاتوووی عێراق، 
بە تایبەتی پێگەی كورد و ســوننە لەو حكومەتەدا 

چۆن دەبینن؟ 
ئەحمەد ئویســاڵ: پێموایە ئەمجارە ســوننەكان 
لــە دۆخێكــدان هەماهەنگی زیاتر دەكــەن. ئەمەش 
بــۆ دژایەتیكردنــی شــیعەكان نییە، چونكــە ئێران 
كاریگەری بەســەر بەشێكی زۆری شیعەكاندا هەیە. 
دانوستاندن لەنێوان كورد و عەرەب لاوازە و تاوەكو 
ئێستاش هەستی دژایەتی كورد لە بەرامبەر عەرەب 
بەهۆی تاوانەكانی سەددامەوە ماوە و بەردەوامیشە. 
پێویســتە كــورد لــە خەیاڵــی خۆیاندا ســەردەمی 
ســەددام لەیاد بكەن، كاتی هاتووە لەگەڵ ســوننە 
كاربكەن. ســەرەتا كە گوشــار خرایە سەر سوننە، 
كــورد بێدەنگیی هەڵبژارد و دواتــر كە كورد خرایە 
ژێر گوشــار، ســوننە بێدەنگ مانــەوە. هەردووكیان 
هەڵەبوون و پێویستە ئەمە چاك بكرێتەوە، پێویستە 
هەماهەنگی زیاتر و كاری پێكەوەیی زیاتر لەنێوانیاندا 
هەبێ. چونكە ئێران كاریگەری زۆری لەسەر شیعەكان 
هەیە و سوننەكانیش بێخاوەنن، ئەگەر كورد خۆی لە 
ســوننە نزیك بكاتەوە باشتر دەبێت و هاوسەنگیش 

دەپارێزن.
رووداو: هەرێمــی كوردســتان دەیەوێ پەیوەندی 
لەگــەڵ توركیا بەهێز بكات، لــە عێراقێكی عەرەبی 
شیعەدا بەهێزبوونی ئەو پەیوەندییە تا چەند گرنگە؟
ئەحمەد ئویساڵ: پێموایە ئەو ناكۆكی و زویربوونە 
سیاسییەی بەهۆی ریفراندۆمەوە سەریهەڵدابوو، ئەم 
قۆناغە تێپەڕی و دەبینم كە ئیرادەیەكی بەهێز هەیە 
بۆ ئــەوەی ئــەو پەیوەندییە دووبارە لەو شــوێنەی 
وەستابوو، دەســتپێبكاتەوە. بەڵام ئەمجارە زۆر بە 
گەرمــی دەســتپێدەكاتەوە. چونكە پێشــهاتەكان و 
شــەڕ و تەنگوچەڵەمــەكان ئاماژە بۆ ئــەوە دەكەن 
كــە گۆڕانكاری لە هاوســەنگیی ناوچەكەدا دەكرێت 
و ئەمریكاش لە هەوڵی ئەوەدایە، ئەم هاوســەنگییە 
لــە عێراقــەوە بگۆڕێــت بــۆ ئــەوەی زەمینە خۆش 
بكرێت، گۆڕانكاری لە ئێراندا بكات. ســەرەتای ئەم 

گۆڕانكارییەش لە عێراق بەدی دەكرێت.
رووداو: بۆچوونی توركیا لەســەر هاتنی حەشدی 
شەعبی بۆ كەركووك چییە، لە كاتێكدا وەك هێزێكی 

سەر بە سوپای پاسدارانی ئێران سەیری دەكرێ.
ئەحمەد ئویســاڵ: توركیا حەشــدی شەعبی بە 
پرۆژەیەكی تەندروست نازانێت، چونكە بەئیرادەیەكی 
دەرەكی بەڕێوەدەبردرێت. كاتێك توركیا پشتیوانی 
لە توركمانەكان دەكات، بەو شــێوەیە ناكات دەست 
لەكاروبــاری ناوخــۆی عێراق وەربــدات. توركیا هیچ 
كات هانی پێكهاتەیەك و لایەنێك نادات میلیشــیای 
چەكــداری هەبــێ، یــان بچنــە نێــو پێكهاتەیەكی 
چەكدارییــەوە. بەڵام ئێران ئەم كارەی ســەرەتا لە 
لوبنــان كرد، دواتریش لە یەمەن، پاشــان لە عێراق 
حەشــدی شــەعبی دامەزرانــد. ئێــران هــەم خۆی 
لە دەســەڵات نزیــك دەكاتەوە هــەم پێكهاتەیەكی 
چەواشــەكاری  و  دەكات  دروســت  چەكداریــش 
لەنێوان هەردوولایــەن دەكات بۆ ئەوەی بەتەواوەتی 
كۆنترۆڵی دۆخەكە بكات. توركیا قایل نییە بەمشێوە 
بەڕێوەبردنە و لەو باوەڕەدایە فەرمان و ئیرادە دەبێ 
لەلایەن خودی عێراقییەكانەوە بێت. حەشدی شەعبی 
بۆ جێبەجێكردنی مەرامەكانی ئێران دامەزراوە، هەر 

فەرمانێكی پێ بكرێت جێبەجێی دەكات.

ئەحمەد ئویساڵ، سەرۆكی ناوەندی لێكۆڵینەوەی رۆژهەڵاتی ناوەڕاست )ئۆرسام( بۆ )رووداو(:

هەڵوێستی ئەردۆغان لە چارەسەری 
پرسی كورد نەگۆڕاوە

ئەحمەد ئۆیساڵ، سەرۆكی ناوەندی )ئۆرسام( كە ناوەندێكی لێكۆڵینەوەیە 
لە توركیا، لە هەڤپەیڤینێكدا لەگەڵ )رووداو( دەڵێت پرۆسەی چارەسەری 

پرسی كورد لە توركیا دەستپێدەكاتەوە، بەڵام ئەمجارەیان پەكەكە 
بە موخاتەب وەرناگیرێ، چونكە پێشتر تاقیكراوەتەوە. سەبارەت بە 

پەیوەندییەكانی هەرێمی كوردستان و توركیاش دەڵێت پەیوەندییەكان 
ئاسایی دەبنەوە و لە جاران بەهێزتریش دەبنەوە. دەقی ئەم هەڤپەیڤینە 

ئەمشەو دووشەممە كاژێر 22:05 خولەك لە تەلەڤزیۆنی )رووداو( پەخش 
دەكرێ.

هەڤپەیڤین: سیما ئابخزر
رووداو- هەولێر

ئاكەپە درێژە بە هاوپەیمانێتی 
لەگەڵ مەهەپە نادات

بە لاوازبوونی 
پەكەكە دەرفەتی 
چارەسەری پرسی 
كورد زیاتر دەبێ

ئاكەپە ناچێتە ژێر 
باڵی مەهەپە

چیدی پەكەكە 
بە "موخاتەب" 
وەرناگیرێ

پەیوەندیی نێوان 
توركیا و هەرێمی 
كوردستان 
زۆر بە گەرمی 
دەستپێدەكاتەوە

ئۆپەراسیۆنی 
قەندیل بەردەوام 
دەبێت

دەمیرتاش وەكو 
گوتەبێژی پەكەكە 
مامەڵەی دەكرد

ئەردۆغان بەبێ 
دەنگی كورد لە 
هیچ هەڵبژاردنێك 
دەرناچێ

ئێران هەشت ئەندامی داعش لە سێدارە دەدات
رووداو - تاران

بڕیاری لەسێدارەدانی هەشت ئەندامی داعش كە ساڵی رابردوو یارمەتی هێرشكارەكانی سەر پەرلەمان و ئارامگەی خومەینی-یان دابوو، جێبەجێكرا و بەیانی 
رۆژی 2018/7/7 لەسێدارەدران. رۆژی 2017/6/7 چەند چەكدارێك كە دەگوترا كوردن و ئەندامی داعشن هێرشیانكردەسەر پەرلەمانی ئێران و ئارامگەی رووحوڵڵا 

خومەینی رێبەری پێشوو و دامەزرێنەری كۆماری ئیسلامی ئێران. داعش راستەوخۆ، تەنانەت پێش كۆتاییهاتنی هێرشەكان، بەرپرسیارییەتییەكەی گرتە ئەستۆ و گرتەی 
ڤیدیۆیی نێو پەرلەمانی ئێرانی بڵاوكردەوە. دادگای شۆڕشی ئیسلامی ئێران رایگەیاند، ئەو كەسانەی لەسێدارەدراون، پەیوەندی راستەوخۆیان لەگەڵ هێرشكارەكان بووە 

و لەگەڵ ئەوەشدا زانیویانە هێرشكارەكان بەنیازن ئەو كارانە بكەن، پشتیوانی ماددی-یان لێكردوون و چەكیان پێداون. 

راپۆرت

رووداو - هەولێر

هێشــتا ســاڵێك بەســەر رزگاركردنــی هەموو 
ناوچەكانی عێراق لەژێر دەستی داعش تێنەپەڕیوە، 
بــەڵام هۆزەكانی رۆژئاوای عێــراق نیگەرانن لەوەی 
داعــش جارێكــی دیكــە بگەڕێتــەوە ناوچەكانیان. 
گەڕانــەوەی خێــرای ئەو گروپــە ئاماژەیەكی روونە 
بۆ ئەوەی داعش لە دروســتكردنی تۆڕی نهێنی لە 

قاعیدە سەركەوتووتر بووە.

كەمتر لە حەوت مانگ

"عێراقییە بەشەڕەفەكان: وڵاتەكەتان بەتەواوەتی 
)لەدەســتی داعــش( رزگار كــرا، خەونــی رزگاری 
هاتەدی"، ئەمە بەشێك لە پەیامی حەیدەر عەبادی، 
ســەرۆكوەزیرانی عێــراق بوو لەبارەی ســەركەوتن 
بەسەر داعشدا. حەوت مانگ دوای ئەو رۆژە، حەمید 
كە ئەندامێكــی هۆزی ئەلبونەمرە لە شــارۆچكەی 
هیت-ی ســەر بە پارێــزگای ئەنبار، بــە رۆژنامەی 
ئەلیكترۆنی )ئیندیپێندنت(ی بەریتانی دەڵێ: "زۆر 
دەترسین. شەوانە بە چەكەوە لە سەربان دەخەوین 

و چاوەڕێی هێرشی دووبارەی داعش دەكەین". 
شــارۆچكەكەی حەمیــد دەكەوێتــە باكــووری 
رۆژئــاوای شــاری رومادی كە لە تشــرینی یەكەمی 
2014 كەوتــە ژێر دەســتی چەكدارانی داعش و بە 
لانیكەم 864 كەس لە ئەندامانی هۆزی ئەلبونەمری 
كوشــت. چەند رۆژێك پێش هێرشــەكانی ئەوكاتی 
داعــش، خەڵكی ناوچەكــە خەندەقیان بــەدەوری 
شارەكەیاندا لێدابوو، بەڵام دواتر زانیان هەر ئەوەندە 
بەس نییە. وەكو مامۆستایەكی شارەكە بۆ رۆژنامە 
بەریتانییەكــەی دەگڕێتــەوە "ئەوانــەی نەیانتوانی 
رابكــەن بــە شــێوازێكی دڕندانــە كــوژران، داعش 
دەستی لە ئاژەڵەكانیشمان نەدەپاراست". شارەكە 

لە نیسانی 2016 رزگار كرا.
هیت كە 90 هەزار دانیشتووی هەیە، لە نیسانی 
2016 لەژێــر دەســتی چەكدارانی داعــش دەركرا. 
بــەڵام دوو ســاڵ دوای رزگاركردنــی ئــەو شــارە، 
هێشــتاش خەڵكانێكــی زۆر لە شــارەكە لایەنگری 
داعشن. بورهان خەلیل، رۆژنامەنووس لە هیت، بە 
)ئیندیپێندنت(ی راگەیانــد: "لە نێوان لایەنگران و 

دژبەرانی دەسەڵاتی داعشدا ناكۆكیی توند هەیە". 
داعش لەكاتی هێرشەكانی چوار ساڵ لەمەوبەری 
خۆیــدا ژمارەیەكــی زۆر خانــووی لــە شــارەكەدا 
تەقانــدەوە، هۆكاری ئەمەش تەنیا ئەوە نەبوو ئەو 
خانووانە هی خەڵكانی لایەنگری حكومەتن، بەڵكو 
بۆ ئــەوەش بوو تــرس و دڵەڕاوكێ لەدڵی خەڵكی 
ناوچەكەدا دروســتبكات. ئێســتا هەر ئەو خانوو و 
موڵكانە هەوێنی ناكۆكــی گەورەن لە ناوچەكە، لە 
كاتێكدا ئەو خەڵكەی خانووەكانیان تەقێنراوەتەوە 
لەناو خانووەكانی ئەو كەسانەدا دەژین كە دەستیان 
لەگــەڵ داعشــدا تێكــەڵ كــرد و دوای رزگاركردنی 

شارەكە رایانكرد.
دیــواری  لەســەر  دەڵێــت،  راپۆرتەكــە  وەك 
یەكێــك لەو خانووانە نووســراوە: "ئەم خانووە هی 
تیرۆریستێكە كە رایكردووە" و ئێستا لەلایەن فوئاد 
و براكەی دەســتی بەسەردا گیراوە. هەیسەم نەمر، 
بــرای فوئاد و ئەندامی هێــزە ئەمنییەكانی عێراق، 
لەوبارەیەوە دەڵێ: "خانووەكەی خۆمان بەتەواوەتی 
وێرانكــراوە، ئەوان زۆر پێش ئــەوەی ئێمە بگەینە 
شــارەكە رایانكردبوو، بۆیەش نازانن خانووەكە هی 

كێیە".
یەكێك لەو كێشە هەستیارانەی لە قۆناغی دوای 
رزگاركردنی ناوچــەكان یەخەی حكومەتی عێراقی 

گرتووە مامەڵەكردنە لەگەڵ ئەو خێزانانەی منداڵیان 
ئەندامی داعشن، بەتایبەتیش لەو شار و ناوچانەی 
دانیشــتووەكانیان بەسەر لایەنگر و دژبەری داعشدا 
دابەشــبووە. حەمید بــۆ رۆژنامــە بەریتانییەكەی 
ئاشــكرای كردووە كــە دایك و باوكــی چەكدارانی 
داعــش خەریكن دەگەڕێنەوە ناوچەكە، پێشــیوایە 
"بمانەوێ و نەمانەوێ ئەوان پشتی كوڕەكانی خۆیان 
دەگرن"، نەك خەڵكی ناوچەكە. حەمید تووڕەشــە 
لــەوەی خانووەیەك لە دوو بــرای وەرگیراوەتەوە و 
رادەســتی خێزانێــك كراوەتەوە كــە گوماندەكرێ 
لایەنگری داعش بن. ئێســتا دوو براكەی حەمید لە 

كەمپێكی ئاوارەكان لەژێر خێوەت دەژین.
خەڵكانێكــی زۆر وەكو بورهان خەلیل پێیانوایە 
هەموو كەسێك لە پارێزگای ئەنبار قینیان لە داعشە 

و شــەڕی ئــەو رێكخــراوە دەكەن، بەڵام كێشــەكە 
ئەوەیــە داعش و رێكخراوە هاوشــێوەكانی هێندەی 
پشت بە قۆستنەوەی پشێوی و ئاڵۆزی دەبەستن، 
هێندە چاویان لە هاوسۆزی خەڵكی ناوچەكە نییە.

 عەلی سوفان، بەڕێوەبەری ناوەندی سوفان بۆ 
لێكۆڵینــەوە لە گروپە جیهادییــەكان، لەمبارەیەوە 
بە )گاردیەن(ی بەریتانی دەڵێ "تیرۆریزم لەســەر 
پشێوی دەژی"، چونكە لەو پشێوییەدا ئەو بۆشاییە 
دروســت دەبێ كە گروپە جیهادییەكان خۆیان دێن 

و پڕی دەكەنەوە.
عێــراق و هاوپەیمانــان لــەڕووی ســەربازییەوە 
شكســتیان بــە داعــش هێناوە، بــەڵام هــەر ئەو 
ســەركەوتنە لایەكی عێراقی وێرانكردووە و زیاتر لە 
سێ ملیۆن سوننەی عێراقی بۆ ماوەیەكی نادیار لە 

ماڵ و حاڵی خۆی هەڵكەندووە. 
جیــا لەمــە ئــەوە یەكەمجــار نییــە ئەمریكا و 
هاوپەیمانەكانــی ســەركەوتنی ســەربازیی گــەورە 
بەسەر رێكخراوێكی جیهادی وەكو داعشدا بەدەست 
بهێنن، بەڵام ئەزموونی 17 ســاڵی رابردووی شەڕی 
تیرۆر ئەو راســتییەی دەرخستووە كە هاوپەیمانان 
نەیانتوانیوە ئەو سەركەوتنە سەربازییە تەرجەمەی 
سەر سەركەوتنێكی سیاسی وەها بكەن كە رێگری 

لە سەرهەڵدانەوەی رێكخراوە جیهادییەكان بكات.
ســوفان كە ســاڵانێك لە )FBI( كاری كردووە 
كۆی شكستی هاوپەیمانان لە شەڕی دژی تیرۆر بۆ 
ئەوە دەگەڕێنێتەوە كە "رۆژئاوا هیچ ســتراتیژێكی 
نییە. رۆئیای ستراتیژیی ئێمە یەكجار سنووردارە"، 
دەشڵێت "داعش تەواو نەبووە، بەڵكو لە شێوەیەكی 

جیاوازدا دەردەكەوێتەوە".
دۆخی ئەمنی ئێســتای رێگای سەرەكیی نێوان 
بەغدا و كەركووك ئەو بۆچوونەی سوفان پشتڕاست 
دەكەنەوە. بەرپرســێكی باڵای حكومەتی عێراق بە 
)ئیندیپێندنــت(ی راگەیاندووە خۆكوژەكانی داعش 
هەوڵدەدەن لە ناوچەكانی نزیك سنووری سووریاوە 
بگەنــە بەغــدا "بەڵام تاوەكو ئێســتا ســەركەوتوو 
ســەلاحەین،  پارێــزگای  بەرپرســانی  نەبــوون". 
هۆشــداری دەدەن ئەگەر هێــزە ئەمنییەكان لەبری 
قاچاخــی ســووتەمەنی و وەرگرتنــی بەرتیــل لــە 
خاڵەكانی پشكنین، خەمێك لە ئاسایشی پارێزگاكە 
و شاری تكریت نەخۆن، ئەوە دۆخێكی كارەساتبار 

بەڕێوەیە.
گوماندەكرێ نزیكەی 10 هەزار چەكداری داعش 
لە عێراق و ســووریا مابن. لە ســاڵی 2011 كاتێك 
ئەمریــكا هێزەكانــی خۆی لــە عێراق كشــاندەوە، 
رێكخــراوی قاعیــدەی عێــراق )كــە بــە دەوڵەتی 
ئیســامی عێراق یان داع ناسرابوو( نزیكەی 1000 
چەكــداری هەبوو. چەكدارانی داعش زیاتر لە ســێ 
ســاڵیان پێویســت بوو بۆ ئەوەی ریزەكانی خۆیان 
كۆبكەنــەوە و لە 2014دا دەســت بەســەر 30%ی 

خاكی عێراقدا بگرن و لە بەغدا نزیك ببنەوە.

هۆكارەكانی سەرهەڵدانەوەی داعش

پارێزگاكانــی  لــە  داعــش  ســەرهەڵدانەوەی 
ناوەڕاستی عێراق و پارێزگای دێرەزۆر لە رۆژهەڵاتی 
ســووریا كۆمەڵێك داینامــۆی نێوخۆیی و ناوچەیی 
لە پشــتە، لەوانەش زیندبوونی ئەبوبەكر بەغدادی، 
سەركردەی رێكخراوەكە، وجوودی هێزەكانی زۆرینە 
شیعەی حەشدی شــەعبی لەناوچە ئازادكراوەكانی 
عێــراق و ناكۆكییەكانیان لەگەڵ خەڵكی ناوچەكە، 
تێكچوونــی هاوئاهەنگــی نێوان هێزەكانــی عێراق 
و هێزەكانی پێشــمەرگە لەدوای گشتپرســییەكەی 
ئەیلوول و هێرشەكانی ئۆكتۆبەری هێزە عێراقییەكان 
بۆ سەر ناوچە جێناكۆكەكان، هێرشەكانی عەفرین 
و هەڵگەڕانەوەی چارەنووســی مەنبــج لە قازانجی 
هێزەكانی نزیك لە توركیا كە وایكردووە هێزەكانی 
سووریای دیموكرات )هەسەدە( بەو گەڕموگوڕییەی 

جاران شەڕی داعش نەكەن.

داعش لە ناوەڕاستی عێراق خەریكە 
سەرهەڵدەداتەوە

رووداو - هەولێر
 

رۆژێكــی ســاڵی 2016، چەكدارێكی داعش 
بە تەنیشــت دوكانەكەی زیاد عیمــاد خەڵەفدا 
لە باكووری مووســڵ تێپەڕی، دەســتی لەسەر 
مریشــكێك دانا و داوای كرد ئەو مریشــكەی بۆ 
ســەربڕن. پاش ئامادەكردنی مریشــكەكە، زیاد 
داوای 8000 دینــاری كــرد، چەكدارەكــە تەنیا 
4000 هــەزار دیناری پێبوو، بەڵێنــی دا رۆژی 
دواتر بەشــەكەی دیكەی پارەكــەی بۆ بهێنێ. 
چەكدارەكــە درۆی كرد، بــەڵام چیرۆكی زیاد و 
سەتان دانیشتووی دیكەی مووسڵ كە فایلەكانیان 
لە پۆلیســی داعش دەست رۆژنامەی )نیویۆرك 
تایمز(ی ئەمریكی كەوتووە، دەریدەخات داعش 
چۆن متمانەی خەڵكی شارەكەی بەدەستهێناوە.
هەفتەیەك دوای ئەو رۆژە، زیاد ســكاڵایەكی 
لەلای پۆلیســی داعش لەدژی چەكدارەكە تۆمار 
كــرد و بــۆ رۆژی دواتر چەكدارەكــە قەرزەكەی 
دایەوە. عەلوش، برای زیاد، دەزانێ پێش هێرشی 
2014ی داعش ئەو جۆرە تاوانانە لە شــارەكەدا 
ون دەبوون، "ئەگەر كەیسەكە گەورەش بووایە، 
دەبوو كەسەكە واسیتەی هەبێ". بۆیەش عەلوش 
پێیوایە "داعش باشتر لە حكومەت دادپەروەری 

جێبەجێ دەكرد".
لەكاتــی گرتنەوەی شــار و شــارۆچكەكانی 
پارێــزگای نەینــەوا، هێــزە ئەمنییەكانی عێراق 
400 فایلی بنكەیەكی پۆلیســی داعشــیان دایە 
)نیویۆرك تایمز(ی ئەمریكی، كە زۆربەیان فایلی 
كێشەی بچووكن. ناوەڕۆكی فایلەكان لەلایەكەوە 
دەریدەخــات داعش چەند بە جــدی هەوڵیداوە 
خــۆی تێكەڵ بە كێشــە رۆژانەییە بچووكەكانی 
خەڵك بكات، لەلایەكی دیكەشــەوە ئاماژەیەكی 
روونن بــۆ ئەوەی خەڵكێكی زۆری ئەو ناوچەیە 
متمانەیــان بــە داعش هەبووە كێشــەكانیان بۆ 
یەكلابكاتەوە كە یەكێكیان كێشەكەی نێوان زیاد 

و چەكدارەكەی داعش بووە.
ژمارەی فایلەكەی زیاد 329 بووە و رێكەوتی 
2016/1/22ی لەســەرە و كاژێــر 10ی بەیانی 
لەلایەن بەرپرسێكی پۆلیسی داعشەوە واژۆ كراوە 
و تێیدا هاتووە "زیاد عیماد خەلەف سكاڵای لە 
دژی بارق هەیە، لەســەر ئــەوەی 4000 دیناری 

پێ قەرزدارە و نایداتەوە".
بــە گوتــەی زیــاد، بەرپرســەكەی داعــش 
نامەیەكی ئاگاداركردنەوەشــی نووسی كە تێیدا 
هۆشــداری دایە بارق ئەگەر ســەردانی بنكەكە 
نەكات، ســزای سەخت وەردەگرێ، دواتریش بە 
چەكدارێكدا نامەی ئاگاداركردنەوەكەی رەوانەی 
ماڵی چەكدارە تۆمەتبارەكە كرد. بۆ رۆژی دواتر 
چەكدارەكــە ســەردانی بنكەكــە دەكات و هەر 
لــەوێ پارەكــەی زیاد دەداتەوە كە ئەمەشــیان 
لەسەر كاغەز تۆمار كراوە. كۆی بەڵگەكانی ئەم 
كەیســە لەرۆژی یەكەمەوە تاوەكو دوایین رۆژی 
چارەسەربوونی كێشەكە، لە ئەرشیفی بنكەكەدا 

هەڵگیرابوون".
رۆژنامــە  دەســت  فایلانــەی  ئــەو  لەنــاو 
ئەمریكییەكە كەوتووە سكاڵا و كێشەی سەیریان 
تێدایە. شــەڕی نێوان منداڵانی گەڕەك، شــەڕە 
جنێــوی نێوان دوو كەس، شــەڕی نێــوان دوو 
كــەس، رفاندنی جزدانــی ئافرەتێك لــە بازاڕ. 
زۆربەی ئەوانەی )نیویــۆرك تایمز(ی ئەمریكی 

قسەی لەگەڵ كردوون، دان بە دڕندەیی داعشدا 
دەنێــن، بــەڵام دەشــڵێن پۆلیســی داعــش لە 

پاراستنی نەزمی شارەكەدا سەركەوتوو بووە.
لــە یەكێك لــە فایلەكانی بنكەی پۆلیســی 
داعــش لــە تلكێف كەیســێك هەیە كە باســی 
كێشــەی سێ شوان لەگەڵ جووتیارێك دەكات. 
بە گوێرەی فایلەكە كە ژمارە 393ی لەســەرە، 
سێ شوانەكە لە جووتیارەكەیان داوە. پۆلیسی 
داعــش لەو حاڵەتانــەدا داوای لە تۆمەتبارەكان 
كردووە داوای لێبوردن لە خاوەن سكاڵاكە بكەن 
و بەڵێــن بدەن تاوانەكە دووبــارە نەكەنەوە. لە 
فایلی 393دا هەر ســێ شوانەكە نووسراوێكیان 
واژۆ كردووە كە تێیدا هاتووە "من هێرش ناكەمە 
ســەر برای موســڵمانی خۆم ئەحمەد محەممەد 
قادر و جنێوی پێنادەم، رێگەش نادەم مەڕەكانم 

بچنە ناو زەوییەكەوە كە هی موسڵمانان بێ".
بەدەستهێنانی دڵی خەڵكی مووسڵ

هەرچەند داعش بۆ گرتنی شــارەكان پەنا بۆ 
دروستكردنی ناكۆكی و بەكارهێنانی توندوتیژی 

دەبــرد، بــەڵام دوای داگیركردنــی ناوچــەكان 
میكانیزمی دیكەی بۆ بەدەستهێنانی دڵی خەڵكی 
شارەكە بەكاردەهێنا، یەكێك لەو میكانیزمانەش 
گوێگرتن بــۆ ســكاڵا و داواكارییەكانی خەڵكی 
ناوچەكــە بــووە. ئەمیرێكی داعش كە ئێســتا 
لــە گرتووخانەیەكــی عێراقە ئەمە پشتڕاســت 
دەكاتەوە و باس لەوە دەكات چۆن لێكۆڵینەوەی 
جیدییان لەســەر كەیســی قەرزێــك دەكرد كە 

هەموو پارەكە نەدەگەیشتە پێنج دۆلار.
ئەمیرەكە لەوبارەیــەوە بە )نیویۆرك تایمز( 
دەڵێ: "ئێمــە دەمانزانــی ئەگەر دادپــەروەری 
پێشــكەش بە خەڵــك بكەین، ئــەوە دەتوانین 
دڵــی خەڵكیــش بەدەســت بهێنیــن". لەگــەڵ 
بڵاوبوونــەوەی ئــەو دەنگۆیەشــدا كــە داعــش 
حەقی خەڵــك وەردەگرێتەوە، ژمارەیەكی زۆری 
دانیشــتووانی ناوچەكانی ژێر دەسەڵاتی داعش 
ســكاڵاكانی خۆیان ئاراســتەی پۆلیسی داعش 
كرد. لەناو ســكاڵاكاندا فایلی تێدایە بۆ كێشەی 
قەرزێك بە بەهای 119 دۆلار، قەرزەكە بۆ ساڵی 

2010 دەگەڕێتەوە، واتە چوار ساڵ پێش ئەوەی 
داعش دەست بەسەر ئەوێدا بگرێ. 

ئەحمەد رەمزی سەلیم، دوكاندارێكی تەمەن 
26 ســاڵ لە تلكێف، لە ســەردەمی دەسەڵاتی 
داعشــدا سێ جار سكاڵای لەدژی ئەو كڕیارانەی 
تۆمــار كردبوو كە ئامــادە نەبــوون قەرزكەیان 
بدەنــەوە. رۆژنامەكــە توانیویەتــی یەكێــك لە 
فایلەكانی ئەو ســێ سكاڵایە لە بنكەی پۆلیسی 
تلكێف بدۆزێتەوە كە تێیدا هاتووە گۆشتفرۆشێك 

ئامادە نییە قەرزەكانی ئەحمەد بداتەوە.
دوكاندارەكە دەڵێ لەســەردەمی دەســەڵاتی 
حكومەتی عێراقدا لەو گۆشتفرۆشــە دەپاڕایەوە 
بۆ ئەوەی قەرزەكەی ســاف بكات، بەڵام داعش 
یەكسەر كێشەكەی چارەسەر كرد، چونكە چوار 
رۆژ دوای تۆماركردنی سكاڵاكە، گۆشتفرۆشەكە 
ســەردانی بنكــەی پۆلیســی داعشــی كــرد و 

قەرزەكەی دایەوە.
خێرابوونی پرۆســەكە ئەوەندە پەیوەندی بە 
رێكوپێكی كاركردنی ئیداریی داعشــەوە نەبوو، 

هێندەی پەیوەندی بەو وێنە ترســناكەوە هەبوو 
كــە داعــش لــە رۆژانی پێــش و پــاش گرتنی 
مووســڵدا دەربارەی خۆی نیشانی دابوو. داعش 
بــە ســەركوت خەڵكی ژێــر دەســەڵاتی خۆی 
گەیاندبــووە ئــەو قەناعەتەی دەبــێ گوێڕایەڵی 
ئەحمــەد  بــن.  دادوەرییەكــەی  سیســتەمە 
لەمبارەیەوە بە )نیویــۆرك تایمز( دەڵێ: "هەر 
ئــەوەش بەس بوو بۆ ئــەوەی داواكراوەكان زوو 
ســەردانی پۆلیــس بكــەن، چونكــە خەڵك لە 
داعش دەترسان، ئەگەر كەسێك زانیبای بنكەی 
پۆلیســی داعش بانگی كردووە، هەموو شتێكی 

دەكرد بۆ ئەوەی خۆی دەرباز بكات".
زۆرینــەی ئەو كەیســانەی دەســت )تایمز( 
كەوتــوون لە بنكەی پۆلیــس یەكلاكراونەتەوە، 
بــەڵام هەندێك كەیســیش هــەن كــە رەوانەی 
دادگای شــەرعی كــراون، لەوانــەش كەیســی 
ژمــارە 407، كــە تێیــدا ئافرەتێــك ســكاڵای 
لەدژی مێردەكەی تۆمار كردووە لەســەر ئەوەی 
لەبەرچاوی خەڵك لێیــداوە. ئەو فایلەش وەكو 
هەموو فایلەكانی دیكە ژمارە، رێكەوت و كاژێری 
هەموو پرۆســەكەی بەســەرەوەیە و هەمووشی 
لەناو ئەرشیفی پۆلیس و دادگای شەرعی داعشدا 

پارێزراون.

خەڵكی مووسڵ لە پۆلیسی داعش رازی بوون

ئەندامی هۆزێكی عەرەب

شەوانە بە 
چەكەوە لە سەربان 
دەخەوین، چاوەڕێی 
هێرشی دووبارەی 
داعشین

دانیشتوویەكی مووسڵ

داعش باشتر 
لە حكومەت 
دادپەروەری 
جێبەجێ دەكرد

داعش بە سەركوت خەڵكی ژێر دەسەڵاتی خۆی گەیاندبووە ئەو قەناعەتەی دەبێ گوێڕایەڵی سیستەمە دادوەرییەكەی بن

گومان دەكرێت نزیكەی 10 هەزار چەكداری داعش لە عێراق و سووریا مابن

بە ئاگاداریی مەلا مستەفا كارم 
لەگەڵ موخابەراتی بەعس دەكرد

رووداو: تۆ ناســناوت گابارییە و لە حەســەكە لە 
دایكبووی، ئەمە چۆنە؟

ئیبراهیم گاباری: گاباری عەشیرەتە، نزیكەی 300 
ســاڵ لەمەوبەر لە چیای گابارەوە روویان لە شنگال 
كــردووە. ســاڵی 1934 لــە گوندەكانی شــنگالەوە 
چووین بۆ ســووریا، ئێستا 45 گوندمان لە ناوچەی 
عاموودا و حەســەكە هەن. مــن لە گوندی كەژێ لە 

حەسەكە لەدایكبووم.
رووداو: ئەوكات عەرەب لە حەسەكە هەبوون؟ 

ئیبراهیــم گابــاری: بەڵێ، عەشــیرەتی جبوور و 
شــەمەر هەبــوون، بەڵام هەتا بەعس نەهاتنە ســەر 

حوكم هیچ كێشەیەكمان لەگەڵیان نەبوو.
رووداو: عەشــیرەتی ئێــوە چــۆن كەوتنــە بــەر 

هەڵمەتی كەمەری عەرەبی؟
ئیبراهیــم گابــاری: عەشــیرەتەكەمان بەناوبانگ 
بــوو بە كوردپەروەری و نیشــتمانپەروەری. ئەوكات 

محەممــەد تەڵــەب هیــال، ســەرۆكی موخابەراتی 
ســووریا بــوو لە ســەردەمی یەكێتییەكــەی جەمال 
عەبدولناسر، ئەو كەمەرە ئەو دروستی كرد، بیرۆكەی 
ئەو بوو، باســی هەمــوو عەشــیرەتە كوردییەكانی 
كردبوو، لە باسی عەشیرەتەكەی ئێمەدا نووسیبووی 
"الاكثــر عنصریا، الاكثر كوردیا". زۆر بە مەترســیدار 

باسی كردبووین، ئەوەش شەڕەفێك بوو بۆ ئێمە.
رووداو: كە پارتی دیموكراتی كوردستانی سووریا 

دروستبوو، ئێوە تێكەڵی بوون؟
ئیبراهیم گاباری: نەخێر من لە رۆژئاوا حیزبایەتیم 

نەدەكرد؟
رووداو: بــەڵام لە كۆتایی شەســتەكاندا رۆژئاوات 
بەجێهێشــت و هاتیتە باشــووری كوردستان، ئەمە 

چۆن بوو؟
ئیبراهیم گاباری: ئێمە عاشقی پێشمەرگە بووین، 
پێشمەرگە لەلای ئێمە شتێكی پیرۆز بوو، شەو و رۆژ 
گفتوگۆمان لەســەر شۆڕشی ئەیلول و جەنابی مەلا 
مســتەفا دەكرد. مەلا مستەفا بەلای ئێمەوە غاندی 

بوو، ماوتسی تۆنگ بوو، پێغەمبەری كوردان بوو. 
رووداو: باس لەوە دەكرێ كە موخابەراتی سووری 
دەســتی لــەوەدا هەبوو ئیبراهیم گابــاری بنێرێ بۆ 

باشووری كوردستان، ئەوە تا چەند راستە؟
ئیبراهیــم گابــاری: ئــەوە هەمــووی تەحلیلاتە، 
موخابــەرات هیــچ ئــاگاداری هاتنی مــن نەبووە بۆ 
نێو شــۆڕش. تەمەنەكەشــم كەم بوو، ســەركردەی 
هیچ پارتێك نەبــووم تاوەكو موخابەرات پەیوەندیم 
پێوە بكات. باوكم زۆر هانی دام، چونكە كەســێكی 

نیشتیمانپەروەر بوو، دۆستی ساڵح یوسفی بوو.
رووداو: تۆ ساڵی 1969 – 1970 دێیتە باشووری 
كوردســتان، ئەوكات كورد خەریكی دانوستاندن بوو 
لەگەڵ بەغدا، تۆ كە هاتی پەیوەندیت بە كێوە كرد؟
ئیبراهیــم گاباری: یەكەمجار چووم بۆ شــنگال، 
دواتر چووم بۆ مەكتەبی سیاسی پارتی لە ناوپردان. 
لــەوێ جەنابــی كاك مەســعود و كاك ئیدریســی 

رەحمەتیم بینی. 
رووداو: بــەڵام ئەوانــە كەســانێك بــوون زۆر بە 
ئاســانی نەتدەتوانــی تێكەڵاویان ببــی، تۆ چۆن وا 

بەزوویی ئەوانت ناسی؟
ئیبراهیم گاباری: كاتێك من هاتم عەلی شنگالی 
لــە شــنگال بوو، كوردی شــنگال، ئاغای شــنگال، 
هەروەهــا مەحموود عەبدولڕەحمان باوكی رەحمەتی 

كاك ســامی عەبدولڕەحمــان، بە عەلی شــنگالییان 
گوت ئەوە كوڕی حاجی محەممەدە كە بە كەسێكی 
كوردپەوەر و نیشتمانپەروەر ناسراوە. ئەو منی هێنا 
بۆ ناوپردان و لەوێ باســی منی بۆ كاك مەســعود 
و كاك ئیدریــس كــرد. لەوێ ماوەیــەك مامەوە، بە 
كاك ئیدریســم گوت حەز دەكەم خوێندنەكەم تەواو 
بكەم. نووسراوێكی بۆ كردم بۆ لقی سلێمانی، فاخیر 
مێرگەسووریی رەحمەتی لەوێ بوو. ئەویش پێیگوتم 
وەرە لام لــە ســلێمانی. لەوێ زۆر هــاوكاری كردم، 
پەیوەندی بە ســەرۆكی زانكۆی سلێمانییەوە كرد و 
گوتــی تۆ قبــوڵ كرای. چووم بۆ زانكــۆ و لەوێ لە 
هەندەسەی مەدەنی وەرگیرام، بەڵام لەبەر ئەوەی بە 

ئینگلیزی بوو نەمتوانی بخوێنم.
رووداو: لە كۆنگرەی هەشتی پارتی بەشداربووی، 

دەكرێ باسی كۆنگرەكە بكەی؟
ئیبراهیــم گابــاری: ئــەوكات حەبیــب محەممەد 
كەریــم ســكرتێری پارتی بــوو، پەیوەنــدی لەگەڵ 
ســەڵاح بەدرەدین باش بــوو، كەمێكیش چەپ بوو، 
داوەتــی كۆنگــرە كرابــوو، جەماعەتی ئێمــە لەوانە 
حەمید دەروێش، جگەرخوین كە زانیان دەعوەتنامە 
بۆ ســەڵاح چــووە، ئەوان بەبــێ دەعوەتنامە هاتن، 
چونكــە جەماوەریــان نەدەمــا. ئەوان كــە هاتن لە 
هوتێلێــك دانران لەنزیك ناوپردان، بەڵام كە كۆنگرە 
دەستیپێكرد، تەنیا سەڵاح بەدرەدین بەناوی كوردی 
رۆژئاوا لە كۆنگرە بەشــداربوو. كە كاتی قسەكردنی 
ئەو هات بە عەرەبی قســەی كرد و بە باشــە باسی 
حیزبی بەعســی كــرد و بە خراپیش باســی ئێرانی 
كرد و گوتی پۆلیســی ناوچەكەیە، مەلا مســتەفاش 
نەیزانیبوو ئەوە كێیە، گوتبووی: "ئەو كەرە كێیە؟". 
گوتیان ئەوە نوێنەری حیزبە كوردییەكانی رۆژئاوای 
كوردستانە. مەلا مستەفا گوتی: ئەوە كێ داوەتنامەی 
بــۆ ناردووە؟ گوتیان حەبیب كەریــم. دوای كۆنگرە 
حەمیــد دەروێــش و جگەرخویــن مەلا مســتەفایان 
بینیبــوو، گوتبوویان ئــاوا نابێ، ئێمــەش كوردین، 
نوێنەری دیكەی سەربەخۆش هەن. مەلا مستەفاش 

گوتــی كۆنگرەیەك بكەن و یەكێك هەڵبژێرن. دوای 
ســاڵێك لــە بامەڕنــێ كۆنگرەیەكیــان كــرد، لەوێ 
ســەربەخۆكان هاتــن. دەهــام میرۆیــان هەڵبژارد. 
دەهــام میرۆ لەوێ گوتی ئەگــەر حەمید دەروێش و 
جگەرخویــن بگەڕێنەوە ســووریا، ئێمە ناتوانین كار 
بكەین، مەلا مســتەفا داوای لە حەمید دەورێش كرد 
لەوێ بمێنێتەوە. سەڵاح بەدرەدینیش مایەوە. سەڵاح 
بەدرەدین ســێ مانگ لێرە وەكو بەندكراوێك وابوو، 
بە حەبیب كەریم-ی گوتبوو من ئیستیقالە دەكەم و 
دەچمەوە. ئەویش بە مەلا مستەفای گوتبوو، بارزانی 
گوتبووی با بڕوا. كە رۆیشت پەیوەندی لەگەڵ حیزبی 

بەعس و فەلەستینییەكان دانا.
رووداو: كەوتە دژایەتی شۆڕش و مەلا مستەفا؟

ئیبراهیــم گابــاری: بەڵــێ. بە ئاشــكرا دژایەتی 
دەكرد.

رووداو: دەیتوانی سەردانی عێراق بكاتەوە؟
ئیبراهیم گاباری: بەڵێ چونكە پەیوەندی لەگەڵ 
بەعســییەكان دانابــوو. ئــەو قوتابــی بــە مینحەی 
بەعســی عێراق دەناردە دەرەوە. حەمید دەروێش و 
جگەرخوین و رەشــید حەمۆ لە كوردســتان مانەوە. 
خولێكی كادیران كرایەوە لە بەغدا مەلا مســتەفا بە 
حەمید دەروێشــی گــوت تۆ دەبیتە بەرپرســی ئەو 
خولــە. كە خولەكە تــەواو بوو گەڕایــەوە، داوای لە 
مەلا مســتەفا كرد بگەڕێتەوە سووریا. مەلا مستەفا 
پێیگوتبــوو بڕۆ، بەڵام دەگەڕێیتــەوە ئێرە، ئەویش 
گوتبووی بەڵێنی شــەرەف بــێ بگەڕێمەوە. حەمید 
دەورێــش رۆیشــت و نەگەڕایەوە. پاشــان لەلای من 
گوتی خیانەتم لە مەلا مستەفا كرد، ئەوە ئیعترافێكی 
زۆر پیاوانە بوو. بەڵام بەداخەوە هەڤاڵانی لە حیزب 

رێگەیان پێنەدابوو بگەڕێتەوە.
رووداو: بــەڵام حەمیــد دەروێــش دەڵێــت مــەلا 

مستەفا وەكو كوڕی خۆی سەیری دەكرد؟
ئیبراهیم گاباری: راستە، مەلا مستەفا زەعیم بوو 
بــە زۆر كەســی دەگوت كوڕم. بــەڵام كاك ئیدریس 
وا نەبــوو، قســەی دەكــرد، كاك مەســعودیش هیچ 
بۆچوونی نەدەدا. كاك ئیدریس بە ئاشــكرا دەیگوت 
حەمید خیانەتی كردووە. پەیوەندی كاك ئیدریس و 
حەمید بەو شێوەیە نەبوو كە حەمید باسی دەكات.

دەزگای  جاسووســی  دەبیتــە  تــۆ  رووداو: 
موخەبەراتی عێراق بەســەر شۆڕشــی كــورد و مەلا 

مستەفاوە، ئەمە چۆن بوو؟
ئیبراهیــم گاباری: وەك پێشــتر باســم كرد، كە 
لــە كۆلێژی ئەندازیاری زانكۆی ســلێمانی وەرگیرام، 
نەمتوانی بخوێنم. فاخیر مێرگەسووری كاغەزێكی بۆ 
نووســیم بۆ لای عــادل موراد كە ئــەوكات لە بەغدا 
بوو. كاك ســامی عەبدولڕەحمانیش لە بەغدا وەزیر 
بــوو، لەوێ كاك ســامی پێیگوتم تۆ بە پاســپۆرت 
نەهاتووی، پێویســتە ببی بە پەنابەری سیاســی بۆ 
ئــەوەی بتوانی لە زانكۆ بخوێنی. لەوێ لە زانســتە 
سیاســییەكانی زانكــۆی موستەنســرییە وەرگیرام. 

لــە ماوەی حەوت رۆژدا بووم بە پەنابەری سیاســی 
و 45 دیناریشــیان دامێ. ســێ مانگ بــوو لە زانكۆ 
دەوامم دەكرد، موخابەراتی عێراقی بەدوایاندا ناردم، 
گوتیــان ئێمــە زانیاریمــان لەبارەی تــۆوە هەیە كە 
كوڕێكی باشی، حەز دەكەین لەگەڵ ئێمە كار بكەی. 
پێمگوتــن ناتوانم لەگــەڵ ئێوە كار بكــەم، چونكە 
لەگەڵ پارتی دیموكراتی كوردستان كار دەكەم. ئێوە 
و پارتی ئێستا هاوپەیمانن. گوتیان نەخێر، هەندێك 
شــت هەیە، دواتر دەیزانی. پێمگوتن با بیرێكی لێ 
بكەمــەوە. گەڕامەوە ناوپــردان و بابەتەكەم بۆ مەلا 
مستەفا و كاك مەسعود و كاك ئیدریس باسكرد، مەلا 
مســتەفا پێیگوتم ئەگەر ئاگات لە خۆت نەبێ، نازم 
گزار )بەڕێوەبەری گشتی ئەمنی عێراق لە سەردەمی 
ئەحمەد حەســەن بەكر( دەتكــوژێ. ئەگەر دەتوانی 
ئیشیان لەگەڵ بكەی، ئێمە مەجالت پێدەدەین، بەڵام 

ئەگــەر متمانەت بە خۆت نەبــێ، دەتكوژن. منیش 
گوتم دەتوانم. 

رووداو: تۆ لە نزیكەوە نازم گزارت بینی، لەگەڵی 
دانیشتووی؟

ئەحمــەد  باســم  بەڵــێ،  گابــاری:  ئیبراهیــم 
ئەعرەجی، بەرپرسی قیودی نهێنی بوو، راستەوخۆ 

پەیوەندیم لەگەڵ ئەو هەبوو. نازم دەهات لەگەڵمان 
دادەنیشــت، بــەڵام یەك قســەی نەدەكــرد، ئەگەر 
پرســیارێكی هەبووایە دەینووســی و دەیدایە باسم. 
گزار چاویلكەیەكی رەشــی لەچاو دەكرد، بۆ ئەوەی 

نەناسرێتەوە، بەڵام من دەمزانی ئەوە نازم گزارە.
رووداو: بــەڵام تۆ چۆن توانیبووت لە یەك كاتدا 
پەیوەندیــت لەگــەڵ موخابەراتی عێراق و شــۆڕش 

هەبێ.
ئیبراهیم گاباری: من پەیوەندی راستەوخۆم لەگەڵ 
مەلا مستەفا و كاك ئیدریس و كاك مەسعود هەبوو. 
ئیدی ئەوە ئیشكالی بۆ دروستكردبووم لەگەڵ شەكیب 

عەقراوی كە ئەوكات بەرپرسی دەزگای پاراستن بوو. 
چونكە كارەكان بەبێ ئاگاداری شەكیب كرابوون. من 
ئەوكات سەرم لەو یارییە موخابەراتیانە دەرنەدەچوو. 
مەلا مســتەفا دەیویست من لەلای موخابەرات بەهێز 
دەربكەوم. دوو شت هەبوو كە منی لەلای موخابەرات 
بەهێز كردبوو، یەكەم: مەلا مستەفا پێیگوتم ئیبراهیم 
لەلای خۆت بنووســە: تهران نەك تەهران. شــەوێك 
جێبێــك هاتە حاجی ئۆمەران، رەقەمەكەی هێندە و 
هێندە بوو، كەســێكی تێدابوو ناوی كیسەچی بوو، 
كابرایەكی قژ درێژ بوو، قەمســەڵەیەكی عەسكەری 
لەبەردابوو، پێشــمەرگە گونیەی پڕ لە كاغەزیان لە 
جێبەكــە دەهێنایە خوارەوە. زۆر رێزیان لەو كابرایە 
گرت و دوو ســێ ســەعات مایەوە و رۆیشــت. هەر 
كاتێــك دەچووم بــۆ بەغدا یەكســەر كۆبوونەوەیان 
لەگــەڵ دەكــردم. بەڵام مەلا مســتەفا ئامــۆژگاری 

كــردم گوتی زانیارییــەكان زۆر بە گرنگی وەرمەگرە 
و پێیانبڵــێ فڵانــە زانیاری هەیــە، ئایا بە كەڵكتان 
دێت یان نا. كاتێك باســی جێبەكەم بۆ كردن، زۆر 
گرنگییــان پێدا. گوتیان ژمارەی ئۆتۆمبێلەكە چەند 
بوو؟ بە فارســی بۆم نووسین، رەقەمەكە زەرد بوو، 
عەســكەری بوو، ناوی كیســەچی بوو. ئەم زانیارانە 
بــەلای ئەوانەوە زۆر گرنــگ بوون، وەكو تەقینەوەی 
بۆمبێك وابوو، گوتیان قســەكانی تۆ لە هی هەموو 

بەكرێگیراوەكانمان راستترن. 
شــتی دیكەش، كۆبوونەوەی مەكتەبی سیاســی 
نهێنی بوو، پێمدەگوتن ســەبری بۆتانی، بەرپرسی 
ئەرشــیفی مەكتەبی سیاســییە، زۆر برادەری منە. 
جاروبار كە سەبری بۆتانی دەردەچێ، من لە شوێنی 
ئەو دەبم. كۆپی كۆبوونەوەكانی مەكتەبی سیاســی 
وەردەگرم. مەحزەری كۆبوونەوەی مەكتەبی سیاسی 
بــە زۆر شــێواز بۆیان دەچوو، بــەڵام كاتێك كۆپی 
ئەرشــیفیان بۆ بــاس دەكەی، زۆرتــر متمانە بە تۆ 

دەكەن، نەك بەكرێگیراوەكانی دیكە.
رووداو: موخابەراتــی عێراقــی داوات لێدەكــەن 
وێنەیەك لەگەڵ مەلا مستەفا بگری، ئەمە چۆن بوو؟
ئیبراهیم گاباری: ئەوان پێیانگوتم تۆ راستەوخۆ 
لەگەڵ مەلا مستەفا دادەنیشی، گوتم بەڵێ. گوتیان 
باشە دەتوانی وێنەیەكی لەگەڵ بگری؟ گوتم: بەڵێ. 
گوتیان زەحمــەت نییە، گوتم نەخێر. گوتیان چۆن 
داوای لێدەكــەی؟ گوتــم: پێیدەڵێــم ئەزبەنی حەز 
دەكەم وێنەیەك لەگەڵ تۆ بگرم بۆ كەسوكارەكەمی 
دەنێرم لە سووریا. گوتیان دە باشە تاقیبكەوە. هاتم 
بابەتەكەم بۆ مەلا مســتەفا گێڕایەوە. گوتی باشە. 
مەلا مســتەفا لە حاجــی ئۆمــەران ژووری تایبەتی 
هەبــوو بۆ پێشــوازی لەگــەڵ ژوورێكی گشــتی. بە 
پێشــمەرگەكانی گوت بانگی ئیدریس بكەن. گوتی: 
ئیدریس وێنەیەكی من و ئیبراهیم پێكەوە بگرە. مەلا 
مستەفا گوتی دەستی خۆت لەسەر كورسییەكەی من 
دابنێ. ئەوكات كامێرای فەوری هەبوو، مەلا مستەفا 
ســەیری رەســمەكەی كــرد و گوتی رەســمەكەیان 
بــدەرێ. دوایی تێگەیشــتم كە مەلا مســتەفا بۆچی 
گوتــی دەســت لەســەر كورســییەكەی دابنێــم، بۆ 
ئەوەی بوو موخابەرات گومان نەكەن كە رەســمەكە 
دەستكاری كراوە و ساختە كراوە. كاتێك موخابەرات 
وێنەكەیان بینی، سەریان سوڕما و گوتیان واتە مەلا 

مستەفا متمانەی بە تۆ هەیە!
رووداو: موخابەراتی عێراقی دەیانەوێ لە رێگەی 

تۆوە مەلا مستەفا تیرۆر بكەن، ئەوە چۆن بوو؟
ئیبراهیم گاباری: مەلا مستەفا دەیگوت ئیبراهیم 
ئەوانــە شــتێكیان لەژێر ســەردایە. تۆ هــەوڵ بدە 
بەڵگەیەكیان لێوەربگرە. گوتم باشــە. كاتێك ساڵی 
1972 قائیمقامــی شــنگال كوژرا. ئەوان یەكســەر 
بەدوایاندا ناردم و گوتیان پێویســتە مەلا مســتەفا 
بكــوژرێ. پێمگوتــن من ناتوانــم ئــەو كارە بكەم. 
گوتیــان ئەگەر هەندێك ژەهرت بدەینێ، دەتوانی لە 
نێو خواردنەكانی مەتبەخی پێشمەرگەكانی بكەی؟ 
منیش گوتم دەتوانم، بــەڵام ئامانجەكەی ئێوە مەلا 
مستەفایە یان پێشمەرگە؟ چونكە مەلا مستەفا لەو 
مەتبەخــە نان ناخوات، لــە ماڵی خۆی خواردنی بۆ 
دێت. چایشــی بە تایبەتی بۆ دێــت. ئەوان گوتیان 
نەخێر ئێمە سەری مارەكەمان دەوێت. گوتیان بەیانی 
وەرە كۆبوونەوەیــەك دەكەین، بەیانی هاتن گوتیان 
تــۆ دەچیتە ئەوێ جانتایەكت پێیە، جانتایەكی لەو 
شێوەیەت دەدەینێ، لە نێو جلەكانت دەیشاریتەوە، 
جانتاكەی خۆشت بە دەســتەوە دەگری. تۆ لەگەڵ 
جەرجیــس فەتحوڵــا لــە ژوورێك دەخــەوی، مەلا 
مســتەفا بە شــەو دێت. كاتێك مەلا مســتەفا دێتە 
ژوورەوە، جانتاكــە تەوقیــت دەكەیــت و دەچیتــە 
دەرەوە. لەوێ ســواری ســەیارەیەك دەبیت و دێیتە 
رواندز. لەوێش فڕۆكەیەكت بۆ ئامادە دەكەین، دوای 
سەعاتێك بۆمبەكە دەتەقێتەوە. ئەگەر ئۆتۆمبێلیش 
نەبوو تۆ لــەوێ دوور دەكەویتەوە، كاتێك بۆمبەكە 

دەتەقێتەوە كەس لەوێ نامێنێ.
رووداو: تۆ چۆن شۆڕشت ئاگادار كردەوە؟

ئیبراهیم گاباری: من قسەم لەگەڵ كاك مەسعود 
كــرد و گوتــم ئــەوان زۆر بە پەلەن بــۆ ئەنجامدانی 
كارەكە. كاك مەســعودیش گوتی كێشە نییە، ئێمە 
وشــەی نهێنییت بــۆ دادەنێین بــۆ بازگەكانمان كە 

گەیشتیتە بازگەی بەرزێوە، بە بێتەل پەیوەندیم پێوە 
بكە. لە بەغدا دەورەیەكیان پێكردم لەسەر چۆنیەتی 
تەقاندنەوەی بۆمب. دوایی بە سێ ئۆتۆمبێل منیان 
لە رێگەی مووســڵەوە هێنایە هەولێر، لە هەولێریش 
ئۆتۆمبێلێكی فۆڵكس واگن هات و شوفێرەكەی گەنج 
بوو، مەدەنی بوو، هاتین بۆ بەرزێوە، كەسێك لەوێ 
بوو بەناوی سابیر، پێویست بوو ئۆتۆمبێلەكە زۆر بە 
وردی بپشــكنرێ. بە سابیرم گوت تەلەفۆنت هەیە، 
گوتــی نەخێــر پچڕاوە. ئێ ئەگەر بمپشــكنن و ئەم 
جانتایە بدۆزنەوە، هەتا مەســەلەكەیان تێدەگەیەنم 
رەنگــە بمكــوژن. گوتــم ســابیر وەرە كارم پێتــە. 
وەفدێكی نهێنی دێت بۆ ئێرە، من ســەعاتێك پێش 
ئــەوان هاتووم كاك مەســعود پێیگوتم تەلەفۆنم بۆ 
بكــە. ئەگەر تۆ دوامبخــەی دواتر بەرپــرس دەبی. 
پێویستە بە ســەعاتێك پێش گەیشــتنی وەفدەكە 
مــن بگەمە لای كاك مەســعود. ئەویش گوتی بەبێ 
پشــكنین بڕۆ. ئیدی هاتم بۆ گەڵاڵە، سەنتەرێكمان 
لــە گەڵاڵە هەبــوو، گەنجێك لەوێ بــوو، گوتم حەز 
دەكەم لەگەڵ كاك مەســعود قســە بكــەم. گوتی: 
چی؟ نابێ بڕۆ. گوتم باشە لەگەڵ فەرەنسۆ حەریری 
قسە دەكەم، گوتی باشە لەگەڵ فەرەنسۆ مەعقولە. 
تەلەفۆنی بۆ كرد، لەگەڵ ئەو قسەم كرد و پێمگوت 
من فڵان كەسم، ئەویش گوتی من تۆ دەناسم. گوتی: 
چیت دەوێ. گوتم كێشــەیەكم لەگەڵ كاك مەسعود 
هەیە و نهێنییە، پێویســتە قسەی لەگەڵ بكەم. بە 
كاك مەسعودی گوت ئەوە ئیبراهیم گابارییە، ئەویش 
یەكسەر گوتی لاسلكییەكە بدە بە من. كاك مەسعود 
گوتــی ئیبراهیــم تۆی. گوتم بەڵــێ. گوتی: چۆنی. 
منیش گوتم :"زۆر زۆر زۆر باشم" )ئەوە كۆدی نهێنی 
نێوان من و كاك مەسعود بوو( ئینجا گوتی لە كوێی؟ 
منیش گوتم لە گەڵاڵەم. گوتی: لەوێ بە، ئێستا دێم. 
یەكسەر سێ سەیارەی نارد، عەبدولموهەیمن هات و 
پێیگوتبوو جانتاكە لە شوێنێكی دوور دابنێن نەوەك 
بتەقێتــەوە، ئیبراهیم بێنــن و وەرن. كــە هاتمەوە 
حاجی ئۆمەران مەلا مســتەفام بینی، منی ماچ كرد 
و گوتی كارێكی باشت كرد. هەر ئەو شەوە بروسكە 

كرا كە رۆژنامەنووســێك هاتووە ویســتوویەتی مەلا 
مستەفا تیرۆر بكات. هەواڵەكە بڵاوبووەوە، بۆ بەیانی 
سەدام حوسێن و ئەحمەد حەسەن بەكر بروسكەیان 
نارد و گوتیان ئێمە ئاگاداری ئەو بابەتە نین، ئەگەر 
رۆژنامەنووســێك بەناوی بەعس هاتبێ ئەوە درۆیە. 
ئێمە ئامادەین لێكۆڵینەوە بكەین. لێژنەی لێكۆڵینەوە 
هات، بەڵام مەلا مستەفا رازی نەبوو، گوتی دەبێ لە 

حاجی ئۆمەران بكرێ.
رووداو: لێژنەكەی بەغدا چەند كەس بوون؟

ئیبراهیــم گابــاری: لێژنەكــە پێكهاتبــوون لــە 
ئەنجوومەنــی  ئەندامــی  ســامەڕایی،  عەبدولخالــق 
سەركردایەتیی شۆڕش، موكەڕەم تاڵەبانی لە بەرەی 
نیشتمانی، عەزیز شەریف، سكرتێری لێژنەی ئاشتی. 
لێژنەی پارتیش پێكهاتبوون لە كاك ئیدریس و كاك 
مەســعود و حەبیب كەریم و د.مەحموود عوسمان و 

سامی عەبدولڕەحمان.
رووداو: جانتاكە چی بەسەرهات؟

ئیبراهیــم گابــاری: دواتر جانتاكەیان پشــكنی، 
بیرمە عەزیز عەقراوی و كەسێكی دیكە كە مەسیحی 
بــوو، ناوەكەیم بیــر نەماوە، جانتاكەیان پشــكنی. 
بۆیان دەركەوت ئەو كەرەســتەیەی لە ئامادەكردنی 
قونبەلەكــە بەكارهاتووە لــە دەرەوە هاتووە. ئەگەر 

بتەقیبایە كەس لەوێ نەدەما.

ئیبراهیم گاباری وردەكاریی پلانی تیرۆركردنی مستەفا بارزانی دەگێڕێتەوە

ئیبراهیم گاباری، لەلایەن دەزگای موخەبەراتی عێراقییەوە راسپێردرابوو كە مەلا 
مستەفا بارزانی تیرۆر بكات، گاباری كە كوردی رۆژئاوای كوردستانە و ساڵانێكی 

زۆر لە نێو شۆڕشی باشووری كوردستاندا بووە، بە ئاگاداریی مەلا مستەفا دەبێتە 
جاسووسی دەزگای موخابەراتی عێراق، لەم هەڤپەیڤینەدا لەگەڵ )رووداو( باسی 

وردەكاری هەوڵی تیرۆركردنی مەلا مستەفا لەلایەن دەزگای موخەبەراتی عێراقەوە 
دەكات. هەروەها باسی رووداوەكانی كۆنگرەی هەشتی پارتی دەكات كە لەو 

كۆنگرەیەدا مەلا مستەفا زۆر لە سیاسەتكاری كوردی رۆژئاوای كوردستان سەڵاح 
بەدرەدین تووڕە بووە، بە جۆرێك بۆ ماوەی سێ مانگ دەستبەسەری كردووە.

هەڤپەیڤین: كاوە ئەمین
رووداو - سلێمانی

بەشی یەكەم

كۆدێكی نهێنی 
لەنێوان من و كاك 
مەسعود هەبوو

سەڵاح بەدرەدین 
كە وازی لە شۆڕش 
هێنا پەیوەندی بە 
بەعسییەكانەوە 
كرد

حەمید دەروێش 
خیانەتی لە مەلا 
مستەفا كرد

گرتنی ئەم وێنەیەی ئیبراهیم گاباری لەگەڵ مەلا مستەفا لەسەر داواكاری موخابەراتی بەعس بووە

دەروازەی سەرزێری دەكرێتە نێودەوڵەتی 
رووداو  - دهۆك

حكومەتی هەرێمی كوردستان لەهەوڵدایە دەروازەی سنووریی سەرزێری لە نێوان باشوور و باكووری كوردستان، بكاتە نێودەوڵەتی 
و هاتوچۆی بازرگانیش لەو دەروازەیە بكرێت. بەپێی زانیارییەكانی )تۆڕی میدیایی رووداو( رۆژانە زیاتر لە 600 كەس لەو دەروازەیەوە 

هاتوچــۆ دەكــەن، خەڵكیش داوا دەكەن كارەكانی دەروازەكە فراوانتر بكرێت. ئێســتا حكومەت گرێبەســتی لەگەڵ كۆمپانیایەك كردووە، 
تاوەكــو رێگــەی دەروازەكــە چاك بكات و بارهەڵگر هاتوچۆی تێدا بكەن، زیاتــر لە 400 ملیۆن دیناریش بۆ پڕۆژەكە تەرخانكراوە و بڕیارە 

لە ماوەی حەوت مانگدا پڕۆژەكە جێبەجێ بكرێت.

ئابووری

رەوا عەبدوڵڵا
رووداو – هەولێر

لە مانگی پووشپەڕداین، پلەی گەرما بەرزە، سەرجەم 
پاوان و دارســتانەكانی كوردســتان لە ژێر هەڕەشــەی 
ســووتاندان، تیمەكانی وەزارەتی كشتوكاڵ و بەرگریی 
شارستانی لە ئامادەباشیدان، بەڵام قاسە خاڵییەكەیان 
رێگرە لــەوەی بتوانن لە ئەگــەری كەوتنەوەی ئاگر لە 
پووش و پەڵاش و دارستانەكان، بە كەمترین زیان لێی 

دەربچین.
بەپێی ئاماری وەزارەتی كشتوكاڵ و سەرچاوەكانی 
ئاو، لە هەشت ساڵی رابردوودا بەهۆی ئاگركەوتنەوەوە، 
یەك ملیۆن و 31 هەزار و 290 دۆنم دارســتان و پاوان 
ســووتاون، زۆرترین رووبەری سووتاویش لە سێ ساڵی 
رابردوودا تۆمار كراوە كە 559 هەزار و 469 دۆنم بووە 
و دەكاتە 57%ی تێكڕای رووبەڕی ســووتاوی هەشــت 

ساڵی رابردوو.
حوسێن حەمەكەریم، بەڕێوەبەری گشتیی دارستان و 
پاوان و رەزگەری لە وەزارەتی كشتوكاڵ و سەرچاوەكانی 
ئاو، دەڵێت: "بەهۆی قەیرانی داراییەوە، سێ ساڵە وەك 
پێویســت نەمانتوانیوە ئاگربڕ بۆ دارستان و پاوانەكان 
دروســت بكەین و پاكیان بكەینەوە، ئەمەش زیانەكانی 

ئاگركەوتنەوەی لە دارستان و پاوان زیاتر كردووە".
ئێســتاش كە بە وەرزی ئاگركەوتنەوە دادەنرێ، بە 
گوتەی حوسێن حەمەكەریم تەنیا لە 2%ی دارستانەكاندا 
هەڵمەتــی پاككردنــەوە و ئاگربڕ كــراوە. بۆیە دەڵێت: 
"98%ی دارســتان و پاوانەكانــی هەرێمی كوردســتان 
مەترســیی ســووتانیان لەســەرە، بەتایبەت ئەمســاڵ 
بارانێكی بــاش باریوە و گژوگیا زۆرە و پلەی گەرماش 

بەرزە".

رەوا عەبدوڵڵا
رووداو - هەولێر

بەهــۆی زوو پێگەیشــتن، بەرهەمــی بــاش و ئــەو 
خواستە زۆرەی لە شارەكانی عێراق لەسەر خەیار هەیە، 
جووتیارانی كوردستان 90%ی خانووە پلاستیكیەكانیان 
بەخەیار دەچێنن، زۆربەی بەرهەمەكەشــیان هەناردەی 
شارەكانی عێراق دەكەن، ئەمەش بووەتە دەستكەوتێكی 
باش بۆ جووتیاران و وای كردووە ساڵ بەساڵ بەرهەمی 

خەیار لە كوردستان زیاد بكات.
بەپێی ئاماری وەزارەتی كشــتوكاڵ و سەرچاوەكانی 
ئاو كە پشــتی بــە بەرهەمی هێنــراوی جووتیــاران لە 
كێڵگــەوە بــۆ گومرگەكان بەســتووە، لە پێنج ســاڵی 
رابردوودا بەرهەمی خەیار بەڕێژەی 40% زیادی كردووە، 
لــە 61 هــەزار و 85 تۆنەوە بووەتــە 100 هەزار و 552 
تۆن. دوای پڕكردنەوەی پێداویســتی ناوخۆش، زۆربەی 

ئەو بەرهەمە هەناردەی شارەكانی عێراق كراوە.

ئاگركەوتنەوە زۆرن، بەڵام بەپێی لێكۆڵینەوە لە هۆكاری 
ئاگركەوتنەوەكانی سێ ساڵی رابردوو، بۆمان دەركەوتووە 
زۆربەی ئاگركەوتنەوەكان بەهۆی كەمتەرخەمی، دەستی 
ئەنقەســت و پاشماوەی ئاگری شــوان و گەشتیاران و 

تۆپبارانی ئێران و توركیا روویانداوە".
بە گوتەی حوسێن حەمەكەریم، ئەو شێوازە كۆنەی 
بۆ كۆنترۆڵكردنی ئاگركەوتنەوە پەیڕەو دەكرێ، فراوانیی 
رووبەری دارستانەكان و نەبوونی رێگەوبان، مینڕێژكردنی 
هەندێــك لە دارســتانەكان و دروســتنەكردنی ئاگربڕ، 

زیانەكانی ئاگركەوتنەوەی چەند بەرامبەر كردووە.
پێیوایــە  كشــتوكاڵ  وەزارەتــی  بەرپرســەكەی 
پشتگوێخستنی یاساكانی دارستان و جێبەجێنەكردنی 
بەسەر ئەو كەســانەی بەدەستی ئەنقەست دارستان و 
پاوانــەكان دەســووتێنن، ژمــارەی ئاگركەوتنەوەكان و 
زیانەكانی زیاتر كردووە و وایكردووە خەڵكانێك بێ ترس 
بــۆ بەرژەوەندی خۆیان ئاگر لە دارســتان و پاوانەكان 

بەربدەن
لــە مــاددەی 22ی یاســای دارســتاندا هاتــووە 
"هەركەسێك داری بە تەمەن ببڕێتەوە، یان بە دەستی 
ئەنقەســت ئاگر لە دارستان و پاوان بەربدات، سزاكەی 
بەندكردنە بۆ ماوەیەك كە لە 6 مانگ كەمتر نەبێت و پێ 

بژاردنێك كە لە 5 ملیۆن دینار كەمتر نەبێت".
حوســێن حەمەكەریم دەڵێت: "بەداخەوە دادگاكان 

هــەن، ســاڵانە 90%یــان بەخەیــار دەچێندرێــن. هەر 
خانووێكیش بەگوێرەی خزمەت 8 تاوەكو 12 تۆن خەیار 
بەرهەم دەدات، بۆیە دەتوانین بڵێین ساڵی رابردوو تەنیا 
لە ســلێمانی زیاتــر لە 100 هەزار تــۆن خەیار بەرهەم 
هاتووە، ئەمە لەكاتێكدایە لە پارێزگاكانی هەولێر و دهۆك 
و هەڵەبجەش بەشــێوەی داخراو و كراوە و بڕێكی باش 
خەیار دەچێنــدرێ، بۆیە پێشــبینی دەكەین بەرهەمی 

ساڵی رابردوو 150 هەزار تۆنی تێپەڕاندبێت".
بەپێی توێژینەوەكانی وەزارەتی كشتوكاڵ، تێچووی 
بەرهەمهێنانی یەك كیلۆ خەیار لە خانووی پلاســتیكی 
نزیكەی 240 تاوەكو 250 دینار لەسەر جووتیار دەكەوێ، 
بۆیە بۆ پاراستنی بەرهەمی خۆماڵی، ئەمساڵ وەزارەتی 
كشتوكاڵ رەسمی سەر هاوردەكردنی كیلۆیەك خەیاری 
لــە 250 دینــارەوە بۆ 350 زیاد كــرد، ئەم هەنگاوەش 
وایكرد بەرهەمی هاوردە بەڕێژەی كەمتر لە جاران بێت و 

نرخیش هاوسەنگ بێت.  
كۆمپانیای ســۆفی گرین هــاوس، بۆ بەرهەمهێنانی 

ئاگر بە یەكێك لە گەورەترین مەترســییەكانی سەر 
كەمبوونــەوە و لەناوچوونــی دارســتان و تێكچوونــی 
هاوسەنگیی ژینگە لە جیهاندا دادەنرێ، ساڵانە بەملیۆنان 
هێكتار دارستان لەجیهاندا بەهۆی ئاگرەوە لەنێودەچن. 
بەپێی ئــەو بەدواداچوونانەی وەزارەتی كشــتوكاڵ 
بۆ هۆكاری ئاگركەوتنەوەكان لە دارســتان و پاوانەكان 
كردوویەتی، دەركەوتووە 35%ی ئەو رووبەرە دارســتان 
و پاوانەی لە ماوەی هەشت ساڵی رابردوودا سووتاون، 

بەهۆی تۆپبارانی توركیا و ئێران بووە.
"هۆكارەكانــی  دەڵێــت:  حەمەكەریــم  حوســێن 

كەمال محەممەد، بەڕێوەبەری خانووی پلاستیكی لە 
وەزارەتی كشــتوكاڵ و ســەرچاوەكانی ئاو بە )رووداو(
ی گــوت: "خەیار یەكێكە لەو بەرهەمە كشــتوكاڵیانەی 
زوو پێدەگات و چاندنیشی لەنێو خانووی پلاستیكی زۆر 
ســەركەوتووە و 10 بەرامبەری چاندن بەشێوەی كراوە 
بەرهەم دەدات. لە وەرزی پێگەیشــتنیش لە شارەكانی 
عێراق خواســتێكی زۆری لەســەرە، بۆیە لە وەرزەكانی 
بەهــار و هاویــن و پایــز جووتیــاران 90%ی خانــووە 

پلاستیكییەكانیان بەخەیار دەچێنن".
بەگوتەی كەمال محەممەد، بەرهەمی خەیار زۆر لەو 
بــڕە زیاتــرە كە لە ئاماری وەزارەتی كشــتوكاڵدا تۆمار 
دەكرێت، چونكە بەشــێكی زۆر لە جووتیاران راستەخۆ 
بەرهەمەكانیان هەر لەسەر كێڵگە بە بازرگانانی عەرەب و 

دووكاندار و دەستگێڕەكان دەفرۆشنەوە.
ئــەو نموونە بە بەرهەمی ســاڵی رابــردووی خانووە 
پلاستیكییەكانی شاری سلێمانی دەهێنێتەوە و دەڵێت: 
"لە سلێمانی نزیكەی 12 هەزار و 66 خانووی پلاستیكی 

وەك پێویســت ئەم یاســایە جێبەجێ ناكەن و كاتێك 
كەســێك لەســەر ســووتاندنی بەئەنقەســتی دارستان 
دەگیرێــت، بە كەفیل تاوانبارەكە بــەردەدەن و بەپێی 
یاسای ژینگەش سزای دەدەن كە سزاكەی زۆر كەمە".

ســەمەد محەممەد، سەرۆكی دەســتەی پاراستن و 
چاككردنی ژینگە لە هەرێمی كوردستان لەبارەی سووتانی 
پاوان و دارســتانەكان دەڵێت: "ئاگر كەوتنەوە جگە لە 
ســووتاندنی دار و گژوگیــا و تۆوەكانیان، دەبێتە هۆی 
لەناوچوونی ســەتان جۆر زینــدەوەر و باڵندە و ئاژەڵ، 
تەنانــەت گۆڕانكاری لە پێكهاتــەی ژینگەی ناوچەكەدا 

بەروبوومی سەوزە لە نزیك ناحیەی شەمامكی پارێزگای 
هەولێر، نزیكەی 440 خانووی بەخەیار چاندووە، رۆژانە 

نزیكەی 60 تۆن خەیار بەرهەمی هەیە.
لاوەنــد ئیبراهیــم ســۆفی، بەڕێوەبــەری پــرۆژەی 
ســۆفی گرین هاوس دەڵێت :"ســاڵانی رابــردوو بەهۆی 

دروست دەكات و هاوسەنگیی ژینگە تێكدەدات".
بەپێــی ئامارەكــەی وەزارەتی كشــتوكاڵ، زۆرترین 
ئاگركەوتنەوە لە هەشــت ســاڵی رابردوودا لە سنووری 
پارێزگای ســلێمانی تۆمار كراوە، بە جۆرێك لە ماوەی 
ئەو هەشت ساڵەدا 580 هەزار و 380 دۆنم دارستان و 
پاوانی پارێزگاكە ســووتاون كە دەكاتە 56.2%ی كۆی 
رووبەری دارســتان و پاوانی ســووتاو لە هەشت ساڵی 

رابردوودا. 
پارێزگای هەڵەبجە ســاڵی رابردوو لەســەر ئاســتی 
هەرێمی كوردســتان زۆرتریــن رووداوی ئاگركەوتنەوەی 

هاوردەكردنــی خەیــار بەقاچاخ و كەمی ئەو رەســمەی 
حكومەت لە وەرزی پێگەیشتنی بەرهەم دەیخستە سەر 
هــاوردە، گرفتی بەبازاڕكردنمان هەبــوو زەرەری زۆرمان 
دەكرد، بەڵام ئەمساڵ بەهۆی زیادكردنی رەسمی گومرگ 
و كەمی چاندنی خەیار لەشارەكانی عێراق بەهۆی گرفتی 
كەمئــاوی، گرفتی بەبازاڕكردنمان نەمــاوە و قازانجمان 

كردووە".
نرخی كیلۆیەك خەیاری باش ئێستا لەبازاڕ و گومركان 
نزیكــەی 450 تاوەكو 500 دینار بــۆ جووتیار دەكات، 
ئەمــە لەكاتێكدا لەســاڵی رابردوو لــەم كاتە نرخەكەی 
لەنێوان 250 تاوەكو 300 دینار دابوو، تەنانەت ماوەیەك 

نرخی كیلۆیەك بۆ 80 تاوەكو 100 دینار دابەزی.
لاوەند، دەڵێت :"دابەزینی نرخی خەیار زیاتر لەمانگی 
حوزەیرانــە، چونكە لەو كاتەدا بەرهەمی خەیاری كراوە 
دەست پێدەكات، بەڵام ئەمساڵ زۆربەی ئەو جووتیارانەی 
پێشتر بەشێوەی كراوە خەیاریان دەچاند لەبڕی خەیار 
شــووتیان چانــدووە، جگە لەوەش حكومەت ئەمســاڵ 
تاڕادەیــەك باشــتر جاران ســنوورەكانی كۆنترۆڵ كردو 
رەسمی گومرگی زیادكرد، هەموو ئەمانەش وایكرد نرخی 
خەیار لــە بازاڕەكانی كوردســتان زۆر دانەبەزێت، بۆیە 
دەتوانم بڵێم لە پێنج ســاڵی رابردوو هیچ ساڵێك وەك 

ئەمساڵ خەیار پارەی نەكردووە".
بەپێی ئاماری وەزارەتی كشــتوكاڵ، زیاتر 17 هەزار 
خانووی پلاســتیكی لە كوردستان هەن. كە 12هەزار و 
66 خانوویان لە سنووری پارێزگای سلێمانین. هەر بۆیە 
ئەم پارێزگایە لەڕووی بەرهەمهێنانی خەیار لە پێشەوەیە.
مــەلا كامیــل داود، جێگــری ســەرۆكی كۆمەڵــەی 

بەخــۆوە بینی و بەو هۆیەوە 30 هەزار و 757 دۆنم لە 
دارســتان و پاوانی ئەم پارێزگایە ســووتان كە دەكاتە 
نزیكەی 58%ی كۆی رووبەری دارستان و پاوانی سووتاو 
لە ســاڵی رابردوودا كە نزیكەی 52 هەزار و 777 دۆنم 

بوو.
محەممــەد مەحمــوود، بەڕێوەبــەری دارســتان لە 
پارێــزگای هەڵەبجــە بــە )رووداو(ی گــوت: "زۆربەی 
رووداوەكانــی ئاگركەوتنــەوە لــە ســاڵی رابــردوودا لە 
پارێزگای هەڵەبجە بۆ كەمتەرخەمی و دەستی ئەنقەست 
دەگەڕێتــەوە، بەشێكیشــی بەهۆی تەقەی پاســەوانی 
ســنووری ئێــران بووە كــە زۆر جار بــۆ پاككردنەوەی 
گژوگیای دەوروبەری خۆیان فیشەك دەنێن بە پاوان و 

دارستانەكانەكانەوە". 
 گوتیشی: "ئاگركەوتنەوەكانی ساڵی رابردوو زیانی 
زۆری بە دارســتانەكانی پارێزگای هەڵەبجە گەیاندووە، 
نزیكــەی 8 هەزار دۆنم دارســتان ســووتان، بەداخەوە 
دارقەزوانــەكان بە جۆرێك ســووتاون خەڵــك ناتوانن 

كاریان لێبكەن و داهاتیان لێ دەستبكەوێت". 
 ئەمســاڵیش لە پارێزگای هەڵەبجە تا ئێستا چوار 
جــار ئاگركەوتووەتــەوە و بەهۆیەوە نزیكەی 273 دۆنم 
دارســتانی سروشــتی و دەســتكرد و پاوان سووتاون، 
بەهــۆی كەمیــی دروســتكردنی ئاگربڕیش مەترســی 

ئاگركەوتنەوە لەسەر دارستانەكانی دیكە هەیە.

گەشەپێدانی خانووی پلاستیكی لەپارێزگای سلێمانی، 
دەڵێــت :"لەبــەر ئــەوەی خەیار یەكێكە لــەو بەرهەمە 
كشتوكاڵیانەی زوو پێدەگات و تەنیا 35 رۆژی پێویستە، 
هەروەها بەرهەمێكی باش دەدات و لەبازاڕیش خواستی 
لەسەرە، بۆیە 90%ی خانووە پلاستیكییەكانی سلێمانی 
بەتایبەت لە بەهار و هاویندا خەیاریان تێدا دەچێندرێ".
مەلا كامیل داود هەروەها گوتی "چاندنی خەیار لەژێر 
خانووی پلاســتیكی لە پارێزگای ســلێمانی بەگشتی و 
ناوچەی بازیان بەتایبەت شێوازی بازرگانی وەرگرتووە، 
ســاڵانە زیاتر لە 6 هەزار خانووی پلاســتیكی لەبازیان 

دەكرێنە خەیار". 
مــەلا كامیــل 20 خانــووی پلاســتیكی لــە بازیان 
هەیــە، بۆیە لەنزیكەوە ئــاگاداری كاروباری جووتیارانە 
و دەڵێت :"زۆربەی جووتیاران شــارەزاییەكی باشیان لە 
بەرهەمهێنانی خەیاردا پەیداكردووە، ئەگەر خەیارەكانیان 
تووشــی نەخۆشــی نەبێ لەهــەر خانووێــك 8 تاوەكو 
12 تــۆن بەرهەمیــان دەســتدەكەوێت، بۆیــە گرفتیان 
لەبەرهەمهێنــان نییــە، بــەڵام زۆرجار بەهــۆی گرفتی 
رێگای نێوان سلێمانی شارەكانی عێراق و هاوردەكردنی 
بەرهەمی ئێرانــی بەقاچاخ، نرخ دادەبەزێت و تووشــی 

گرفتی ساغكردنەوەی بەرهەم دەبن".
بــە گوتەی مەلا كامیــل زۆربەی ئــەو جووتیارانەی 
ســاڵی رابــردوو خەیاریان چاندبــوو، زەرەریان كردبوو، 
چونكە كیلۆیەك خەیاریان بە 80 دینار دەفرۆشــت، لە 
كاتێكدا تێچووی چاندنی یــەك كیلۆ خەیار 300 دینار 
بــوو. بەڵام ئەمســاڵ زۆربــەی جووتیاران لــە چاندنی 

خەیاردا قازانجیان كردووە.

56.2%ی كۆی رووبەری دارستان و پاوان سووتاو لە سنوری پارێزگای سلێمانی بووە  98 %ی پاوان 
و دارستانەكانی 
كوردستان 
مەترسی 
سووتانیان لەسەرە

بەرپرسێكی 
وەزارەتی كشتوكاڵ

لە 8 ساڵی رابردوودا 

زیاتر لە یەك ملیۆن
 دۆنم دارستان و پاوان 

لە كوردستان سووتاون

كۆی گشتیگەرمیاندهۆكسلێمانیهەولێرساڵ /پارێزگا
201027.039126.2148.747.522.029184.029.5

20118.04065.4975.34951079.396
201231.27044.4944.4748.20088.438

20136.37526.6924.52550038.092
20144.261.537.139.54.463.7045.864.7
2015125.597.5117.81470.789262314.462.5
201673.370116.4633.397.2535.000228.230.25
2017496.2746.0671.2145.00052.777.27

276.449.27580.380.5102.959.4571.5011.031.290.22كۆی گشتی

رووبەری سووتانی دارستان و پاوان بە دۆنم لە 2010 تاوەكو 2016 

بەڕێژەی 40 % زیاد بووە

بەرهەمی خەیار لە كوردستان ژمارەیەكی 
پێوانەیی تۆمار دەكات

   بەرهەمی خەیاری خۆماڵی و هاوردە )بە تۆن( لە پێنج ساڵی رابردوودا

پارێزگا

هەولێر
دهۆك

سلێمانی
گەرمیان
گشتی

20132014201520162017

114.854108.500107.09694.433131.782

خۆماڵی

18.253
25.371
15.144
2.317

خۆماڵی

26.415
11.132
16.805
4.303

خۆماڵی

18.889
25.746
18.866
2.941

خۆماڵی

21.272
8.957

22.752
3.626

خۆماڵی

25.844
22.196
49.341
3.141

خۆماڵی

18.253
25.371
15.144
2.317

خۆماڵی

22.387
9.017
8.918
9.523

خۆماڵی

16.767
10.140
8.208
5.539

خۆماڵی

10.421
11.142
8.909
7.355

خۆماڵی

12.488
7.209

10.258
1.305

)فۆتۆ: رووداو(جووتیارانی كوردستان 90%ی خانووە پلاستیكییەكانیان بە خەیار چاندووە

ئەمریــكا و چیــن، یەكــەم ئاگــری شــەڕی 
بازرگانیان هەڵگیرســاند و پێناسی گومرگییان 
و  ئاســن  لــە  هــەر  یەكدیــدا  كاڵای  بەســەر 
ئەلەمینیۆمــەوە بگــرە تاوەكــو گۆشــتی بەراز 
پێناســە  جێبەجێكردنــی  كــرد.  جێبەجــێ 
گومرگییەكان لە نێوان ئەو دوو وڵاتەدا هاوكات 
بــووە لەگــەڵ پاشــگەزبوونەوەی ئەمریــكا لە 
رێككەوتنی ئەتۆمی لەگەڵ ئێران و گەڕاندنەوەی 
گەمــارۆ ئابوورییەكانــی ســەر ئــەو وڵاتە. ئەم 
دوو رووداوەش كاریگەرییان لەســەر ئاراســتەی 
بازرگانــی لە جیهاندا بە بــڕی چەندین تریلیۆن 

دۆلار داناوە.
یەكێك لەو كاڵایانەی كە راستەوخۆ چوونەتە 
ژێــر كاریگەرییەكانی ئــەو شــەڕە بازرگانییە، 
كانــزا گرنگەكانی وەك ئاســن و ئەلەمینیۆمن. 
ئەمریــكا گەورەتریــن هــاوردەكاری ئاســنە لە 
جیهاندا و هەر لە ئێستاوە بەهۆی بەرزبوونەوەی 
نرخی ئاســن كە وەك ماددەیەكی ســەرەكی لە 
پیشەســازییەكاندا بەكاردێــت، كارگەكانی ئەو 

وڵاتە زیانیان پێگەیشتووە.
بەڵام دەســتپێكردنی ئەم شــەڕە بازرگانییە 
لە نێوان ئەمریكا و چین، كاریگەری گەورەشــی 
لەســەر بازاڕی نــەوت داناوە. ئەمریكا ئێســتا 
یەكێكە لە گەورەترین بەرهەمهێنەرانی نەوت و لە 
سێ مانگی رابردوودا رۆژانە نزیكەی 534 هەزار 
بەرمیل نەوتی هەناردەی چین كردووە. لەلایەكی 
دیكەوە چین لەگەڵ هیندستان رۆژانە 1.4 ملیۆن 

بەرمیل نەوت لە ئێرانەوە هاوردە دەكەن و تەنیا 
سێ مانگ كاتیان لەبەردەستە بۆ ئەوەی خۆیان 
یەكلایی بكەنەوە. ئەو دوو وڵاتە یان دەبێت گوێ 
بە گەمارۆكانی ئەمریكا لەســەر ئێران نەدەن و 
بەردەوام بن لە هاوردەكردنی نەوت لە ئێرانەوە، 
یان بەدوای ســەرچاوەی دیكــەی نەوتی خاودا 
بگەڕێن. بەپێی شرۆڤەكاران، چین ئەگەری هەیە 
وەك تۆڵەسەندنەوە لە ئەمریكا بەردەوام بێت لە 
كڕینی نەوتی ئێران و ئامادە نەبێت سەرچاوەی 

كڕینی نەوتی خۆی بگۆڕێت.
هەرچەندە سعودیە رایگەیاندووە كە ئامادەیە 
ئەگەر پێویســت بكات رۆژانە 2 ملیۆن بەرمیل 
نەوتی زیاتر بخاتە بازاڕەوە، بەڵام ئێران ئێســتا 
رۆژانــە 2.7 ملیــۆن بەرمیــل نــەوت هەناردەی 
بازاڕەكانی جیهان دەكات. زۆربەی شــارەزایانی 
نەوتیش پێیانوایە ئەســتەمە سعودیە بتوانێت 
قەرەبــووی كورتهێنانی نەوتی ئێــران بكاتەوە. 
لەگەڵ ئەوەشــدا یەكێك لــەو دەگمەن وڵاتانەی 
كە دەتوانن نەوتی زیاتر بخەنەڕوو، رووسیایە كە 
پێشتر رایگەیاندووە ئاستی بەرهەمهێنانی خۆی 
زیاد دەكات. لەبەرئەوەشــە كە ئەگەری پچڕانی 
نەوتی ئێران بازرگانانی نەوتی هەر لە ئێستەوە 
نیگەران كردووە و ســەرەڕای ئــەو زیادبوونەی 
كە لە ئاســتی بەرهەمهێنانی نەوتی سعودیە و 
رووســیا بەدی دەكرێت، بەڵام نرخەكانی نەوت 
لە بەرزترین ئاســتی خۆیان لە دوای 2014 وە 

مامەڵەیان پێوە دەكرێت.
بەڕێوەبەری لێكۆڵینەوەكانی بانكی ئەمریكا 
كــە بــە دووەم گەورەتریــن بانكــی ویلایەتــە 
یەكگرتووەكانــی ئەمریــكا ئەژمــار دەكرێــت، 
هۆشداری داوە لە نەمانی نەوتی ئێران لە بازاڕدا 
و رایگەیاندووە كــە نرخی نەوت بەرز دەبێتەوە 

بۆ 120 دۆلار.
جگە لە نەوتی خاو، هەڵگیرســانی شــەڕی 
بازرگانیی راستەوخۆ كاریگەری كردووەتە سەر 
بازاڕی گازی سرووشــتی كە لەم چەند ســاڵەی 
دواییدا بە خێرایی وەك جێگرەوەیەك بۆ نەوتی 

خاو چاوی لێدەكرێت.

بڕیارەكانــی دۆناڵــد ترەمــپ كــە بوونەتــە 
هۆكاری هەڵگیرسانی شەڕی بازرگانی، مەترسی 
دروستكردووە لەســەر هەوڵەكانی ئەو وڵاتە بۆ 
ئــەوەی ببێتــە گەورەترین هەنــاردەكاری گازی 

سروشتی لە جیهاندا.

لە چەند ساڵی رابردوودا بەهۆی پێشكەوتنی 
تەكنۆلۆژیای دەرهێنــان و بەرهەمهێنانی گازی 
سرووشتیی لیتەیی، ئەمریكا خەریكە بەخێرایی 
دەبێتــە یەكێك لــە بەرهەمهێنــەرە گەورەكانی 
گازی سروشــتی لــە جیهانــدا. لە ســەردەمی 

بــاراك ئۆبامادا كۆمپانیا ئەمریكییەكان چاویان 
لە بــازاڕی گازی سروشــتیی ئەوروپــا بڕیبوو، 
بــۆ ئەوەی جێگەی گازی سروشــتیی رووســیا 
بگرنەوە، بەو پێیەی كە رووسیا بەردەوام وەك 
چەكێكی سیاسی مامەڵەی بە گازی سرووشتیی 

هەناردەكراوی خۆی بۆ ئەوروپا دەكرد.
لە ئەوروپا دروستكردنی هێڵێكی نوێی گازی 
سرووشــتیی رووســیا بۆ ئەو كیشوەرە )هێڵی 
نۆرد ســتریم 2( بەهۆی درێژكردنەوەی گەمارۆ 
ئابوورییەكانی سەر رووسیا مەترسی لەبارچوونی 
هەیــە و هەروەهــا پــرۆژە گەورەكانــی قەتــەر 
 LNG ( لــە بواری شــلكردنی گازی سروشــتی
( رەخنــەی زۆری لێگراوە كــە قۆرخكاری تێدا 
كــراوە و رێگە بە هیچ ركابەرییــەك نەدراوە لە 

جێبەجێكردنیان.
لەبەر ئەوەش بازاڕی گازی سروشــتی، وەك 
یەكێك لە گرنگترین ســەرچاوەكانی وزە، لەبەر 
شــەڕی بازرگانی رووبەڕووی كێشە دەبێتەوە و 
گەورەترین باجەكەشــی كۆمپانیا نەوتییەكانی 
خــودی ئەمریكا دەیدەن كە بایــی دەیان ملیار 
سرووشــتیدا  گازی  بەرهەمهێنانــی  لــە  دۆلار 

وەبەرهێنانیان كردووە.
شــەڕی بازرگانــی، هەڕەشــە لــە بازرگانیی 
جیهانــی گازی سرووشــتی دەكات كە ســاڵانە 
قەبارەكەی 300 ملیار دۆلارە، ئەوە لەكاتێكدایە 
ســاڵ لەدوای ســاڵ خواست بۆ گازی سروشتی 
زیاتر دەبێت، لەبەر ئەوەی كە بەراورد بە نەوت، 

سووتەمەنییەكی پاكتر و هەرزانترە.
سەرهەڵدانی شەڕی بازرگانیی نێوان چین و 
ئەمریكا لە كاتێكدایە كە ئەو دوو وڵاتە لە بواری 
گازی سروشــتیدا تەواوكاری یەكترن. ویلایەتە 
یەكگرتووەكانی ئەمریــكا پلانی هەیە لە بواری 
بەرهەمهێنانی گازی شــلكراودا ركابەری قەتەر 
بكات كە ئێستا گەورەترین وڵاتی بەرهەمهێنەرە 
و هــاوكات چیــن لە ســاڵی رابــردووە بووەتە 
گەورەتریــن بەكارهێنــەری گازی سرووشــتی و 
شــوێنی ژاپۆنــی گرتووەتەوە. بــە دڵنیاییەوە 
خواســتی چین بۆ بەكارهێنانی گازی سروشتی 
روو لــە بەرزبوونەوە دەكات، بەوپێیەی كە ئەو 
وڵاتــە دەیەوێــت رزگاری بێت لــە بەكارهێنانی 
خەڵووز و ئەمریكاش بە ماوەیەكی كەم دەبێتە 
یەكێــك لــە بەرهەمهێنــەرە گەورەكانــی گازی 

سروشتیی شلكراو.

شەڕی بازرگانی و كاریگەرییەكانی 
لەسەر بازاڕی وزە

عومەر ئەحمەد

 پاشگەزبوونەوەی ئەمریکا لە رێککەوتنی وزەی 
ئەتۆمی ) 5 + 1( لەگەل ئێران و بڕیاری گێڕانەوەی 
ســزا ئابوورییــەکان بۆ ســەر ئێــران، گرژییەکی 
چاوەڕوانکراوی لە بازاڕی وزەی جیهاندا لێکەوتەوە.
بەردەوامیــی ســزا ئابووریــەکان، ئێرانی وەکو 
یەکێک لــە وڵاتە زلهێزەکانــی ناوچەکە کردووەتە 
وڵاتێکی خۆبەخێوکەر. لە سەرەتای ساڵانی هەشتا 
و دوای ســەرکەوتنی شۆڕشــی گەلانی ئێران دژی 
رژێمی شــا تا ئەمڕۆ، بەردەوامیی گرفتی شــەڕ و 
ســزا ئابوورییەکان ئــەم وڵاتەیان ناچــار کردووە 
خۆی بەرهەمهێنەری گشت پێداویستیە پیشەسازی 
و ســەربازییەکانی و کەرەســەی رۆژانــەی خــۆی 
بێــت، واتە ئێران خۆی وڵاتێکە کە بەهۆی ســزای 
ئابووری و شەڕی بەردوامەوە خوڵقاوە و بە بەهێزی 
ماوەتــەوە و ســوودمەند بووە. لەهەمانکاتیشــدا 
گەلانی ئێران بەم بارودۆخە تایبەتەی وڵات و ژیان 

لە سایەی سزا ئابوورییەکاندا راهێنراون. 
تاکــە کەرتێک کە پێویســتی بە پیشەســازیی 

پیشکەوتوو و زانیاری سەردەمیانە و لەهەنکاتیشدا 
سەرمایەی دەرەکیی زۆرە، کەرتی نەوت و گازە کە 
لە ئێران لە ژێر ســزاکاندا هەمیشــە ناڵاندوویەتی. 
تــا ئەمــڕۆش زیاتــر لــە 75%ی ئابووریــی ئێران 
بەنــدە بــە هەناردەکردنی رۆژانەی نــەوت و گازی 
سروشــتییەوە. ئەم وڵاتە جگە لە یەدەگی مەزنی 
150 ملیــارد بەرمیــل نــەوت و 24 ترلیــۆن مەتر 
سێجا گازی سروشــتی، لە هەمانکاتیشدا یەکێکە 
لە دامەزرێنەرانی ئۆرگانی ئۆپێک و رۆژانە نزیکەی 
چــوار ملیۆن بەرمیــل نەوتی خــاو و بڕێک گازی 
سروشــتی هەناردەی بازاڕەکانــی دەرەوە دەکات، 
بەتایبەتیش بۆ تورکیا و وڵاتانی باشــووری ئاسیا 
وەکو )چین، کۆریای باشوور، تایوان، هیندوستان 

و ژاپۆن(. 
بڕیاری ئەمریکا بۆ وەستاندنی بێ قەیدوشەرتی 
نەوتی ئێران فشارێکی گەورەیە بۆ سەر ئەم وڵاتە و 
وڵاتە بەرهەمهێنەرەکانی نەوت و گاز، لە نێویشیاندا 
عەرەبســتانی ســعودی کە هەمیشــە لە ســاڵانی 
حەفتاکانەوە بەهۆی جیاوازیی مەزهەبی، هەمیشە 

خۆی لە بەرەی دژ بە ئێراندا بینیوەتەوە.
 ماوەیەکــی زۆرە وڵاتانی ئۆپێک بە بەردەوامی 
هەوڵــی پڕکردنەوەی بۆشــایی دابڕانــی بەرهەمی 
نەوتــی خــاوی وڵاتانی لیبیا و ڤەنزوێــا دەدەن و 
تاڕادەیەکیــش ئــەم گرفتەیان چارەســەر کردووە 
و ســەقامگیرییەک لە بڕی رۆژانــەی نەوتی خاودا 
هاتووەتە ئــاراوە، بەڵام پڕکردنەوەی بڕی رۆژانەی 

نەوتــی ئێران لەلایەن ئەم ســێ وڵاتــەوە کارێکی 
ئاســان نابێت، هەرچەندە مەحاڵیش نییە. بەپێی 
هەواڵەکانیش، ســعودیە بە چاوخشــاندن بە بڕی 
یەدەکــی وڵات و تایبەتمەندیــی بردنە ســەرەوەی 
بەڵێنــی   )Swing producer( بەرهەمهێنــان 
زیادکردنــی بەرهەمــی رۆژانەی نەوتــی خاوی بۆ 
پڕکردنەوەی بۆشایی نەوتی ئێران بە ئەمریکاداوە. 
لێــرەدا پێگەی ئێران لەم کەرتــەدا زۆر لاوازە، 
کارتی داخستنی تەنگەی هورمز کارتێکی مەزنە کە 
ئێران بەهۆی پێگەی جیۆپۆلیتیکی لە ناوچەکەدا 
بەدەستیەوە مابێت و ئەم هەڕەشەیەش بەزەقی لە 
وتەکانی سەرۆک کۆماری ئێران حەسەن رۆحانیدا 
رەنگی دایەوە، تا ئێســتاش سەرۆک رۆحانی وەک 

مرۆڤێکــی میانــەڕەو دەدرێتە قەڵەم، بــەڵام ئەو 
ئامــاژەی بەوەدا کە ئەگەر وڵاتانی رۆژئاوا رێگە لە 
هەناردەکردنی نەوت و گازی ئێران بگرن، ئەوانیش 
ناچار دەبن دەســت بۆ داخســتنی تەنگەی هورمز 
ببەن کە ئەمەش بە سوودی ئابووری هیچ وڵاتێکی 
پیشەســازیی نەوت نابێت. نزیکەی 20%ی گشت 
نەوتــی خــاوی رۆژانەی جیهــان لــەم تەنگەیەوە 
تێدەپەڕێــت. گرنگییەکــی تری ئــەم تەنگەیە بۆ 
جیهانــی وزە ئەوەیــە کە رێــرەوی هەناردەکردنی 
نەوتی وڵاتەکانی )ئێران، ئێراق، عومان، سعودیە، 
قەتــەر، بەحرێن، کوێت و ئیماراتی عەرەبی( یە و 
ئــەم وڵاتانــە خاوەنی مەزنتریــن یەدەکی نەوت و 
گازی جیهانیشــن کە نرخی هەرزانە و بە ئاســانی 
هەڵدەهێنجرێــت. بۆیــە لە سیســتەمی سیاســی 
وزەدا بیرکردنــەوە لە ئاوەها کردارێک بە بەزاندنی 

راستەوخۆی خەتی سوور ئەژمار دەکرێت. 

 
نەخشــە :تەنگەی هورمز لە نێوان 

ئێران و وڵاتانی کەنداو 

مەســجی رۆحانــی لەلایەن بــەرەی توندئاژۆی 
ئێرانەوە قۆسترایەوە و تا ئاستی دەستماچکردنی 
خۆشــحاڵ بــوون، چونکە ئەو بەرەیە راســتەوخۆ 
ســوود لــە دژایەتیکردنــی رۆژئــاوا دەبینێــت و 
لەسەرەتاشەوە دژی رێککەوتنی )5+1( ی تایبەت 
بە بەرنامەی ئەتۆمی بوون. بەچاوخشاندن بە هێزی 
مرۆیی، ســەربازی و پێگــەی جوگرافی، دەتوانین 
بڵێین ئێران بەبێ دوودڵی لە توانایدا هەیە رێڕەوی 
هەناردەکردنی نەوتی خاو بۆ ماوەیەکی درێژ بخاتە 
ژێر مەترسییەوە کە گومانی تێدا نییە لە کۆتاییدا 
بە زیانی ئێران دەشــکێتەوە، بــەڵام لەوانەیە ئەو 
تەنگژەیــە بــەرەو شــوێنەکانی تــری ناوچەکەش 
تەشــەنە بکات کە کــەم مرۆڤی رامیــاری توانای 
لێکدانــەوەی ئەنجامەکانــی دەبێــت. لــە زۆربەی 
نووســینەکانمدا ئــەم کاردانەوانەم وەکــو کرداری 

بەچەککردنی وزە شــرۆڤە کــردووە کە لە مێژووی 
ناوچەکەی ئێمەدا نموونەی زۆرە. 

پاش هەڕەشــەکانی ئێــران و بەرپەرچدانەوەی 
ئەمریــکا کە رێگــە بەهیچ وڵاتێک نــادەن رێڕەوی 
بازرگانیــی نێودەوڵەتــی رۆژانــەی نــەوت و گازی 
سروشــتی بخاتە مەترسییەوە و ئەمریکا خۆی بە 
پارێزەری رێڕەوی ئابووریی جیهان دەبینێت، بەڵام 
وەکــو روونکرایــەوە بارودۆخی رامیــاری نێوخۆی 
ئێران وا دەخوازێت کە ئەو وڵاتە دەســت بۆ تاکە 
کارتی بەهێزی خۆی بەرێت ئەگەرچی ئەنجامەکانی 

زۆر نادیار و تەمومژاوین. 
لێرەدا پاش ئێران زەرەرمەند و دۆڕاوی راستەوخۆ 
وڵاتانی باشــووری ئاســیا و وڵاتــە عەرەبییەکانی 
کەنداون کە دەبێت بەدوای چارەسەرێکی سیاسیدا 
بگەڕێــن بۆ ئــەم تەنگژەیــە، وڵاتانی کەنــداو بە 
ئێراقیشــەوە کە ئابوورییان راســتەوخۆ بەندە بە 
کەرتــی نــەوت و گازەوە و پاش داشــکانی نرخی 
نەوت لە بازاڕی وزەدا لە ساڵی 2014 وە دووچاری 
داڕمانی ئابووری بوون، وا خەریکە هەنگاو بەهەنگاو 
بەرەو جێگیریی ئابووری دەڕۆنەوە، بۆیە گرفتێکی 
تــری ئابووریی وەها زۆر بە زیانیان دەشــکێتەوە. 
وڵاتانــی باشــووری ئاســیا زۆربــەی نەوتی خاوی 
رۆژانەیان لەم تەنگەیەوە بەدەســتدێنن و چەرخی 
ئابوورییــان راســتەوخۆ بــە هێزی نــەوت و گازی 
سروشــتی دەچەرخێت کە خۆیــان خاوەنی نین و 
هاوردەکــەرن. لە دێر زەمانەوە رێڕەوی کەشــتیە 
پڕەکانی نەوتی کەنــداو زیاتر بەرەو ئەم وڵاتانەیە 
تا وڵاتانی ئەوروپا و ئەمریکا، بۆیە هەر گرفتێ لەم 
ناوچەیە راســتەوخۆ کاریگەری دەبێت لەسەریان، 
واتە تا پێیان بکرێــت هەوڵی هێورکردنەوەی ئەم 
باردۆخە دەدەن و خاوەن پێگەیشن لە ناوچەکەدا. 
لــە کۆتاییــدا رێگەگرتنــی یەکجارەکــی لــە 
هەناردەکردنــی نەوتی ئێران بۆ نێو بازاڕی وزە بە 
کارێکــی مەحــاڵ دەزانم، بەڵام ئەم هەڕەشــانە تا 
ئەمڕۆ ئامانجی سەرەتایی خۆیان پێکاوە کە ئەویش 
بەرزکردنەوەی نرخی وزەیە لە بازاڕەکانی جیهاندا. 

تەنگەی هورمز لە هاوکێشەی 
وزەی جیهاندا

د. قەیوان سیوەیلی 
شارەزای بواری وزە

"ئەمریكا دەیەوێ ببێتە گەورەترین بەرهەمهێنەری گازی 
سرووشتی و چینیش بووەتە گەورەترین بەكاربەر"

شەڕی بازرگانی، هەڕەشە لە بازرگانی جیهانیی گازی سروشتی دەكات كە ساڵانە قەبارەكەی 300 ملیار دۆلارە

ڕێگەگرتنی یەکجارەکی لە 
هەناردەکردنی نەوتی ئێران بە کارێکی 

مەحاڵ دەزانم، بەڵام ئەم هەڕەشانە 
تا ئەمڕۆ ئامانجی خۆیان پێکاوە کە 

ئەویش بەرزکردنەوەی نرخی وزەیە لە 
بازاڕەکانی جیهاندا

بارودۆخی رامیاری نێوخۆی ئێران وا دەخوازێت کە ئەو وڵاتە دەست بۆ تاکە کارتی بەهێزی خۆی بەرێت

دیلان خۆشناو كلیپێك بڵاودەكاتەوە
رووداو  - هەولێر

دیلان خۆشناو، خانمە هونەرمەندی كورد، نوێترین گۆرانی خۆی بەناوی، بەڵێنەكانت كلیپ دەكات و لە رێگەی رووداوەوە بڵاوی دەكاتەوە.
دیلان خۆشناو بە )رووداو(ی راگەیاند :"خۆشحاڵم گۆرانی بەڵێنەكانت بەشێوازێكی نوێ بڵاودەكەمەوە، كە ئەم گۆرانییە لە تێكستی هێمن حەمیدە و لە 

میلۆدی خۆمە، هەروەها لە ئەڵمانیا كاری وێنەگرتنی ڤیدیۆكلیپەكە لەلایەن ستافێكی پرۆفیشناڵ بۆ كراوە". دیلان خۆشناو، خەڵكی هەولێرە و دانیشتووی 
ئەڵمانیایە، پاش ئەوەی بەشداری لە پرۆگرامی )The Voice(ی ئەڵمانیا دەكات، دەبێتە خاوەنی 

ناوبانگێكی زۆر، بە زمانی كوردی و ئەڵمانی و ئینگلیزی گۆرانی دەڵێت. دیلان ئێستا ئامادەكاری بۆ بڵاوكردنەوەی ئەلبوومێكی گۆرانی دەكات.

هونەری

خانمە گۆرانیبێژ ئەمەل سەعید كوردە بۆ )رووداو(:

گۆرانیم بۆ 
ژنكوشتن و 

پیاوسالاری لە 
كوردستان گوتووە

ستایلی جاز و بلوزم 
لەگەڵ میوزیكی كوردی 

تێكەڵ كردووە

رووداو: ئــەم بڕوانامەیــەی میوزیــك تا چەند 
گۆڕانكاری لە ژیانی هونەریی تۆدا كردووە؟

ئەمەل: هێشــتا گۆڕانكاری لەســەر ژیانی من 
رەنگی نەداوەتەوە، بەڵام زۆر خۆشحاڵ و دڵخۆشم 
كە توانیومە ببمــە خاوەنی بڕوانامە لە میوزیكی 
ســەردەم بە تایبەتی ســتایلی جــاز، من یەكێكم 
لەو خانمانەی باشووری كوردستان كە لەم جۆرە 
ســتایلە بڕوانامەم وەرگرتووە و ئێســتا میوزیكی 

سەردەمی پێدەڵێن، بەتایبەتی جازمیوزیك.
ســتایلی  بڕوانامەیــە  ئــەم  كەواتــە  رووداو: 

گۆرانیگوتنی تۆ دەگۆڕێ؟
ئەمــەل: بێگومــان هــەوڵ دەدەم گۆڕانێــك 
بەســەر ســتایلی كاركردنمدا بهێنم. ئەوە یەكێك 
بوو لــە ئامۆژگارییەكانی مامۆســتای زانكۆكەم. 
دوای ئــەوەی دواییــن كارنامەی زانكۆمیان بینی، 
نمرەیەكی باشم لەســەر هێنا، زۆریان ئامۆژگاری 
كردم كە ئەو گۆرانیانە تۆمار بكەم لە تێزی نامەی 
بكالۆریۆســەكەم پێشكەشم كردوون. لەوێ جاز و 
بلــوزم لەگەڵ میوزیكی كوردیــدا تێكەڵ كردووە. 
ئەوان بە دڵیان بووبێت كە زۆربەیان خاوەن دكتۆرا 
و ماستەرن، كەواتە بۆ لای خۆمان قبوڵمان نەبێت 

و نەیكەین! 
رووداو: تا چەند گرنگە گۆرانیبێژ شارەزایی لە 

مەقامات و میوزیك هەبێت؟
ئەمــەل: بەڕای من جارێ پێش مەقامەكان، با 
گۆرانیبێژەكان هیچ نەبێ بنچینە و بنەمایەكی باش 
لە میوزیــك و تیۆرەكانی بزانن، پاشــان با بێنە 

ســەر مەقامزانین، چونكە مەقام هەموو كەسێك 
ناتوانێت كاری لەسەر بكات، لەبەر ئەوەی هێندە 
ئاسان نییە، من خۆشم بە یەكێك لە مەقامزانەكان 
نازانم، لەبەر ئەوەی من دەزانم مەقام بچڕم، بەڵام 
لە هەموو وردەكارییەكانی شــارەزا نیم، هەڵبەتە 
هەوڵمداوە ئەو مەقامەی دەیچڕم زانیاری لەســەر 
كۆبكەمەوە، بۆ ئەوەی بە نەزانی مەقامەكە نەڵێم.
رووداو: تێكەڵكێشــكردنی میوزیكی كوردی و 
رۆژئاوایــی و جــاز تاچەند خزمــەت بە كولتووری 

كوردی دەكات؟
ئەمــەل: هیچكام لە ئێمە كــە لەدایك دەبین، 
سەرەتا هیچ زانیارییەكمان نییە، دواتر قسەكردن 
و رۆیشــتن و خــواردن لــە گەورەكانــەوە فێــر 
دەبیــن. لەبەر ئەوەی ئەم ســتایلە لــە نێو كورد 
زۆر بەكەمی كاری لەسەر كراوە، بێگومان دەبێت 
لەســەرەتاوە بەكۆپی دەستپێبكەین، من پێموایە 
میوزیكی كوردی لەمبارەیەوە زۆر سوود دەبینێت، 

وەكــو چــۆن دارێك دەهێنیــن دوو جۆرە میوەی 
موتوربە دەكەین، تاموچێژێكی تایبەت دەبەخشێ. 
تێكەڵكێشــكردنی میوزیكی رۆژئاوایی و كوردیش 
بەهەمــان جۆر تاموچێژێكی تایبەت دەبەخشــێ 
و پێموایە بەســوودی گۆرانی و میوزیكی كوردی 

تەواو دەبێ.
رووداو: لــە یوتیــوب و سۆشــیال میدیا وەك 
مامۆستایەكی میوزیك وانەی میوزیك دەڵێیتەوە، 

پەیامی تۆ چییە لەم كارە؟
ئەمەل: دوای وەرگرتنی ئەم بڕوانامەیە، حەزم 
كرد ئەوەی من فێربوومە بیگوازمەوە بۆ خەڵكانی 
دیكە و سوود لە كارەكانی من ببینن. من پێموایە 
هەندێ لە هاوڕێ گۆرانیبێژەكانیشــم پێویستیان 
بەو تەكنیك و شێوازە نوێیانەی گۆرانیگوتن هەیە 
كە ئێمە پێشتر نەمانزانیوە، مەبەستەم ئەوەیە كە 
ئێمە هەموومان پێویستمان بەوەیە ساڵانە خۆمان 
بەتەكنیــك و كاری نــوێ ئەپدەیــت بكەینــەوە، 
پاشــان من هەوڵمداوە ئەو تەكنیكانەی لە ماوەی 
چوار ســاڵی زانكــۆ فێری بووم، لــە ڤیدیۆیەكدا 
كورتــی بكەمــەوە، تاوەكو هەموو كەســێك لێی 
ســوودمەند بێت. ســەرەتاش من بەڵێنم بەخۆم 
دابــوو كە دوای ئــەوەی زانكۆ بەســەركەوتوویی 
تەواو دەكەم، رەزیلی لە زانیاری بەخشین نەكەم 

و لەگەڵ خەڵكی دیكە بەشی بكەم.
رووداو: شــێوازی جلوبەرگی خــۆت گۆڕیوە و 
بەردەوام كڵاو و شــاڵێك دەپۆشی، ئەمە ستایلی 

تۆیە یان لاساییكردنەوەی هونەرمەندێكە؟
ئەمەل: دەكرێت هەردووكیان بێت، هەم لاسایی 
هونەرمەندێكی جاز بێت، دەشــێت ستایلی خۆم 
بێت، كاتێك من بە ستایلی جاز كار دەكەم، دەبێت 
جلوبەرگیشم لەو ستایلە نزیك بێت، بۆ نموونە 
ئەو كاتەی من ئەتروحەی زانكۆم پێشــكەش 
كرد، كە تێكەڵكێشــی میوزیكــی كوردی و 
جاز بوو، جلوبەرگەكەشم تێكەڵێك بوو لە 
كوردی و ستایلی جازمیوزیك، ئەو كڵاوەی 
كردمە سەر، مۆدێلی ساڵانی پەنجاكان 
بوو كە لە دیزاینی دڵگەش موراد بوو، 
چەنــد ســیمبوڵێكی كوردیم تێكەڵ 
كردبــوو، وەكو چــۆن میوزیكەكەم 
تێكــەڵ كردبوو، جلوبەرگەكەشــم 

تێكەڵكێش كردبوو.

هیــچ  و  بێدەنگــی  زۆرە  ماوەیەكــی  رووداو: 
بەرهەمێكت نەبوو، هۆكار چی بوو؟

فرمێسك: من هەمیشە كەم دەردەكەوم و كەم 
كار دەكەم، لەم ماوەیەشــدا زیاتر سەرقاڵی كاری 
ئامادەكردنــی ئەلبوومەكەم بــووم، بە كەمی كار 
دەكەم، چونكە كارەكانی من دەبێت لەگەڵ هەست 
و بیركردنەوەم بگونجێن و حەز ناكەم لە كاركردن 
پەلە بكەم. هەروەها ئێســتا لە ئەڵمانیا دەژیم و 

خەریكی خوێندنی زمانم، ئەمە هۆكار بووە.
رووداو: بــۆ بڵاوكردنەوەی ئەلبوومێكی گۆرانی 
هاتوویتەوە كوردستان، ئەم ئەلبوومە چەند تراكە؟

مــن دەكات، بەڵكــو باس و گوزارشــتە لە ژیانی 
هەموو كەسێك.

نێــو  گۆرانییەكانــی  لــە  یەكێــك  رووداو: 
پێشــتر  "هونەرمەنــد"  بەنــاوی  ئەلبوومەكــەت 
بڵاوكراوەتــەوە، ئــەم گۆرانییــە دەنگــۆی زۆری 
دروســتكرد، بابەتێكی لەسەر ژیانی هونەرمەندان 
ورووژانــد لــە نێــو كۆمەڵــگادا، ئەمــە ژیانــی 

راستەقینەی تۆیە وەك هونەرمەندێك؟
لــە  یەكێكــە  ئەمــەش  بەڵــێ،  فرمێســك: 
تێكســتەكانی مامۆســتا هێمــن، ئــەم بابەتە بۆ 
هونەرمەندانــی رۆژهەڵات كە لە ژێر چاودێرییەكی 
تونــدی حكومەتدان بابەتێكــی غەریب نییە، من 
ئەو كاتەی ئەو گۆرانییەم گوتووە لە ژیانێكی زۆر 
ناخۆشدا بووم، هەمیشــە كاتێك گۆرانی دەڵێم، 
باس لە ژیانی خۆم دەكەم لەم سەردەمەدا، بەڵام 
ئەمــە ژیانی هونەرمەندانە بەگشــتی، بەتایبەتی 

هونەرمەندانی رۆژهەڵات.
رووداو: لــە ئەلبوومەكەتــدا گۆرانییــەك بــۆ 

ژنانیش هەیە، ئەوەیان چییە؟
فرمێســك: ئەو گۆرانییە تێكســتی شــاعیری 
خوالێخۆشــبوو "حەســەن یانی"یە، تێكستەكەی 
بــاس لە خــەم و خەفەتــی دەروونــی ژنی كورد 
دەكات، بــاس لەوە دەكات كە لە نێو چ ئازارێكدا 
دەژین، باس لەوە دەكات كە ژنانی كورد یەكسان 
نین لەگەڵ پیاوان، باس لەوە دەكات كە لە ساڵی 
2018 لەسەر بابەتی نامووس ژن دەكوژرێ، ئەم 
گۆرانییە بۆ ئافرەتانی كورد و خەم و خەفەتەكانی 

گوتراوە.
رووداو: ئەم ئەلبوومە كەی بڵاودەكرێتەوە؟

فرمێســك: لــە 18ی مانــگ بڵاودەكرێتــەوە، 

دەمەوێ ستایلی 
كاری خۆم بگۆڕم

ئەمەل ســەعید كوردە، نزیكەی 20 ســاڵ دەبێت لە بواری گۆرانی و میوزیكی 
كوردیدا كار دەكات. یەكەمین هەنگاوی بەرەو گۆرانیگوتن لە پەیمانگەی هونەرە 
جوانەكانی ســلێمانی بوو كە چووە ســەر تەختی شــانۆ و راســتەوخۆ گۆرانی 
پێشــكەش كرد. دواتــر گۆرانیی "ســنوور ئارام بــە" دەرگای ناوبانگی لەســەر 
كردەوە. ئەمەل زیاتر لە 15 ســاڵە لە بەریتانیا دەژی، دوایین پرۆژەشی كارنامەی 
دەرچوونــی زانكۆیەتی لە لەندەن كە بەنــاوی )بریقەیەكی كوردی لە میوزیكی 
جازدا( پێشكەشــی كردووە، ئەو لەو كارنامەیەدا كولتــووری كوردی و رۆژئاوایی 

بەتایبەتی ستایلی جازمیوزیك لەگەڵ میوزیكی كوردی تێكەڵكێش كردووە.
هەڤپەیڤین: هیوا سەڵاح
رووداو - هەولێر

رووداو: دوایین بەرهەم و پڕۆژەت چییە؟
ئەمــەل: دوایین پــرۆژەم ئەوەیە كە دەمەوێت 
كارنامەكەی زانكۆ بكەمە سیدییەك و بیهێنمەوە 
كوردستان و پێشكەشــی زانكۆكانی كوردستانی 
بكەم، لەگەڵ ئەوەشــدا دەخــوازم لەگەڵ هاوڕێ 
میوزیكژەنەكانــم، لە كوردســتان ئەم كارنامەیەم 
راســتەوخۆ پێشــكەش بكەمــەوە، بەڵام ئێســتا 
بەدوای سپۆنسەرێكدا دەگەڕێم بۆ ئەوەی ئەركی 

ئەم پرۆژەیەم لە ئەستۆ بگرێ. 

فرمێسك: ئەلبوومەكەم لە 12 تراك پێكهاتووە، 
دوو لــە گۆرانییەكانی نێو ئەلبوومەكە كلیپكراون 
و لە رابــردوودا بڵاوكراونەتەوە كە ئاوازی خۆمن، 
هەروەها بەشێكی ئاوازەكانی نێو ئەلبوومەكەم لە 
لایەن هونەرمەند بورهان موفتی زادە ئامادەكراوە، 
خۆشی سەرپەرشتی بەرهەمهێنانی ئەلبوومەكەی 
كردووە، چەندین هونەرمەند و كەســانی دیكەش 

كاریان تێدا كردووە.
رووداو: ئەلبوومەكــەت ناوناوە "ئاوازی فڕین"، 

مەبەست لەم ناوە چییە؟
فرمێسك: ئەمە ناوی یەكێك لە گۆرانییەكانی 
ئەلبوومەكەیە، تێكستی شــاعیری گەورەی كورد 
مامۆســتا هێمنە. ئەم گۆرانییە باس لە ئازادی و 
ســەربەخۆیی تاك و مرۆڤەكان دەكات لە رۆحدا، 
بــاس لەوە دەكات مرۆڤ دەتوانێت رۆحی ئازاد و 

سەربەخۆ بێت.
رووداو: دەكرێــت بڵێین ئەم گۆرانییە باس لە 

ژیانی تایبەتی فرمێسك دەكات؟
فرمێسك: بەڵێ بێگومان، نەك هەر تەنیا باسی 

هەروەهــا لــە رێگــەی ئۆنلایــن لــە ئــای تونز 
بڵاودەكرێتەوە.

رووداو: هونەرمەندانی كورد كەمتر پشت بە 
بڵاوكردنەوەی ئۆنلاین دەبەستن، چۆنە تۆ بیرت 

لە ئۆنلاین كردووەتەوە؟
فرمێسك: ئەلبووم لە كوردستان هەر كۆپی 
دەكرێت، بەڵام لە ئەوروپا كوردی ئەوێ ناتوانن 
ئەلبووم كۆپی بكەن، بۆیە دامانناوە بۆ ئەوەی 
لــەوێ كورد بتوانــن ئەلبوومەكە بكڕن، چونكە 
ئەم ئەلبوومە رەنج و ماندووبوونی هەشت ساڵ 

ژیانی منە.
رووداو: بۆچی بەرهەمهێنانی ئەلبوومێك بۆ 

تۆ هەشت ساڵی خایاند؟
فرمێسك: چونكە من هیچ سپۆنسەرم نەبوو، 
هەمووی لەسەر خەرجی خۆم بوو، جگە لەوەی 
چەند كەسێكی ئازیز هاوكارییان كردووم، بەڵام 
بەپێــی پێویســتی بەرهەمهێنانــی ئەلبوومەكە 

نەبووە.
رووداو: بەنیاز نیت كۆنسێرتی گۆرانی بكەی؟
فرمێســك: بەڵێ بەنیازم، بەڵام ئەمە پلانی 
ئێســتا نییە و پلانی داهاتووە كە مەبەســتمە 
كۆنسێرت لە شارەكانی هەولێر و دهۆك بكەم. 

فرمێسك، خانمە گۆرانیبێژی كورد بۆ )رووداو(:

هەشت ساڵ خەریكی ئەلبوومە 
نوێیەكەم بووم

ئێستا لە ئەڵمانیا دەژیم و خەریكی 
خوێندنی زمانی ئەڵمانیم

"هێنــدە ناهێنێ دونیــا خەم بخــۆی، ئەمانەتی هاتــووی دەبــێ زوو بڕۆی"، 
ئەمە تێكســتی یەكەم گۆرانییەتی كە بەهۆیەوە ناســراو و ملیۆنان كەس بینەری 

گۆرانییەكە و بینەری كلیپەكەی بوون. فرمێسك یەكێكە لە گۆرانیبێژەكانی رۆژهەڵاتی 
كوردســتان، ماوەیەك لە باشــوور دەژیا، ئێســتاش لە ئەڵمانیایە، بۆ بڵاوكردنەوەی 
ئەلبوومێكی گۆرانی هاتووەتەوە كوردســتان كە لە 18ی ئەم مانگە بڵاوی دەكاتەوە. 

فرمێسك لە هەڤپەیڤینێكدا لەگەڵ )رووداو( باسی ئەلبوومە نوێیەكەی دەكات.
هەڤپەیڤین: دەرباز یونس
رووداو - هەولێر

گۆرانییەكانم 
باسی ژیانی منن

203 كۆچبەر دیپۆرتی باشووری كوردستان دەكرێنەوەتاراوگە
رووداو - هەولێر

203 كەســی هەڵگری پاســپۆرتی عێراقی كە بەشێكیان خەڵكی عێراق و بەشــێكی دیكەیشیان خەڵكی باشووری كوردستان بوون، دوای 
ئەوەی لەڕێگەی توركیا بەرەو ئەوروپا دەســتگیركران، لەرێگەی پەیوەندییەكانی حكومەتی هەرێمی كوردســتان لەگەل ئەنقەرە گەڕێندرانەوە. 

ئەو كەسانە دەیانویست ‌لەرێگەی توركیاوە بەرەو ئەوروپا بچن، بەڵام لەنێوان توركیا و یۆنان دەستگیركراون. هەندێكیشیان نزیكەی 50 رۆژ لە 
زیندانەكانی توركیادا بوون. دوای ئەوەی ئەو كۆچبەرانە لەرێگەی پەیوەندییەكانی حكومەتی هەرێمی كوردســتان لەگەڵ ئەنقەرە گەڕێندرانەوە، 

هەموویان لەرێگەی ئاسایشی ئیبراهیم خەلیل‌ ئازادكران. لەنێو ئەو كەسانەدا 10ـیان عێراقی بوون و ئەوانەی دیكە كورد بوون.

هەمــوو بەیانییەك دەبووایــە كاژێر پێنجی بەیانی 
لەخەو هەستێ و بەرخەكانیان بباتە دەشت و كێوەكانی 
ناوچــەی ســەرحەد. لەم ســاڵانەی دواییدا حوســێن 
جارێكی دیكە چووبــووەوە ئەو ناوچەیە، بەڵام چیدی 
كوڕە بچكۆلەكەی ماڵباتە هەژارە 12 كەسییەكە نەمابوو 
كە دەبووایە لە خانووێكی دوو ژووریدا جێگەی خۆیان 
بكەنەوە. بەڵكو ببووە پرۆفیسۆر حوسێن بەكتاش كە 
لــە ئەڵمانیــا و ئەوروپــا ناوێكی ناســراوە و لە كۆڕ و 
كۆبوونەوە زانســتییە گەورەكاندا داوای لێدەكەن چەند 
خولەكێكیش بێت قســە بۆ ئەوانە بكات كە تامەزرۆی 
بیســتنی قســەكانین. پرۆفیســۆر بەكتاش لەوكاتەوە 
تاوەكو ئێستا دەســتی لە خووی زوو لەخەوهەڵسانی 
بەیانیان هەڵنەگرتووە، هەمیشــە كاژێر پێنجی بەیانی 
گورجوگــۆڵ هەڵدەســتێت. ســەرەتای رۆژەكــەی بە 
كاژێرێك راكردن لە پاركە دڵخوازەكەی خۆی لە شاری 
هانۆڤەر دەستپێدەكات. ئەو عاشقی ئەو پاركە بووە و 
دەڵێــت: "لەگەڵ درەختەكان قســە دەكەم و بە رێگە 
خاكییــە درێژەكاندا رادەكەم. بــەردەوام چیرۆكەكانی 

منداڵیــم لە كوردســتان دەگێڕمەوە و باســی ئەو دار 
و درەختانەیــان بۆ دەكەم كە ئەوكات لە كوردســتان 

ناسیومن".
دوای ئەوە، پرۆفیسۆر بەكتاش دەچێتە نەخۆشخانە 
و لــەوێ لە ئۆفیســەكەی لــە دوو وێنــە دەڕوانێت كە 
هەڵواسراون و بەردەوام لەپێشچاوین. یەكێكیان وێنەی 
ماڵــە بچووكەكەیانە لە ســەرحەد: "چونكــە دەمەوێ 
هەمیشــە لەبیرم بمێنێ كە كێــم و لەكوێوە هاتووم". 
دووەمیش وێنەیەكە كە لە باكووری كوردستان گیراوە 
و هەردوو دەریاچەی وان و چەمە بچووكەكانی دیكەی 
باكووری كوردستانی لێوە دیارە "ئەو دیمەنەی لەوێوە 
دەیبینیــن، جوانترین شــتە كــە لەســەر رووی زەوی 

هەبێ."
 نەخۆشكەوتنی دایكی

حوســێنی بچكۆلــە شــوان دەبێت كــە باوكی بۆ 
كاركــردن دەچێتــە ئەڵمانیا. لەبیریەتی لــەو رۆژانەدا 
دایكی نەخۆشییەكی مەترســیدار دەگرێت. بەڵام هیچ 

پزیشــكێك لەو ناوچەیەی ئەوان نابێت. بۆیە حوسێن 
و خوشــك و براكانی بە چاوی پڕ لە گریان و بە دڵی 
شــكاوەوە بەپێ بــەرەو ناوچەیەكــی زۆر دوور دەڕۆن 
تا پزیشــكێك بۆ دایكیان بدۆزنەوە: "ئەو رۆژە لەدڵی 
خۆمــدا گوتــم دەبێ كە گەورەبووم ببمە پزیشــك. بۆ 
ئەوەی بتوانــم خزمەتی میللەتەكەی خۆم بكەم". ئەو 
نەیدەزانی رۆژێك دێت هەر ئەو قوتابییانە نا كە ساڵانە 
لە كوردستانەوە بۆ خوێندنی پزیشكی رووی تێدەكەن 
و ئــەو هاوكارییان دەكات بــۆ خوێندن، بەڵكو هەموو 
ئەوروپاییــەكان بە چــاوی رێز و سەرســامییەوە لێی 
دەڕوانــن و ناشــزانن هەمان ئەو پرۆفیســۆرە رۆژانێك 
شــوان بووە و توانای دۆزینەوەی پزیشكێكی بۆ دایكە 

نەخۆشەكەی نەبووە.
كارەبا چییە؟

پرۆفیســۆر حوســێن پێدەكەنێ و دەڵێت: "من تا 
بەتــەواوی گــەورەش ببووم نەمدەزانــی كارەبا چییە. 
رۆژێك مامۆســتایەكمان بــۆ هــات و دەبووایە بەپێی 
پرۆگرامی خوێندن باسی كارەبامان بۆ بكات. پێیگوتین: 
ئێستا باسی كارەباشتان بۆ بكەم ئێوە نازانن چییە و 
نەتاندیتووە، كەواتە با باسی ژیان بكەین باشترە". ئەو 
هەناســەیەكی قووڵ هەڵدەكێشــێ و دەڵێت: "من زۆر 
حــەزم لە خوێندنی زانكۆ بــوو، زۆر هەوڵمدا لە زانكۆ 
بخوێنم، بەڵام هیچ زانكۆیەك وەرینەدەگرتم. هەموویان 
دەیانگوت توركییەكەت بەشــی ئەوەندە باش نییە لە 

زانكۆ بخوێنی."
 خەونێك دەبووایە وەدیبێت

حوسێنی گەنج واز لە خەونی چوونە زانكۆ ناهێنێ. 
باوكی لە ئەڵمانیا خەریكی ئیشــكردن دەبێ و ساڵانە 
جارێــك دەگەڕێتەوە لایــان. ئەو بڕیــار دەدات بچێتە 
لای باوكــی و لــەوێ هــەوڵ بدات مافــی چوونە زانكۆ 
وەربگرێت: "لە ئەڵمانیا دەستمكرد بە خوێندنی زمان. 
لەو ماوەیەدا لە پۆلەكەماندا كوردی هەر چوار پارچەی 
كوردســتانی تێدابــوو. رۆژێك كە خۆمان دەناســاند، 
یەكێكی ئەفریقایی لە تەنیشــتمان دانیشــتبوو گوتی: 
هەریەكەتــان خەڵكی بەشــێكی كوردســتانن، كەواتە 

منیش خەڵكی كوردستانی ئەفریقام".
حوســێن لە شــاری برێمــن فێری زمانــی ئەڵمانی 
دەبێت، بەڵام ئێستا هەمان كەس سەرۆكی گەورەترین 
بەشــی نەخۆشــخانەیەكی هەمــان شــارە و نــاوی و 
وێنەكانی لەسەر دیواری نەخۆشخانەكە وەك شانازیی 
گەورەی شــارەكە هەڵواسراون. پرۆفیسۆرێكی هاوڕێی 
كە ئەڵمانییە و لە هەمان نەخۆشــخانەیە، پرۆفیســۆر 
حوسێن وەك "پیاوێكی زۆر خوێندەوار و سەركەوتوو و 

ماندوو" بە )رووداو( دەناسێنێ.
كوردستان لە پەنجەرەی ماڵدا

پرۆفیسۆر بەكتاش هاوژینی ناجیە چەلەبییە. 

بــاڵای ســەندیكا  بەرپرســێكی  كــە  خانمێــك 
كرێكارییەكانــی ئەڵمانیایــە. ئەو ســەندیكایانە 
كاریگەریی گەورەیان لەسەر سیاسەتی ئابووریی 
ئەڵمانیــا هەیە و هەركاتێــك حكومەتێكی نوێ 
پێكبێــت، بە پرســكردن بەوان سیاســەتی كار 
رێككەوتنی لەســەر دەكرێت. ئــەو ژن و مێردە 
هەرچەندە لە دەرەوە دوو كەســایەتی كاریگەری 
ئەڵمانیان، بەڵام كاتێك دەگەڕێنەوە ماڵەوە، ژن 
و مێردێكی كوردیی نووژەنن و وەك ناجیە خانم 
باســی دەكات "تیمێكــن". پرۆفیســۆر بەكتاش 
لــە ئیشــی نێوماڵدا دەســتڕەنگینە و هەمیشــە 
هــەوڵ دەدات زۆربــەی ئیشــەكانی مــاڵ خۆی 
بیكات. خۆشترین كاتەكانی ژیانیشی ئەوكاتەیە 
كــە رۆژانی یەكشــەممە لــەو شــوێنە تایبەتەی 
ســەوزەكەی  باخچــە  بەرامبــەر  بــە شووشــە 
ماڵەكەیــان دروســتیان كردووە، لەگــەڵ ناجیە 
خانــم دادەنیشــێ و پێكەوە گوێ لــە گۆرانییە 
كۆنەكانــی ناوچەی ســەرحەد دەگرن: "كە گوێ 
لــە كلامێن ســەرحەدێ دەگریــن، دەگەڕێینەوە 
بــۆ منداڵی و بــۆ وڵاتی خۆمان. دیســان گەنج 
دەبینەوە و هەســتدەكەین كوردستان هاتووەتە 

نێو باخچەكەمان".
 رۆژی چوارشەممە كاژێر دەی ئێوارە بەكاتی 
هەولێــر لە بەرنامەی بیگ ســتۆریی تەلەڤزیۆنی 
ژیانــی  لەســەر  دۆكیۆمێنتارییــەك  رووداودا 

پرۆفیسۆر بەكتاش ببینە.

پرۆفیسۆرێكی كورد بووەتە ئومێدێكی 
نوێ بۆ چارەسەری شێرپەنجە

ئەو هێشتاش دیمەنی ئەو مامۆستایەی لەبەرچاوە كە لە گوندەكەیان لە ناوچەی 
سەرحەدی باكووری كوردستان هاتە پۆلەكەیان و گوتی: "جا باسی چیتان بۆ بكەم؟ ئێستا 
باسی كارەبا بكەم، نازانن چییە. كەواتە با باسی ژیان بكەین باشترە". پڕۆفیسۆر حوسێن 

بەكتاش لە نووسینگەكەی خۆی لە نەخۆشخانەی شاری برێمنی ئەڵمانیا ئەم قسەیەمان 
بۆ دەگێڕێتەوە. ئەو ئێستا سەرۆكی گرنگترین بەشی نەخۆشخانەكەیە و بەدەیان 

پزیشكی ئەڵمان لەژێر دەستیدا فێری نەشتەرگەریی زۆر هەستیار بە رۆبۆت دەبن و، 
رۆژانە دەیان نەخۆش بەسەرپەرشتیی ئەو پزیشكە كوردە، نەشتەرگەریی جۆراوجۆری 

وەك دڵ و جۆرەكانی دیكەیان بۆ دەكرێت. ئەو بەپێكەنینەوە دەڵێت: "لە زانكۆكانی توركیا 
پێیانگوتم توركی نازانیت و ناتوانین وەرتگرین". بەڵام ئێستا لە میدیای ئەڵمانیدا وەك 

"ئومێدێكی نوێ بۆ چارەسەركردنی نەخۆشانی شێرپەنجە" ناوی دەهێنرێت.

 هێمن عەبدوڵڵا
رووداو - هانۆڤەر

تا گەورەش بووم نەمدەزانی 
كارەبا چییە

لە كوردستان شوان بووم و 
بەیانیان زوو دەچوومە بەر بەرخان

 12
كەس لە ماڵێكی دوو ژووریدا 
دەژیاین

زانكۆكانی توركیا لەبەر نەزانینی زمانی توركی وەریاننە‌گرت

رووداو  - هەولێر

ماوەیەكی كورت بوو لەگەڵ یەكێك لە ئافرەتەكانی 
كەمپی كۆچبــەران لە نــاورو هاوســەرگیری كردبوو، 
دایكــی و هاوڕێكانــی لە كەمپ دڵیــان خۆش بوو كە 
پــاش ماوەیەكی زۆر لــە تێكچوونی بــاری دەروونی، 
دواجار فەریبۆرز كەرەمی، پەناخوازی كورد، چاوی لە 
داهاتووە و خەون بە ژیانێكی نوێوە دەبینێ. بەڵام پاش 
چەند هەفتەیەك، تەرمی فەریبۆرز لە ژێر خێوەتەكەی 
خۆیدا دۆزرایەوە. دایكی فەریبۆرز حكومەتی ئوسترالیا 
بە بەرپرسیار دەزانێ لە چارەنووسی كوڕەكەی و داوا 

دەكات تەرمەكەی لە ئێران و لە ناورو نەنێژرێ. 
 فەزیلە مەنســووربەگی، دایكــی فەریبۆرز، چەند 
رۆژێــك دوای مەرگــی كوڕەكــەی لــە نامەیەكــدا بۆ 
هێزەكانی سنووری ئوسترالیا )ABF( دەڵێت: "ماوەی 
پێنج ســاڵە خــۆم و دوو منداڵەكەی منتــان لە ناورو 
بەند كردووە و پشــتگوێتان خستووین. ئێوە تەنانەت 
مۆبایلێكتان بە من رەوا نەبینی، چونكە دەترسان لێتان 
لە قاو بدەم، بەڵام هەمیشە پێمدەگوتن ئەگەر شتێك 

بەسەر منداڵەكانم بێت، بێدەنگ نابم".
فەزیلە و دوو كوڕەكەی ماوەی پێنج ساڵ دەبێ لە 
كەمپی كۆچبەرانن لە ناورو كە یەكێكە لەو شوێنانەی 
حكومەتی ئوسترالیا بۆ رێگریكردن لە هاتنی كۆچبەری 
نایاسایی دایمەزراندووە. سیاسەتی حكومەتی ئوسترالیا 
ئەوەیە كە هیچكام لەو كۆچبەرانەی بە بەلەم روو لەو 
وڵاتە دەكەن، نابێ مافی نیشــتەجێبوونیان پێبدرێ، 
بۆیەش یەكسەر رەوانەی كەمپی وەكو ناورویان دەكەن 
و لــەوێ رایاندەگرن. دەیان وڵاتــی رۆژئاوایی، نەتەوە 
یەكگرتــووەكان، رێكخراوی لێبوردنــی نێودەوڵەتی و 
رێكخــراوی چاودێریی مافەكانی مــرۆڤ ئەو رەفتارەی 

حكومەتی ئوسترالیا بە نایاسایی دەزانن.

 لە مانگی نیسانی ئەمساڵدا، عەلی برای فەریبۆرز، 
لــە پەیامێكی ڤیدیۆییدا داوای هاوكاریی كرد و گوتی: 
"هەست بە بێ دەرەتانی دەكەم، چونكە هیچ كەسێك 
نییە یارمەتیمان بدات. دایكم نەخۆشە و براكەم تووشی 
خەمۆكیی قورس بووە". راپۆرتی پزیشــكی رێكخراوی 
خزمەتگوزاری تەندروستی و پزیشكی جیهانی لە مانگی 
نیسان قسەكانی عەلی پشتڕاست دەكەنەوە. لە بەشێك 
لــە راپۆرتەكەدا هاتبوو "فەریبــۆرز بەهۆی ئەوەی لە 
تەمەنی 10 ســاڵان لــە ئێران دەستبەســەركراوە، لە 

دۆخێكی یەكجار سەختدا ژیان بەسەر دەبات".
هاوڕێیەكــی نزیكــی فەریبــۆرز لــە كەمپەكــە بە 
رۆژنامــەی )گاردیەن(ی بەریتانــی راگەیان كە رۆژێك 
پێــش رووداوەكــە چاویــان بەیــەك كەتبــوو "بــەڵام 
فەریبۆرز ماوەیەكی زۆر بوو بەدەســت دۆخی نالەباری 

خێزانەكەیەوە ئازاری دەچەشــت، ئــەو هەم نەخۆش 
كەوتبــوو، هەمیش تاقەتــی لێبڕابــوو". فەریبۆرز كە 
خەڵكی رۆژهەڵاتی كوردســتان بوو، یاریزانێكی تۆپی 
پــێ بــوو، ماوەیــەك پێــش مردنــە گوماناوییەكەی، 
توانیبووی لەگەڵ هاوڕێ ئێرانییەكانی لە هەڵبژاردەی 

تۆپی پێی ناورو ببەنەوە.
ســەر  كەمپەكانــی  كــە  2012ەوە  ســاڵی  لــە 
دوورگەكانــی دەرەوەی خاكی ئوســترالیا كراونەتەوە، 
12 كۆچبەر بەهۆی نەخۆشــی، برین یان خۆكوشــتن 
گیانیان لەدەستداوە. ژمارەیەكی زۆری دیكەش لەلایەن 

پاســەوانانی كەمپەكانەوە كوژراون یان بەهۆی نەمانی 
دەرمانەوە مردوون، ئەمە جگە لەوەی دەیان كەسیش 

لە رێگەی قاچاخ كوژراون.
كێ لە مردنی فەریبۆرز 

بەرپرسیارە؟

بەگوێــرەی راپۆرتێكــی )گاردیەن(، پشــكنین بۆ 
تەرمی فەریبۆرز كراوە، بەڵام بەرپرسانی كەمپەكە بە 
فەزیلەیان راگەیاندووە كە راپۆرتی كۆتایی سێ مانگی 
دەوێ هەتا دەربچێ و تاوەكو ئەو كاتیش تەرمەكەی بۆ 
ناشتن نادرێتەوە دەست خێزانەكەی. خێزانی فەریبۆرز 
مانــی لــە خواردن گرتووە و ئامــادە نییە جگە لە ئاو 
هیچی دی بخواتەوە. شەوانیش لە نزیك ئەو بەفرگرە 

دەخەوێ كە تەرمی مێردەكەیان تێدا هەڵگرتووە.
گوتەبێــژی فەرمانگەی كۆچبەرانی ئوســترالیا بە 
رۆژنامە بەریتانییەكەی راگەیاندووە "فەرمانگەكەی ئێمە 
ئاگاداری ئەو حاڵەتی مردنەیە. بەڵام لێكۆڵینەوەكانی 
دیكــە لــەو كەیســە دەكەوێتە ئەســتۆی دەســەڵاتی 
حكومەتی ناورو" كە لەساڵی 1968ـەوە سەربەخۆیی 
لە ئوســترالیا، بەریتانیا و نیوزیلەند وەرگرتووە و زۆر 
جــار بە "دوورگەی خــۆش" ناودەبــردرێ. حكومەتی 
ئوســترالیا ئەو دوورگەیە و دوورگەی مانوس لە پاپوا 
نیو گینیا بۆ دانانی كەمپی دوورەدەســتی كۆچبەران 

بەكاردەهێنێ.
بــەڵام ســتافی كەمپەكــەی نــاورو كــە فەزیلە بە 
قەســابخانە و ئەشــكەنجەخانەی ناورو نــاوی دەبات، 
حكومەتی كانبێرا بە بەرپرسیار دەزانێ و دەڵێت "ئەم 
رووداوە لە كەمپێكی حكومەتی ئوسترالیادا روویداوە".

فەزیلــە لــە بەشــێك لــە نامەكەیدا بەرپرســانی 
حكومەتــی ئوســترالیا و كەمپی ناورو بــە تاوانباری 
كوشــتنی كوڕەكــەی دەزانــێ و نووســیویەتی: "لەو 

رۆژەوە تەرمــی كوڕەكــەی منتــان لەنــاو بەفرگــردا 
هەڵگرتــووە. ئەگــەر بــەدوای بكــوژی كوڕەكەمــدا 
دەگەڕێن، بۆن بەدەستی خۆتانەوە بكەن. ئەوە ئێوە 
بوون كە ماوەی پێنج ســاڵ ئەوتان لە ژێر ئەم گەرما 
كوشــندەیەدا راگــرت و ئێســتاش تەرمەكەیتــان لەو 

شوێنە ساردەدا راگرتووە".
دوو رۆژ پێش مردنی كوڕەكەی، فەزیلە نامەیەكی 
بۆ كۆمپانیای كۆنســتراكت نــارد كە لایەن حكومەتی 
ئوســترالیاوە ئەركــی پاســەوانی و چاودێری كەمپی 
كۆچبەرانــی نــاوروی پــێ دراوە. لــە نامەكــەدا كــە 
رۆژی 13ی حوزەیرانی ئەمســاڵ نووســراوە، هاتووە 
"منداڵەكانم تووشــی خەمۆكی بوون، خۆیشم لەڕووی 
دەروونــی و جەســتەییەوە تێكچووم. تاوەكو ئێســتا 
چەندیــن جار داوای یارمەتیم لێكردوون، بەڵام هەموو 
جارێ برینێكی قووڵترتان خستووەتە سەر دڵم، ئەگەر 
دۆخــی منداڵەكانم و خۆم لەوەی ئێســتا خراپتر بێ، 

ئێوە بەرپرسیارن".
فەریبۆرز نەخۆشــیی خەمۆكی هەبووە و پێشــتر 
لە تەمەنی 10 ســاڵاندا لە ئێران ئەشــكەنجە درابوو. 
راپۆرتی پزیشكانی كەمپەكە ئاماژە بۆ ئەوە دەكات كە 
گەنجە 26 ساڵانەكە بە دەست كەمخەوییەوە دەیناڵاند، 
شەوان كابووســی هەبووە و مانەوە لە كەمپەكە بارە 

دەروونییەكەی هێندەی دیكە تێكدابوو. 
فەزیلــە كە دوای مردنی كوڕەكەی لەژێر چاودێری 
ســەختی پاســەوانانی كەمپەكەدایە، لە یەك ســاڵی 
رابــردوودا چەندینجــار داوای باشــتركردنی رەوشــی 
چادرەكەیانی كردووە، بێ ئەوەی بەرپرسانی كەمپەكە 
ئاوڕێك لە داواكارییەكەیان بدەنەوە. ئێستاش فەزیلە 
لە خەمی گیانی كوڕە 12 ســاڵانەكەی دیكەیدایە كە 
تیمی پزیشــكی كەمپەكە دەڵێن "لە دۆخێكی یەكجار 

نالەباری دەروونیدایە".

دایكێكی كورد داوای تەرمی كوڕەكەی 
لە حكومەتی ئوسترالیا دەكاتەوە

هاوژینی فەریبۆرز شەوان لە تەنیشت تەرمی هاوژینەكەی دەخەوێ

فەزیلە، دایكی فەریبۆرز 

پێنج ساڵ كوڕەكەمتان 
لەبەر گەرما راگرت، 
ئێستا تەرمەكەتان 
لە شوێنێكی سارد 
راگرتووە

)فۆتۆ: رووداو(پرۆفیسۆر حوسێن بەكتاش سەرۆكی گەورەترین بەشی نەخۆشخانەیەكی شاری برێمنی ئەڵمانیایە

ژنێك بە تۆمەتی خنكاندنی خەسووی دەستگیردەكرێ
رووداو - سلێمانی

پۆلیسی سلێمانی رایگەیاند، لە قەزای چەمچەماڵ ژنێك دەستگیركراوە كە دایكی هاوژینەكەی )خەسوو(ی كوشتووە. بەشی راگەیاندن و 
پەیوەندییەكانی بەڕێوەبەرایەتیی پۆلیسی پارێزگای سلێمانی دەڵێت،رۆژی 2018/7/8 لە رووداوێكی كوشتن لە چەمچەماڵ ئاگاداركراونەتەوە، 

دوای گەیشتنی هێزەكانی پۆلیس و تیمەكانی بەڵگەی تاوانی بەشی پۆلیسی چەمچەماڵ تەرمی )ر،م،س(ی تەمەن )80( ساڵ رەوانەی پزیشكی 
دادی ســلێمانی كرا. پۆلیســی ســلێمانی دەڵێــت "دوای لێكۆڵینەوەی ورد لــە رووداوەكە توانرا تۆمەتبار، دەســتگیربكرێت". كــە ژنێكە بە ناوی 

)س،ف،م( و "دانی بە تاوانەكەیدا ناوە".

ژنان

رووداو - هەولێر

نەدا دەیان كیلۆمەتری بەپێ بڕی بۆ ئەوەی 
لە ناوچەكانی ژێر دەســەڵاتی داعشەوە بگاتە 
هەرێمی كوردستان و لەوێشەوە جارێكی دیكە 
هــەزاران كیلۆمەتــری دیكەی بــڕی بۆ ئەوەی 
لە كەنەدا بگیرســێتەوە و بەیەكجاری تارمایی 
مەینەتییەكانــی ژیانی ژێر دەســەڵاتی داعش 
لەبیــر خۆی بەرێتــەوە، بێ ئــەوەی بزانێ لە 
كەنەدا چاوی بە یەكێك لە ئەمیرەكانی داعش 
دەكەوێتەوە كە لە 2014 دا كڕین و فرۆشتنی 
پێكــردووە و دەســتدرێژی كردووەتە ســەری. 
حكومەتی كەنەدا تاوەكو ئێســتاش بە ساردی 

مامەڵە لەگەڵ كەیسی نەدا دەكات.
لە ئابی 2014 و لەكاتی هێرشــی داعش بۆ 
ســەر ناوچەی شنگال، چەكدارانی داعش نەدا 
)كــە ناوێكــی خــوازراوە( و دوو منداڵەكەیان 
لــە هاوژین و خەزووری جیاكردەوە و هیچكات 
چــاوی پێیــان نەكەوتــەوە. نــەدا كە ئێســتا 
چەكدارانــی  لەلایــەن  ســاڵە،   31 تەمەنــی 
داعشەوە بردرایە مووسڵ و لەوێشەوە رەوانەی 

رەققــە كــرا. بەگوێرەی راپۆرتێكی )ناشــناڵ 
پۆست(ی كەنەدی، لە رەققە ئەمیرێكی داعش 
نــەدا و منداڵەكانــی كڕیووە و بــۆ ماوەی 10 

مانگ دەستدرێژی كردبووە سەری. 
نەدا چەندینجار كڕین و فرۆشتنی پێكرابوو، 
دواییــن جاریش پێش ئەوەی لــە چەكدارێكی 
دەســت  كەوتبــووە  بكــرێ،  مــارە  عێراقــی 
ئەمیرەكــەی یەكەمجــار، بــەڵام بــەو پێیــەی 
عەرەبییەكــی باش دەزانێ، نەدا توانیبووی لە 
ناوچەكانی ژێر دەســەڵاتی داعش رابكات و بە 
یارمەتی كۆمەڵێك قاچاخچی خۆی بگەیەنێتە 
هەرێمی كوردستان. ئافرەتە ئێزدییەكە ماوەی 
نــۆ مانگە لــە كەنەدا دەژی، بــەڵام بەمدواییە 
جارێكی دیكە بەهــۆی بینینەوەی ئەمیرەكەی 
داعشــەوە كە كڕیــن و فرۆشــتنی پێكردووە، 

ژیانی كەنەداشی لەبەرچاو تاڵ بووە.
رووداوەكە یەكەمجار لە راپۆرتێكی هەفتەی 
كۆتایــی مانگــی حوزەیرانــدا لــە رۆژنامــەی 
)نەشــناڵ پۆســت(دا تەقییەوە، لــە كاتێكدا 
نەدا بۆ رۆژنامە كەنەدییەكەی ئاشكرا كرد كە 
ئەمیرێكی داعشی لەناو پاسێكی شاری لەندەن 

لــە هەرێمــی ئۆنتاریــۆی باشــووری رۆژئاوای 
كەنــەدا بینیــوە. بەگوێــرەی راپۆرتەكە، نەدا 
و ئەمیرەكــە لــە یــەك وێســتگە دابەزیون و 
ئەمیرەكــە  بــەڵام  ناســیوەتەوە،  یەكدییــان 
و  داپۆشــیوە  خــۆی  دەموچــاوی  یەكســەر 

رایكردووە.
ئافرەتە كوردە ئێزدییەكە یەكسەر سەردانی 
بنكــەی پەنابەرانــی شــارەكەی دەكات، بەڵام 
لەوێ تووشــی شــۆكێكی زیاتر دەبێ، كاتێك 
بەرپرســێكی بنكەكــە پێــی دەڵــێ دۆخــی 
دەروونیــی ئــەو زۆر لــەوە خراپتــرە خەڵــك 
بناســێتەوە و تەنانەت داواشــی لێكردووە ئەم 

رووداوە لەلای كەس باس نەكات.
بەپێــی راپۆرتێكــی )پۆســت میلینیاڵ(ی 
كەنــەدی، نەدا ئامادەیــی دەربڕیوە بۆ ئەوەی 
ناوی راســتەقینە و ناوی كەسەكە لەناو داعش 
و هەموو وردەكارییەكی پەیوەندیدار بەو كەسە 
بــە حكومەتــی كەنەدا بــدات، لەبــەر ئەوەی 
نایــەوێ جارێكی دیكــە ژیانی خۆی لە كەنەدا 
لەنــاو ترس و دڵەڕاوكێدا بەســەربەرێ، بەڵام 
بەرپرســانی حكومەتی كەنەدا تاوەكو ئێســتا 

هیــچ مەیلێكیان پێشــان نەداوە كــە بیانەوێ 
بەدواداچوون بۆ كەیسەكە بكەن.

حكومەتــی كەنــەدا لــە راپۆرتێكی ســاڵی 
2017یــدا ئامــاژەی بۆ ئــەوە كــردووە كە لە 
چەنــد ســاڵی رابــردوودا 60 كۆنەچەكــدار و 
ئەندامی داعش گەڕاونەتەوە كەنەدا، لەناو ئەو 
ژمارەیەدا كەســانێك هەن دانیان بەوەدا ناوە 

كە دەستیان لە كوشتن و بڕیندا هەبووە.
بەگوێرەی راپۆرتێكی )پۆســت میلینیاڵ(، 
ئاژانســی پاراســتنی ســنووری كەنەدا دواجار 
رەزامەنــدی دەربڕیــوە كــە بەدواداچــوون بۆ 
چیرۆكەكــەی نەدا بكــەن و داوا لە پۆلیســی 
لەندەنیش كراوە بە شــێوەیەكی چالاك شوێن 

كێشەكە بكەوێ. 
حكومەتــی كەنــەدا لــە كۆتایــی 2017 دا 
رایگەیاند كە981 رزگاربووی دەســتی داعشی 
وەرگرتووە و لــەو ژمارەیەش ٪80یان كوردی 
ئێزدی بوون. وەزارەتی كۆچ ئاماژەی بۆ ئەوە 
كــردووە كە چیدی ئامادە نین لە چوارچێوەی 
ئــەو پرۆگرامــەدا هیــچ پەنابەرێكــی دیكــە 

وەربگرن.

حكومەت باوەڕی پێناكات

ژنێكی ئێزدی لە كەنەدا ئەمیرێكی 
داعش دەناسێتەوە

دیمەن بورهان
رووداو - هەولێر

لەماوەی ســاڵانی رابردوودا گیانی زیاتر لە دوو 
هەزار ئافــرەت بەهۆی شــەڵتەرەكانەوە لە مردن 
رزگار كراوە پاش ئەوەی لەلایەن كەســوكاریانەوە 
ئەمــەش  بوونەتــەوە.  هەڕەشــە  بــەرەوڕووی 
ســەركەوتوویی ئــەو پلانە بەدیــار دەخات كە لە 
كۆتایی ساڵی 2007 ـــەوە بۆ بەرەنگاربوونەوەی 
توندوتیــژی دژی ژنــان گیرایە بــەر. ئامارەكانی 
كوشــتن و توندوتیــژی لــە دژی ژنــان هێشــتا 
بــەرزن، بــەڵام ئامــار و داتــای بەڕێوەبەرایەتــی 
ژنانیــش  دژی  توندوتیــژی  بەرەنگاربوونــەوەی 
دەریدەخــات كــە ئــەم رێــكارەی حكومــەت تــا 

ئاستێكی باش كاری خۆی كردووە.
 ئەركــی یەكەمی ئــەم بەڕێوەبەرایەتییە وەكو 
ئــاری رەفیــق، جێگــری بەڕێوەبــەری گشــتیی 
بەرەنگاربوونــەوەی توندوتیژی دژی ژنان دەڵێت، 
بەدواداچوونــە كــە 2000 كارمەنــدی بۆ تەرخان 
بڵاوكردنــەوەی  دووەمیشــیان  ئەركــی  كــراوە. 
هۆشــیاری كۆمەڵایەتــی و یاســاییە، بــۆ ئــەم 
مەبەســتەش ساڵانە لانیكەم 500 كۆڕ و سەمینار 

ساز دەكەن.
كوردســتان  هەرێمــی  لــە  یەكەمینجــار  بــۆ 
بەرەنگاربوونــەوەی  گشــتی  بەڕێوەبەرایەتــی 
توندوتیژیــی دژی ژنــان لــە ســاڵی 2008 توانی 
ژنــان،  كوشــتنی  و  توندوتیــژی  رووداوەكانــی 
دەســتدرێژی و خۆكوشتن و تۆماركردنی سكاڵا و 

داڵدەدانی ئافرەتان بە دۆكیۆمێنت بكات.
ئاری رەفیــق، دەڵێت بەپێــی توێژینەوەكانی 
ئــەوان، توندوتیــژی بەرامبەر پیــاوان و ژنان لە 

كۆمەڵــگای كوردیــدا وەكــو یەكــە و دەشــڵێت 
ئەگەرچــی دیاردەكانــی ژن بــە ژن و خەتەنــەی 
كچــان و گــەورە بە بچووك بــەرەو نەمان دەچن، 
بەڵام توندوتیژی لە هەرێمی كوردســتان بەرامبەر 
بــە پیــاوان و ژنان نزیكن لەیەكــەوە. ئەو دەڵێت 

تاوانەكانی توندوتیژیی پیاوان بەرامبەر بە پیاوان 
زیاتــرە لەو تاوانانــەی پیاوان بەرامبــەر بە ژنان 
دەیكــەن بە جیاوازیی ئــەوەی كە ئەمەی دواییان 
ناچێتە خانەی جیاكاریی جێندەرییەوە كە یەكێكە 
لە كێشــە هەرە گەورەكانی كۆمەڵگای نێرسالاری 

كوردی.
ئــەو  ئامارەكانــی  بــە  پشتبەســتن  بــە   
بەڕێوەبەرایەتییــە، لــە ســاڵی 2015ـەوە رێژەی 
تاوان و خۆكوشــتن و هەڕەشــە بەرز بوونەتەوە، 
جێگــری بەڕێوەبەری گشــتیی بەرەنگاربوونەوەی 

توندوتیــژی دژی ژنــان ئەمــە بە "جینۆســایدی 
دەنگــی  بەبــێ  كــە  ناودەبــات  جێنــدەری" 

بەڕێوەدەچێت.
ئــەو گلەیی لــە حیزبــەكان دەكات و دەڵێت: 
"كاتێــك لــە رۆژنامەنووســێك دەدرێ، بەیاننامە 
دەردەكەن و قەزیەكەی بە سیاسی دەكەن، بەڵام 
10 ژن لــە رۆژێكدا بكوژرێت، مەكتەبی سیاســی 

هیچ حیزبێك بەیاننامە دەرناكات".
سەبارەت بە زۆرترین ئەو كێشە كۆمەڵایەتیانەی 
روویان تێدەكەن، ئاری دەڵێت: "ئێســتا كێشەی 
خــراپ بەكارهێنانی مۆبایل لە هەموو كێشــەكان 
زیاتــرە، رۆژ نییە كۆمەڵێك ســكاڵا نەیەتە لامان 
لەســەر ئەمە، بەڕای من مۆبایل و چەك بەرامبەر 
یەكن، رۆژ نییە 100 كەس هەڕەشــەی كوشــتنی 

لێنەكرێ لــە هەردوو رەگــەز". وەك ئەو دەڵێت: 
"تەنیا لەڕێی مۆبایلەوە لەماوەی یەك ساڵدا چوار 

هەزار كەس هەڕەشەی كوشتنیان لێكراوە".
یەكێك لەو رووداوانەی كە كۆنترۆڵی زەحمەتە 
مەســەلەی خۆســووتاندنی ئافرەتانە. ســاڵانە بە 
تێكــڕا نزیكــەی 170 ژن لــە كوردســتان خۆیان 
دەسووتێنن. ئاری رەفیق كە دیراسەی لەسەر ئەو 
ژنانە كردووە، دەڵێت: "99%ـیان بۆ مردن خۆیان 
نەسووتاندووە، بەڵكو بۆ ئەوەی ببنە جێی سەرنج 
و بەزەیی باوك و مێرد و برا و كەســوكاریان، تا 
لەو ڕێگەیــەوە پێیان بڵێن رووبەڕووی چ زوڵمێك 

بوونەتەوە". 
بەڕێوەبەرایەتــی گشــتیی بەرەنگاربوونــەوەی 
توندوتیــژی دژی ژنــان، خاوەنی چوار شــەڵتەرە 
بــەرەڕووی  ئافرەتانــەی  ئــەو  داڵدەدانــی  بــۆ 
هەڕەشــەلێكردن دەبنەوە، جگە لە دوو شەڵتەری 

رێكخراوەكان.
ئاری رەفیق، سەبارەت بە كاری ئەو شەڵتەرانە 
دەڵێت: "شــەڵتەرەكان پارێزراوترین شــوێنن بۆ 
ئافرەتانی هەڕەشەلێكراو، چونكە چەندین ئافرەت 
هەبوون كە ئەگەر شــەڵتەرەكان نەبوونایە ئێستا 

ئێسكیشیان نەمابوو". 
بەپێی ئامارەكانی بەردەســتی ئەوان لە ساڵی 
2015ەوە تاوەكــو ئێســتا 2024 ئافــرەت لــە 

شەڵتەرەكاندا داڵدە دراون.
سەبارەت بە چارەسەركردنی كێشەی ئەو ژنانە 
و گەڕاندنــەوەی ئافرەتە داڵدەدراوەكانیش بۆ ناو 
كەســوكاریان، ئاری رەفیق دەڵێت "لەماوەی سێ 
ســاڵی رابردوودا 1900 ئافرەت گەڕێندراونەتەوە 
نــاو خێزانەكانیان و چاودێری دەكرێن و لە ژیانی 

ئاسایی خۆیان بەردەوامن".

شەڵتەرەكان 2000 ژنیان لە كوشتن پاراستووە

تریسكە شێرزاد
رووداو – هەولێر

دایكــی )ل( چــاوەڕێ بوو كچــە تاقانەكەی لە 
كۆتایــی هەفتەدا ســەردانی بكات، بــەڵام كۆتایی 
هەفتــە هەواڵی مەرگی كچەكەی بــۆ هات. دایكی 
)ل( دەڵێــت كچەكەی لە داخی مێردەكەی، خۆی 

سووتاندووە.
 31 تەمــەن  ئافرەتێكــی   2018/6/29 رۆژی 
ســاڵ بەناوی )ل، و( كــە دایكی كچێك و كوڕێك 
و دانیشتووی گەڕەكی مامۆستایانی شاری هەولێر 
بــوو، لە نێو ماڵەكەیدا ئاگری لە جەســتەی خۆی 
بەردا. جەستەی )ل( 96%ی سووتابوو، بۆیە هەر 

دوو كاژێر دوای خۆسووتاندنی، گیانی دەرچوو.
)ل( و )ئــە( نزیكەی 12 ســاڵ بــوو هاوژینی 
یەكدی بوون، بەرهەمەكەیان كچێك و كوڕێك بوو، 
بەڵام كەســوكاری ئافرەتەكە دەڵێن كچەكەیان لە 
ماوەی ئەو 12 ساڵەدا بەهۆی كێشەی زۆری لەگەڵ 
مێردەكەی، رۆژێك خۆشی لە ژیانی خۆی نەبینیوە، 

بۆیە لە داخان خۆی سووتاندووە.

دایكی )ل( كە دوای خۆســووتاندنی كچەكەی 
رەوشی تەندروستی تێكچووە، بە )رووداو(ی گوت: 
"كچــە تاقانەكەم زۆر داماو بوو، لەوەتای شــووی 
كردووە رۆژێك بێكێشە نەبووە لەگەڵ مێردەكەی، 
مامەڵــەی خراپ بوو لەگەڵی، لەســەر بچووكترین 

شت لە كچەكەمی دەدا".
وەك دایكی باســی كرد، پێشتر هەوڵی زۆریان 
لەگــەڵ )ل( داوە كە ئــەو ژیانە قبوڵ نەكات و لە 
هاوژینەكەی جیاببێتەوە، بەڵام )ل( لەبەر خاتری 

منداڵەكانی رازی نەبووە جیاببێتەوە.
 )م( كــە بــرای قوربانییەكەیە، لەبــارەی ئەو 
رووداوە گوتــی: "كاتێك گەیشــتمە نەخۆشــخانە 
خوشكەكەم بینی باری تەندروستی زۆر خراپ بوو، 
پزیشكەكەی پێیگوتم كە رێژەی سووتانەكەی زۆرە 
و زیاتر لە 96%ی جەستەی سووتاوە، بۆیە ئومێدی 

زیندوومانەوەی نییە".
وەك )م( دەڵێت، خوشكەكەی بەو حاڵەشەوە 
هێشــتا لــە خەمی دایكــە نەخۆشــەكەیدا بووە و 
پێیگوتووە با دایكی نەزانێت خۆی ســووتاندووە، 
چونكە نەخۆشە و بەرگەی هەواڵی ناخۆش ناگرێ. 

)م( دەڵێت "خوشــكەكەم باری تەندورســتی زۆر 
خراپ بوو، هێشتا هەر لە خەمی ئێمەدابوو دەیگوت 
ئاگاتان لە دایكم و منداڵەكان بێ، بەداخەوە دوای 

سەعاتێك مرد".
لەگــەڵ  زاواكەیــان  مامەڵــەی  باســی  )م( 
خوشــكەكەی دەكات و دەڵێت: "لە ماوەی ئەو 12 
ســاڵەی پێكەوە بوون، رەنگە خوشــكەكەم 100 
جــار تۆرابێ. مێردەكــەی زۆر لەگەڵی خراپ بوو، 
خەرجی نەدەكێشــان، زۆرجار دایكم پارەی دەدایە 
خوشــكەكەم و جلمــان بــۆ منداڵەكانــی دەكڕی، 
زۆر جار خوشــكەكەم لەســەر ئەوە تووڕە دەبوو، 
دەیگوت مێردم هەیە و دەبێ ئەو خەرجیم بكات".

 )م( گومانی لە خۆســووتاندنی خوشــكەكەی 
هەیــە و دەڵێت: "بەهیــچ شــێوەیەك مێردەكەی 
نەیدەهێشــت خوشــكم بە تەنیا لە ماڵــەوە بێت، 
رێگەی نەدەدا بە تەكسیش هاتوچۆ بكات، من یان 
بــرا گەورەكەم دەچووین بــە دوایدا دەمانهێنایەوە 
بــۆ ماڵی خۆمان ، چۆن ئــەو رۆژە بەتەنیا بووە! 
ماڵــی خــەزووری منداڵەكانیان بــردووە بۆ پارك، 
بۆچــی ئەویان نەبردووە، بۆچی مێردەكەی لە ماڵ 

نەبــووە، چونكــە زۆر دڵپیس بوو، قــەت رێگەی 
نەدەدا بە تەنیا بێ، پێم سەیرە كە خوشكم خۆی 
ســووتاندووە، دوای ســێ ســەعات ئینجا ئێمەیان 

ئاگادار كردووەتەوە".
)م( زیاتر لەبارەی كێشەكانی نێوان خوشكەكەی 
و هاوژینەكەی قســەی كرد و گوتی: "هەر جارێك 
خوشكەكەم دەتۆرا، كۆمەڵێك خەڵكیان دەنارد و 
كۆمەڵێك بەڵێنیان بە خوشكەكەم دەدا كە چیدی 
هاوژینەكــەی لەگەڵی خراپ نابێ، بەڵام دوو رۆژی 

نەدەبرد وەكو خۆی لێدەهاتەوە". 
بــەڵام )ن( كــە بــرای مێــردی ئــەو ژنەیــە، 
رەتیكــردەوە برا و براژنەكەی هیچ كێشــەیەك لە 
نێوانیانــدا هەبووبێ و بــە )رووداو(ی گوت "ئەوان 
هیچ كێشــەیەكیان نەبــوو، نازانم براژنەكەم بۆچی 

خۆی سووتاند، براكەم هیچ تاوانێكی نەبوو".
رائیــدی مافپــەروەر رێبــاز زێــوەر، گوتەبێژی 
بەڕێوەبەرایەتی بەرەنگاربوونەوەی توندتیژی دژی 
ئافرەتــان لەبارەی رووداوەكە دەڵێت: "دەســتمان 
بە لێكۆڵینەوە كــردووە و مێردی ئافرەتەكەش بە 

بڕیاری دادوەر دەستگیركراوە".

لە كوردستان 
جینۆسایدێكی 
جێندەری روویداوە

ئاری رەفیق، جێگری بەڕێوەبەری گشتیی 
بەرەنگاربوونەوەی توندوتیژیی دژی ژنان

لە هەولێر دایكی دوو منداڵ خۆی دەسووتێنێ

لە هەرێمی كوردستان چوار شەڵتەری حكوومی و دووی ناحكوومی داڵدەی ژنانی هەڕەشە لێكراو دەدەن

گەنجێكی رۆژئاوا لە دەریاچەی دوكاندا دەخنكێكۆمەڵایەتی
رووداو - دوكان

بەڕێوەبەرایەتی راگەیاندنی پۆلیسی سلێمانی بڵاوی كردەوە، شەوی 2018/7/7 تەرمی گەنجێكی تەمەن 22 ساڵان دۆزرایەوە كە نیوەڕۆی 
ئەو رۆژە كەوتبووە ناو دەریاچەی دوكان.

شــەوی 2018/7/6 گەنجێكی خەڵكی رۆژئاوای كوردســتان، لەگەڵ چەند هاوڕیەكیدا بەمەبەســتی گەشــتكردن روویان لە ســەیرانگای دوكان 
كردووە و لەكاتی مەلەكردندا لە دەریاچەی دوكاندا خنكاوە. بەپێی زانیاری پۆلیسی سلێمانی ئەو هاووڵاتییە لە دایكبووی ساڵی 1996ـە و پیشەی 

پاككەرەوە بووە لە شاری سلێمانی.

قائیمقامی چەمچەماڵ

بكوژەكە هەڵاتووە 
بۆ هەولێر

شكار ئەحمەد
رووداو - هەولێر

هەفتــەی رابــردوو بەهــۆی كێشــەیەكی 
لــە  ئامــۆزا  دوو  لەنێــوان  كۆمەڵایەتــی 
شــارۆچكەی چەمچەماڵ، منداڵێكی تەمەن 
9 ســاڵان بەنــاوی دیــاری كاروان تالیــب، 
هەوڵــی  لــە  و  بەردەكەوێــت  گوللەیەكــی 
ناوبژیكردنــی نێــوان باوكــی و ئامۆزاكەیدا 

دەبێتە قوربانی.
دوای رووداوەكــە، تۆمەتبارەكــە هــەڵات 
بــۆ  پرســەیان  دیاریــش  خانــەوادەی  و 
كوڕەكەیــان دانەنــا. )رووداو( زۆر هەوڵیدا 
لەگەڵ خانەوادەی دیاری قســە بكات، بەڵام 

بەردەست نەبوون.
 كەســێكی ئــاگادار لــە كێشــەكە كــە 
نەیویســت نــاوی بهێنیــن، بــە )رووداو(ی 
گوت :"كاتی خۆی ئۆتۆمبێلی باوكی دیاری 
ســووتاوە، ئەوانیش پێیانوابووە ئامۆزاكەی 
كە بەرپرســی ناوچەی چەمچەماڵی پارتییە 
ئەم كارەی كردبێت، بۆیە كێشــە دەكەوێتە 

نێوانیــان و دواتــر بــە ســوڵح كێشــەكە 
چارەسەر دەكەن".

 كەســێكی دیكەی نزیك لەو خانەوادەیە 
بــە )رووداو(ی گــوت: "جگە لە ســووتانی 
ئۆتۆمبێل، كێشــەیەكی كۆمەڵایەتی لەسەر 
زەویــوزار لەنێوانیانــدا هەبــووە". لەبارەی 
ئــەو  رابــردووش  هەفتــەی  رووداوەكــەی 
ســەرچاوەیە گوتــی: "ســەرلەبەیانی رۆژی 
2018/7/4 باوكــی دیــاری و )ب. م(ـــی 
ئامۆزای دەبێتە دەمەقاڵەیان و كاروان تەقە 
بەسەر ئۆتۆمبێلی ئامۆزاكەیدا دەكات، دواتر 

كاژێــر 4:30ـی عەســر )ب( دەچێتــە لای 
ماڵی كاروان و دووبارە دەبێتەوە دەمەقاڵێ 
و شــەڕیان، لەوكاتەدا دیاری دێت و دەڵێت 
كاكــە باوكم مەكوژە، لەوكاتــەدا گوللەیەك 
دەتەقــێ و بەر ســنگی دیــاری دەكەوێت و 

دوای رووداوەكەش )ب( هەڵدێت".
رەمــك رەمەزان، قایمقامی شــارۆچكەی 
چەمچەمــاڵ لەبارەی كێشــەكە بە )رووداو(
ی گــوت :"لــە كێشــەیەكی كۆمەڵایەتیــدا 
نێوانیــان  لێكتێنەگەیشــتنی  لەئەنجامــی 
بەرپرســی ناوچــەی چەمچەماڵــی پارتــی 
و ئامۆزاكــەی رووبــەڕووی یەكتــر دەبنەوە 
منداڵێكــی  و  دەردەچێــت  فیشــەكێك  و 
ئامۆزاكەی كە لەوێ بووە لەلایەن بەرپرسی 
ناوچەی چەمچەماڵی پارتییەوە دەكوژرێت".
قایمقامــی چەمچەماڵ گوتیشــی: "دوای 
رووداوەكــە پۆلیس چووە شــوێنەكە، بەڵام 
تۆمەتبارەكە هەڵاتووە و دەستگیر نەكراوە، 
بەپێی زانیارییەكان تۆمەتبارەكە ئێســتا لە 

هەولێرە".
رائیــد هۆگر عەزیز، گوتەبێژی پۆلیســی 

هەولێر بێئاگایی خۆی نیشــاندا لە راكردنی 
ئەو تۆمەتبارە بۆ ســنووری شــاری هەولێر 
و بــە )رووداو(ی گــوت: "هیــچ فەرمانێكی 
دەســتگیركردن بــۆ ئێمە نەنێــردراوە، هەر 
ئــەو  دەســتگیركردنی  فەرمانــی  كاتێــك 
كەســەمان بــۆ بنێردرێت، ئێمە دەســت بە 
كاری یاســایی و گەڕان بــەدوای تۆمەتباردا 

دەكەین".
لەنێــوان  هەماهەنگــی  لەبــارەی 
بەڕێوەبەرایەتییەكانی پۆلیسیش، گوتەبێژی 
پۆلیســی هەولێــر دەڵێــت "هەماهەنگیمان 
هەیە و لە رابردوو و ئێستاشــدا چەندینجار 
لــە  بوویــن  پۆلیــس  برایانــی  هــاوكاری 
بەڕێوەبەرایەتییەكانی پۆلیسی پارێزگاكانی 
دهۆك و سلێمانی و ئیدارەی گەرمیانیش".

ســەبارەت بــە هەڵاتنــی تۆمەتبارەكــە، 
)رووداو( زۆر هەوڵیــدا لەگەڵ بەرپرســانی 
لقــی چەمچەماڵی پارتی قســە بكات، بەڵام 
ئەوان لەبــەر ئەوەی كێشــەكە كۆمەڵایەتی 
بووە لەنێوان دوو بنەماڵەدا، ئامادە نەبوون 

هیچ بڵێن.

ویستی باوكی نەكوژرێت و خۆی كوژرا

دیمەن بورهان
رووداو – هەولێر

كاوان داوای لــە دایكــی كــرد 3000 دیناری 
بداتێ بۆ ئەوەی بچێت بۆ مەلەوانگە، بەڵام دایكی 
پێیگوتبــوو نەچێ بۆ مەلەوانگــە نەكا بخنكێ، 
پاشــان كاوان لەگــەڵ هاوڕێیەكــی بە پایســكل 
دەچێتە رووباری ســیروان بــۆ مەلەكردن، بەڵام 
دوای كاژێرێــك هاوڕێكەی بەتەنیــا دەگەڕێتەوە 
و دوای پێنــج رۆژیــش تەرمی كاوان لە چەمێكی 

رووباری سیرواندا دۆزرایەوە.
كاوان كامەرانــی تەمەن 13 ســاڵان، تاقانەی 
چوار خوشــك بــوو، پۆلی نــۆی بنەڕەتی بوو. 
ئەو لە قوتابخانە منداڵێكی هێمن و زیرەك بوو، 
مامۆستا و هاوڕێكانی لە تۆڕە كۆمەڵایەتییەكان بە 
دانانی وێنەی كاوان هاوخەمی خۆیان دەربڕیوە، 
هەندێك لە هاوڕێكانیشی بە هەڵدانی بەرد بۆ ئەو 
چەمەی كاوانی تێدا خنكا، گوزارشتیان لە مەرگی 

كاوان كرد.
كامەران فەتحوڵڵا، باوكی كاوان و دانیشتووی 
گەڕەكی شــەهیدانی كەلار، بــە )رووداو(ی گوت 

:"كاوان منداڵێكــی لەســەرخۆ و هێمــن بــوو، 
هەرچەنــد تەمەنــی تەنیا 13 ســاڵان بوو، بەڵام 
هەســتی بــە بەرپرســیارێتی دەكــرد، كاتێــك 
قوتابخانــە تەواوبــوو، پێیگوتم بابــە دەمەوێت 
كاربكەم و هاوكاریت بكەم، چونكە تۆ بەتەنیای، 
بەڵام من دڵم نەهات كاری پێ بكەم، دەمویســت 

تەنیا خوێندنەكەی تەواو بكات".
باوكــی كاوان لەبــارەی خنكانــی كوڕەكــەی 
گوتــی "كاوان لەگــەڵ هاوڕێیەكی چــوو بوو بۆ 
ســەر چەمەكە، هاوڕێكەی بە تەنیا گەڕابووەوە، 
پێنــج رۆژ بــەدوای كاوانــدا گەڕایــن، لــە تۆڕە 

كۆمەڵایەتییەكانیش بانگەوازمان كرد".
پێنج رۆژ گەڕان و سۆراخی كوڕەكەی، هێز لە 
باوكــی كاوان دەبڕێت، بــەڵام وەك خۆی دەڵێت 
لە خەونێكدا شوێنی كوڕەكەی پێدەڵێن. كامەران 
گوتی :"دوای پێنج رۆژ گەڕان هیچ ئاســەوارێكی 
كوڕەكەمان بەدی نەكرد، ئەو شــەوە زۆر ماندوو 
بــووم و چاوم چووە خــەو، پیاوێك هاتە خەوم 
و پێیگوتم كوڕەكــەت لە كەناری گۆمێكە لەلای 
مەرەزەكانی چەمی ســیروان، لە خەو هەستام و 
دەســتبەجێ بەرەو ئەو شوێنە رۆیشتین، سوێند 

بــە خوا خەونەكــەم چۆن بینیبــوو، وادەرچوو، 
كوڕەكەم لە كەناری گۆماوێك بە دەمدا كەوتبوو".

دوو هاوڕێی دەستگیر دەكرێن

لەســەر داوای باوكــی، دوو لــە هاوڕێكانــی 
كاوان دەســتگیركراون. چونكە لە كامێرای ماڵان 
دەركەوتــووە كــە كاوان بە پایســكل دەڕوات و 
هاوڕێیەكــی بەناوی )م( كە تەمەنی 11 ســاڵە، 
لەوكاتــەدا لــە پشــتی ئۆتۆمبێلێكــەوە خــۆی 
حەشــارداوە، پاشــان پێكەوە دەڕۆن، بەڵام ئەو 
منداڵە حاشــای لێــدەكات كە پێكــەوە بووبن و 
پێدەچێت ترســابێت. باوكی كاوان دەڵێت "ئێمە 
پێنــج رۆژ گەڕاین، ناڵێین ئــەو تاوانبارە، بەڵام 
دەبووایە قسەی بكردایە، ئێستا دەمانەویت بزانین 

چۆن خنكاوە؟".
شــیرین ئەحمەدی تەمەن 35 ساڵ، ژنی ماڵە 
و دایكــی كاوانە. ئەو گومان لە مردنی كوڕەكەی 
دەكات و داوا دەكات راســتیی رووداوەكە ئاشكرا 
بكرێت. شــیرین بە )رووداو(ی گوت :"ئەو رۆژە 
بــۆ كڕینی ســاردەمەنی داوای پــارەی لێكردم و 
منیش پێمدا، دواتر دووبارە داوای 3000 دیناری 

لێكــردم و گوتــی دەچم بــۆ مەلەوانگــە، بەڵام 
لەترسی ئەوەی شتێكی لێبێت پارەكەم نەدایە و 

بەبێدەنگی رۆیشتە دەرەوە".
 شــیرین گوتیشی: "ئێســتاش ئاشكرایە كە 
ئــەو منداڵــەی هاوڕێی، كوڕەكەمی بــردووە، بە 
ماڵی باوكی ئــەو منداڵەم گوتووە با كوڕەكەیان 

راستییەكە بڵێت".
رائیــد عەلــی جەمــال قــەدوری، گوتەبێژی 
پۆلیسی گەرمیان سەبارەت بە كەیسی كاوان بە 
)رووداو(ی گــوت: "دوای چەنــد رۆژێــك لە ماڵ 
دەرچوونی مێرمنداڵێك بەنــاوی كاوان كامەران، 
پۆلیــس دەســتی بە گــەڕان و لێكۆڵینەوە كرد. 
رۆژی 2018/6/1 تەرمەكەی لە رووباری سیروان 
دۆزرایەوە و بە مەبەســتی پشــكنین تەرمەكەی 
رەوانــەی پزیشــكی دادوەری ســلێمانی كرا، بۆ 
ئەوەی بزانرێت كە ئایا خنكێنراوە یاخود خنكاوە". 
گوتیشــی: "پۆلیس بەردەوامە لــە بەدواداچوون 
بۆ ئەو كەیســە، لەســەر ســكاڵای باوكــی و بە 
بڕیــاری دادوەر دوو هاوڕێــی مێردمنداڵەكە وەك 
گومانلێكــراو دەســتگیركراون و لێكۆڵینەوەیان 

لەگەڵ دەكرێ".

دیمەن بورهان
رووداو - هەولێر

شــاها شــەمۆ، تەمەن 17 ســاڵ و خەڵكی 
كۆمەڵــگای ســیپا شــێخ خــدری ســەر بــە 
شارۆكەی شنگال، لەگەڵ خێزانەكەی هاتبوونە 
كومەڵگەی "دێرەبین"ی ســەر بە شــارۆچكەی 
زاخــۆ، بــەڵام بەهــۆی مردنــی ئامۆزایەكــی، 
تووشــی حاڵەتێكــی دەروونــی خــراپ دەبــێ 
تــا دەگاتــە ئــەوەی كە خــۆی لــە ئۆتۆمبێل 
فــڕێ بداتــە خوارەوە. شــاها ئێــوارەی رۆژی 
2018/7/3 لە ماڵی مامیدا خۆی هەڵواســی و 

كۆتایی بە ژیانی خۆی هێنا.
 رۆژی 2008/5/19 كــوڕە مامێكی شــاها 
بەناوی خەلیل كارەبا گرتی و بەپەلە بردیان بۆ 
نەخۆشخانە لە زاخۆ، شاها و كەسوكارەكەشی 
دەچنــە نەخۆشــخانە، بەڵام خەلیــل دەمرێ، 
بەمەش شاها زۆر نیگەران دەبێت. پاشا نایف 
كە كوڕی مامی شــاهایە، بە )رووداو(ی گوت: 
"هەموومان بــە مردنی خەلیل نیگەران بووین، 
لەكاتی گەڕانەوەمان شاها لەناو ئۆتۆمبێلەكەوە 
خۆی هەڵدایە خوارەوە و زەبرێك بەر ســەری 
كەوت و مێشــكی تێكچــوو، بەمەش تا ماوەی 
هیــچ  پێــش خۆكوشــتنی  رۆژ   20 نزیكــەی 
كەســێكی نەدەناسییەوە، دواتر كەمێك باشتر 
بــوو، كەســوكارەكەی دەناســییەوە، بەڵام لە 
دۆخێكــی دەروونی خراپدا بــوو، وەكو جاران 

ئاسایی نەبوو".

شــەمۆ مــوراد، باوكــی شــاها، لەبــارەی 
خۆكوشــتنی كچەكەی دەڵێت "ئەو رۆژە شاها 
لــە ماڵەوە بــوو، نزیكی ئێــوارە دیارنەما، من 
و ژنبراكــەی لــە ماڵەوە بوویــن، پێمگوت بڕۆ 
بزانە لە ماڵی مامی نییە، ژنبراكەی رۆیشــت و 
دوای چەند ساتێك گوێم لە دەنگی هاوار بوو، 
بەپەلــە رامكردە دەرەوە و بەرەو ماڵی براكەم 
رۆیشــتم كە چوومــە ژوورەوە بینیــم كچەكەم 

خۆی هەڵواسیبوو و گیانی لەدەستدابوو".
پاشــا جگــە لــەوەی كــوڕی مامی شــاها 
بــوو، وەكو هاوڕێی یەكتریــش بوون، ئەو زۆر 
نیگەرانــی لەدەســتدانی كچــە مامەكــەی بوو 
و گوتــی :"شــاها جگــە لەوەی ئامــۆزام بوو، 
هاوڕێیەتیەكــی باشــیش لەنێوانمانــدا هەبوو، 
رۆژانە بەیەكەوە بووین". گوتیشی "ئەو رۆژەی 
رووداوەكــە روویدا من لەســەر بێســتان بووم، 
ماڵی مامی شــاهاش لەســەر بێســتان بوون، 
ماڵەكەیان كە دراوسێی ماڵی شاهایە چۆڵ بوو، 
پێدەچێت شاها ئەمەی بە دەرفەت زانیبێ، لە 
ماڵەوە هیچی نەگوتبوو و چووبووە ماڵی مامی 
و لــەوێ بە پەتێك خۆی هەڵواســیبوو، دوای 
نزیكەی 20 خولەك باوك و براژنەكەی دەچنە 
ماڵەكە و شــاها بــە هەڵواســراوی دەبینن كە 

گیانی لەدەستداوە".
كەسوكاری شاها گومانیان لە هیچ كەسێك 
نییــە، تەنیــا خراپبوونی بارودۆخــی دەروونی 
بــۆ گیانلەدەســتدانی  كچەكــە و نیگەرانیــی 
ئامۆزاكەی بە هۆكار دەزانن، وەك پاشا گوتی 

"شاها هیچ كێشەیەكی نەبوو و كێشەشی لەگەڵ 
هیــچ كەســێك نەبــوو، تەنانەت ئــەو رۆژەش 
كە خۆی كوشــت بەشــێوەیەكی زۆر ئاســایی 
مامەڵــەی كردووە، بۆیــە پێمانوایــە هۆكاری 
خوكوشــتنەكەی تەنیــا بــۆ گیانلەدەســتدانی 
ئامۆزاكــەی بووبێت، چونكە ئەوان زۆر هاوڕێی 
یەكدی بوون و بەردەوام بەیەكەوە بوون، وەكو 

خوشك و برای یەكتری بوون".
لەبــارەی نەخۆشییەكەشــی، پاشــا نایــف 
گوتــی "دوای ئەوەی كە لە ئۆتۆمبێلەكە خۆی 
هەڵدایە خوارەوە تووشــی حاڵەتێكی دەروونی 
خراپ ببوو، دوو جار بردبوویانە لای پزیشــك، 
پزیشكەكە گوتبووی وردە وردە چاك دەبێتەوە 
چارەســەرییەكانی  و  دەرمــان  پێویســتە  و 

بەكاربهێنێ".
فایــزە فەیســەڵ، هــاوڕێ و كچــی مامــی 
شــاهایە، ئــەو نایەوێــت چیدیكــە بچێتە ئەو 
ژوورەی ماڵەكەیــان كــە شــاها خــۆی تێــدا 
خنكاندبــوو و لــەوێ كۆتایی بــە ژیانی خۆی 
هێنا، ئەو بەم شــێوەیە باســی شــاها دەكات 
دوای  بــەڵام  بوویــن،  بەیەكــەوە  "بــەردەوام 
ئەوەی كوڕەمامەكــەی بەهۆی كارەباوە گیانی 
لەدەستدا، شــاها بەردەوام نیگەران دیاربوو و 
تووشــی نەخۆشــی دەروونی ببــوو، لە هەموو 
شــت و كەســێك دەترســا و تێكەڵــی كــەس 
نەدەبــوو". فایــزە فەیســەڵ دەشــڵێت "تەنیا 
بەهــۆی گیانلەدەســتدانی خەلیلــی ئامۆزای، 

شاها كۆتایی بە ژیانی خۆی هێناوە".

نەیانهێشت بچێتە مەلەوانگە و 
لە رووباردا خنكا

دوو لە هاوڕێكانی كاوان لەلایەن پۆلیسەوە دەستگیركراون

لە ماڵی مامیدا خۆی هەڵواسی

دیاری لەبەر بكوژەكە پاڕابووەوە كە باوكی نەكوژێت

ەمۆ
 ش

اها
ش

لە ئیســتانبوڵ بــووم لەگــەڵ برادەرێكی 
باشــووری كوردســتان، برادەرەكــە دەیگوت 
"باشــە حكومەتــی ئێرە چۆن ئیــدارەی ئەم 
شــارە 20 ملیــۆن كەســییەی پــێ دەكرێ، 
بەڕاســتی شتێكی ســەیرە". تەنیا ئەم شارە 
نــا، حكومەتی توركیا كــە هیچ نەوتی نییە، 
بودجەكــەی 10 هێنــدەی بودجەی عێراقە و 
ســاڵانە ئیدارەی 80 ملیۆن كەسی پێدەكات، 
لە كاتێكدا دانیشــتووانی عێــراق دەوروبەری 

30 ملیۆن كەسن.

  "گەورەبوونی توركیا"
پێــش ئەوەی پارتــی داد و گەشــەپێدان 
)حیزبەكــەی رەجــەب تەیب ئــەردۆگان( لە 
2002 دەســەڵات وەربگرێ، بودجەی گشتیی 
دەوڵەتــی توركیا 230 ملیار دۆلار بوو، دوای 
وەرگرتنــی دەســەڵات لەلایــەن ئاكەپــەوە، 
بودجەی ساڵانەی توركیا گەیشتە 851 ملیار 

دۆلار.
دەوڵەتانــی دەوروبەری توركیا هەندێكیان 
رووخان، هەندێكیان لە لێواری رووخان نزیك 
بوونەوە، هەندێكیشیان قەیران لەدوای قەیران 
بەرۆكــی گرتــوون، بــەڵام توركیا ســەرباری 
قەیرانەكانــی، بە بەراورد بــە دەوروبەرەكەی 

زۆر بەهێزتر دەردەكەوێ.
بەكارهێنانــی دەســتەواژەی "گەورەبوونی 
توركیا" لەبانگەشەی هەڵبژاردەكانی توركیادا 
بــووە هۆی ئــەوەی ئــەردۆگان و حیزبەكەی 
دوای 16 ســاڵ حوكمڕانی، متمانەی خەڵكی 
توركیا لــە هەڵبژاردنەكانی 2018/6/24 بۆ 

پێنج ساڵی دیكەش بەدەستبهێننەوە.

  بۆچی 
     ئەردۆغانیان هەڵبژاردەوە؟

گرەوێكــی زۆر لەســەر ئــەوە كــرا كــە 
دوای 16 ســاڵ حوكمڕانــی، ئیــدی كاتــی 
ماڵئاوایــی ئەردۆگان و حیزبەكــەی هاتووە، 
ئۆپۆزیســیۆن دروشمی شكســتی ئەردۆغانی 
بــەرز كردبــووەوە، تەنانــەت هاوپەیمانیــش 
بــەڵام  دروســتكران،  شكســتپێهێنانی  بــۆ 
ركابەرەكانــی بە كوردیشــەوە كــە پێیانوایە 
نەیانتوانــی  داون،  ئــازاری  زۆر  ئەردۆغــان 
ئــەردۆگان  و  ئاكپارتــی  شــەمەندەفەری 
بوەســتێنن، تەنانەت ئەنجامی هەڵبژاردن بە 

شكستی ئۆپۆزیسیۆن تەواو بوو.
ســەرەتای 2013 ســەردانی شاری وان-ی 
باكووری كوردســتانم كرد، بەدرێژایی رێگای 
نێــوان ئامەد و وان تەنیا یەك تونێل هەبوو، 

بدرێ". منیش پێمگــوت "ئەی ئەوە نییە بە 
كوردی قســە دەكەن و لــە قوتابخانەكان بە 
كــوردی دەخوێنن". ئــەم گفتوگۆیە لەكاتی 
بانگەشــەی هەڵبژاردنەكانــی توركیــا بوو لە 
ناوچــەی بەشــیكتاش لە ئیســتانبوڵ كە بە 

قەڵای نەتەوەپەرستەكانی توركیا دادەنرێ.
حیزبەكــەی  لەولاتــر  مەترێــك  چەنــد 
ئەردۆغانیش بانگەشەیان دەكرد، لە نوێنەری 
ئاكپارتیــم پرســی بــۆ مافی كــورد نادەن؟ 
گوتی "مافی كورد چییە؟" هەر خۆی وەڵامی 
دایەوە: "ئەوە نییە من بە توركی قسە دەكەم 
و ئەویــش بــە كوردی؟ ئــەوە نییە چۆن من 
مافم هەیە ببم بە ئەندام پەرلەمان، كوردیش 
ئــەو مافــەی هەیە، مافم هەیــە زەوی بكڕم، 
كوردیــش ئەو مافەی هەیــە؟". ئەو دەیگوت 

كە نازانن كورد داوای چی دەكەن.
هەرچەنــدە هیچ ئامارێكــی ورد و فەرمی 
نییە لەســەر ژمارەی دانیشــتووانی كورد لە 
ئیســتانبوڵ، بــەڵام ئــەوەی دیــارە لە ســێ 
ملیۆن كەمتر نییە، كەچی لە هەڵبژاردنەكانی 
ئەمجــارەی توركیــادا HDP لــە كــۆی 12 
پەرلەمانتــار كــە لــە بازنــەی ئیســتانبوڵ 
گەیشــتنە پەرلەمــان، تەنیا یــەك نوێنەری 

دەرچوو.

  خۆكاندیدكردنی 
      دەمیرتاش هەڵە بوو؟

ســەرەڕای ئەوەی سەڵاحەدین دەمیرتاش، 
هاوســەرۆكی پێشــووی HDP كە ئێســتا لە 
زیندانــە، تاڕادەیەكــی بــاش لەنێــو كوردی 
باكووری كوردســتان جێی عەبدوڵڵا ئۆجەلان 
رابــەری رۆحیــی PKKی گرتووەتەوە، بەڵام 
قســەی جیاواز لەســەر خۆكاندیدكردنەكەی 
بۆ ســەرۆكایەتی كۆماری توركیا دەكرێ. لە 
هەڵبژاردنەكــەی 24ی حوزەیراندا دەمیرتاش 
چــوار ملیــۆن و 205 هــەزار و 243 دەنگی 
هێنا، واتە 8.4%ی كۆی گشتیی دەنگەكان.

لە نێو كوردی باكووردا سێ بۆچوونی جیاواز 
دەمیرتــاش  خۆكاندیدكردنەكــەی  لەبــارەی 
هەبوو. بۆچوونێــك دەیگوت نەدەبوو كاندید 
بكــرێ، چونكە دەنگ ناهێنێ و ئەوە دەبێتە 
هۆی شــكاندنی، بەڵام لەگەڵ ئەوەشــدا رای 
پێچەوانــە هەبــوو دەیانگــوت، كاندیدكردنی 
لەنێو زیندانەوە دەنگدانەوەیەكی نێودەوڵەتی 
دەبێ و رەنگە ببێتە هۆی زیادبوونی گوشــار 
لەسەر توركیا و ئازاد بكرێت. بەشێكی كورد 
لــەوە دڵنیابــوون كە دەمیرتــاش دەرناچێ، 
بۆیــە دەنگیان بە موحەڕەم ئینجە، كاندیدی 
پارتی گەلی كۆماری بۆ ســەرۆكایەتی كۆمار 
دا، دەنگێكیــش هەبوو دەیگوت، بۆیە كاندید 
كــرا و دەنگیان پێنەدا بۆ ئەوەی نەتوانێ بە 

قەندیل بڵێت من ژمارەیەكی بەهێزم.

  بەشداریی كورد 
لە حكومەتی داهاتوودا

لە هەڵبژاردنی 24ی حوزەیراندا پارتەكەی 
ئەردۆغان هاوپەیمانی پارتی نەتەوەپەرستی 
توركیــا )مەهەپــە( بــوو، توانیــان لە كۆی 
كورســی   344 پەرلەمــان،  كورســیی   600
)ئاكپارتــی 295 و مەهەپــە 49 كورســی( 

خانوو و بزنســی ئەو شارە لەوێیە. كۆنەكە، 
واتــە ســووری ئامــەد لــە شــەڕی 2017 دا 
بەشێكی وێران بووە و تاوەكو ئێستاش كەس 

بۆی نییە سەردانی ئەو بەشە بكات.
خەڵكی ئامەد دەڵێن لە شــەڕ و كوشــتن 
و وێرانــكاری بێزار بــوون، حەزیان لە ژیانە، 

ئــەوەی تێبینیم كــرد، قســەكردن بە زمانی 
كوردی لەناوچە كوردستانییەكان كە یەكێكە 
لــە داواكارییە ســەرەكییەكان لــە حكومەتی 
توركیا، ئەگەر نەڵێم هەر نییە، دەتوانم بڵێم 
95%ی كــوردی باكوور هەر بە توركی قســە 

دەكەن.
لــە باكــوور هــەر بــەدوای وەڵامــی ئــەو 
پرســیارەوە بــووم كــە كــورد داوای چــی 
ســەردار،  ســولەیمان  ســەردانی  دەكــەن؟ 
بەرپرســی یەكەمــی AKPلــە ئامــەدم كرد. 
ســولەیمان ئۆفیسێكی گەورەی لەوێ هەیە و 
كــە چووینە ژوورەكــەی گۆرانیی )حەلیمێ( 
لە كۆمپیوتەرەكەیەوە دەهات كە گۆرانییەكی 
فۆلكۆری كوردییە. ئەوان هەر ئێســتا خۆیان 
بۆ هەڵبژاردنی پێشوەختەی شارەوانی ئامادە 
دەكــەن كە بڕیــارە لە ئۆكتۆبەری ئەمســاڵ 

بكرێ.
ســولەیمان كە خۆیشــی كــوردە، گوتی: 
"سیستەمی سەرۆكایەتی لە توركیا رێگەیەكی 
باشە بۆ پرسی كورد، ئێمە چارەسەری باشتر 
بۆ كێشەی كورد دەبینین". كاتێك لێم پرسی 
كــورد داوای چی لەئێوە دەكەن، گوتی: "40 
ســاڵە نازانین PKK داوای چی دەكات، خۆم 
كوردم و نازانم داوای چی دەكەن، ئەی چۆن 

توركێك تێبگات كە داوای چی دەكەن؟".
سولەیمان باسی توركیای كۆن )توركیای 
)توركیــای  نــوێ  توركیــا  و  ئەتاتــورك( 
ئــەردۆگان(ی كــرد و گوتــی: "بــاش بــوو 
ئەگەرنــا  بــڕی،  10%ی  بەربەســتی   HDP
ناسەقامگیری دروست دەبوو، بۆیە بۆ كوردی 
توركیــا باشــترە سیاســەت بكــەن و لەنێو 
پەرلەمان شەڕ بكەن، نەك منداڵی خەڵك بە 

كوشت بدرێ".
سولەیمان سەردار، وێنەیەكی زۆر گەورەی 

ئێســتا بووەتە ســێ تونێلی گەورە و كار لە 
تۆنێلی چوارەم دەكرێ. یەكێك لە گەورەترین 
پردەكانی توركیاش لە دۆڵێكی ســەر رێگاكە 

دروست دەكرێ.
پێش ئــەو تونێلانە رێگەی نێوان ئامەد و 
وان حــەوت كاژێر بوو، ئێســتا بــە 5 كاژێر 
لــە ئامــەدەوە دەگەیتــە وان، ئێســتا كار 
لەســەر ئەوە دەكرێ، ئەو ماوەیە كورتتریش 
بكرێتەوە، ئەمە لەبەر خاتری "چاوی رەش"ی 
كوردی باكوور نییە، توركیا لەمەدا حیساباتی 

ئابووریی وردی كردووە. چۆن؟
توركیا ســاڵانە 38 ملیــار دۆلار بۆ كڕینی 
ســووتەمەنی خــەرج دەكات، ئــەم 38 ملیار 
دۆلارەش یەكســەر دەچێتە دەرەوە، چونكە 
توركیــا ســەرچاوەی وزەی وەكــو نــەوت و 
غازی كەمە، رۆژانــە تەنیا 49 هەزار بەرمیل 
نەوتــی هەیــە. ئێســتا دەیــەوێ لــە رێگەی 
و دروســتكردنی  رێــگاكان  كورتكردنــەوەی 
ســووتەمەنی  خەرجیــی  ئۆتۆبانــەوە، 

ئۆتۆمبێلەكان كەم بكاتەوە. 
بەپێــی داتاكان تاوەكــو 2002 تەنیا 80 
كیلۆمەتــر تونێــل لە توركیا هەبــووە، بەڵام 

دوای هاتنــە ســەر دەســەڵاتی ئاكپارتــی، 
كیلۆمەتــر   300 خاوەنــی  توركیــا  ئێســتا 
رێگــەی  لــەوەی  جگــە  ئەمــەش  تونێلــە، 
هاتوچــۆی هاووڵاتیانی كــورت كردووەتەوە، 
وایكردووە كەمتر ســووتەمەنی خەرج بكرێ، 

ئۆتۆمبێلەكانیش زۆر ماندوو نەبن. 
بەرپرســانی ئاكپارتــی دەڵێــن ئــەوان لە 
توركیــا  گەورەكردنــی  و  ئاوەدانكردنــەوە 
جیاوازی لە نێوان شارەكاندا ناكەن. سلێمان 
ســەردار، بەرپرســی لقی ئامــەدی ئاكپارتی 
لەبــارەی پرۆســەی ئاوەدانــی لــە باكووری 
كوردســتان دەڵێــت: "بایــی شــەش ملیــار 
دۆلار تەنیــا لەنێــو شــاری ئامــەد پــڕۆژەی 

خزمەتگوزاریمان كردووە".

  كورد چی دەوێت
لە كاتی بانگەشەی هەڵبژاردنەكانی 24ی 
حوزەیــران، لە ئیســتانبوڵ لە بەرپرســێكی 
گــەورەی پارتی دیموكراتی گەلان )هەدەپە(
م پرســی، ئێســتا كــورد داوای چ مافێــك 
دەكات لە توركیا؟ بەرپرسەكە دوای كەمێك 
وەستان و بیركردنەوە گوتی "زمانی كوردی، 
دەمانەوێ رێگە بە بەكارهێنانی زمانی كوردی 

بەدەستبهێنن. بەمەش زۆرینەی پەرلەمانیان 
مســۆگەر كرد، ئەردۆگان كە چاوەڕێ دەكرێ 
كابینــەی   2018/7/9 دووشــەممە  رۆژی 
حكومەتەكــەی پێكبهێنێ، دەتوانێ متمانەی 
نیــوەی پەرلەمان بــۆ كابینەكەی مســۆگەر 
بــكات، ئەگەریش پەرلەمان متمانەی پێنەدا، 
دەســەڵاتی هەڵوەشــاندنەوەی پەرلەمــان و 

ئەنجامدانی هەڵبژاردنێكی دیكەی هەیە. 
حكومەتــدا  لــە  بەشــداری  كــورد  ئایــا 
دەكات، ئەگــەر داوای لــێ بكــرێ؟ ئێســتا 
لەنێــو HDP بۆچوونێــك هەیــە دەڵێن با لە 
دەرگای ئەردۆغــان بدەیــن و بەشــداربین لە 
پێكهێنانــی حكومەتــی 5 ســاڵەی توركیــا، 
بــەڵام بۆچوونی زاڵ ئەوەیە كە دەبێ خەبات 
بۆ دوورخســتنەوەی ئەردۆغان لە دەســەڵات 

درێژەی هەبێ.

  دەنگی ئاكپارتی 
      لە باكوور زیادی كردووە

ســەردانی  ئەمجــارە  هەڵبژاردنــی  دوای 
باكووری كوردســتانم كــرد. چوومە ئامەد و 
هێشتا خەڵك باســی ئەنجامی هەڵبژاردنیان 
دەكرد، بەرپرســانیHDP و خەڵكی باكووری 
كوردســتان تووشــی شــۆك بــوون كە چۆن 
ئاكپارتــی و ئەردۆگان، ســەرەڕای "دژایەتی 
كــورد"، توانییــان 14%ی دەنگەكانیــان لە 
باكــووری كوردســتان زیــاد بكــەن؟ چــۆن 
ئاكپارتی توانیویەتی لەناو كورد زیاتر و بگرە 

دوو هێندەی HDP پەرلەمانتاری هەبێ.
 كــوردی باكــوور نیوەیان، واتــە نزیكەی 
10 ملیــۆن كەس، بۆ مســۆگەركردنی ژیانی 
خۆیان و دووركەوتنەوە لە شەڕ و وێرانكاری، 
كۆچیان كردووە بۆ شارە توركنشینەكان. لە 
دوای شــەڕی نێو شــاران لە نێوان ســوپای 
توركیا و یەكینەكانی پاراستنی سڤیلی سەر 
پەكەكە كە بە شەڕی "خەندەق" ناوی دەركرد 
و ناوچەكانی سووری ئامەد، نسێبین، شڕنەخ 

و جزیــرەی گرتەوە، نیو ملیۆن كورد روویان 
لە شارەكانی دیكەی توركیا كردووە.

 تەنانەت ئێســتا ئامەد بووەتە دوو بەش، 
ئامەدی نوێ و ئامەدی كۆن، ئەوانەی حەزیان 
لەژیانــە چوونەتە قەراخی ئامەدی كۆن و لە 
ئامــەدی نوێ دەژین كە بە شــێوازێكی نوێ 
دروســتكراوە، بازاڕی هــەرە گەرمی زەوی و 

ئەردۆغانی لەسەر دیواری پشت كورسییەكەی 
خۆی هەڵواسیوە كە شەش مەتر دووجا بوو. 
سولەیمان دەیگوت "توركیا كە بووە دەوڵەت 
لەســەر ئەسڵی خۆی دانەمەزرایەوە، كورد و 
ئینسانی باوەڕدار و حیزبی ئیسلامی قەدەغە 
بوون و رێگەیان نەدا سیاسەت بكەن، كاتێك 
AKP هات شــتەكە راســتكرایەوە و مافی دا 
و هەموو كەس مافی ئەوەی هەیە سیاســەت 

بكات".
ئەردۆغــان و حیزبەكــەی دەڵێــن نهێنیی 
سەركەوتنیان لە توركیا ئەوەیە "ئەوەی باش 

بیربكاتەوە، باش دەبینێ".

  باكوور و باشووری كوردستان 
     لە سەبەتەی ئەردۆگاندا

لایەنگرانی پەكەكە لە باكووری كوردستان 
رەخنەی زۆر لە پارتی دیموكراتی كوردستان 
دەگــرن لــەوەی پشــتی لــە PKK كــردووە 
و پشــتیوانی لــە سیاســەتەكانی ئەردۆغان 
و ئاكەپــە دەكات. زۆر كــەس لــە باكــووری 
كوردســتان وای دەبینــن كــە دۆســتایەتی 
بارزانــی و ئــەردۆگان بــۆ دژایەتــی كوردی 

باكوورە.
لــە  یەكێــك  لــە   2018/6/30 شــەوی 
چێشخانەیەكی )ئامەدی نوێ( نانێ ئێوارەمان 
 HDP خــوارد، لەگــەڵ چەنــد لایەنگرێكــی
دانیشتین و قسە هاتە سەر گشتپرسییەكەی 
باشــووری كوردســتان و رووداوەكانــی 16ی 
ئۆكتۆبــەر. كــە باســی كەركووكمــان كرد، 
هەندێكیان دەســتیان كرد بە داگیرســاندنی 
جگەرە و ئاخ هەڵكێشان، یەكێكیان سوێندی 
خوارد كە هەتا سێ رۆژ دوای 16ی ئۆكتۆبەر 

نانی نەخواردووە.
دەبــێ  پارتــی  كــە  پێیانوابــوو  ئــەوان 
و  وەرگرتبــێ  لــەو گشتپرســیە  وانەیەكــی 
چیدی لە ئــەردۆگان نزیك نەبێتەوە. كاتێك 
پرســیم، ئەگەر ئــەردۆگان دەرگای ئیبراهیم 
خەلیلی گرتبایە و بۆڕیی نەوتی كوردســتانی 
داخســتبا، چی بەسەر باشــووری كوردستان 

دەهات؟ هەموویان بێدەنگ بوون.
باشــووری كوردستان ســتوونی سەرەكی 
پارچەكانــی دیكــەی كوردســتانە. كــە لــە 
باشووری كوردستان قەوما لە كوردی باكوور 
و رۆژئاوای كوردســتانیش قەوما. كە باشوور 
بەهێز بێت پارچەكانی دیكەش بەهێز دەبن.

بەرپرســەكەی ئاكپارتی لە ئامەد لەبارەی 
پەیوەندیی نێوان توركیا و باشووری كوردستان 
لــە داهاتــوودا، دەڵێــت: " پەیوەندییــەكان 
ئاســایی دەبنــەوە و لــە جارانیــش باشــتر 
دەبــن، ئەوەی روویدا كاردانەوە بوو بەرامبەر 
گشتپرسی، بەڵام توركیا دژایەتییەكی توندی 
باشــووری كوردســتانی نەكــرد، تەنیــا بــە 
رووكەش ناڕەزایەتی دەربڕی، لەوە زیاتر نا".
هەرچــۆن بێت، بۆ پێنج ســاڵی دیكە كە 
ئەردۆگان و حیزبەكەی دەسەڵاتی توركیایان 
لەدەســتە، دەبێ كوردی باكوور و بەتایبەتی 
باشــووری  ئەوانــەی  HDPو  لایەنگرانــی 
كوردســتانیش، بۆ بەرژەوەندیی خۆیان باش 
بیربكەنەوە و یەكتر تەواو بكەن، نەوەك ببنە 

مشار و یەكتر ببڕنەوە.

ئەردۆغان توركیا گەورەتر دەكات؟

ئاكپارتی

 ئەوەی باش 
بیربكاتەوە باش 
دەبینێ

بەرپرسێكی ئاكپارتی

نازانین 
كورد داوای چی 
دەكات

لە سەردەمی 
ئاكپارتیدا بودجەی 
توركیا لە 230 
ملیارەوە زیادی 
كردووە بۆ 851 
ملیار دۆلار

ئەردۆگان تا پێنج ساڵی داهاتوو كەسی یەكەمی توركیایە

دەچیت بۆ هۆڵی جیم، رادەكەی، قورسایی 
بەرزدەكەیتــەوە، كەچی هەر خۆت دەكێشــی 
و كێشــت وەكوو خۆیەتی، لەوەش ناخۆشتر 

هەندێكجار زیادیش دەكات.
لەڕاســتیدا دەبــێ بزانی، تەنانــەت ئەگەر 
هێنــدە خۆت مانــدوو بكەیت هەمــوو گیانت 
ئارەقــە بكات، مانــای وانییە ئیــدی چەوری 

لەشت دەسووتێ و كێشت دادەبەزێ!
بابەتەكــە كالۆرییە، ســەختترین وەرزش 
بكــەی، ئەگــەر ئاگات لــە خواردنــت نەبێ، 
هەوڵەكانت بۆ دابەزاندنی كێش بێسوود دەبن.
بۆ ئەوەی یەك كیلۆ كێشت دابەزێ، دەبێ 
7700 كالــۆری بســووتێنی! ئەویــش بە زۆر 

جووڵان و كەم خواردن.
نیوكاژێــر وەرزشــكردن لــە هۆڵــی جیم، 
250 كالــۆری ون دەكات. كەچــی خواردنــی 
 500 مایۆنیــز  و  پەتاتــە  شــاورمەیەكی 

كالــۆری دەداتە جەســتەت! واتــە ئەگەر نیو 
كاژێــر وەرزش بكەیت و پاش ئەوە لەفەیەكی 
لەوجۆرە بخۆی، ئەوە كێشت نەك كەم ناكات، 

بەڵكو زیادیش دەكات!
بۆیــە دەبــێ ســەرەتا رۆشــنبیریت هەبێ 
ســەبارەت بە كالۆری، بۆ ئەوەی بزانی رۆژانە 
چەنــد لە خۆراكەوە وەردەگری و چەندیش بە 
وەرزش و چالاكی جەســتەیی دەســووتێنی. 
هەرچەنــدە خــۆت مانــدوو بكــەی و وەرزش 
بكــەی، ئەگــەر لــە خۆراكــەوە وزەی زۆرت 
وەرگرت، ئەوە چاوەڕێی دابەزینی كێش مەبە.

لەبارەی كالۆری

كیلۆكالــۆری  زاراوەی  خۆراكناســیدا  لــە 
بەكاردێت، چونكە یەك كالۆری ئێجگار كەمە، 

دەگوتــرێ بەڵام بۆ ئاســانكاری،  هــەر 

كالــۆری، واتە كاتێك دەڵێــن هێندە كالۆری، 
مەبەستمان هێندە كیلۆ كالۆرییە.

یەك گــرام كاربۆهێدرات )وەكوو شــەكر( 
چوار كالــۆری وزە دەدات، یەك گرام پڕۆتین 
)وەكو گۆشــتی بــێ چەوری( چــوار كالۆری 

دەدات و گرامێك چەوری 9 كالۆری دەدات.
جەســتەی هەركەســێك بــۆ راپەڕاندنــی 
لەكاتــی  هــەر  بنەڕەتییەكانــی،  چالاكییــە 
پشــوودا بڕێك وزەی پێویستە. لە ئەمریكا وا 
دیاریكراوە كە خانمێكی ئاســایی پێگەیشتوو 
رۆژانــە 1493 كالــۆری و پیاوێكــی ئاســایی 
پێگەیشــتوو رۆژانە 1662 كالۆری پێویستە. 
ئەگــەر لەو بــڕە زیاتر بخــۆی و جووڵە زیاد 
نەكــەی، ئیدی دەبێتە هۆی زیادبوونی كێش، 
بە پێچەوانەشەوە، ئەگەر لەو بڕە كەمتر بخۆی 
یان زیاتر كالۆری بە وەرزش بسووتێنی، ئەوە 

كێشت كەم دەكات.

بۆچی سەرەڕای وەرزشكردن 
كێشت دانابەزێ؟

سەرەتا هەستەكە دروستدەبێ 

یان گۆڕانكارییە جەستەییەكان؟

هەســتەكانی مــرۆڤ و لایەنی فیزیۆلۆجیی جەســتە وەها توند 

ئــاڵاون، زەحمەتــە بتوانین بــە رەهایی وەڵامی ئەو پرســیارە 
لێك

بدەینەوە. كاتێك رووداوێكی دڵخۆشــكەر روودەدات، خێرا لێكەوتە 

دەروونی و جەســتەییەكان روودەدەن، پرۆسەیەكی ئێجگار خێرا و 
پێكداچوون.

كەیفخۆشی 

چی لە جەستەمان دەكات؟
رووداو - هێڵس لاین

كەیفخۆشــی هەستێكی چێژبەخشــە، رەنگە هەســت بە لایەنە دەروونییەكەی بە 

ئاسانی بكەین، بەڵام ئەمە تەنیا رەهەندی ئەم هەستە نییە، بەڵكو لێكەوتەی ئەرێنی 
جەستەییشی هەیە.

 دەمارییەوە هەیە كە جگە لە لێكەوتە 
كەیفخۆشی پەیوەندی بە هەندێك گوازەرەوەی

دەروونییەكانیان، كار لە سیستمی جەستەش دەكەن، هەر لە پرۆسەی هەرسەوە تاوەكوو 
سووڕی خوێن و چەندینی دیكە.

ئێستا بزانە كاتێك كەیخۆشیت، چی لەنێو جەستەتدا دەگوزەرێ:

     مێشك:

هەم مێشك كار لە هەستەكانمان دەكات و هەم هەستەكانیش كار لەو دەكەن. 

لەكاتی دەردانی هەردوو ماددەی ســیرۆتۆنین و دۆپامین لە مێشــكدا، هەســتی 

دڵخۆشــی دەروونمان دەتەنێ. ئەو كەســانەی زۆربەی كات خەمبار و خەمۆكن، 

ماددەی ســیرۆتۆنینیان كەمە. كاتێك رووداوێكی دڵخواز لە ژیانتدا روودەدات، 

مێشك هەستی پێدەكات و لە بەرامبەردا ئەم ماددە دڵخۆشكەرانە دەردەدات.

 سووڕی خوێن:

هەستت كردووە كاتی دڵخۆشی، روخسارت سوور و گەرم دەبێ 

و دڵــت بە خورپە لێدەدات؟ ئەمە لێكەوتەی دڵخۆشــییە لەســەر 

كۆئەندامی سووڕی خوێن. لەبیرت بێ، چۆن دڵخۆشی كاری باش لە 

كۆئەندامی سووڕان دەكات، خەمباری و دڵتەنگیش كاری نەخوازراو 

لەم سیستمە دەكەن. كۆئەندامی سووری خوێن پێكهاتووە لە دڵ، 

ێنبەرەكان، خوێنهێنەرەكان، مولوولەكانی خوێن.
خو

 كۆئەندامی دەماری سەربەخۆ:

كۆئەندامی دەماری سەربەخۆ هەموو ئەو پرۆسانە رێكدەخات كە 

بێئەوەی تۆ هانیان بدەی، خۆبەخۆ كار دەكەن، وەكوو هەناســە، 
هەرس و چەندین پرۆسەی دیكە. 

لەكاتی دڵخۆشــیدا تێكڕای هەناســەدان خێرا دەبێ یان هێواش 

دەبێتەوە بەپێی سروشتی دڵخۆشییەكە. دڵخۆشی هەروەها كار لە 

ئارەقكردنەوە، پلەی گەرمیی لــەش، ئارەزووی خواردن و تەنانەت 

پرۆسەی زیندەپاڵیش دەكات. هەندێكجار كار لە گرژبوون و جووڵەی 
ریخۆڵە و گەدە و میزڵدانیش دەكات.

هەندێــك كەس لەكاتی دڵخۆشــیدا فرمێســك لــە چاویان 

دێــت، هەندێكی دیكە دەســت بە هەڵبــەز و دابەز و هەڵپەڕین 

دەكەن، هەموو ئەمانە ئاســایین، هیچیان پرۆسەی نامۆ نین و 

جیاكەرەوەی دەروون و جەستەی مرۆڤن.

ئایا دەتوانین خۆمان هەستی 

كەیفخۆشی دروستبكەین؟

ئەســتەم نییــە! زەردەخەنە، هانی مێشــك دەدات ماددەی 

ت! دەركەوتووە ئەگەر زەردەخەنە لە دڵیشەوە 
دڵخۆشكەر دەربدا

نەبێ، هەر هانی مێشــك دەدات میزاج باش بكات و گوشــاری 

دەروون كەم بكاتەوە! هەروەها وەرزشیش هانی مێشك دەدات 

میزاج باش بكات و هەستی خەمباری و گوشاری دەروونی كەم 

 ئەم ماددە كیمیاییانە زیاتر دەردەدرێن 
بكاتەوە. لەكاتی وەرزشدا

كە دڵخۆشی دروستدەكەن، وەكوو ئیندۆرفین و هاوشێوەكانی. 

هەروەك لەكاتی وەرزشدا كەمتر سەرنجت لەسەر نیگەرانییەكانی 

ژیانە، بەوەش سەرنجی مێشك لەسەر خەمباری و خەمۆكی كەم 
دەكەیتەوە.

واتە بەشێوەیەك لە شێوەكان دەتوانین لە رێگای زەردەخەنە، 

پیاســەی ناو سرووشــت یان ماچی ئازیزێكەوە مێشكمان هاك 

بكەین و وابكەین لەبری دڵتەنگی، هەستی كەیفخۆشیمان بداتێ.

رووداو - سلێمانی

كرێمی دژەخــۆر بەكاردەهێنرێ تاوەكوو نەهێڵێ 

بڕی زیانبەخشــی تیشكی ســەرووی وەنەوشەیی لە 

هەتاوەوە بەر پێســت بكەوێت، چونكە ئەو تیشــكە 

رەنگی پێســت تێكــدەدات و خاڵ و پەڵەی لەســەر 

دەیژاكێنــێ،  و  دەكات  چرچــی  دەكات،  دروســت 

هەروەها ئەگەری تووشــبوونی پێست بە شێرپەنجە 
زیاد دەكات. 

زۆربــەی كرێمە دژەخــۆرەكان بە یەكێك لەو دوو 

رێگایە رێ لە تیشكی ســەرووی وەنەوشەیی دەگرن 

كاتێك لە پێســت دەدرێن: یەكەم: پەرشــكردنەوە و 

گێڕانەوەی تیشــكی زیانبەخــش. دووەم: هەڵمژینی 

شەپۆلەكە لەلایەن كرێمەكە بەرلەوەی بگاتە پێست.

SPF چییە؟

توانای هەر كرێمێكی دژەخۆر بۆ رێگری لە تیشكی 

سەرووی وەنەوشەیی بە پێوانی فاكتەری پاراستن لە 

هەتاو)SPF: Sun Protection Factor(ی ماددەی 
دژەخۆری كرێمەكە دیاری دەكرێت. 

بۆ تێگەیشــتن لە SPF پێویستت بەم لێكدانەوە 

ســادەیەیە: ئەگــەر لەباری ئاســاییدا لەمــاوەی 10 

خولەكدا هەست بە سووتانەوەی پێستت بكەی، ئەوا 

دوای بەكارهێنانی كرێمێكی خاوەن ئێس پی ئێفی 15 

دەتوانیت 150 خولــەك لەبەر هەتاو بیت بەرلەوەی 
پێستت بسووتێتەوە.

هەروەهــا SPFی 15 مانای وایە كرێمەكە 94%ی 

تیشكی سەروو وەنەوشەیی رادەگرێت و ناهێڵێت بەر 

پێســت بكەوێــت، SPFی 30 واتە بــە رادەی %97 

رێگــری لێــدەكات، SPFی 45 واتــە 98% رێگــەی 
لێدەگرێ‌. 

 45 ســەرووی  هەرSPFێكــی  بەگشــتی 

رادەیەكی ئەوتۆی پێشــگرتن بە تیشــكی خۆر زیاد 

ناكات و هیچ دژەخۆرێك نییە 100% رێگا لەو تیشكە 
زیانبەخشە بگرێ.

تیشكی سەروو وەنەوشەیی

تیشــكی ســەروو وەنەوشــەیی بەپێــی درێژیــی 

شەپۆلەكەیان دوو جۆرە )A و B( . جۆری B دەبێتە 

هۆی سووتانەوە و ژاكانی رووكاری دەرەوەی پێست، 

كەچــی جــۆری A كار لە چینە قووڵەكانی پێســت 

دەكات و چرچیی پێست دروست دەكات. 

 B مــادەی دژەخۆرەكــە تەنیــا رێــگا لە جــۆری

دەگرێــت و كارێكی ئەوتۆی بەســەر جۆری A یەوە 

نییە ئەگەر جۆرە ماددەیەكی دیكەی بۆ زیاد نەكرابێ 

وەك ئۆكسیدی زینك یان پیرۆكسیدی تیتانیۆم یان 

هەر بەرگێكی بەرگریكاری كیمیایی دیكە. 

بۆیــە كاتێــك دژەخــۆر دەكڕی، نابــێ بیرت 

تەنیا لای بەرزێتی SPFـــەكەی بێت، بەڵكو 

بیرێكیش لەوە بكەوە ئایا لەو ماددانەشی 

تێدایە كە رێگری لە تیشــكی ســەروو 
وەنەوشەیی لە جۆری A دەكەن؟

تێبینی دیكە:

- باشــتر وایــە لــەو كرێمانــە 
هەڵبژێــری كە لە ئاودا ناتوێنەوە و 

ئاو نایانشواتەوە. 
- دەبــێ‌ نیــو كاژێــر بــەر لە 

چوونــە دەرەوە لە پێســتتی 
بدەیت و هەموو دوو كاژێرێك 

دووبارە لێی بدەیتەوە. 
و  مەلەكــردن  دوای   -
دەبێــت  ئارەقكردنــەوە، 
پێســتتی  لــە  دووبــارە 

بدەیتەوە.

- ئەگــەر قوتوویــەك دژەخۆرت هەیە و 
دوو ساڵە هەڵپچڕاوە، ئیدی فڕێی بدە.

- دەبێت هەر شــوێنێكی جەســتەت كە 

پێســتەكەی بە جلوبەرگ دانەپۆشراوە، بە 

دژەخۆر دابپۆشی، وەك دەست و پێیەكان و 
مل و هەر شوێنێكی دی.

- لێویش وەكو پێستی ناوچەكانی دیكەی 

جەســتە مەترســیی لەســەرە. بۆیە دەبێت 

توێژاڵێكی تەنكــی دژەخۆری لێبدەی. ئەگەر 

بە تامی دژەخۆری پێســتەكە بێــزاری، ئەوە 

ماددەی تایبەت بە نەرمكردن و درەوشانەوە و 

شێداركردنی لێو هەن كە دژەخۆریشیان تێدایە 
بەكاربهێنی.و دەتوانی ئەوانە 

رووداو – هێڵس كۆم

دیاردەكانــی وەك ئێڵنجــی بەیانیان، پەڵەی 
روخســار و بێــزوو، لە باســە بڵاوەكانی بابەتی 
دووگیانین، بەڵام ئایا پرسیوتە ئارەزووی سێكسی 

خانمان لە كاتی دووگیانیدا چی بەسەردێ؟
لــە هەندێــك لــە خانمانــدا بــە درێژایی نۆ 
مانگــی دووگیانی، ئارەزووی ســێكس لە بەرزی 
و نزمیدایە، بەڵام بە گشــتی وەهایە كە لە ســێ 
مانگی یەكەم و ســێ مانگــی كۆتاییدا ئارەزووی 
سێكس زیاد دەكات و لە سێ مانگی نێوەڕاستدا 

وەكوو كاتە ئاساییەكانی پێش دووگیانییە.
لە سێ مانگی یەكەمدا بەهۆی بەرزبوونەوەی 
هۆرمۆنەكانی پەیوەست بە ســێكس، ئارەزووی 
ســێكس بەرز دەبێتەوە، بەڵام ئێڵنجی بەیانیان 
)كە لە سێ مانگی یەكەمدا روودەدات(، گرژبوونی 
مــاوە ماوەی منداڵدان )كــە خانمەكە رەنگە بە 
هەڵە واتێبــگات لەبارچوونە( و هەســتكردن بە 
ماندووێتــی لەمپــەر دەخەنە بەردەم ئــارەزووی 
سێكســی یــان سێكســكردن. لــە ســێ مانگی 
دووەمدا، هۆرمۆنەكانی سێكس جێگیر دەبنەوە، 
بۆیە لایەنی سێكسیش ئاسایی دەبێتەوە. لە سێ 
مانگــی كۆتایی دووگیانی و بە تایبەت لە مانگی 
كۆتاییدا ئارەزووی سێكس دەگاتە لوتكە، بەهۆی 

زۆر بەرزبوونەوەی هۆرمۆنەكانی سێكس.

ئۆرگازم زووتر روودەدات:
بەرزبوونــەوەی هۆرمۆنەكانی ئیســترۆجین، 
تیستۆســتیرۆن  و  كۆرتیــزۆڵ  پرۆجیســترۆن، 
تەڕیــی زێ زیــاد دەكــەن، ئەندامــی زاوزێــی 

زووتریــش خانمەكــە هەســتیارتر دەبــن و 
هــەر  ئــۆرگازم.  دەگاتــە 

لەكاتــی دووگیانیــدا 
خوێــن زیاتــر بۆ 
مــی  ا ند ئە كۆ
و  ســێكس 
ی  نــد یە ا ز
 ، ت ا و ڕ ە د

هــەم  ئــەوەش 
سێكس  ئارەزووی 

و  دەكات  زیــاد 
گەیشــتنە  هــەم 

چێژ  لووتكــەی 
دەكات.  خێرا 
لەكاتی  واتــە 
دووگیانیدا هەم 

ئارەزووی سێكس 
زیاد دەكات و هەم گەیشتنە 
لووتكەی چێژ خێرا دەبێت.

ئەوەی پێویستە لەبارەی 

كرێمی دژەخۆر بیزانی
ماوەی دووگیانی و 

ئارەزووی سێكس

سێكس كەم بكەوە

پێویست بە نیگەرانی ناكات، لە هەر بارێكدا سێكس 

بكرێت، خانمەكە چۆن ئاسوودەیە دەتوانێ وەها بیكات، 

جگــە لــە هەندێك حاڵەتی تایبەت كە تێیدا پزیشــكی 

پســپۆڕ رێنمایــی دەدات لــە بارێكی تایبەتدا ســێكس 
نەكرێ.

بەڵام لەگەڵ زۆر نزیكبوونــەوەی وادەی منداڵبوون، 

باشترە سێكس نەكرێ، چونكە لەگەڵ تەقینی سەرئاودا 
ئەگەری هەوكردن زیاد دەكات.

*هــۆكاری دیكەش كار لە سێكســی 

كاتی دووگیانی دەكەن:

یــە هەموو خانمــان بەم ریتمە ئــارەزووی 
مــەرج نی

سێكسیان بگۆڕێ لەكاتی دووگیانی، بەرزی و نزمییەكە 

ك لە خانمانــدا جیاوازە و ئــەو جیاوازییەش 
لــە هەندێ

مایەی نیگەرانی نییە.

تەنانەت لەوانەیە لایەنی ســێكس لە ســكێكەوە بۆ 

ســكێكی دیكە لــە هەمان خانمدا جیــاواز بێ و 

هاوشــێوە نەبێ، ئــەوەش هــەر دیاردەیەكی 

ئاســاییە و نابــێ ببێتە مایــەی دڵەڕاوكێ. 

چونكــە پرۆســەی ســێكس پرۆســەیەكی 

ئاڵــۆزە و چەندین كارتێكــەری دەروونی و 
جەستەیی هەن كە ئاساییە رووبدەن.

هەندێــك خانم خەمبار دەبن بەشــێوەی 

كەچــی  دووگیانیــدا،  لەكاتــی  جەســتەیان 

هەندێكی دیكە شانازی پێوە دەكەن، بێگومان 

هەســتی ئەرێنی، لایەنی سێكس بەهێز دەكات و 
خەمبارییش لاوازی دەكات.

كاردانەوەی هاوژینەكەش كاریگەری لەسەر 

لایەنی سێكسی خانمی دووگیان هەیە. هەندێك 

لە خانمان لە دووگیانیدا ئارەزووی سێكسیان 

هەیــە، كەچــی هاوژینەكانیــان بــە هەڵە وا 

تێگەیشــتوون كە سێكسكردن بۆ كۆرپەی نیو 

ســكی دایك خراپە! ئەوەش تێگەیشتنێكی بێ 

بنەمایــە و نابــێ ببێتە هــۆی دووركەوتنەوە لە 
سێكس لەكاتی دووگیانیدا.

رووداو - هەولێر

لە كانوونی دووەمی ئەمساڵدا، حكومەتی 
پاســپۆرتی  ســەدان  قەمــەر  دوورگەكانــی 
پووچــەڵ كــردەوە كە بیانییــەكان لە چەند 
ســاڵی رابردوودا كڕیبوویان. بەپێی لیســتی 
پاســپۆرتە پووچەڵكــراوەكان كە كۆپییەكی 
كەوتــووە،  )رۆیتــەرز(  ئاژانســی  دەســت 
زیاتــر لە 60%ی ئــەو پاســپۆرتانە لەلایەن 
ئێرانییەكانەوە كڕدرابوونەوە كە بەشــێكیان 
لــە بواری بازرگانیــی دەریایی، نەوت و غاز، 
دراوی بیانی و كانزا بەنرخەكاندا كار دەكەن.
هیچكام لــەو خەڵكەی پاســپۆرتەكانیان 
كڕیوەتەوە سزای نێودەوڵەتییان لەسەر نییە، 
بــەڵام لەكاتێكدا ســزا قورســەكانی ئەمریكا 
لەســەر كەرتی پیشەسازی و بازرگانییەكانی 
ئێــران دەســتپێدەكەن، پاســپۆرتی دووەم 
دەكرێ ســوودێكی زۆری هەبێ. بە گوێرەی 
لــە  ژمارەیــەك  )رۆیتــەرز(،  راپۆرتەكــەی 

رووداو - هەولێر

نزیكەی نۆ مانگ بەسەر دەستپێكی هەڵمەتی 
بەرەنگاربوونەوەی گەندەڵی لە سعودیە تێدەپەڕێ 
كــە تێیــدا ژمارەیەكی زۆر شــازادە و بەرپرســی 
حكومیی بەناوبانگی ئەو وڵاتە دەستبەسەركران. 
بەرپرسانی حكومەتی سعودیە دەڵێن هەڵمەتەكە 
تاوەكو ئێســتاش بەردەوامــە و لەو پەیوەندییەدا 
شــازادەیەكی پایەبەرزی ئالی ســعوود و چەندین 

بەرپرسی حكومی و بازرگان دەستبەسەرن.
ژمارەیەك بەرپرسی حكومی و كەسانی ئاگادار 
لە مەلەفی دەستبەســەرەكان بە رۆژنامەی )وۆڵ 
ســتریت جورناڵ(ی ئەمریكییــان راگەیاندووە كە 
هەندێك لە دەستبەسەرەكان لەكاتی لێپێچینەوەدا 
لێدانیان خواردووە، رێگەیان پێنەدراوە بخەون، لە 
چاوپێكەوتــن لەگەڵ ئەندامانی خێزان و تەنانەت 
پارێزەرەكانیشــیان بێبــەش كراون، لــە كاتێكدا 
هەندێكیان هیچ تۆمەتێكی دیاریكراویان ئاراســتە 

نەكراوە.
هەڵمەتی دەستگیركردنی شازادە و بەرپرسانی 
سعودیە دوای پێكهێنانی لیژنەی بەرەنگاربوونەوەی 
گەندەڵی بە ســەرۆكایەتی محەممەد بن سەلمان 
دەســتیپێكرد كە پێنج مانگ پێــش هەڵمەتەكە 
پلەكــەی لە شــازادەوە بۆ شــازادەی جێنشــین 

رووداو  - هەولێر

رۆژی هەینیی رابردوو، چەكدارانی ئۆپۆزیســیۆن 
لــە باشــووری ســووریا رازی بوون چــەك دابنێن و 
درعا رادەســتی هێزەكانــی حكومەت بكەن، بەمەش 
رووســیا و هێزەكانی لایەنگری حكومەتی دیمەشــق 
ســەركەوتنێكی دیكەیان تۆمار كرد. لە دوو هەفتەی 
رابــردوودا هێــزی ئاســمانیی رووســیا بنكەكانــی 
ئۆپۆزیســیۆنی دەكوتا و سیاسییەكانیشیان لەسەر 
زەوی خەریكی رازیكردنی ئۆپۆزیسیۆن بوون تاوەكو 
چــەك دابنێن. كەوتنی درعا ســەركەوتنێكی دیكەی 
ســەربازی و سیاسییە بۆ مۆسكۆ، لە كاتێكدا كەمتر 
لە هەفتەیەك بۆ كۆبوونەوەی لوتكەی نێوان سەرۆكی 

رووسیا و ئەمریكا ماوە.
لە ماوەی ســێ ســاڵی رابــردوودا شــەڕی نێوان 
حكومەتی سووریا و ئۆپۆزیسیۆنی سوننەی ئەم وڵاتە 
تەنیا یەك ئاراستەی هەبووە، سەركەوتنی یەك لەدوای 
یەكی هێزەكانی لایەنگری حكومەت، بچووكبوونەوەی 
ناوچەكانی ژێر دەسەڵاتی ئۆپۆزیسیۆن، ئاوارەبوونی 
سەتان هەزار كەس لەو ناوچانە و دەستەوەستانبوونی 

ئەمریكا و هاوپەیمانەكانی.
 لە ســێ هەفتەی رابــردوودا هێزەكانی لایەنگری 
حكومــەت بە هاوكاریی هێزی ئاســمانیی رووســیا، 
هێرشــێكی قورسیان بۆ ســەر درعا دەستپێكردبوو، 
لە ئاكامیشــدا هێزەكانی ئۆپۆزیســیۆن بەناوبژیوانی 
رووســیا رازی بوون لە هەموو شــار و شارۆچكەكانی 
ئــەو پارێزگایــە چەكــە قــورس و مامناوەندەكانیان 
دابنێن و خاڵی ســنووریی نەســیب لەسەر سنووری 
ئــوردن رادەســتی حكومەت بكەنەوە. لە ســەرەتای 
شەڕی درعاوە تاوەكو رۆژی شەممە زیاتر 320 هەزار 

BBC - رووداو

ئێران دەتوانێت گــەرووی هورمز دابخات؟ 
بەگوتەی بەرپرسانی سەربازیی ئەمریكا بێت 
"بەڵێ"، بەڵام پێدەچێت بۆ ماوەیەكی كەم و 

بە تێچوویەكی یەكجار زۆر.
حەسەن رووحانی، ســەرۆككۆماری ئێران 
بــۆ  ئەمریــكادا  لەكاردانــەوەی هەڕەشــەی 
سنوورداركردنی كڕینی نەوتی ئێران لە بازاڕە 
جیهانییەكانــدا، گوتی: "مانــای نییە نەوتی 
ئێــران هەنــاردە نەكرێت و نەوتــی ناوچەكە 
وەكو جاران بڕوات، ئەگەر ئێوە توانیتان ئەوە 

بكەن، ئەنجامەكەشی ببینن".
 قسەكەی رووحانی وا لێكدەدرێتەوە كە لە 
ئەگەری راگرتنی هەناردەكردنی نەوتی ئێراندا، 
ئــەو وڵاتە رێگە بــە رەتبوونی نەوتی وڵاتانی 
ناوچەكە نادات بۆ بازاڕەكانی جیهان، ئەویش 
لە رێگەی داخســتنی گەرووی هورمز بەڕووی 

كەشتییە نەوتهەڵگرەكاندا.
ئێران لــە 2011 كاتێك گەمــارۆی خرایە 
ســەر، ئــەو هەڕەشــەیەی كردبــوو، ئەوكات 
مارتن دێمپســی، فەرمانــدەی ئەوكاتی هێزە 
چەكدارەكانی ئەمریكا، بە كەناڵێكی ئەمریكی 
راگەیاندبــوو "ئێرانییــەكان بە پشتبەســتن 
بــە هەندێ توانای خۆیان ئەو هەڕەشــانەیان 
كردووە، بۆ ماوەیەك دەتوانن گەرووی هورمز 
دابخەن، ئێمەش بــە لەبەرچاوگرتنی توانای 
خۆمان، دڵنیاین ئەگەر هەنگاوی وەها بنرێت، 
دەتوانین گەرووەكــە بكەینەوە، بۆیە وەڵامی 
ســادە و ســاكارمان ئەوەیە كــە بەڵێ ئەوان 

دەتوانن گەرووی هورمز دابخەن".

 گرنگیی گەرووی هورمز
گــەرووی هورمــز گرنگتریــن رێــڕەوە بۆ 
بازرگانــی دەریایی نــەوت لە جیهاندا. بەپێی 
هەڵســەنگاندنی رێكخــراوی زانیــاری وزەی 
ئەمریــكا، لە ســاڵی 2016 و بەپێی نوێترین 
زانیارییــە پشتڕاســتكراوەكان، لــە گەرووی 
هورمــزەوە رۆژانە نزیكــەی 18 ملیۆن و 500 
هــەزار بەرمیل نەوت تێپەڕیــوە. ئەو ژمارەیە 
بەرابەرە بە نزیكەی 19%ی پێویستی جیهان 
بە نەوت لە هەمان ساڵدا كە 97 ملیۆن و 200 

هەزار بەرمیل بووە.

ئەمریــكای بــۆ ئێــران بەكارهێنــاوە و تــاران 
توانیویەتــی لــەو رێگەیــەوە خۆی لە ســزاكان 
بدزێتەوە. محەممەد زەڕاب برای رەزا زەڕابە كە 
ئەویش لەســەر كەیسێكی هاوشێوە لە ئەمریكا 

دادگایی كرا.
بــەڵام لە ســاڵی 2016ەوە و لەگــەڵ هاتنە 
سەر دەســەڵاتی ئەزەلی ئاسومانی، سیاسەتی 
حكومەتی دوورگەكانی قەمەر بەرامبەر ئێرانیش 
گۆڕا و لە وڵاتانی دژبەری ئێران لە كەنداو نزیك 
بــووەوە. ســاڵی 2017 لیژنەیەكــی پەرلەمانی 
قەمەر دەســتی بــە لێكۆڵینەوە لەو ســكاڵایانە 
كرد كە گوایە پرۆگرامی فرۆشتنی پاسپۆرت بە 
شێوازێكی "نەشیاو" بەكاردەهێنن و "گەندەڵی" 
تێكەوتووە. لە راپۆرتێكی 2018ی ئەو لیژنەیەدا 
ئامــاژە بۆ ئــەوە دەكرێ كــە ئیماراتی عەرەبی 
پێشــتر دەسەڵاتە ئەمنییەكانی قەمەری ئاگادار 
كردبووەوە لەوەی پرۆگرامەكە لە رێچكەی خۆی 
لایــداوە و چیدی تەنیا بۆ خەڵكانی ناســراو بە 

"بدون" كار ناكات. 

ئێرانییەكان پاســپۆرتی دوورگەكانی قەمەریان 
كڕیــوە كــە بۆ بەشــێك لە وڵاتانــی رۆژهەڵاتی 
نێوەڕاســت پێویســتی بە ڤیزا نییە و دەشكرێ 
بۆ دروســتكردنی هەژماری بانكی و تۆماركردنی 
ناوی كۆمپانیا لە وڵاتانی دیكە سوودی هەبێ.

حكومەتــی ئێــران رێگــە بــە هاووڵاتیانــی 
وڵاتەكــەی نادات پاســپۆرتی وڵاتێكی دیكەیان 
هەبــێ، بــەڵام ســەرچاوەیەكی ئێرانی ئــاگادار 
لــە مەســەلەكە بــە ئاژانســە بەریتانییەكــەی 
راگەیانــدووە كــە وەزارەتــی ئیتلاعاتــی ئێران 
رێگەی بە هەندێك لە بازرگانان داوە پاسپۆرتی 
وڵاتی دووەم وەربگرن، بۆ ئەوەی ئاسانكارییەك 

بێ بۆ گەشت و مامەڵەی بازرگانی.
ژمارەیــەك لە پاســپۆرتەكان لە ســەردەمی 
دەسەڵاتی حەمید موســاعید، وەزیری نێوخۆی 
پێشــووی قەمەر دەركراون. موســاعید پێیوایە 
ئێرانییــەكان ئــەو پاســپۆرتانەیان وەرگرتووە 
بــۆ ئــەوەی ســزاكانی ئەمریــكا و كۆمەڵــگای 
نێودەوڵەتی نەیانگرێتەوە. بەپێی ئەو داتایانەی 

گــەرووی هورمــز دەكەوێتــە نێــوان ئێران و 
عوممان. پانتایی چوون و دەرچوون لە گەرووەكە 
نزیكــەی 50 كیلۆمەتــرە و بچووكترین پانتایی 
گەرووەكە كە دەكەوێتە ناوەندەكەی، نزیكەی 40 

كیلۆمەترە.
دوورگەكــە تەنیــا لــە ناوەڕاســتیدا قووڵە. 
بۆیە لە نەخشــە دەریاییەكاندا رێڕەوێكی چوون 
و رێڕەوێكــی هاتــن بــۆ كەشــتییە نەوتهەڵگرە 
قورسەكان دانراوە و بەگشتی پانتایی گەرووەكە 
كە كەشــتییە نەوتهەڵگرە قورســەكان دەتوانن 

كەڵكی لێ وەربگرن، نزیكەی 10 كیلۆمەترە.
لە درێژایی رێڕەوەكەدا بۆ كەنداو، كەشتییەكان 
لــە نزیكی هــەردوو گــەرووی تونبــی بچووك و 
تونبی گەورەوە تێدەپەڕن كە ئەو دوو دوورگەیە 
ساڵانێكی درێژە بوونەتە مایەی ناكۆكی لە نێوان 
ئێــران و وڵاتانــی عەرەبی بەتایبــەت ئیمارات و 

ئێستا لەلایەن ئێرانەوە كۆنترۆڵ كراوە.
رێــڕەوی  باریكیــی  لــە  ســەرنجدان  بــە 
نەوتهەڵگرەكان و بەگشــتی كەشتییە گەورەكان 
كە تەنیا دەتوانن لە شــوێنە قووڵەكانەوە بڕۆن، 
داخستنی گەرووی هورمز یان رێڕەوە دەریاییەكان 
وەك داخســتنی شــەقام و جادەكان نییە و بۆ 
داخســتنی رێڕەوی كەشــتییەكان تەنیا بژارەی 
ســەربازی دەتوانێت كاریگەر بێــت. ئەویش بە 
تێكدانــی ئەمنییەتی رێڕەوی كەشــتییەكان كە 
ئەو دۆخە لە ســەردەمی شەڕی ئێران و عێراقدا 

تاقیكراوەتەوە.

 ئێران چۆن دەتوانێت گەرووی 
    هورمز دابخات؟

تاكتیكی هێزی دەریایی ئێران، لەدوای شەڕی 
ئێران و عێراق، تووشی گۆڕانێكی بنەڕەتی بوو، 
لە هێزێكی دەریایی كلاسیكەوە بووە بە هێزێكی 
ناڕێكخراو. بەشــێك لــەو گۆڕانكارییە ئەنجامی 
گەمارۆی چەك و كەرەســتە ســەربازییەكانە لە 
دژی ئێــران كــە نوێكردنــەوە و چاككردنەوەی 
كەرەســتە دەریایــی و ســەربازییەكانی ئێرانی 

تووشی كێشە كردووە.
ئەزموونــی رووبەڕووبوونەوەی راســتەوخۆی 
ئێــران و ئەمریكا دەگەڕێتەوە بۆ ســاڵی 1988 
لە چوارچێوەی ئۆپەراسیۆنێكدا كە ئەمریكا ناوی 
لێنابــوو  )Operation Praying Mantis( ی 
كــە ئــەوەش خۆی هۆكارێــك بووە بــۆ ئەوەی 

دەزگا  كــە  تەقییــەوە  كاتێــك  كێشــەكە 
ئەمنییەكانــی ئیمــارات هەســتیان كردبوو زۆر 
كەس كە خەڵكی قەمەر نین و سەر بە پرۆگرامی 
فرۆشتنی پاسپۆرت بە خەڵكانی "بدون" نین، بە 
پاسپۆرتی قەمەر بەناو وڵاتانی كەنداودا هاتوچۆ 
دەكەن. سەرچاوەیەكی هەواڵگریی قەمەریش بە 
)رۆیتەرز(ی راگەیاندووە كە خەڵكانێك هەبوون 
بە پاســپۆرتی قەمەرەوە لە عێراق، ســووریا و 

سۆماڵ كوژراون.
رۆژهەڵاتــی  لــە  ئەمریكــی  دیپلۆماتێكــی 
نێوەڕاســت كە ئــاگاداری پرۆگرامی فرۆشــتنی 
پاســپۆرتە بە ئاژانســە بەریتانییەكــەی گوت: 
"ئێمــە بڕوامــان وایــە حكومەتــی قەمــەر هیچ 
پشــكنین و بەدواداچوونێكــی بــۆ ئــەو خەڵكە 
نەكــردووە كــە پاســپۆرتەكانیان وەرگرتووە". 
ســەرچاوەیەكی ئەمنــی حكومەتــی ئەمریكاش 
ئامــاژەی بــۆ ئــەوە كــردووە كــە واشــنتن بە 
وردییەكــی زیاترەوە چاودێری ئەو گەشــتیارانە 
دەكات كــە لــە قەمەرەوە ســەردانی ئەمریكا و 

دەســت )رۆیتەرز( كەوتوون، لە نێوان ســاڵانی 
2008 بــۆ 2017، زیاتــر لــە 1000 كەســی 
"لەدایكبــووی ئێــران" پاســپۆرتی قەمەریــان 
كڕیوەتەوە، زۆرینەشیان لە نێوان ساڵانی 2011 
بــۆ 2013 كڕدراون، واتە رێك لەو كاتەی ســزا 
ئەتۆمییە نێودەوڵەتییەكان لەسەر كەرتی نەوت 

و بانكەكانی ئێران قورس كرابوون.
دوورگەكانــی قەمەر كە دەكەوێتە رۆژهەڵاتی 
ئەفریقا، 800 هەزار دانیشتووی هەیە، لە ساڵی 
2008ەوە دەســتی بە فرۆشــتنی پاسپۆرت بە 
خەڵكــی بیانــی كــردووە. ئیماراتــی عەرەبی و 
كوەیــت دوو وڵات بــوون كــە دەیانویســت لەو 
رێگەیــەوە بەڵگەنامەی فەرمی بۆ ئەو خەڵكانە 
وەربگرن كە لەو دوو وڵاتە دەژیان و بە "بدون" 
ناسراون، واتە ئەو خەڵكەی هیچ دۆكیۆمێنتێكی 

فەرمییان نییە لەو دوو وڵاتە.
هــەر لــەو كاتــەدا حكومەتــی قەمــەر، بــە 
محەممــەد  عەبدوڵــا  ئەحمــەد  ســەرۆكایەتی 
ســامبی، خەریكی نزیكبوونەوە لــە ئێران بوو. 

ئێــران رووبكاتە هێزێكــی دەریایــی ناڕێكخراو. 
لــەو ئۆپەراســیۆنەدا هێزی دەریایی كلاســیكی 
ئێران لە بەرامبەر هێزی ئاگرینی ئەمریكا توانای 

پارێزگاریكردنی نەبوو.
ئێستا هێزی دەریایی ناڕێكخراوی ئێران چوار 

چەكی سەرەكی بەدەستەوەیە، ئەوانیش:

1 - مینی دەریایی:
لەگەڵ ئەوەی لە رووماڵی میدیایی مانۆڕەكانی 
سوپای پاسداران لە كەنداو سەرنجی زیاتر بەسەر 
جۆرەكانــی یەختــە بەرهەمهێنراوەكانــی ئێران 
و مووشــەكە وشــكانی بە دەریــاكان، دەدرێت، 
لــە هەڵســەنگاندنە ســەربازییەكانی ئەمریكا و 
بەریتانیــا زیاتــر ســەرنج خراونەتەســەر مینە 
دەریاییەكانی ئێران. لەو راپۆرتانەی لە میدیاكاندا 
بڵاوكراونەتەوە باس لەوە كراوە كە ئێران زیاتر لە 

5000 مینی دەریایی هەیە. 

2 - یەختە مووشەكهاوێژەكان:
هێــزی پێنجەمی ئەمریكا لە كەنــداو و هێزە 
نێودەوڵەتییەكان، كەشتییە مینهەڵگرەكانیان لە 
ناوچەكە جێگیركردووە، بەڵام بەرپرسانی سوپای 
ئەمریكا دەڵێن، كۆكردنەوەی مینە دەریاییەكان 
لەگــەڵ بوونی هەڕەشــەی یەختەكانی ســوپای 

پاسداران، كێشە و پڕ مەترسین.
دەگوترێت ئێران نزیكەی 20 كەشتی بچووكی 
مووشــەكهاوێژی دژە كەشــتی هەیە كە لەلایەن 
چینەوە دروستكراون. هەروەها لە هێزی دەریایی 
سوپای پاسداراندا نزیكەی 40 یەختی سەربازی 
ســوێدی و ژمارەیەكی نەزانراو بەلەمی سەربازی 

دروستكراوی ئێرانی هەن.

3 - ژێر دەریایی:
ئێران لەدوای نەمانی یەكێتیی سۆڤیەت، سێ 
ژێر دەریایی "كلاس كیلۆ"ی لە رووســیا كڕیوە. 
ئــەو ژێردەریاییانــەی ئێران لە هەڵســەنگاندنە 
ســەربازییەكانی ئەمریكادا بە مەترسیی جددی 

ناسێندراون.
نموونەیەكی هاوشێوەی ئەو ژێردەریاییە ئێستا 
لــەلای كۆریای باكوورە كە هەشــت ســاڵ پێش 
ئێستا كەشــتییەكی بچووكی سەربازیی كۆریای 
باشووری نقوم كرد. ئێران هەروەها دەڵێت خۆی 
ژێردەریایی دروســتكردووە، بــەڵام هیچ زانیاری 

ســامبی كــە ســەرەڕای ســوننەبوونەكەی بــە 
"ئایەتوڵڵای قەمەر" ناسراوە، ساڵانێك لە شاری 
قوم لە ئێران خوێندوویەتی و لە نێوان ســاڵانی 
2006 بــۆ 2011 ســەرۆككۆماری دوورگەكانی 
قەمەر بووە، لە ســەردەمی دەسەڵاتی ئەویشدا 
زیاتــر لــە 300 پاســپۆرت بــە ئێرانییــەكان 
فرۆشراوە. ســامبی لە 19ی ئایاری ئەمساڵەوە 
لــە ماڵەكەی خۆیــدا بەندكــراوە، دوای ئەوەی 
تۆمەتبار كرا بەوەی دەستی لە تێكدانی ئارامیی 

وڵاتدا هەبووە.
ئیكیلیلــو   ،2016 بــۆ   2011 ســاڵی  لــە 
زۆینین پۆستی ســەرۆكایەتی قەمەری وەرگرت 
و لەســەردەمی ئەویشــدا فرۆشــتنی پاسپۆرت 
راپۆرتەكــەی  گوێــرەی  بــە  بــوو.  بــەردەوام 
)رۆیتەرز(، لەناو ئەو ئێرانییانەی لەســەردەمی 
قەمەریــان  پاســپۆرتی  زۆینینــدا  دەســەڵاتی 
وەرگرتــووە نــاوی محەممــەد زەڕاب بەرچــاو 
دەكــەوێ. حكومەتی ئەمریــكا زەڕاب تۆمەتبار 
دەكات بــەوەی سیســتەمی دارایــی و بانكــی 

و هەڵسەنگاندنێك لەبارەی چۆنیەتی كاركردنی 
ژێردەریاییەكە لەبەردەست نییە.

4 - مووشكە دژە كەشتییەكان:
ئێران ســێ جــۆر مووشــەكی دژە كەشــتی 
چینی هەیە كە لەم ساڵانەی دواییدا بەرپرسانی 
ئێران رایانگەیاندووە مووشــەكی پێشــكەوتووی 
دیكەیان بەرهەمهێناوە. بەڵام لە هەڵسەنگاندنی 
رۆژئاواییەكاندا تەنیا ئەو ســێ جۆرە مووشەكە 
ئێــران  كــە  كراوەتــەوە  تەئكیــد  چینییــە 

بەدەستیهێناون.
مووشەكی CSS ناســراو بە كرمی ئاوریشم، 
لەســەردەمی شــەڕی ئێــران و عێــراق لەلایەن 
رۆیشــتنی  مــەودای  بەكارهێنــرا.  ئێرانــەوە 
مووشەكەكە 300 كیلۆمەترە. جۆرەكانی دیكەی 
مووشــەكەكانی ئێران كە لەلایەن ئەمریكاوە بە 
هەڕەشــە ناویان هێنراوە، بریتین لە مووشــەكی 
C801 و C802. حیزبوڵــای لوبنان لە ســاڵی 
2006 و لە شەڕی دژی ئیسرائیلدا بە یەكێك لەو 
مووشەكانە توانی كەشتییەكی بچووكی سەربازیی 

ئیسرائیل بكاتە ئامانج.

 داخستنی گەرووی هورمز چۆن 
جێبەجێ دەكرێ؟

هێــزی  بــە  هورمــز  گــەرووی  داخســتنی 
سەربازی، بە مانای داخستنی یەكێك لە رێڕەوە 
بنەڕەتییەكانی بازرگانی نەوتە و هەروەها رێڕەوی 
هاتوچۆی دراوســێكانی ئێرانە لە كەنداو لەگەڵ 
جیهانــی دەرەوە، بێگومــان ئەمــە كاردانەوەی 
توندی كۆمەڵگەی نێودەوڵەتی لێدەكەوێتەوە. بەو 
هۆیەوە ناوەندی لێكۆڵینەوەی كۆنگرێسی ئەمریكا 
لــە راپۆرتێكدا كــە ســاڵی 2012 ئامادەكراوە، 
دەڵێــت ئەگەری ئــەوە هەیە ئێران داخســتنی 
گــەرووی هورمــز بەشــێوەی قۆنــاغ بــە قۆناغ 
جێبەجێ بــكات، تاوەكو بتوانێــت كاردانەوەی 
ســەربازیی چاوەڕوانكراو لە دژی ئەو هەنگاوەی، 

تاوەكو ئەو جێگەیەی بتوانێت كۆنترۆڵی بكات.

هەنگاوەكانی ئێران ئەمانەی خوارەوە دەبن:
هاتوچــۆی  قەدەغــەی  راگەیاندنــی   -  1
كەشــتییەكە لە گەرووی هورمــز، بەبێ ئاماژەی 

راستەوخۆ بە ئەنجامەكانی.
2 - پشكنینی كەشیتییەكان یان راگرتنیان.

كەرەســتە  لــە  كەڵكوەرگرتــن   -  3
سەربازییەكان بۆ هۆشــداریدان بە كەشتییە 

بازرگانی یان نەوتهەڵگرەكان لە ناوچەكە.
كەرەســتە  لــە  كەڵكوەرگرتــن   -  4
ســەربازییەكان بۆ بە ئامانجكردنی كەشتییە 

دەستنیشانكراوەكان.
5 - مینڕێژكردنی گەرووەكە.

و  ژێردەریایــی  لــە  كەڵكوەرگرتــن   -  6
مووشەك بۆ بەئامانجكردنی كەشتییە بازرگانی 

و سەربازییەكان.
ئەگەرچــی بەكرداریكردنــی هەنــگاوەكان 
لــە جیهانــی ئەمڕۆدا شــتێكی خەیاڵی دێنە 
پێــش چاو، بــەڵام ئێران لە شــەڕی عێراقدا 
ئــەو هەنگاوانەی گرتەبــەر، هەر لە تەقاندنی 
مووشەكی كرمی ئاوریشم بۆ نەوتهەڵگرەكان 
تاوەكــو مینڕێژكردنــی دەریا كــە یەكێك لە 
مینــەكان بە كەشــتییەكی جەنگیی ئەمریكا 

)سامۆئێل بی(دا تەقییەوە.
لەوكاتــەدا، هەنگاوەكانــی ئێــران نەبووە 
هــۆی داخســتنی گــەرووی هورمــز، بــەڵام 
تێچووی بیمەی كەشتییەكانی بردە سەرەوە 
و ترافیكێكی گەورەشــی بۆ چوونە دەرەوەی 
كەشتییەكان لە كەنداو دروستكرد كە ئەوەش 

تێچوویەكی زۆر بوو بۆ بازرگانی جیهانی.

 كاردانەوەی ئەمریكا و  
   هاوپەیمانەكانی چی 

دەبێت؟
پێشــتر كە ئێران هەڕەشــەی داخســتنی 
گەرووەكەی كردبوو، بەرپرســانی سەربازیی 
ئەمریكا بەتایبەت گوتەبێژی هێزی پێنجەمی 
دەریایی ئەمریكا كە لە كەنداون، رایگەیاندبوو 
بەهیچ شێوەیەك هیچ هەوڵێك بۆ داخستنی 

گەرووی هورمز قبوڵ ناكەن.
بــەڵام جددیتریــن كاردانــەوەی ئیــدارەی 
ئەمریــكا، لــە رێگــەی بەرپرســانی ئیدارەی 
پێشــووی ئەمریــكاوە گەیشــتە رۆژنامــەی 
نیویــۆرك تایمــز، رۆژنامەكە نووســیویەتی 
ئەمریــكا لە كەناڵێكــی شــاراوەوە بە عەلی 
خامنەیــی، رێبــەری ئێرانــی راگەیانــدووە، 
داخســتنی گــەرووی هورمز، هێڵی ســووری 
ئەمریكایە و كاردانەوەی ســەربازیی ئەمریكا 

بەدوای خۆیدا دەهێنێ.

ئێرانییەكان بۆ خۆدزینەوە لە سزا پەنا بۆ پاسپۆرتــــی ئەفریقی دەبەن

 ئێران دەتوانێت گەرووی هورمز دابخات؟

داهاتـــــــی دەستگیركردنی شازادەكانی سعودیە 
دەگاتـــــە 100 ملیار دۆلار

كەوتنـــــی درعا.. شكستێكی دیكە بۆ واشنتن و 
سەركــــەوتنێكی نوێ بۆ مۆسكۆ

ئەمەریكییەكان دەڵێن ئێران دەتوانێت بۆ ماوەیەكی كەم گەرووی هورمز دابخات، بەڵام بە تێچوویەكی یەكجار زۆر 

تاكە ئەركــی ئەو فەرمانگەیە لێكۆڵینەوە و بڕیاردان 
لــە كەیســەكانی گەندەڵــی دەبــێ. رەخنەگرانــی 
هەڵمەتەكە پێیانوایە بن ســەلمان دەیەوێ لە رێگەی 
دروســتكردنی ترس و لادانی كەســایەتییە سیاسی 
و بازرگانییــە بەهێزەكانی ســعودیەوە پێگەی خۆی 
لــە خێزانی شــاهانەدا بەهێزتر بــكات، ژمارەیەك لە 
چاودێرانیش ئاماژە بۆ ئەوە دەكەن كە بن سەلمان بۆ 
جێبەجێكردنی روئیای 2030ی سعودیە پێویستی بە 
سەرمایەیەكی زۆرە و دەیەوێ بەشێك لەو سەرمایەیە 
لە گیرفانی شــازادە و بازرگان و بەرپرسانی حكومی 

دەربكات.
بەگوێــرەی راپۆرتەكە، ژمارەیەك لەوانەی تاوەكو 
ئێستا دەستبەسەرن لە بازرگانە هەرە دەوڵەمەندەكانی 
ســعودیەن، لەوانەش محەممەد ئەلعەموودی، گەورە 
ملیاردێری بەناوبانگی سعودی كە دەگوترێ خاوەنی 
نیوەی ئەســیوپیایە و بەگوێرەی گۆڤــاری فۆربس، 
دەوڵەمەندترین رەشپێســتی جیهانە. هەروەها بەكر 
بن لادن، ســەرۆكی گروپی كۆمپانیا بیناسازییەكانی 
بن لادن. عامر ئەلدەباغ، سەرۆكی پێشووی ئاژانسی 
وەبەرهێنانی سعودیە و عادل فەقیه، وەزیری پێشووی 
ئابووریی سعودیە و یاریدەدەری پێشووی بن سەلمان.
حكومەتی ســعودیە فەقیه بەوە تۆمەتبار دەكات 
كە هەوڵی جیاكردنەوەی هەرێمی حیجاز لە بەشەكانی 
دیكەی داوە. خەڵكانی ناسیاوی فەقیه ئەو تۆمەتە بە 

و ئەمــەش هەنگاوێكی گــەورە دەبێ بۆ پاراســتنی 
بەرژەوەندییەكانی ئەمریكا لەناوچەكەدا".

ژمارەیەك لە بەرپرسانی ئیدارەی پێشووی ئەمریكا 
پێیانوایە ئەم چاوەڕوانییە وەكو بلۆقێك وایە. مایكڵ 

بەرزكرابــووەوە. هەندێــك لە دەستبەســەرەكان لە 
كۆشك و هۆتێلە شاهانەكانی سعودیە راگیراون، بەڵام 
ژمارەیەكیشیان لە گرتووخانەن و ئەشكەنجە دراون. 

لــە ســەرەتای هەڵمەتەكــەدا گەندەڵــی دارایی، 
بەفیڕۆدانی ســامانی گشتی و بەكارهێنانی حكومەت 
بــۆ قازانجــی تاكەكەســی وەكو تۆمەتی ســەرەكی 
دەدرایە پاڵ شــازادە و بەرپرســە دەستبەسەرەكان. 
بەڵام لێدوانی گوتەبێژەكانی حكومەتی ســعودیە بۆ 
)وۆڵ ستریت جورناڵ( ئاشكرای دەكات كە كێشەكە 
تەنیــا پەیوەندی بەوەوە نییە شــازادە و بەرپرســە 
دەستبەســەرەكان بــە رێگەی نایاســایی گیرفانیان 
پڕكــردووە، بەڵكــو هەندێكیــان لەســەر كەیســی 
پەیوەندیدار بە ئاسایشــی نیشــتمانیی ســعودیە و 

تیرۆرەوە راگیراون.
بەشێك لە چاكسازییەكانی بن سەلمان كرانەوەی 
كۆمەڵــگا، بەرەنگاربوونــەوەی بیــری توندئاژۆیی و 
هەڵوەشــاندنەوەی تۆڕەكانی كۆكردنــەوەی كۆمەك 
بــۆ گروپــە جیهادییەكانــی رۆژهەڵاتــی نێوەڕاســت 
لەخۆدەگرێ. بن سەلمان لە چەندین بۆنە و دیمانەدا 
جەختــی لــەوە كردووەتــەوە كە ئەو ســعودیەیەكی 

"میانڕەو"ی دەوێ.
كەســانی نزیك لەو دەســتبەرانە ئاماژە بۆ ئەوە 
دەكــەن كــە دەزگا ئەمنییەكانی ســعودیە تۆمەتی 
خیانەت و بەشــداری لە تیرۆریزمیان داوەتە پاڵ ئەو 

كــەس لە دانیشــتووانی ئەو پارێزگایــە ماڵ و حاڵی 
خۆیان جێهێشتووە و روویان لە سنوورە داخراوەكانی 

ئیسرائیل و ئوردن كردووە.
رووسیا لەم شەڕەشدا بەشێوەیەكی هاوتەریب دوو 
رۆڵی ســەرەكی گێڕا، لە لایەكەوە هێزی ئاســمانیی 
ئەم وڵاتە بنكە و بارەگاكانی ئۆپۆزیســیۆنی دەكوتا 
و یارمەتــی پێشــڕەوی هێزەكانی بەشــار ئەســەد، 
سەرۆكی سووریای دەدا و لەلایەكی دیكەوە خەریكی 
دانوستاندن لەگەڵ گروپە جیاجیاكانی ئۆپۆزیسیۆن 

بوو.
وانەیەك كە هێزەكانی ئۆپۆزیسیۆن لە شەڕەكانی 
پێشــوویان وەریاننەگرتــووە ئەوەیــە رووســیا لــەم 
دانوستاندنانەدا دوو ئامانجی كورتخایەن و درێژخایەنی 
هەیــە. ئامانجــە كورتخایەنەكــەی كەمكردنــەوەی 
تێچوونــی گیانــی و ســەربازی و دارایی شــەڕەكانە 
كــە رووســیا تێیدا ســەركەوتوو بــووە. بــەڵام ئەو 
دانوســتاندنانە دوو ئامانجی درێژخایەنیشــیان هەیە 
كە یەكەمیان دروستكردنی درز و ناكۆكییە لە نێوان 
هێزە جیاجیاكانی ئۆپۆزیسیۆندا، بۆیەش سەیر نییە 
مۆسكۆ لە قۆناغی یەكەمی دانوستاندنەكاندا بە جیا 
لەگەڵ گروپ و هێزە جیاجیاكان دادەنێشی و كۆڵدانی 
هــەركام لە هێزەكان بــۆ رازیكردنی هێزەكانی دیكە 

بەكاردەهێنێ.
ئامانجە درێژخایەنەكەی دیكەی رووسیا پەیوەندی 
بــە قۆناغەكانی دیكەی شــەڕی نێوخۆی ســووریاوە 
هەیــە، بەتایبەتیــش كاتێــك ئەســەد و هێزەكانی 
ئۆپۆزیسیۆن پێویستیان بە ناوبژیوانێكی نێودەوڵەتی 
دەبــێ بۆ چارەســەركردنی كێشــە سیاســییەكانی 
نێوانیــان، بەتایبەتیــش دوای ئەوەی ئۆپۆزیســیۆن 
جارێكــی دیكە رووبەڕووی ئەو راســتییە بووەوە كە 

"بێ بنەما" وەسف دەكەن.
لەناو دەستبەســەرەكاندا توركــی بن عەبدوڵڵاش 
هەیە كە شازادەیەكی پایەبەرزی ماڵی شاهانە و كوڕی 
شــا عەبدوڵڵای كۆچكردووە. تاوەكو ئێستا بەوردی 
دیار نییە بن عەبدوڵڵا لەســەر چی دەســتگیركراوە، 
بەڵام كەسێكی ئاگادار لە مەلەفەكەی ئاماژە بۆ ئەوە 
دەكات كە پاڵنەری دەســتگیركردنەكەی سیاسییە و 
بن سەلمان دەیەوێ ركابەرێكی گەورەی خۆی لە ماڵی 

شاهانە لاواز بكات.
لە ســەرەتای ئەمساڵەوە ژمارەیەكی زۆر شازادە، 
بەرپرس و بازرگانە بەناوبانگەكانی سعودیە ئازادكران، 
بــەڵام خەڵكانی نزیك لــەوان ئاشــكرای دەكەن كە 
هەندێك لە ئازادكراوەكان قەدەغەی گەشتیان لەسەرە 
و تەنانــەت ئامێری چاودێریی هاتوچــۆ لە ئەژنۆیان 
دراوە، بــۆ ئەوەی دەزگا ئەمنییــەكان بزانن بۆ كوێ 

دەچن.
بەرپرســانی حكومەتــی ســعودیە نایشــارنەوە 
كە هەڵمەتی دەســتگیركردنەكان تاوەكو ئێســتاش 
بەردەوامن، لە چەند رۆژی رابردووشدا سێ ملیاردێری 
خێزانــی مەحفــووز دەســتگیركراون كە بەرپرســی 
گروپی بانكەكانی مەحفووزن. تاوەكو ئێستا هۆكاری 
دەستگیركردنی ئەو سێ كەسە دیار نییە. بەگوێرەی 
راپۆرتی رۆژنامە ئەمریكییەكــە، ژمارەیەك بەرپرس 
و بازرگانی ســعودی دەستیان بە دانوستاندن لەگەڵ 

مەكفۆڵ، باڵیۆزی پێشــووی ئەمریكا لە رووسیا، بە 
گۆڤاری )فۆرین پۆڵســی(ی ئەمریكــی راگەیاندووە 
"رووسیا ئەو دەسەڵاتەی بەسەر ئێران و میلیشیاكانی 

لە سووریادا نییە".

حكومەتدا كردووە، تاوەكو پێش ئەوەی دەستگیر 
بكرێن كێشەكان لەگەڵ حكومەت یەكلابكەنەوە.

هەڵمەتەكــەی ســاڵی رابــردووی حكومەتــی 
ســعودیە لەدژی شــازادە، بازرگان و بەرپرسانی 
سعودیە دەنگدانەوەیەكی گەورەی لەسەر ئاستی 
هەمــوو جیهــان هەبوو. بەرپرســێكی حكومەتی 
ریازیــش دەڵێ: "حكومەت نایەوێ جارێكی دیكە 
خــۆی تووشــی ئیحراجی بكات، بەڵكــو دەیەوێ 
هەڵمەتی دەســتگیركردن بەشــێوەیەكی بێدەنگ 

بەڕێوەبچێ". 
بەگوێــرەی راپۆرتەكــە، حكومەتی ســعودیە 
داوای لە دەباغ كردووە 70%ی ســامان و 50%ی 
هەموو قازانجی داهاتووی خۆی رادەستی حكومەت 
بــكات، بۆ ئەوەی ئازاد بكرێ. دەباغ ئەو داوایەی 
رەتكردووەتەوە. كەســانی نزیك لە خێزانی دەباغ 
ئاشكرایان كردووە كە بازرگانەكەی خەڵكی جەدە 
تووشــی ئەشكەنجەی جەستەیی و دەروونی توند 
بووە. كەسێكی نزیك لە خێزانەكەش دەڵێ "هیچ 
تۆمەتێك نییە، بەڵگەیەكیان نییە، هیچ كەسێكیش 
نەهاتــووە لەگــەڵ ئەندامانــی خێزانەكــەی یان 
بەرپرســانی كۆمپانیاكەی قسە بكات. ئەو ئامادە 
نییــە لەگەڵ حكومەت رێكبكــەوێ، چونكە بەمە 
تاوانێك لەسەر خۆی ســاغ دەكاتەوە، لەكاتێكدا 

خۆی هیچ تاوانێكی نەكردووە".

جیا لەمە، رووسیا لە رۆژی یەكەمی بەشداریكردنی 
راستەوخۆی لە شەڕی نێوخۆی سووریا بە راشكاوانە 
رایگەیانــدووە بەنیاز نییە هێزی وشــكانی خۆی لەو 
شەڕەدا بەشداری پێ بكات و تەنیا بە هێزی ئاسمانی 
و راوێژكاریــی ســەربازی و هەواڵگری لە شــەڕەكاندا 
بەشــدار دەبێ. یــوری بارمین، شــارەزای رۆژهەڵاتی 
نێوەڕاســت لــە ئەنجوومەنی كاروبــاری نێودەوڵەتی 
رووســیا، پێیوایە "ئەو راستییە روون و ئاشكرایە كە 
رووســیا بەو ئاســانییانە واز لە هاوبەشەكانی خۆی 

ناهێنێ".
رووســیا لــە چەنــد ســاڵی رابــردوودا چەندیــن 
رێككەوتنــی تەمومژاوی لەگەڵ ئەمریكادا كردووە كە 
زۆربەیان تەنیا دەستی هێزەكانی لایەنگری ئەسەد لە 
شەڕەكەیان بەهێزتر كردووە. دێنس رۆس، لێكۆڵەر لە 
پەیمانگای واشنتن، دەڵێت هێرشەكانی درعا شكانی 
ئــەو بەڵێنە بوو كە ســاڵێك لەمەوبەر لــە پەراوێزی 
كۆبوونــەوەی گروپی 20، پوتین بــە ترەمپی دابوو. 
لــەو كۆبوونەوەیەدا هەردوو ســەرۆك رێككەوتنێكی 
وڵاتەكانیان لەســەر ئاگربەست لە باشووری رۆژئاوای 

سووریا راگەیاند.
رۆس پێیوایە پاش هێرشەكانی هێزەكانی ئەسەد 
و رووســیا بۆ سەر باشــووری رۆژئاوای سووریا، ئەو 
راســتییە ســەلماوە كە ئیدارەی ئێســتا و پێشووی 
ئەمریــكا هیــچ سیاســەتێكی تۆكمەیان نەبــووە بۆ 
ئەوەی رووسیا باجی شكاندنی رێككەوتنەكان بدات، 
بە پێچەوانەوە هەموو پێشــێلكارییەكان دەســەڵاتی 
سەربازی و سیاسی رووسیا لە سووریا و ناوچەكەیان 
بەهێزتر كردووە كە دوایین نموونەیان بەرزبوونەوەی 
ســەنگی رووســیایە لە ناكۆكی و ململانێكانی نێوان 

ئیسرائیل و ئێران. 

كەســانە، ئەمەش بەندكردنی درێژخایەن یان سزای 
لەسێدارەدانی بەدواوە دەبێ، هەڵبەت ئەگەر حكومەت 
بە پارە رازی نەبێ. زۆربەی ئەو شازادە و بەرپرسانەی 
پێشتر ئازادكراون، بەڵێنیان دابوو پارە بە حكومەت 

ئەمریــكا و هاوپەیمانان و تەنانەت توركیاش ناتوانن 
لە كاتە سەختەكاندا بە رێگەی سیاسی یان سەربازی 
یارمەتییان بدەن، لەكاتێكدا پێناچێ رووســیا بەنیاز 
بــێ هەموو ناوچەكانی ســووریا بە زەبری شــەڕ بۆ 
ئەســەد بگرێتــەوە. كەوتنی درعا زیاتــر لە كەوتنی 
حەلەب و غوتەی رۆژهەڵات ئەو راستیەی دەرخستووە 
كە رووســیا هێــزی یەكلاكەرەوەی شــەڕی نێوخۆی 
ســووریایە، چونكە پارێزگای درعا لەســەر سنووری 
ئــوردن و پارێــزگای قونەیتــەرە لەســەر ســنووری 
ئیســرائیل دوو ناوچەبوون كە بەپێی رێككەوتنێكی 
نێوان ئەمریكا، رووســیا و ئوردن بەناوچەی دژەشەڕ 
نــاوزەد دەكرا. كەوتنی پارێــزگای درعا كە چاوەڕێ 
دەكــرێ كەوتنــی قونەیتەرەشــی بــەدواوە بێت، لە 
ئاســتە ناوچەیی و نێودەوڵەتییەكەیدا شكســتێكی 
دیكــەی ئەمریــكا و هاوپەیمانەكانی بوو لە شــەڕی 
نێوخۆی ســووریادا.  كەوتنی درعا لە كاتێكدایە كە 
بڕیارە رۆژی 16ی تەمووز دۆناڵد ترەمپ، ســەرۆكی 
ئەمریــكا و هاوتا رووســییەكەی، ڤلادیمیر پوتین لە 
شــاری هیلســینكیی پایتەختی فینلانــد كۆببنەوە. 
شرۆڤەكاران و بەرپرسانی پێشووی ئیدارەی ئەمریكا 
چــاوەڕێ دەكەن لەو كۆبوونەوەیــەدا ترەمپ داوا لە 
هاوتا رووســییەكەی خۆی بكات وجــوودی ئێران لە 
ســووریا سنووردار بكات، بەتایبەتیش لەو ناوچانەی 
دەكەونە سەرسنوورەكانی سووریا لەگەڵ ئیسرائیل و 
ئــوردن. بەڵام راپۆرتە مەیدانییەكان لە شــەڕی درعا 
دەریدەخــەن هێزەكانی نزیك لە ئێران بەشــدارییان 
لەشەڕی درعادا هەبووە. سەرچاوەیەك لە هێزەكانی 
لایەنگری ئەسەد بە )رویتەرز(ی بەریتانی راگەیاندووە 
هێزەكانی حیزبووڵڵا بەشــدارییەكی سنوورداریان لە 

ئۆپەراسیۆنەكەدا هەبووە. 

وڵاتانی رۆژئاوایی دەكەن.
فەرەنســا یەكێكــە لــەو وڵاتانــەی نیگەرانە 
لــەو گۆڕانكاریە، لەبەر ئــەوەی ژمارەیەكی زۆر 
هاووڵاتــی قەمەر لە فەرەنســا دەژین و زوو زوو 
هاتوچــۆی ئەو دوورگانــە دەكــەن. گوتەبێژی 
بــۆ  ئامــاژەی  وەزارەتــی دەرەوەی فەرەنســا 
ئەوە كردووە كە وڵاتەكەی ئاگاداری فرۆشــتنی 
پاســپۆرتی قەمــەرە، بەڵام ئامــادە نەبوو هیچ 
پاریــس  رێكارەكانــی  لەبــارەی  زانیارییــەك 

لەوبارەیەوە بدات.
بــە گوێرەی راپۆرتی پەرلەمانی دوورگەكانی 
قەمەر، پرۆگرامی فرۆشــتنی پاســپۆرتی قەمەر 
ئەو قازانجــە چاوەڕوانكراوەشــی بۆ حكومەتی 
وڵاتەكە نەبووە، لەكاتێكدا نزیكەی 100 ملیۆن 
دۆلار لــە داهاتــی پرۆگرامەكــە دیــار نەمــاوە. 
ســوێف محەممەد ئەمیــن، وەزیــری دەرەوەی 
قەمەر، بە ئاژانســە بەریتانییەكەی راگەیاندووە 
"پارەیــەك هەیــە كــە هــەر نەهاتووەتــە نــاو 
ســندوقی حكومەتەوە. ئێمە ئەو پارەیەمان لەو 

بدەن، هەندێك لە بەرپرســانی ریــاز دەڵێن كە بڕی 
پارەكە هەتا 100 ملیار دۆلار چووە. 

مانگی ئاداری ئەمساڵ، شا سەلمان فەرمانگەیەكی 
لــە دەزگای دادوەریــی باڵای ســعودیەدا كردەوە كە 

جــۆن بۆڵتن، راوێژكاری ئاسایشــی نیشــتمانیی 
كۆشــكی ســپی، جەختــی لــەوە كردووەتــەوە كە 
"دەركردنــی ئێــران لە ســووریا یەكێك لــە پاكێجە 
گەورەكانی دانوستاندنی نێوان هەردوو سەرۆك دەبێ 

خەڵكە دەوێ كە ســوودیان لە پاسپۆرتی ئێمە 
وەرگرتووە، لەوانەش بیانییەكان".

بەپێی راپۆرتەكــەی )رۆیتەرز(، هەندێك لە 
پاســپۆرتەكان لــە رێگــەی كۆمپانیایەكەوە بە 
نــاوی كۆمپانیای راوێژكاریــی نێودەوڵەتی لیكا 
كڕیاریان بۆ دۆزراوەتەوە. بنكەی سەرەكیی لیكا 
لــە دوبەیە و هاوبەشــێكی هەیە بەناوی گروپی 
بەیــات كە ئێرانییەك بەڕێــوەی دەبات و كاری 
ســەرەكییان وەرگرتنی ڤیزایە لە وڵاتانی وەكو 

قەمەر و ماڵتا. 
بەرپرســانی حكومەتــی ئەمریــكا و قەمــەر 
مانگــی ئایاری ئەمســاڵ لەســەر ئەم كێشــەیە 
كۆبوونــەوە و حكومەتــی قەمــەر رەزامەنــدی 
دەربڕیوە لەوبارەیەوە زانیاری بە ئەمریكا بكات. 
بەرپرســێكی وەزارەتــی دەرەوەی ئەمریــكاش 
دەڵــێ "دەمانــەوێ لەگــەڵ حكومەتــی قەمەر 
كار بكەین تاوەكو بۆمان دەربكەوێ فرۆشــتنی 
پاســپۆرتی قەمــەر ئاســانكاری بــۆ چ جــۆرە 

چالاكییەك كردووە".

ئێرانییەكان بۆ خۆدزینەوە لە سزا پەنا بۆ پاسپۆرتــــی ئەفریقی دەبەن

داهاتـــــــی دەستگیركردنی شازادەكانی سعودیە 
دەگاتـــــە 100 ملیار دۆلار

كەوتنـــــی درعا.. شكستێكی دیكە بۆ واشنتن و 
سەركــــەوتنێكی نوێ بۆ مۆسكۆ

بن سەلمان دەیەوێ بەشێك لە پرۆژەی روئیای 2030 بە پارەی شازادە و بازرگانەكانی سعودیە جێبەجێ بكات

كەوتنی درعا ئەو راستیەی دەرخست كە رووسیا هێزی یەكلاكەرەوەی شەڕی نێوخۆی سووریایە

لە نێوان ساڵانی 2008 بۆ 2017، زیاتر لە 1000 كەسی "لەدایكبووی ئێران" پاسپۆرتی قەمەریان كڕیوەتەوە

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

)ئیســرائیلی  دەســتەواژەی  بەكاربردنــی 
لــە  كوردســتان،  ناســاندنی  بــۆ  دووەم( 
و  گشتپرســی  لــە  بڕیــاردان  ســەروبەندی 
ســەربەخۆیی  بــۆ  ریفرانــدۆم  ئەنجامدانــی 
كوردســتان، لــەو كاتــەوە لــە چەنــد ناوەندێكــی 
بەشــێك لــە وڵاتــە هەرێمییەكانــی دژ بــە كورد، 
بەكاردەبرێــت. مەبەستیشــیان لەمــە ورووژاندنی 
رای گشــتی و ناوەندەكانــی بڕیــاری وڵاتەكانیان 
و هەروەهــا راكێشــانی ســۆز و پشــتیوانیی 
ــی  ــر دژایەتیكردن ــۆ زیات ــی ئیســامییە ب جیهان

كــورد و كێشــە رەواكــەی.
جیهانــی  گۆشــەنیگای  لــە  ئیســرائیل 
و  دیــن  دوژمنــی  ئیســامییەوە،  و  عەرەبــی 

دونیایــە. بۆیــە دەیانــەوێ بــەو جــۆرەش وێنــای 
ــەنگەرگرتوو  ــەرەی س ــا ب ــەن ت ــتان بك كوردس
بــە  تــر  هەڕەشــەیەكی  لــە  ئیســرائیل  لــە 
تــر  ئیســرائیلێكی  گوایــە  بێننــەوە،  ئــاگا 
ئــەم  بێگومــان  دادەكوتــێ.  رەگ  خەریكــە 
ــەی  ــەو هێزان ــوو ئ ــە هەم ــۆ ئەوەی ــە ب ئاماژەی
دژی كیانــی جــوون لــە ناوچەكــەدا، بهێننــە 
ســەنگەری دژ بــە كوردیشــەوە. بۆیــە ئەمــە لــە 
ــەری  ــاژە و دەرخ ــەوەدا ئام ــاكارترین لێكدان س
ــی  ــان و بەرنامەیەك ــە پ ــە ك ــەو حەقیقەتەی ئ
لەئارادایــە  كوردســتان  بــە  دژ  مەترســیدار 
رێگەچــارەی  بــەدوای  كــورد  پێویســتە  و 

خۆپارێزیــدا بگەڕێــت، تــا بمێنێتــەوە.

لــە  كوردســتان  داگیركەرەكانــی  وڵاتــە 
تۆمەتیــان  پەنجــەی  جــار  زۆر  رابــردوودا 
ســەركردەی  و  رابــەران  بــۆ  كــردووە  درێــژ 
گوایــە  كــورد،  شۆڕشــەكانی  و  راپەڕیــن 
فیتــی  بــە  یــان  ئیســرائیلن،  هاوپەیمانــی 
ئــەم  ســەقامگیریی  دەیانــەوێ  ئیســرائیل 
ــەركردە  ــا س ــەوكات تەنه ــدەن. ئ ــە تێكب وڵاتان
حاڵەتــدا  خراپتریــن  لــە  یــا  كــوردەكان، 
بزووتنەوەیەكیــان  یــان  سیاســی  حیزبێكــی 
ئێســتا  بــەڵام  لەقەڵەمــداوە،  جــۆرە  بــەو 
وێناكــە بەجۆرێكــی تــر دەكــەن، هەمــوو كــورد 
بــە جــوو دەشــوبهێنن و كوردســتانیش بــە 
ئیســرائیل. ئەمــەش نیشــانەی ئەوەیــە لــە 
ســتراتیجیەتی خۆیانــدا كوردیــان وەك دوژمن و 
مەترســی وێنــا كــردووە. بێگومــان لــە حاڵێكــی 
ــەو  ــتنەوەی ئ ــی دوورخس ــدا پلان ــەو جۆرەش ل
ئــەو  هەمــوو  لــە  دەبێــت.  مەترسیەشــیان 
قۆناغانــەی كوردیــان بــە هاوپەیمــان یــان نزیك 
لــە ئیســرائیل وێناكــردووە، كــورد پاكانــەی 
ئــەوەی بــۆ كــردوون كــە بــە ئەنــدازەی ئــەوان 
كاری  كات  هیــچ  و  دوورن  ئیســرائیل  لــە 
بــەو هاوكێشــەیە نەكــردووە كــە )دوژمنــی 
ــار  ــەوە زۆرج ــە پێچەوان ــتمە(، ب ــم دۆس دوژمن
بــۆ رەواندنــەوەی گومانــی نەیارەكانــی، بــە 
ــۆ فەڵەســتین، دژایەتــی  پاســاوی هاوســۆزی ب
پاكانــەی  بــەڵام  كــردووە.  ئیسرائیلیشــیان 
كــورد  شۆڕشــەكانی  رابەرانــی  و  ســەركردە 
نەیخــواردووە و ئــەوەی ئیســرائیل بــە عــەرەب 
و موســڵمانەكانی فەلەســتینی كــردووە، ئەمــان 

زۆر لــەوە زیاتریــان بــە كــورد كــردووە.
هیچــكات لــە خۆمــان نەپرســی ئایــا ئەگــەر 
هــەر بەڕاســت دۆســتی ئیســرائیل بووینایــە چی 
ــن  ــەر دەهێنای ــان بەس ــەوە خراپتری ــوو؟ ل دەب

ــدا  ــە بنەڕەت ــا ل ــە؟ ی ــا ئێســتا كردوویان ــە ت ك
بــەو  بووینایــە  ئیســرائیل  دۆســتی  ئەگــەر 
ــۆ  ــان ب ــی ئاس ــە پاروویەك ــن ب ــۆرە دەبووی ج
ــە؟ كێشــەی  ــتەكانی ناوچەك ــەوە سەردەس نەت
كــورد ئەوەیــە كــە ئێمــەش لــە تێڕوانینــی 
ــی ئیســرائیلمان  عــەرەب و ئیســامەوە دەوڵەت
ــەڵ  ــەوەی لەگ ــن ب ــەنگاندووە. مەحكومی هەڵس
داگیركەرانــی خاكــی كوردســتان هەڵبكەیــن، 
بــەڵام بۆمــان نەبــووە لەگــەڵ وەك خۆیــان 
دەڵێــن )داگیركــەری خاكــی عــەرەب( مامەڵــە 

ــن.  بكەی
بەشــێك  كــورد  ئــەوەی  بــێ  ئێســتا 
بــەو  ئیســرائیل،  ســتراتیجیەتی  لــە  بێــت 
جــۆرە وێنــا دەكرێــت و گەلەكۆمەكێــی لــێ 
ــورد  ــدا ك ــە حەقیقەت ــەر ل ــەڵام ئەگ ــەن. ب دەك
هاوپەیمانــی ئیســرائیل بووایــە، یــا بەشــێك 
بووایــە لــە ســتراتیجیەتی ئــەو وڵاتــە، بــە 
ــەی ناوچەكــە  ــەم وڵاتان ــەوە هیچــكام ل دڵنیایی
ئازایەتــی ئەوەیــان نەدەبــوو بــەو ئەندازەیــە 
بیچەوســێننەوە، وەك چــۆن ناتوانــن بەرانبــەر 

بــە خــودی ئیســرائیل هیــچ بكــەن.
ــتی  ــە دۆس ــۆ نابێت ــورد ب ــە ك ــەی كەوات  ئ
ببــێ  دەتوانــێ  چــۆن  یاخــود  ئیســرائیل؟ 
بــە ئیســرائیلی دووەم، وەك ئــەوەی ئــەوان 

دەكــەن؟ وێنامــان 
وڵاتــە  پێناســەیەی  لــەو  جیــاواز 
هەرێمییــەكان بــۆ كوردســتان، كــورد دەرفەتــی 
ئــەوەی هەیــە بــە كــردار و بەدیوەكــەی تریــدا 
ببێتــە ئیســرائیلی دووەم بــۆ ئەمریــكا. ئــەوەی 
ــدەری ســەرەكی لەســەرپێ راوەســتان  یارمەتی
ــەك  ــزی، كۆم ــە بەهێ ــەوەی ئیســرائیلە ب و مان
ئەمریكایــە.  جۆراوجۆرەكانــی  یارمەتییــە  و 
زیانەكانــی  و  ســوود  ئەگــەر  كاتێكــدا  لــە 

ئەمریــكا لــە دۆســتایەتی و پشــتیوانیكردنی 
ئیســرائیل هەڵبســەنگێنین، ئەمریــكا زیانــی 
زیاتــری بەركەوتــووە وەك لــە قازانــج لــەو 
و  نەیــاری  ســەرچاوەی  هاوپەیمانێتییــە. 
ناكۆكییەكانــی جیهانــی ئیســامی و عەرەبی بۆ 
ئەمریــكا، بەهــۆی ئیســرائیل و چەوســاندنەوەی 

فەلەســتینەوەیە.  عەرەبەكانــی 
كــورد  بــە  كۆمەكــی  ئەمریــكا  ئەگــەر 
بكردایــە، لــە خراپتریــن حاڵەتــدا تەنهــا چــوار 
دەوڵەتــی سەردەســتەی ناوچەكــە دوژمنایەتــی 
ئەمریكایــان دەكــرد كــە ئێســتاش هــەر نەیــاری 
ــەدا.  ــە ناوچەك ــكان ل ــی ئەمری بەرژەوەندییەكان
بــەڵام كــورد دەیتوانــی زۆر لــەوە زیاتــر بــۆ 
ئەمریــكا بــكات كــە ئیســرائیل بــۆی كــردووە. 
ــدەری  ــێ یارمەتی ــورد دەتوان ــووش ك ــۆ داهات ب
گەورەتــری ئەمریــكا بێــت لــە دەســتەبەركردن 
و پاراســتنی بەرژەوەندییەكانــی وەك لــەوەی 
چــاوی لــەوە بێــت ئیســرائیل بەرژەوەندییەكانی 

ــت.  بپارێزێ
ئیســرائیل  دەوڵەتــی  كاتــەوەی  لــەو 
دامــەزراوە و ئەمریــكا پاراســتنی كیانەكــەی 
وەك بەشــێك لــە ســتراتیژی خــۆی ناســاندووە، 
دەیــان وڵاتــی ناوچەكــە و جیهــان بوونەتــە 
نەیــاری ئەمریــكا، دەیــان رێكخــراوی ئیســامیی 
ــدان  ــان لێ ــوون و ئامانجی ــت ب ــادی دروس جیه
ــان  ــی زۆری ــی و زیان ــە بەرژەوەندییەكان ــووە ل ب
ــۆ  ــكا ب ــەردا ئەمری ــە بەرانب ــدووە. ل ــێ گەیان پ
بــووە  ناچــار  بەرژەوەندییەكانــی  پاراســتنی 
خــۆی هێــز بێنێتــە ناوچەكــە. بــەڵام هیچــكام 
لــەو جارانــەی شــەڕی كەنــداو و ئەفغانســتان و 
شــەڕی تیــرۆر، ئیســرائیل بەپاســاو و بیانــووی 
ئــەوەی كێشــەكان ئاڵۆزتــر نەبــن، نەیتوانیــوە 

ــكات.  ــكا ب ــتەوخۆی ئەمری ــی راس هاوكاری

بــەڵام لــە جەنگــی ئازادكردنــی عێراقــدا 
كــە توركیــا دەروازەكانــی بــە رووی ئەمریــكادا 
ســەرەكیی  هــاوكاری  كوردســتان  داخســت، 
كوردســتان  خاكــی  ئەگــەر  بــوو.  ئەمریــكا 
نەخرایەتــە خزمەتــی ئەمریــكاوە، شــەڕەكە بــۆ 
ئەمریــكا ســەختتر دەبــوو. هەروەهــا لــە شــەڕی 
ســێ ســاڵەی دژ بــە داعش و بــۆ داهاتووش، لە 
ئەگــەری زیاتــر قوڵبوونــەوەی كێشــەی ئەمریكا 
لەگــەڵ ئێران، ســووریا، توركیــا و عێراق، كورد 
ــكا  ــە قازانجــی ئەمری ــێ هاوكێشــەكان ب دەتوان
ــان  ــە و جیه ــەكانی ناوچەك ــت. هاوكێش بگۆڕێ
بــەرەو ئــەوە دەڕۆن زەمینــەی ئــەوە بــۆ كــورد 
و ئەمریــكا خــۆش بكــەن بیــر لــە ســتراتیجێكی 
بەهــۆی  بەتایبــەت  بكەنــەوە.  جــۆرە  لــەو 
و  تیرۆریســتییەكان  رێكخــراوە  گەورەبوونــی 
ــی  ــاو ماڵ ــتنیان بەن ــانی دەستڕاگەیش ــە ئاس ب
ناوەندەكانــی  لــە  داهاتــوودا  لــە  ئەمریــكا، 
ئەمریــكا ئــەو مشــتومڕانە زیاتــر پەرەدەســتێنن 
كــە ئەمریــكا بەهــۆی ئیســرائیلەوە تووشــی ئەم 
ــچ  ــێ هی ــرائیلیش ناتوان ــووە و ئیس ــانە ب كێش
بــۆ ئەمریــكا بــكات، ئەمــەش لــە ناوەنــدە 
وڵاتــەدا  ئــەو  گرنگەكانــی  و  ســتراتیجیی 
ــتا  ــە ئێس ــاواز ل ــتنێكی جی ــی تێگەیش دەرفەت
كــردار  بــە  كــە  دەكات  خــۆش  كــورد  بــۆ 
كوردســتان ببێتــە ئیســرائیلی دووەم. كــورد 
دوژمــن و نەیــاری زیاتــر بــۆ ئەمریــكا دروســت 
نــاكات و لــە هەمانكاتــدا كوردســتان دەتوانــێ 
ــژووی  ــكات. ئەگــەر مێ ــكاش ب ــۆ ئەمری شــەڕ ب
كۆمەككردنەكانــی  و  ئیســرائیل  لۆبیكردنــی 
بــەو وڵاتــە بخوێنیتــەوە، هەســت  ئەمریــكا 
ــێ بكەوێتــە ســەر  دەكەیــت كوردســتان دەتوان
هەمــان رێــگا، كــە تەنیــا رێگاشــە كوردســتان 

ــەوە. ــزراوی بهێڵێت ــە پارێ ب

لــە بەحركــەی هەولێــر،   جبەخانەیــەك 
یەكێــك لــە تاســلووجەی ســلێمانی و كۆگایەك 
لــە دهــۆك و دانەیەكیــش لــە دەڤــەری راپەڕیــن 
ســووتان! ئەمــە تەنهــا مەســەلەیەكی تەكنیكی 
یــان سیاســیی رۆژانــە نییــە و بابەتێكی قووڵی 
ــە دەزگاســازیی  ــدی ب ســتراتیژییە كــە پەیوەن

ســەربازی، واتــا بنیاتنانــی ســوپاوە هەیــە.
ســووتانی  دەڵێــن،  هــەن  كەســانێك 
جبەخانــەكان پەیوەنــدی بە گەندەڵی و بابەتی 
فرۆشــتنی چــەك و تفاقــی ســەربازییەوە هەیە. 
ئــەم دەســتەیە جەخــت لــەوە دەكــەن كــە لــە 

مــاوەی دواییــدا هەندێك لێكۆڵینەوە ســەبارەت 
بــە عاقیبەتــی چــەك و تفاقــە ســەربازییەكان 
كــراون و كەســانێكیش بــۆ ئــەوەی خۆیــان 
ــەوە.  ــان ناوەت ــەم كەتنانەی ــەن، ئ ــار بك قورت
لــە بەرامبــەردا، دیــدگای رەســمی، گەرمــا 
بەهــۆكاری ســەرەكیی ســووتانی جبەخانــەكان 
دەزانێــت. كەســانێكی تریــش رایــان وایــە كــە 
ــە و  ــەی تێدای ــی دیك ــە دەســتی دەوڵەتان ئەم
ئامانجەكــەش، كەمكردنــەوەی توانای جەنگیی 
كوردســتانە! هەركامێكیــان راســت بــێ، هیــچ 
ــەكان،  ــت كــە ســووتانی جبەخان ــەوە ناگۆڕێ ل

بــۆ  ماوەیــەم  ئــەم  چاودێریكردنــی  بــە 
ــی  ــی هەرێم ــا و میدیاكاران ــرۆڤەكانی میدی ش
توركیــا  هەڵبژاردنەكانــی  بــۆ  كوردســتان 
ململانــێ  و  هەڵبــژاردن  شــرۆڤەكردنی  و 
سیاســییەكانی توركیــا، وەك ململانێیەكــی 
كــورد،  و  تــورك  نێــوان  نەتەوەیــی 
ئــەم  كــە  گومانــەی  ئــەو  گەیشــتوومەتە 
دیــدە بــۆ شــرۆڤەكردن، بەتــەواوی واقیعــی و 
بابەتییانــە و دروســت لەگــەڵ واقیعــی توركیــا 

نایەتــەوە.  وێــك 
ــە هــەر شــوێنێك كــوردی لێبــێ  راســتە ل
ــەڵام  ــە، ب ــی هەی ــی نەتەوەی ــۆ ماف ــات ب خەب
كاتــێ تەماشــای توركیــا دەكەیــت، درك بەوە 
ــری  ــی ت ــە رەنگێك ــەم خەبات ــە ئ ــت ك دەكەی
ئاراســتەی  دیكــە  مەیلێكــی  و  وەرگرتــووە 

دەكات جیــاوازە لــەو مەیلــەی لــە باشــوور 
ــە. هەی

خوێندنــەوەی سیاســەتەكانی هەدەپــە و 
بۆچــی وای كــرد و بــۆ وای نەكــرد، یــان 
لــە  بەشــێك  لایەنگریــی  لــە  تێگەیشــتن 
ــانە  ــە، ئاس ــۆ ئاكەپ ــوور ب ــتووانی باك دانیش
ئەگــەر بێــت و لەنــاو خــودی كۆمەڵــگای 
توركیــادا و بــە خوێندنــەوەی لــە ســیاقی 

بكرێــت. توركیــادا، شــرۆڤە  دەوڵەتــی 
بــۆ نموونــە چــۆن شــرۆڤەی ئــەوە بكەیــن 
كــوردان"  "نوێنــەری  وەك  كــە  هەدەپــە 
ــە ناوچــە  ــی ل ــارەی دەنگ ــار، ژم ــە هەژم دێت
ناوچــە  لــە  وەك  زیاتــرە  ناكوردییــەكان 
ــەكان، هــەروەك ئاكەپــەش كــە وەك  كوردیی
"دوژمنــی كــوردان" دێتــە هەژمــار، لــە ناوچــە 

دەزگاســازیی  كەمبایەخبوونــی  نیشــانەی 
ــەر  ــە، ئەگ ــە كوردســتان! چونك ســەربازییە ل
ــان  ــی ی ــێ و ئەگــەر دەســتی ناوخۆی ــا ب گەرم

ــەر؟ ــوا چارەس ــی، ك دەرەك
ســەرەڕای ئەو بۆچوونانە، هێشــتا پرسیاری 
جبەخانەكانــی  كــێ  كــە  ئەوەیــە  گرنــگ 
كوردســتان دەســووتێنێ؟ بێشــك، لــە گەرمای 
ــا  ــرە هەت ــەوە بگ ــەم هاوین ــی ئ تاقەتپڕووكێن
یــان  ناوخۆیــی  دەســتی  كارەبــا،  شــۆرتی 
ســووتانی  بــۆ  هۆكارێــك  هــەر  دەرەكــی، 
جبەخانــەكان ریــز بكرێــت، هیچ لــەوە ناگۆڕێت 
ــەڵ  ــەیی لەگ ــی ریش ــتان گرفتێك ــە كوردس ك
ــەوەی  ــە. ئ ــگ دا هەی دەزگای ســەربازی- جەن
پڵیتــەی ســووتانی جبەخانەكان حــازر دەكات، 
ئەقڵــی سیاســی كوردییــە كــە بایەخێكــی 

ئەوتــۆی بــە دەزگای ســەربازی نــەداوە!
دوو دەزگای دیپلۆماســی و ســەربازی، رۆڵی 
یەكلاكەرەوەیــان لــە سیاســەتی نێودەوڵەتانــدا 
هەیە. بەڵام بەبێ دەزگای ســەربازی، بە تەنها 
قســەی دیپلۆماتــەكان لانیكــەم تــا ئەمــڕۆ، 
ــە  ــەی ك ــەو گەلان ــوات! ئ ــواردووە و نایخ نەیخ
ــورت  ــەربازیی خ ــی س ــوە دەزگایەك نەیانتوانی
ــووان  ــە هەم ــر ل ــن، زووت ــان دامەزرێن ــۆ خۆی ب
شكســتیان خــواردووە. دوای ئــەوەش، یــان 
لــە نەخشــەی جیهانــدا ســڕاونەتەوە، یــان 
ــەو  ــزی ئ ــە ری ــورد ل ــراون. ك ــەر ك ــێ كاریگ ب
گەلانەدایــە كە دەزگای ســەربازی پێكنەهێناوە 

یــان درەنگوەخــت بیــری لێكردووەتــەوە. بۆیــە 
ــدا رۆڵێكــی  ــە سیاســەتی نێودەوڵەتێ ــی ل رۆڵ

ــە. پەراوێزیی

دەزگای سەربازیی پێش مۆدێرن 
لە كوردستان!

 دروســتكردنی هێــزی پێشــمەرگە لەلایــەن 
خانــەی  ناچێتــە  سیاســییەوە،  ئەحزابــی 
زیاتــر  و  مۆدێــرن  دەزگاســازیی ســەربازیی 
لــە رێكخســتنە نەریتییەكانــی جەنــگ لــە 
دەچێــت.  مۆدێــرن  پێــش  كۆمەڵگاكانــی 
كــە  ســەربازی  پێشــكەوتووی  دەزگاســازی 
ــی  ــە جیات ــی ســوپادا پێشــكەوتووە، ل لەقاڵب
حیــزب، گــرووپ و شەخســەكان، پابەنــدی 
لــە  ئەمــەش  حكوومەتــە.  یــان  دەوڵــەت 
هەتــا  بگــرە  فەرمانەكانــەوە  ملكەچبوونــی 
یەكپۆشی و رێكخستنی دیسیپلینی سەربازی، 
لەگەلێــك بــواردا خــۆی دەنوێنێــت. لێــرە، 
كاتــێ شــەڕێك روودەدات، زیاتــر لــە حكوومەت 
ــە فەرماندەیــی هاوبــەش، حیــزب و  و زیاتــر ل
شەخســەكان بڕیــاری یەكلاكــەرەوە دەدەن. 
گەلێكجــار، دیمەنــی جلوبەرگــی پێشــمەرگەش 
ــە  ــە و ل ــە هەریەك ــی شــەڕدا ك ــە مەیدانەكان ل
رەنگێكــە، گەواهــی بــۆ ئــەوە دەدەن كــە ئــەم 

ــت! ــوپا ناچێ ــە س ــزە ل هێ
كوردســتان  لــە  ســەربازی  دەزگاســازیی 
ــە  ــەرخ نیی ــەوەی هاوچ ــرەی بیركردن ــە گوێ ب

ــگا  ــڵ و كۆمەڵ ــەردەمی خێ ــخانێكی س و پاش
پێــش مۆدێرنەكانــی هەیــە. خاڵێكی بنچینەیی 
لــە هــەر دەزگاســازییەكی ســەربازیدا ئــەو 
پێناســەیەیە كــە ســەرباز لــە دوژمنەكــەی 
كــە  بێــت  روون  ئــەوە  گرنگــە  دەیــكات. 
ســەرباز كــێ بــە دوژمــن دەزانێــت؟ گەلێكجــار، 
لــێ  دوژمنەكــەی  كــورد  پێشــمەرگەیەكی 
و  دەرەوە  لــە  هەندێكجــار  دەبێــت.  ون 
هەندێكجاریــش لــە ناوخــۆ بە دوایــدا دەگەڕێت! 
هێــزە جەنــگاوەرە نەریتییــەكان، گەلێكجــار 
ــف  ــان تەعری ــۆ خۆی ــان ب ــە ناوخــۆدا دوژمنی ل
كــردووە، ئەمــەش لــە كاتێكــدا كــە لــە زۆرێــك 
لە دەزگاســازییە سەربازییە پێشــكەوتووەكانی 

ــە. ــە دەرەوەی ــن ل ــدا، دوژم جیهان
ــەركەوتوو  ــەوەی س ــۆ ئ ــوپایەك ب ــەر س ه
بێــت، دەبــێ لای روون بێــت كــە چــۆن شــەڕ 
ــاڵ  ــە 2500 س ــر ل ــزوو زیات ــون ت دەكات! س
ــەری  ــوەی "هون ــە چوارچێ ــتا ل ــە ئێس ــەر ل ب
جەنــگ"دا تیۆرێكــی بــۆ چینییــەكان فۆرمولــە 
لــە چاخەكانــی  ئەویــش،  دوای  بــە  كــرد. 
بــەدواوە،   1700 ســاڵانی  لــە  ناوەڕاســتدا 
گەلێــك تیــۆری جەنــگ و ئەكادیمیــای تایبــەت 
و  دروســتكران  جەنــگاوەران  راهێنانــی  بــۆ 
ــەوەی  ــەوەش فۆرمولێكــی ســەركەوتن و مان ئ
ــە ئێســتا چارەنووســی  ــوو ك ــە ب ــەو نەتەوان ئ

ــەن.  ــاری دەك ــان دی جیه
تێــدا  ئازایــان  جەنــگاوەری  كــورد 

هەڵكەوتــووە، بــەڵام بــۆ عەســەكەرێك، بــە 
ــێ  ــە، بەڵكــوو دەب ــەس نیی ــی ب ــا ئازایەت تەنه
كــورد  شــاعیری  گەلێــك  بێــت.  لێزانیــش 
ــوو  ــەو هەم ــەرەڕای ئ ــەڵام س ــوون، ب هەڵكەوت
ــداوە،  ــە كوردســتان روویان شــەڕ و شــۆڕەی ل
ــووە كــە لەســەر شــەڕ  ــدا نەب بیرمەندێــك پەی
بنووســێ. بۆچــی؟ چونكــە، كــورد زیاتــر 
شــەڕی بــۆ ئــەم و ئــەو كــردووە و بیركردنەوەی 
كــوردی لەســەر چۆنیەتــی شــەڕكردن بــە 
پێویســت نەزانــراوە. جــاران ئەگــەر شــەڕی 
بــۆ عوســمانی یــان ســەفەوی كردبێــت، ئێســتا 

جەنــگ بــۆ "دنیــای ئــازاد" دەكات! 
چۆنیەتــی شــەڕكردن، بابەتێكــی گرنگــە كە 
لــە ســتراتیژ و تەكتیكەكانــی جەنگــەوە هەتــا 
ــی ســەربازی  پاراســتنی كەرەســتە و كەلوپەل
ــی ورد و  ــك بابەت ــەكان گەلێ ــەك و تفاق و چ
ــەر  ــرەوە، ئەگ ــا لێ ــت. ئ درشــت لەخــۆ دەگرێ
لــە بابەتــی ســووتانی جبەخانــەكان بنواڕیــن، 
بۆمــان دەردەكەوێــت كــە هێشــتا دیدگایەكــی 
كــوردی بــۆ چۆنییەتــی شــەڕكردن لەئــارادا 
ــەربازی  ــازیی س ــدا دەزگاس ــە بنەڕەت ــە. ل نیی
كــوردی بایەخــی پێنــەدراوە. بــۆ نموونــە، 
لــە ماوەیەكــی كەمتــر لــە یــەك هەفتــەدا، لــە 
ــە  ــێ جبەخان ــتان س ــزگای كوردس ــێ پارێ س
ســووتاون، كەچــی لێكۆڵینەوەیەكــی جیــددی 
و  میدیــا  و  نییــە  بابەتــە  ئــەم  لەســەر 
سیاســییەكانیش بە ئاســانی لێــی دەگوزەرێن!

كوردییــەكان ژمــارەی دەنگــی زیاتــرە لــە 
هەدەپــە؟

ئــەم دوو فاكتــەی دوای هەڵبژاردنــەكان 
كــە سەرئێشــەی بــۆ شــرۆڤەكار و چالاكوانانی 
لێتێگەیشــتنی  دروســتكردووە،  باشــوور 
نــاو  بیبەینــەوە  ئەگــەر  ئاســانە  تــەواو 
توركیــای  كۆمەڵــگای  و  دەوڵــەت  ســیاقی 

كەمالــی. دروســتكراوی 
بەشــێوەیەكی گشــتی چــۆن شــرۆڤەی ئــەو 
ــە ســەرتاپای  ــن ك ــە بكەی ــە ئیتنیكی مۆزائیك
ــای داپۆشــیوە،  ــە سیاســییەكانی توركی پارت
لــە  تێكەڵەیەكــە  توركــی  پارتێكــی  هــەر 

هەمــوو نەتــەوە جیاجیاكانــی توركیــا؟
هەدەپــە  بەرچــاوی  ژمارەیەكــی  ئاخــر 
ــەش  ــاوی ئاكەپ ــی بەرچ ــن و ژمارەیەك تورك
ــان  ــان خۆی ــار هەمووی ــەڵام دواج ــوردن. ب ك
لــە  و  دەبینــن  تركیــا  هاووڵاتیــی  بــە 
دەوڵەتــەدا  ئــەو  یاســاكانی  چوارچێــوەی 

دەكــەن.  سیاســەت 
كــە  پێناڵێــت  ئەوەمــان  ئەمــە  ئایــا   
دەبــێ شــرۆڤەی دۆخــی كــورد و ململانــێ 
ســیاقی  لــە  توركیــا  نــاو  سیاســییەكانی 
و  ســیاق  بــە  نــەك  بكرێــت  توركیــادا 
ئاووهــەوای هەولێــر و ســلێمانی؟ یــان بــە 
لــە  ئــەوەی  وەك  كوردایەتــی  خەیاڵدانــی 
هەولێــر و ســلێمانی و رۆژهەڵاتــی كوردســتان 

هەیــە؟
هەمــوو ئــەوەی دەگــوزەرێ لــە توركیــا 
لــە ململانێــی سیاســی و خەباتــی نەتــەوە 
و  یاســا  چوارچێــوەی  لــە  جیــاوازەكان 
ــوو  ــراو، هەم دەســتوور و سیســتمی پەیڕەوك
بڵێیــن  كــە  دەگەیەنێــت  بەوەمــان  ئــەوە 

خەباتــی سیاســی لــە توركیــا خەباتێكــە بــۆ 
ــەڵات(،  ــۆ )دەس ــازادی(، ب ــۆ )ئ ــاف(، ب )م
لــە  ئەمــەش  هەمــوو  )یەكســانی(.  بــۆ 
ــتووری  ــی دەس ــا و بەپێ ــوەی توركی چوارچێ

بەڕێوەدەچێــت. وڵاتەكــە  دانپێدانــراوی 
ــت  ــە، دەكرێ ــەم دیدگای ــەلماندنی ئ ــۆ س ب
دوو نموونــە لەبەرچــاو بگریــن، یەكەمیــان 
ئەردۆگانــەوە  لەلایــەن  دەســتوور  گۆڕینــی 
و  گوتــار  و  سیاســەت  دووەمیشــیان  و 
دیموكراتــی  پارتــی  سیاســی  هەڵوێســتی 
گــەلان هــەدەپ بەرامبــەر رەجــەب تەییــب 
ئــەردۆگان لــە هەڵبژاردنەكانــی ســاڵی 2015، 
كــە هەدەپــە تێیــدا بەشــدار و ركابەرێكــی 
سەرســەختی ئــەردۆگان و پارتی دەســەڵاتدار 

ــوو. ب
بەســەرنجدان لــە هێڵــی گشــتی سیاســەتی 
هەدەپــە لــەو دوو ســامپڵەدا، تێدەگەیــن كــە 
هەدەپــە لەهیچــكام لــەم دوو وێســتگەیەدا 
ــان  ــوردی، ی ــی ك ــەتێكی نەتەوەخوازی سیاس
ــردووە،  ــڕەو نەك ــەی پەی ســتراتیژێكی كوردان
ركابــەری  پارتێكــی  هــەروەك  بەڵكــو 
راســتەقینەی ئــەردۆگان و پارتی دەســەڵاتدار 

سیاســەت دەكات.
گۆڕینــی  بابەتــی  كــە  یەكەمیانــدا  لــە 
بایكۆتــی  لەبــری  دەبینــی  دەســتوورە، 
لــە  داكۆكیــكار  دەبێتــە  دەســتوور، 
و  كەمالــی  پێشــووی  دەســتووری 
رەتكــەرەوەی دەســتووری نوێــی ئەردۆگانــی، 
ئەمــە لەكاتێكیشــدا كــە هەموومــان دەزانیــن 
لــەڕووی  توركیــا  كۆنــی  دەســتووری 
ــچ مەجالێــك  ــە و هی ــەوە رەتكراوەی نەتەوەیی
بــۆ گفتوگــۆی ئــەم بابەتــە نییــە، بەڵكــو 

توركیــدا  لــە كۆمەڵــگای  كــوردی  ئــەوەی 
توانــدەوە، ئــەوەی نكوڵــی لــە ناســنامەی 
كــە  كۆنەكەیــە  دەســتوورە  دەكات  كــورد 

دا.  مانــەوەی  بــۆ  دەنگــی  هەدەپــە 
لــە توركیــادا  نەتــەوە  كــورد وەك  بــۆ 
سیســتمە  داخــۆ  نییــە  پرســیار  ئــەوە 
ســەرۆكایەتیەكەی ئــەردۆگان باشــترە یــان 
بەڵكــو  كۆنەكــە،  پارلەمانییــە  سیســتمە 
ئــەوە پرســیارە كــە هــەر ئەســڵەن ئێمــە 
لەســەر  توركیــا  بەنــاوی  دەوڵەتێكمــان 
خاكمــان قبووڵــە یــان نــا؟ كــە هەرگیــز 
ناشــێ و ناكــرێ ئەمــە پرســیاری هەدەپــە 

بێــت.
ــە  ــداریی هەدەپ ــە بەش ــدا ك ــە دووەمیش ل
بــوو لــە هەڵبژاردنــەكان و ركابەرییەكــەی 
)هەدەپــە(  دەبینیــن  بــوو،  ئــەردۆگان 
وەك هــەر پارتێكــی دیكــەی توركیــا، لــە 
ئەردۆگانــەوە  رەتكردنــەوەی  ســتراتیژی 
دیــدگای  لــە  نــەك  دەكات،  سیاســەت 
ــا،  ــە توركی ــورد ل ــی ك ــە باڵاكان بەرژەوەندیی
هەندێــك  دەبینیــن  كــە  ئەمەشــە  هــەر 
نووســەر لــە باشــوور رەخنــە لــە هەڵوێســتی 
هــەدەپ دەگــرن لەهەمبــەر رەتكردنــەوەی 
بەشــداریكردنی ئــەو پارتــە لەگــەڵ ئــەردۆگان 
ــكردن  ــدا و رێخۆش ــی هاوبەش ــە حكومەتێك ل
بــۆ مەهەپــە بــۆ پڕكردنــەوەی ئــەو بۆشــاییە 

لــە ســاڵی 2015.
 نووســەرەكانی باشــوور بۆچــی رەخنــە 
بــۆ  ئــەوان  دیــدگای  چونكــە  دەگــرن؟ 
سیاســەتی هەدەپە كوردانە و باشــووریانەیە.
ئــەو  بۆچــی  هەدەپــە  ئــەی  بــەڵام 
ــە  ــە هەدەپ ــەر؟ چونك ــە ب ــتەیە ناگرێت ئاراس

مەحكومــە بەسیاســەتكردن لەچوارچێــوەی 
سیاســییەی  ئەتمۆســفێرە  ئــەو  و  توركیــا 
رێكدەخــات،  ململانێــكان  شــێوەی  لــەوێ 
نــەك كتومــت بەرژەوەندییــە باڵاكانــی گەلــی 

كــورد )وەك نەتــەوە( لــە توركیــا.
لەوێــوە دەهــات  هێــزی هەدەپــە  واتــە 
كارایــە  ئۆپۆزســیۆنێكی  چەنــد  تــا  كــە 
ــد  ــەوەی تاچەن ــەك ئ ــەردۆگان، ن ــەر ئ بەرامب
ــا  ــە توركی ــورد ل ــی ك ــی گەل بەرژەوەندییەكان
مەیلــە  ئــەم  لەڕاســتیدا  دەكات،  رەچــاو 
ــاو  مەیلێكــی باشــووریانەیە كــە پێناچــێ لەن
ــت و  ــەر بێ ــەدەپ قازانجهێن ــۆ ه ــادا ب توركی

دەســت بــدات.
هێــزی هەدەپــە و ســەڵاحەدین دەمیرتــاش 
ــە ركابەرێكــی  ــات ك ــوە ه ــادا لەوێ ــە توركی ل
سەرســەخت و عینــادی ئــەردۆگان بــوون، 
كاتــەدا-  لــەو  لاكردنەوەیــەك-  هــەر  خــۆ 
بــەلای ئەردۆغانــدا ســیحری هێــز و توانــا 
بۆیــە  دەكوشــتن.  بوونــی  شــەرعییەتی  و 
ئــەوان بەهەمــوو شــێوەیەك رەتیانكــردەوە 
و  حكومەتــەوە  بچنــە  ئاكەپــە  لەگــەڵ 
ــتاندن  ــە دانوس ــان ل ــێوەیەك بیری ــچ ش بەهی

نەكــردەوە.
كەوایــە زۆر گرنگــە بــۆ لێكۆڵــەر و چاودێــر 
ــرۆڤەكردنیان  ــە ش ــوور، ل ــەرانی باش و نووس
بــۆ خەباتــی هەدەپــە و هەڵســەنگاندنی، ئــەو 
ســیاق و دیفاكتۆیــە لەبەرچــاو بگــرن كــە ئــەو 
پارتــە )توركیاییــە( خەبــات و سیاســەتی 
ناسیۆنالیســتیانەی  مەیلــی  دەكات،  تێــدا 
هیــچ  بەســەر  نەســەپێنن  خۆشــیان 
هاووڵاتیەكــی كــورد لــە توركیــا، چونكــە 

ســیاقەكان تــەواو جیــاوازن.

كێ جبەخانەكانی 
كوردستان دەسووتێنێ؟

مەیلە باكوورییەكان 
لە باشوور

عەبدوڵڵا رێشاوی

زریان رۆژهەڵاتی

كوردستان دەبێتە 
ئیسرائیلی دووەم؟

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

ناوه‌ڕاســت؛  رۆژهه‌ڵاتــی  و  كــورد   
ناونیشــانێكه‌ ده‌توانێت گه‌لێك شیكردنه‌وه‌ و 
لێكدانه‌وه‌ی مێژوویی و سیاسی لەخۆ بگرێت. 
ناسنامه‌ی كوردبوون، ئه‌گه‌ر دیوێكی تراژیدیا 
و جینۆســاید و ئه‌نفال بێت، دیوێكی گرنگی 
دیكه‌ی‌ پرسی خاك و جوگرافیایه‌. گریمانه‌ی 
ئه‌م باسه‌ خۆی له‌سه‌ر ئه‌وه‌ ساغ ده‌كاته‌وه‌ كه‌ 
پرســی كورد له‌ زیندانی جوگرافیای سیاسی 
رۆژهه‌ڵاتــی ناوه‌ڕاســتدا به‌نــد كــراوه‌، به‌ڵام 
رۆژهه‌ڵاتی كوێ؟ كام رۆژهه‌ڵاتی ناوه‌ڕاست؟ 

بێگومــان ئــه‌و رۆژهه‌ڵاتــی ناوەڕاســته‌ی كه‌ 
ناوه‌كه‌ی له‌ روانگه‌ی ئه‌وروپاوه‌ پێ به‌خشراوه‌ 
ئه‌وروپــاوه‌  له‌لایــه‌ن  هــه‌ر  شێوه‌كه‌شــی  و 
ناوەڕاســته‌ی  رۆژهه‌ڵاتــی  ئــه‌و  كێشــراوه‌. 
ســه‌ده‌یه‌ك له‌مه‌وبــه‌ر به‌قه‌ڵــه‌م هێڵكاریــی 
سنووره‌كانی كراوه‌، سنوورێكی ده‌ستكرد كه‌ 
پێشــتر نه‌بووه‌. ئه‌و رۆژهه‌ڵاتی ناوەڕاســته‌ی 
ئه‌مرۆ دوای تێپه‌ڕبوونی ســه‌ده‌یه‌ك به‌ســه‌ر 
په‌یماننامــه‌ی ســایكس پیكــۆدا، له‌خوێنــی 
خۆیدا ده‌گه‌وزێت و هه‌مــووان له‌و باوه‌ڕه‌دان 

كورد، له‌ زیندانی 
جوگرافیای سیاسیدا

كــه‌ ئه‌مجــاره‌ش‌ به‌خوێن دووباره‌ نه‌خشــه‌ی 
خۆی ده‌كێشێته‌وه‌. 

 بــه‌ر لــه‌ جه‌نگــی یەکەمــی جیهانــی، 
ســنووره‌كان زۆر كه‌متــر بــوون له‌ ئێســتا، 
ئه‌وه‌شــی كــه‌ هه‌بــوو ته‌نهــا جوگرافیــای 
سروشــتیی شــاخ و ئاوه‌كان ده‌ستنیشانیان 
جه‌نــگ،  كۆتایــی  دوای  بــه‌ڵام  ده‌كــرد، 
نه‌خشــه‌كان زۆر زیادیان كرد، ئاین، مه‌زهه‌ب 
و نه‌ته‌وه‌ بوون به‌ بنه‌ما و فاكته‌ری داڕشتنی 
پشــت نه‌خشــه‌ی تــازه‌ی ناوچه‌كــه‌، بــه‌ڵام 
به‌درێژایی ســه‌د ســاڵ، ئینتیما و شوناســه‌ 
ئیتنیكی و مه‌زهه‌بییه‌كان وه‌ك خۆیان مانه‌وه‌ 
و زیاتریش گه‌شــه‌یان كرد، به‌بێ ئه‌وه‌ی هیچ 
هه‌وڵێكی ســه‌ركه‌وتوو هه‌بێت بۆ یه‌كخستنی 
هه‌مــوو ئه‌وانه‌ له‌ژێر چه‌تــری یه‌ك ئینتیمای 
نیشــتیمانیدا، به‌و مانایه‌ی نه‌خشــه‌ی دوای 
جه‌نگی یەکەمی جیهانی، ده‌وڵه‌تی دروســت 
كرد، بــه‌ڵام ده‌وڵه‌تی نه‌ته‌وه‌ هه‌رگیز له‌دایك 

نه‌بوو. 
 ســاڵی2014 ، كوشــتنی بــه‌ كۆمــه‌ڵ، 
ســه‌ربڕین و ســووتاندن، تراژیدیــای مه‌رگی 
هــه‌زاران مرۆڤ، تێكدان و لابردنی ســنووره‌ 
ده‌ســتكرده‌كانی نێــوان ســووریا و ئێراق به‌ 
شــۆفڵ، له‌سه‌رده‌ســتی داعــش، تراژیدیــای 
رۆژهه‌ڵاتی ناوەڕاستی جارێكی دیكه‌ خسته‌وه‌ 
ســه‌ر شاشه‌ و رووپه‌ڕی میدیا جیهانییه‌كان. 
ئه‌وانه‌ی به‌ ده‌ستێكیانه‌وه‌ ئاڵای ئه‌ڵاهوئه‌كبه‌ر 

و به‌ده‌ســته‌كه‌ی تریانــه‌وه‌ ســه‌ری بــڕاوی 
نه‌یاره‌كانیان بوو، به‌ زه‌بری خوێن و تۆقاندن 
كه‌وتنه‌ گیان ئه‌و نه‌خشه‌ ده‌ستكرده‌ی زۆرێك 
باوه‌ڕیــان وابوو ئیتر كۆتایــی هاتووه‌، به‌ڵام 
له‌ زیهنی سیاســی و سیسته‌می دانپێدانراوی 
ناوچه‌كه‌دا هێشتا له‌ شوێنی خۆیه‌تی. چونكه‌ 
له‌رزۆك بــووه‌ و خوێنی لێ ده‌چۆڕێ، به‌لای 
زۆر لــه‌ چاودێرانــه‌وه‌ لــه‌ پرۆســه‌ی كه‌وتنی 
یه‌كجاره‌كــی یــان گۆڕانكاریی ریشــه‌ییدایه‌، 
به‌ڵام له‌ سیاســه‌تی نێوده‌وڵه‌تیدا هێشــتا له‌ 

شوێنی خۆیدا حسابی له‌سه‌ر ده‌كرێت. 
ســه‌رده‌می  لــه‌  ناوچه‌كــه‌  نه‌خشــه‌ی 
 ،)1922-1299( عوســمانیدا  ده‌ســه‌ڵاتی 
لــه‌ بــه‌ری رۆژهه‌ڵاتیــدا كه‌ هه‌ر لــه‌ جه‌زائیر 
و لیبیــا و میســره‌وه‌ درێــژ ده‌بــووەوه‌ تــا 
ده‌گه‌یشــته‌ ئیسرائیل)فه‌له‌ســتین(، سووریا 
و ئــوردن و ئێــراق له‌گه‌ڵ به‌شــێك له‌ خاكی 
ئێــران، هیچ ناوهێنانێكی سیاســی و ئیداری 
به‌خۆیــه‌وه‌ نه‌دیوه‌ تا ســاڵی 1867، كه‌ زۆر 
به‌ســاده‌یی ناوچه‌كــه‌ دابه‌ش كــرا بۆ چه‌ند 
یه‌كه‌یه‌كــی ئیــداری له‌ژێــر نــاوی ویلایه‌ت، 
بنه‌مــای ئه‌و ویلایه‌تانه‌ش به‌شــێوه‌یه‌كی زۆر 
ســاده‌ له‌سه‌ر شوێنی ژیان و نیشته‌جێبوونی 
خێــڵ و هۆزه‌كان داڕێژرابوو، كوردی ئێراق و 
ســووریاش وه‌ك به‌شێك له‌م هۆزانه‌، یه‌كێك 

بوون له‌ پێكهاته‌كانی ئه‌و ویلایه‌تانه‌. 
 دوای رووخانــی ده‌وڵه‌تــی عوســمانی، 

و  به‌ریتانیــا  ئه‌وروپــی،  كۆڵۆنیالیزمــی 
فه‌ره‌نســا، له‌ په‌یماننامه‌ی ســایكس پیكۆدا 
لــە 1916، ناوچه‌كه‌یان دابه‌شــكرد بۆ چه‌ند 
هه‌ژموونــی  لایه‌‌كیــش  هــه‌ر  و  ده‌وڵه‌تێــك 
به‌ســه‌ر به‌شــی خۆیدا كــرد. كورد بــوو به‌ 
قوربانی نه‌خشــه‌ی تازه‌ی ناوچه‌كه‌، چونكه‌ 
تێگه‌یشــتنی ئه‌وروپییــه‌كان بــۆ ناوچه‌كــه‌ 
بنه‌مایه‌كــی ئاینــی هه‌بوو نــه‌ك نه‌ته‌وه‌یی، 
لــه‌ روانگــه‌ی ئه‌وانــه‌وه‌ زۆرینــه‌ی ناوچه‌كه‌ 
موســوڵمانن، له‌ناو موسوڵمانه‌كانیشــدا دوو 
گروپی ســه‌ره‌كی هه‌یه‌؛ شــیعه‌ و سوننه‌. له‌ 
پێكهێنانــی ده‌وڵه‌تی ئێراقیشــدا بۆ نموونه‌، 
كورد وه‌ك سوننه‌ حسابی بۆ كرا و به‌كارهات 
بۆ ئه‌وه‌ی باڵانسی مه‌زهه‌بی له‌ به‌رژه‌وه‌ندیی 
مه‌لیك فه‌یســه‌ڵی یه‌كه‌مدا به‌رامبه‌ر به‌ شیعه‌ 
رابگرێــت، كــه‌ مه‌لیــك بۆخــۆی ســوننی و 

شافیعی بوو. 
لــه‌ وڵاتانــی  پاشــماوه‌ی كۆڵۆنیالیــزم، 
تــازه‌ دروســتبووی رۆژهه‌ڵاتی ناوەڕاســتدا، 
په‌لی كێشــا بۆ ســه‌رهه‌ڵدانی ناسیۆنالیزمی 
تونــدڕه‌و‌ی عه‌ره‌ب و تورك و فارس، تێكه‌ڵ 
بــه‌ هه‌ســت و ســۆزی ئاینــی و گێڕانه‌وه‌ی 
شــكۆی ئیســام. لــه‌ پرۆســه‌یه‌كی كه‌متر 
لــه‌ نیــو ســه‌دەدا‌، ناســیۆنالیزمی نه‌تــه‌وه‌ 
ســه‌ربازیی  نوخبه‌یه‌كــی  سه‌رده‌ســته‌كان 
بــه‌ كوده‌تــا كــرده‌ حاكمی ره‌هــای وڵاتانی 
ناوچه‌كــه‌، به‌تایبه‌تیــش ئه‌وانــه‌ی كوردیان 

به‌سه‌ردا دابه‌شــكرابوو. پرۆسه‌ی حوكمڕانی 
تیایانــدا فاشــیزمی به‌رهه‌مهێنــا و كورد له‌ 
هه‌مــوو روویه‌كــه‌وه‌ بــوو بــه‌ قوربانــی ئه‌و 

فاشیزمه‌. 
 كورد له‌ رۆژهه‌ڵاتی ناوەڕاستدا، به‌ پله‌ی 
یه‌كه‌م؛‌ گیرۆده‌ی ده‌ستی جوگرافیای سیاسی 
)جیۆپۆله‌تیك(ه‌، به‌جۆرێك ده‌توانین بڵێین 
زیندانــی ده‌ســتی ئــه‌و جوگرافیایه‌یــه‌ كــه‌ 
په‌یوه‌ندی به‌ هه‌موو رۆژهه‌ڵاتی ناوەڕاسته‌وه‌ 
هه‌یــه، هــه‌ر گۆڕانكارییه‌كیــش لــه‌ دۆخــی 
كورددا، ده‌بێت گۆڕانكاری بێت له‌ سه‌رتاپای 
رۆژهه‌ڵاتــی ناوەڕاســتدا، ئه‌گه‌رنــا قورســه‌ 
پێشــبینی ده‌سكه‌وتی سیاســی لێ بكرێت‌. 
دووه‌م؛ دواكه‌وتوویی سیاســی، كۆمه‌ڵایه‌تی 
و ئابــووری ئــه‌و وڵاتانه‌یــه‌ كــه‌ كوردیــان 
به‌سه‌ردا دابه‌شكراوه‌، ئه‌وه‌ش هه‌ر له‌عنه‌تی 
جوگرافیای سیاســییه‌. كورد وه‌ك خۆی، بۆ 
ئــه‌وه‌ی بتوانێت له‌ كاریگه‌ریی ئه‌و جوگرافیا 
سیاســیه‌ بێتــه‌ ده‌ره‌وه‌، لــه‌ پاســیڤبوون و 
كارتێكراوه‌وه‌ ببێتــه‌ كاریگه‌ر، ده‌بێت رووه‌و 
كرانــه‌وه‌ و مۆدێرنیته‌ هه‌نــگاو بنێت. كلیلی 
بزووتنــه‌وه‌  و  كــورد  پرســی  چاره‌ســه‌ری 
رزگاریخوازییه‌كه‌ی له‌ هه‌ر چوار پارچه‌كه‌دا، 
بریتییــه‌ لــه‌ هه‌نگاونــان بــه‌ره‌و كرانــه‌وه‌ و 
خۆگونجاندن له‌گه‌ڵ مۆدێرنیته‌ی سیاســی و 
ئابووری و ئیداری وه‌ك ره‌وتی سه‌رده‌ست له‌ 

سیاسه‌تی نێوده‌وڵه‌تیدا‌. 

رێبوار كەریم وەلی
 rebwar.karim@rudaw.net

لــە  دەنگــەكان  دەســتژمێری  ئەنجامــی 
كەركووك دەریخســت كــە ئــەو تەزویرەی لە 

هەڵبژاردنی 12ی مایســدا كرا، وا بە ئاســانی 
بەرزەفــت ناكرێــت و فارس گوتەنــی "بكوتن 

یەكێك لە گرفتە هەرە سەرەكییەكانی پارتی 
لــە مامەڵەكردن لەگــەڵ یەكێتی، پتــر لەوەی 
پەیوەندی بە داكشانی ئەو حیزبەوە هەبووبێت، 
بــە نەبوونــی ناوەندێكــی  بــووە  پەیوەســت 
بڕیاردەری بەهێز. هەر ئەو یەكێتییەی كە شەڕی 
داعشــی كرد و پرۆژەی ریفراندۆمی سەرخست، 

خیانەتی 16ی ئۆكتۆبەریشی كرد! هەر ئەوانەی 
لــە پێنــاو چەنــد بەرمیلــە نەوتێك، هــەزاران 
خێزانی كوردیــان دەربەدەر كرد، رێگەیان نەدا 
هاوكێشــەی نەتەوەیی لە كەركووك لە قازانجی 

عەرەب و توركمان بشكێتەوە. 
زۆرتریــن  هەڵگــری  یەكێتــی  ئەگــەر 

بكوتــن هــەر ئەوەیە كــە دیتتان". شــیعە، 
ئەمریــكا و ئێرانیــش بــاش لــەو راســتییە 
تێگەیشــتوون كــە تــا ئــەم دەقیقەیــەش 
مەركەزی بڕیاری سیاسی لە كوردستان دوو 
مەكتــەب سیاســییەكەی پارتــی و یەكێتین 
و، ئامــادە نیــن ریســك بــەو تابلۆیە بكەن 
كە بــۆ حوكمڕانیی بەغدا نەخشــاندوویانە. 
بۆیــەش هێــدی هێــدی وا جارێكــی دیكــە 
شــیعەكان روویــان لە هەولێــر كردووەتەوە 
و بــە ئیحتیمالــی زۆر، بــە زۆربــەی زۆری 
مــەرج و داخوازییەكانــی ئــەو دوو حیزبــە 
رازی دەبن، چونكە بەو ئەنجامانەی ئێســتا 
پەرلەمانییەكانیشــیان  فراكســیۆنە  ئەگــەر 
تێكــەڵ نەكــەن، ئــەوا دەبــن بــە یەكێــك 
لــە ســێ هاوپەیمانییــە گەورەكــەی بەغدا. 
ئەڵبەتــە دەبــوو ئێــران بەشــێكی دیكە لە 
حیزبەكانی ســلێمانی لەپای خیانەتی 16ی 

ئۆكتۆبەر خەڵات بــكات، بەڵام تاكە هێزێك 
كە لەســەر ئەرز توانای گۆڕینی واقیعەكەی 
هەبــوو، یەكێتــی بــوو. ئەوانیدیكەی وەك 
بــۆ  ئایندەیــی  پرۆژەیەكــی  لــە  بەشــێك 
دەســتكەوتی  و  كوردســتان  دابەشــكردنی 
حیزبانــەی  ئــەو  بەكارهێنــان.  مــاددی 
لەســەرەتادا لــە خیانەتــی 16ی ئۆكتۆبەر 
بێدەنگ بوون، جگە لەوەی بەدەستی بەتاڵ 
لــە هاوكێشــەكە دەرچــوون و خزمەتێكــی 
گەورەیان بە ئەجێندای ئێران و شــیعە كرد، 
هاوكات لە رێگــەی بەیاننامەكەی وەزارەتی 
دەرەوەی ئەمریــكاوە، ئیعتیبارێكی گەورەی 
نێودەوڵەتییان بۆ یەكێتی دەســتەبەر كرد، 
چونكە هەر ئەوانەی داینەمۆی دابەشكردنی 
كوردســتان بــوون، كرانــەوە بە ســیمبۆلی 
بەرگریكــردن لە كوردســتانیەتی كەركووك 
)ئەڵبەتە بێ پارتی( و یەكگرتوویی هەرێمی 

كوردســتان. حیســاب و كتابــی حیزبەكانی 
ســلێمانی )كــە ئەوانیــش بــە جۆرێــك لە 
یەكێتــی لە فێــڵ بوون( راســت دەرنەچوو، 

هەمووی بەقازانجی یەكێتی تەواو بوو. 
پرســیاری ســەرەكی ئێســتا ئەوەیە كە 
لەمــەودوا چــی دەكــەن؟ گۆڕانی ریشــەیی 
كێشــەكانی كوردستان لەناوخۆی خۆیدا، لە 
بەغداوە ناكرێت. تــا خاوەنی ئەو تێڕوانینە 
بــن، بــەردەوام دەبن لەوەی كــە ئاو بكەنە 
ئاشــی ئەو دوو حیزبــەوە، چونكە ئەو دوو 
حیزبە بەو میكانیزمە سیاســییە ناوخۆییەی 
كــە ئەوان گرتوویانەتــە بەر، نەك هەر لاواز 
نابن، بگرە زیاتریــش لێك نزیك دەبنەوە و 
لە كۆتاییشدا، ئەگەر پارتی و یەكێتی رازی 
بن، ئەوا چەند پلەو پۆستێكیان لە بەغدا بۆ 
پێشــنیاز دەكەن و، بوون و نەبوونیشیان لە 

بەغدا هیچ لە هاوكێشەكان ناگۆڕێت.

ئیزدیواجیەتــی سیاســی و نەتەوەیی بێت لە 
مێژووی كوردستاندا، ئەوا ئەو حیزبانەی دیكە 
كە لێــی جیابوونەتــەوە، خاوەنــی لاوازترین 
ئیرادەی سیاسی و جەماوەری بوونە و، لە هیچ 
شــتێكدا نەیانتوانی تەجاوەزی ســنوورەكانی 
یەكێتی بكەن. ئێستا هەموو ئاماژەكان رووەو 
ئــەوەن كــە یەكێتی و پارتــی جارێكی دیكە 
رێككەوتنێكی تازە لەســەر هەندێك بنچینەی 
نــوێ بۆ ئەم قۆناغەی داهاتــوو ئیمزا بكەن. 
بــە دڵنیاییــەوە پارتی ئەو راســتییە دەزانێ 
كــە ئیمزاكردنــی هەر رێككەوتنێكــی تازە تا 
ئەوكاتەی كێشەكانی یەكێتی بەلادا نەخرابن، 

مێــژووە.  دووبارەبوونــەوەی  و  خۆفریــودان 
پارتی لە قۆناغی رابردوودا لەسەر دوو تەوەر 
مامەڵەی لەگەڵ یەكێتیدا كردووە، بەرژەوەندیی 
بنەماڵەی دەسەڵاتداری ناو یەكێتی پاراستووە 
و پشتیوانیشــی لە كۆسرەت رەسوڵ كردووە 
وەك جێگری شــەرعیی تاڵەبانــی لە بڕیاری 

سیاسیدا.
بەشــێكی ئــەو هاوســەنگی و هەندێكجار 
بەركەوتنانــەی ناوخــۆی یەكێتــی، چەنــدی 
بەرهەمــی خیلافاتی ناوخۆیــان بن، هێندەش 
بەرهەمــی جــۆری مامەڵــەی پارتییــە. بۆیە 
پارتــی لــەم ئیدارەدانــە مانــدوو بــووە و، 

تەنانەت ئامادەشــە هاوكار بێت لەوەی كە بە 
زووتریــن كات یەكێتــی بتوانێ ببێتە خاوەنی 
میكانیزمێكــی بڕیــاردان و پێــوەی پابەنــد 
بێت. یەكێتیش تا ئێســتا چاوەڕێیە، لەلایەك 
هەڵبژاردنــەكان  بــكات،  كۆنگــرە  دەیــەوێ 
دوابخرێــن و حیزبــە كۆنژۆكتوورەكانی وەكو 
گــۆڕان و هاوپەیمانی كە حزبــی دەنگدەرن، 
تووشــی داڕمان بــن. لە لایەكی دیكەشــەوە 
دەیەوێ هاوكێشەی بەغدا و روانگای ئایندەیی 
چ بۆ نوێنەرایەتی لە بەغدا و چ بۆ ئیدارەدانی 
كەركــووك و ناوخــۆی هەرێــم، لای پارتــی 

بۆخۆی مسۆگەر بكات.

ئەردۆغــان و حیزبەكــەی لــەو رۆژەوەی كە 
جڵــەوی حوكمیان گرتە دەســت، شۆڕشــێكی 
ئایدیۆلۆژییــان لــە توركیــا دەســتپێكرد. بــە 
هێمنــی كاریان بۆ گەڕانــەوەی توركیا بۆ پێش 
هەڵوەشاندنەوەی حوكمی سەڵتەنەتی عوسمانی 
لە توركیا كرد. لەو پێناوەشــدا هەموو فاكتەرە 
نێودەوڵەتییەكانیــان  و  ئیقلیمــی  ناوخۆیــی، 
زۆر ژیرانــە و، لــە بەرگی ئیســامی میانەڕۆ و 
مۆدێرنــدا بەكاربرد. پێ بە پــێ دامەزراوەكانی 
كەمالیــزم و تەنانــەت تێرمۆلۆژیی سیاســی و 
كۆمەڵایەتیی بەرهەمی ئەو وەرچەرخانەیان، بە 
بیانووی گەڕانەوە بۆ ئەســڵ و نەســەب و بەها 
مێژووییەكان، گۆڕی. شۆڕشــەكەی ئەردۆغان، 
كەمالیــزم، ئینقیــاب و بنچینەكانــی توركیای 
نوێی هەڵتەكاندووە و تەنانەت هەندێكیشــی لە 
رەگوڕیشــەوە دەرهێناون. ئیتــر مەگەر مەرگ، 
دەنا هیچ هێزێك نییە بتوانێ بەر بە خەونەكانی 
ئەردۆغــان بگــرێ. ئــەو رەنگبــێ خەونێكــی 
دیكەشــی مابــێ، ئەردۆغان هەمیشــە باســی 
ئامانجەكانی سەد ساڵەی كۆماری نوێی توركیا 
واتــا 2023 دەكات، بەڵام دوور نییە پێش ئەو 
مێژووە، لە یادی سەدساڵەی هێنانە خوارەوەی 
سوڵتان عەبدولحەمید لە یەكی تشرینی دووەمی 
2022دا، بــە ریفراندۆمێكــی دیكــە، حوكمــی 
توركیا بەرێتەوە بۆ ســەر رژێمی سەڵتەنەت و 
توركیــا بكاتەوە بە درێژەپێدەری ســەڵتەنەتی 

عوسمانی.

توركیا دەگەڕێتەوە 
بۆ سەڵتەنەت؟

لەگەڵ كام یەكێتیدا؟

كە تۆ هێشتا 
لە تەزویر ناگەی!

رابەر تەڵعەت
 

مەجید نیزامەدین گلی 

بــۆ  هەیــە  زۆر  پێویســتییەكی  "ئێســتا 
كردنــەوەی كەناڵــی پەیوەنــدی و گفتوگــۆی 
جدی لە نێوان ئێران و ئیســرائیل و سعودیە" 
باڵیــۆزی وڵاتێكــی ئەنــدام لــە ئەنجوومەنی 
ئاسایشی نێودەوڵەتی ئەمەی گوت. ئەمە تەنیا 
هیوای دیپلۆماتكارێك نییە بۆ ئاشــتی، بەڵكو 
رەنگدانــەوەی گۆڕانكارییەكــە كــە لە مێژووی 
رۆژهەڵاتی ناوەڕاســتی مۆدێرندا رووی نەداوە. 
ئــەو دیپلۆماتكارە ئاســتبەرزە پێش ماوەیەك 
لەگــەڵ هەریەك لە دۆناڵــد ترەمپ و فلادیمیر 
پوتین و بەرپرســانی باڵای ســعودیە و ئێران 
و ئیسرائیلیش گفتوگۆی كردووە. ئەو دەزانێت 

باسی چی دەكات.

ئەو پێویســتیەی ئەو باڵیۆزە باســی كرد، 
رەنگدانەوەی سەرهەڵدانی واقیعێكی نوێیە لە 
رۆژهەڵاتی ناوەڕاســتدا. واقیعێــك كە لەدوای 
جەنگــی دووەمی جیهانییــەوە لە ناوچەكە ون 
بــووە. بۆ یەكەمیــن جار ئەمریــكا نایەوێت و 
ناتوانێت ببێتە هێزی پارێزەری ســەقامگیری 
و نێوەندگیــر لە ناوچەكــەدا. لە دوای جەنگی 
دووەمــی جیهانییــەوە تاوەكــو راپەڕینەكانی 
بەهــاری عەرەبــی و كەمبوونەوەی خواســتی 
ئەمریكا بۆ نەوتی عەرەبی، هەریەك لە میسر، 
ســعودیە و ئیســرائیل، ســێ هێزی بزوێنەری 
گۆڕانكارییەكان و كلیلی سەقامگیریی ناوچەكە 
بــوون. بــێ نێوەندگیــری و رۆڵــی ئەمریــكا 

كێ دەبێتە باوكی نوێی 
رۆژهەڵاتی ناوەڕاست؟

پەیوەندییەكانــی هەرســێ وڵات خراپ دەبوو، 
سەقامگیریی ناوچەكەش دەكەوتە هەڕەشەوە. 
باشترین نموونەش ساڵانی شەستەكانە كاتێك 
بزووتنەوەی عروبەی عەبدولناسر و تەوژمی دژە 
ئەمریكایی بووە رێگر لەوەی كە واشــنتن ئەو 

رۆڵە بگێڕێت.
راستە ئێران و عێراقیش لە چەند قۆناغێكی 
جیــاوازدا بەهێــز و دەوڵەمەنــد بــوون، بەڵام 
كاریگەرییان لەسەر باڵانسی هێز لە رۆژهەڵاتی 
ناوەڕاســتدا ئەوەندەی میســر و ئیســرائیل و 
ســعودیە نەبووە. ئەمریــكا پەیوەندی لەگەڵ 
ئێــران و عێــراق بــاش بووایە یان نــا، هەموو 

ناوچەكە پێكەوە نەدەكەوتە شڵەژانەوە.
بەڵام دوای بەهاری عەرەبی و كەمبوونەوەی 
بایەخــی نەوتــی عەرەبی بــۆ واشــنتن، ئەم 
هاوكێشەیە بەرەو كۆتایی دەڕوات و تەنیا ئەو 
وڵات و هێزانــەی كە لەو گۆڕانكاریە تێدەگەن، 

چانسی سەركەوتنیان دەبێت.
ئێــران پڕچەكتــر و دەوڵەمەندتــر نەبووە، 
بــەڵام بــەو چەكە كــەم و پارەیــەی هەیەتی، 
خۆی كردووەتە هێزێكی بزوێنەر كە دەتوانێت 
هەڕەشــە لە ســەقامگیری و باڵانســتی هێزی 

هەموو ناوچەكە بكات.
چ وڵاتێــك دەبێتە "هێــزی بزوێنەر و كلیل 
بۆ ســەقامگیری" لــە ناوچەكە؟ ئــەو هێزەی 
كە بتوانێت هەڕەشــە لــە رێڕەوەكانی دەریای 
ناوەڕاســت و گەرووی هورمز و ســەقامگیریی 

دەریای عەرەب بكات.
لــە دوای دروســتبوونی هێڵــی بازرگانیــی 

هیندوســتان بۆ ئەوروپــا و دواتر بوونی نەوت 
بــە كاڵایەكی ســتراتیژی، بۆ وڵاتــە رۆژئاوایی 
و دەوڵەمەنــدەكان ئەوەندە گرنگ نییە كە تۆ 
چەندێــك چەك و پارەت هەیە. زۆریی چەك و 
پارە وڵاتانی رۆژهەڵاتی ناوەڕاســتی نەكردووە 
بە هێزێك كە پایتەختە گرنگەكان حیســابیان 
بــۆ بكەن، بەڵكو توانای ئــەو وڵاتانە بووە لە 
دروستكردنی گۆڕانكاری لە ئەمنیەتی دەریای 

ناوەڕاست، گەرووی هورمز و دەریای عەرەب.
ئێستا ئێران لە یەمەن و سووریاوە دەتوانێت 
وەكو میســر و ســعودیە و ئیسرائیل ئەو كارە 
بكات. ئەوە زیاتر لە چوار ساڵە هەوڵێكی زۆر 
هەیە كە لە سووریا و یەمەن كۆتایی بەو رۆڵەی 
ئێران بهێنرێت، بەڵام شكســتیان هێناوە. كار 
گەیشتووەتە ئەو رادەیەی كە سەرەڕای هێرشی 
ئاســمانیی راســتەوخۆی ئیســرائیل لــە دژی 
ئامانجە سەربازییەكانی ئێران لە سووریا، ئێستا 
هێزە هاوپەیمانەكانی ئێران لەسەر سنوورەكانی 
ئیســرائیل لــە باشــووری رۆژئــاوای ســووریا 
تانــك و چەكی قــورس بەكاردێنن. ئەم جۆرە 
جووڵە ســەربازییە لە كۆتایی شەســتەكانەوە 

رووینەداوە.
جاران كاتێك پەیوەندییەكان لە نێوان میسر 
و ئیسرائیل و ســعودیە تێكدەچوو، )كە سێ 
كلیلی ســەقامگیریی ناوچەكە بوون( ئەمریكا 
پەیوەنــدی لەگــەڵ هەموویــان هەبــوو، بایی 
ئەوەندە سەقامگیریی ناوچەكەی لا گرنگ بوو 
كە رۆڵــی نێوەندگیر بگێڕێت و ئەو باڵانســی 

هێزە شلۆقەی ناوچەكە بپارێزێت.

هۆكاری ســەرەكی باڵادەستیی ئەمریكا لە 
ناوچەكە تەنها وجودی ســەربازی لە كەنداوی 
فارســی و دەریای ناوەڕاســت و دەریای سوور 
نەبــوو. بەڵكو زیاتر ئەو رۆڵە نێوەندگیرە بوو 
كە كردبووی بە "باوكی رۆژهەڵاتی ناوەڕاست". 
لێــرەدا گرنگیی دیپلۆماســیەت دەردەكەوێت. 
دیپلۆماســیەت تەنیا بۆ كۆتاییهێنان بەشــەڕ 
یاخــود ئەنجامدانــی ســەفقە گرنــگ نییە لە 
نێوان دوو یان كۆمەڵێك وڵات و لایەن. بەڵكو 
دەكرێت دیپلۆماســیەت بكرێتــە ئامرازێك كە 
تێیدا بێ ناوەندگیری وڵاتێك، دۆخی كۆمەڵێك 

وڵاتی دیكە تێكبچێت.
جــاران ئەمریــكا ئــەو رۆڵــەی هەبــوو لە 
ناوچەكــەدا، لەبــەر ئــەوە بوو كە ســەربازی 
هەبووایە یان نا، لە رۆژهەڵاتی ناوەڕاســتدا، لە 
زۆربەی حاڵەتەكاندا قســەی وەزیری دەرەوەی 
ئەمریــكا یەكلاكــەرەوە بوو. ئێســتا ئەمریكا 
لەڕووی وجودی ســەربازییەوە لــە ناوچەكەدا 
زۆر گۆڕانكاری بەسەردا نەهاتووە، بەڵام لەبەر 
كۆمەڵێك هۆكار ویست و توانای ئەوەی نەماوە 
ئــەو رۆڵە دیپلۆماســی و نێوندگیریە بگێڕێت. 
ئەگــەر ئــەو وزە دیپلۆماســیە نەبــوو، بوونی 
ســەدان هەزار ســەربازی ئەمریكیش ناتوانێت 

ئەو رۆڵەی بۆ بگێڕێتەوە.
ئێستا رووسیا چاوی بڕیوەتە ئەو رۆڵە. هەر 
پێش هەفتەیەك، باڵیۆزی رووســیا لە وەڵامی 
پرســیارێكمدا بــۆ یەكەمیــن جار پێشــنیازی 
رێكخســتنی دایەلۆگێكی كرد لــە نێوان ئێران 
و وڵاتانــی كەنداو بــۆ "دیاریكردنی رۆڵی هێزە 

ئیقلیمییەكان".
"رووســیا دەكرێــت ئــەو رۆڵــە بگێڕێــت، 
بــەڵام ئێمە بە جدی ئەو پرســیارە لە خۆمان 
دەكەین، ئەمە مانای چی دەگەیەنێت بۆمان؟" 
دپلۆماتكارێكی یەكێتی ئەوروپا ئەمەی گوت. 
بە پێچەوانەی ئەمریكاوە، رووســیا پەیوەندی 
لەگەڵ سعودیە و ئیسرائیل و مسر و ئێرانیش 
باشــە. هەروەها ویستێكی سیاســی بەهێزی 
هەیــە بۆ خەرجكردنــی پــارە و بەكارهێنانی 
هێزی ســەربازی لە ناوچەكە بۆ پاڵپشــتی لە 
هەوڵــە دیپلۆماســیەكانی ســێرگێی لاڤرۆڤ. 
بەڵام رووســیا بەربەســێكی گەورەی لە پێشە 
كــە ئەمریكایە. ئەمریكییــەكان لەوانەیە ئیتر 
رۆڵی باوكایەتی ناوچەكەیان لەدەست نەبێت، 
بــەڵام بێگومان هەژموونێكــی زۆریان هەیە لە 
ناوچەكەدا. ئەگەر رووســیا بــەردەوام بێت لە 
هەوڵەكانی بۆ ئەوەی جێگەی ئەمریكا بگرێتەوە 
و ببێتە "باوكی نوێی رۆژهەڵاتی ناوەڕاســت"، 
ئێمــەی كوردیش وەكــو ئــەو دیپلۆماتكارەی 
یەكێتی ئەوروپا، دەبێت لە خۆمان بپرســین: 
ئــەوە بۆ ئێمە مانای چــی دەگەیەنێت؟ چۆن 
كاریگەری لەسەر ئەو نیمچە سەربەخۆییەمان 

دەبێت كە لە باشووری كوردستان هەمانە؟
باشتركردنی پەیوەندییەكان لەگەڵ رووسیا 
مەرج نییە وەڵامی راست بێت بۆ ئەو پرسیارە. 
هێشتا نە رووسیا ئەو رۆڵەی گرتووەتە دەست 
و نە ئیسرائیل و سعودیەش ئەوەندەی واشنتن 

متمانەیان بە مۆسكۆیە.

بەرپرسی نووسینگەی رووداوە لە نەتەوەیەكگرتووەكان

